
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭᐅ, ᓄᕕᐱᕆ 02, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᐃᓄᖃᕈᓐᓃᖅᑐᖅ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓄᕕᐱᕆ 02, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ 

ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᒥᔅᑕ ᔭᐃᓴᓐ ᐃᖃᓗᒃ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ ᑲᐅᑐᒃ, ᒥᔅᑕ ᓴᐃᒻᒪ ᑯᓕᒃᑖᓇ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ 

ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ 

ᐊᐃᕝᕗᓚᕼᐋᒻ ᖃᒪᓂᖅ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 013:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ)(ᑐᓵᔨᑎᒍᑦ): ᑐᒃᓯᐊᕐᓗᑕ. 

 

>>ᑐᒃᓯᐊᖅᑐᓐ 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑦ, ᑕᓚᕖᓴᒃᑯᑦ, ᓈᓚᐅᑎᒃᑯᓪᓗ ᑐᓵᔪᑦ. 

ᑕᕝᕙᐅᕗᓯ. ᐅᓪᓗᑦᑎᐊᕙᒃᑯᑦ ᑕᒫᙵᑦ ᐃᖃᓗᓐᓂ, ᐊᖏᔪᖅᑳᖃᕐᕕᖕᒥ ᓯᓚᑦᑎᐊᕙᑯᓘᑎᓪᓗᒍ ᓯᕿᓐᓂᔮᖅᑐᖅ ᐊᒻᒪ 

ᓂᓪᓚᓱᓕᖅᐸᓪᓕᐊᓪᓗᓂ.  

 

ᑲᑎᒪᔾᔪᑎᑦᑎᓐᓄᑦ, ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᓃᖓᖅᑐᖅ ᓯᕗᒧᐊᑦᑎᑦᑎᔨ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 127 - 7(2): ᒥᓂᔅᑕ ᐅᐸᒍᑎᔪᓐᓇᖏᑦᑐᖅ ᒪᓕᒐᓕᐅᕐᕕᒻᒧᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᒍᒪᕗᖓ ᒪᓕᒐᓕᐅᖅᑎᐅᖃᑎᓐᓂ, ᑖᓐᓇ 

ᒪᓕᒐᓕᐅᖅᑎᐅᖃᑎᒃᑲᓐᓂᕗᑦ ᕗᕋᐃᔭᓐ ᑯᓄ, ᐅᓪᓗᒥ ᐃᓪᓗᕐᔪᐊᒦᔮᙱᒻᒪᑦ ᐱᔾᔪᑎᖃᖅᑐᓂ ᓇᖕᒥᓂᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᑉ ᐅᖃᐅᓯᖓ 128 - 7(2): ᓇᒃᓴᕆᔭᖃᓐᓂᖅ ᑲᐴᑎᒧᑦ ᑲᐱᔭᐅᔭᖅᑐᕝᕕᓂᒃ ᓄᓇᓕᓐᓄᑦ (ᐳᕉᔅᑐ) 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᒡᒐᔾᔭᐅᑦᑎᐊᖅ. ᐅᖃᖅᑎᑦᑎᔩ, 

ᓯᕗᓪᓕᖅᐹᒥ ᐅᓪᓗᕐᒥ ᑲᑎᒪᑎᓪᓗᑕ, ᓴᖅᑭᑦᑎᓚᐅᖅᐳᒍᑦ ᓄᓇᕗᒻᒥ ᐊᕐᕌᒍ ᐃᓚᐃᓐᓇᖓᑕ ᐃᓗᐊᓂ 

ᑲᐱᔭᐅᖃᑦᑕᕐᓂᕐᒧᑦ ᐱᓕᕆᐊᖑᔪᒥᒃ ᑕᕝᕙᓂ ᒪᓕᒐᓕᐅᕐᕕᖕᒥ. ᖁᔭᓐᓇᒦᖅᐸᒃᑲ ᐃᓚᒋᔭᐅᔪᑦ ᐅᕙᓐᓂᒃ 

ᐃᓚᐅᓚᐅᖅᑐᑦ ᑲᐱᔭᐅᓪᓗᑎᒃ ᑎᓕᐅᕆᓪᓗᑎᒡᓗ ᓄᓇᕗᒻᒥᐅᓂᒃ ᑕᐃᒪᐃᓕᐅᖃᑦᑕᖁᓪᓗᒋᑦ. 

 

ᐅᓪᓗᒥ, ᓇᓗᓇᐃᖅᓯᔪᒪᕗᖓ ᐱᓕᕆᐊᖑᕙᓪᓕᐊᔪᓂᒃ ᓄᓇᓕᑦᑎᓐᓂ ᑲᐱᔭᐅᓃᑦ ᐊᑐᐃᓐᓇᐅᓂᖅᓴᐅᖁᓪᓗᒋᑦ. 

 

ᐅᖃᖅᑎᑦᑎᔩ, ᑕᒪᕐᒥᑲᓴᒃ ᓄᓇᓖᑦ ᒪᓂᒪᑎᑦᑎᕗᑦ ᐅᓐᓄᒃᓴᒃᑯᑦ ᐅᓐᓄᒃᑯᓪᓗ ᐃᓗᐊᖅᓴᖅᑕᐅᓂᕐᒥᒃ, 

ᐱᕕᒃᓴᖃᖅᑎᑦᑎᒃᑲᓐᓂᓕᖅᖢᑎᒃ ᓄᓇᓕᖕᒥᐅᓂᒃ ᑲᐱᔭᐅᔪᓐᓇᕐᓂᕐᒥᒃ. ᐊᔪᕐᓇᙱᒃᑳᖓᑦ, ᓄᓇᓕᖕᓂ ᐋᓐᓂᐊᕕᖕᒥ 

ᐱᓕᕆᖃᑎᒌᑦ ᐃᖅᑲᓇᐃᔭᕐᕕᖕᓄᑦ ᑲᐱᔭᐅᔾᔪᑎᒃᓴᓂᒃ ᓇᒃᓴᖃᑦᑕᕆᕗᑦ, ᓂᐅᕕᕐᕕᖕᓄᑦ ᐊᒻᒪ ᐱᙳᐊᕐᕕᖕᓄᑦ. 

ᓄᓇᓕᖕᒥᐅᑦ ᐃᓂᒃᓴᓕᐅᕈᓐᓇᖅᐳᑦ ᐋᓐᓂᐊᕕᖕᒥᓄᑦ, ᓄᕙᒡᔪᐊᕐᓇᙱᑦᑐᒧᓪᓗ ᑲᐴᑏᑦ ᒪᓂᒪᑎᑕᐅᕙᒃᖢᑎᒃ 

ᖃᖓᙳᕌᖓᑦ. 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

 

ᑲᐱᔭᐅᕝᕕᒃᓴᖏᑕ ᐅᓪᓗᖏᑦ ᓇᓃᓐᓂᖏᓪᓗ ᐅᖃᐅᓯᐅᑲᑕᕐᓂᐊᖅᐳᑦ ᓄᓇᓕᖕᓂ ᓈᓚᐅᑎᒃᑯᑦ, ᕼᐋᒻᒪᓚᒃᑯᑦ 

Facebook-ᑯᑦ ᒪᒃᐱᖅᑐᒐᖓᒍᑦ ᐊᒻᒪ ᓄᓇᓕᖕᓂ ᐊᑭᓐᓇᕐᒥᐅᑕᑎᒍᑦ. ᐊᔪᕐᓇᙱᒃᑳᖓᑦ, ᐋᖅᑭᒃᓱᐃᖕᒥᔪᒍᑦ 

ᑐᑭᓯᒋᐊᕐᕕᒃᓴᓂᒃ ᓂᐅᕕᕐᕕᖕᓂ ᐅᔾᔨᕐᓇᖅᓯᑎᑦᑎᔪᒪᓪᓗᑕ ᑲᐱᔭᐅᖃᑦᑕᕐᓂᕐᒥᒃ ᐅᔾᔨᕈᓱᓕᖅᑎᑦᑎᒃᑲᓐᓂᕐᓂᕐᒥᒡᓗ 

ᓴᐳᔾᔨᓯᒪᔭᕆᐊᖃᕐᓂᕐᒥᒃ ᓇᒡᓕᒋᔭᑦᑎᓐᓂᒃ, ᐱᓗᐊᙳᐊᖅᖢᓂ ᐃᓐᓇᕐᓂᒃ, ᓄᑕᕋᓛᓂᒃ ᐃᓄᖕᓂᓪᓗ 

ᐊᓐᓇᐅᒪᔾᔪᑎᖃᑦᑎᐊᙱᑦᑐᓂᒃ. 

 

ᐅᖃᖅᑎᑦᑎᔩ, ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᒃ ᒪᓂᒪᑎᑦᑎᓂᐊᖅᐳᖅ ᐱᓇᓱᐊᕈᓯᕐᒥ ᐃᓯᑐᐃᓐᓇᕐᓗᓂ 

ᐃᓗᐊᖅᓴᖅᑕᐅᔭᖅᑐᕐᓗᓂ ᓄᕕᐱᕆ 27−ᖑᕋᓱᖕᓂᖓᓂ ᓯᕙᑖᕐᕕᖕᒥᓗ ᐃᓯᑐᐃᓐᓇᕐᓗᓂ 

ᐃᓗᐊᖅᓴᖅᑕᐅᔭᖅᑐᕐᓗᓂ ᓄᕕᐱᕆ 21−ᖑᕋᓱᖕᓂᖓᓂ. ᐃᓗᐊᖅᓴᐃᔩᑦ ᓄᕙᒡᔪᐊᕐᓇᒧᑦ 

ᐃᓗᐊᖅᓴᖅᑕᐅᔭᖅᑐᖅᑎᑦᑎᖃᑦᑕᕆᕗᑦ ᐃᓐᓇᒃᑯᕕᖕᓄᑦ, ᕿᒫᕝᕕᖕᓄᑦ, ᖃᓄᐃᙱᑦᑎᐊᕐᓂᕐᒧᑦ ᑲᑐᔾᔨᖃᑎᒌᓄᑦ 

ᐊᓯᖏᓐᓄᓪᓗ ᓄᓇᓕᖕᓂ ᐃᓂᓄᑦ, ᐃᑲᔪᖅᐸᒃᖢᑎᒃ ᓄᓇᓕᖕᒥᐅᓂᒃ ᐊᔪᕐᓇᖅᑐᖅᓯᐅᖅᐸᒃᑐᓂᒃ ᐅᐸᒋᐊᒃᓴᖅ 

ᐋᓐᓂᐊᕕᖕᒧᑦ. 

 

ᑭᕙᓪᓕᕐᒥ, ᐱᓕᕆᖃᑎᖃᕐᓂᖅ Manitoba-ᒥ ᐃᑲᔪᖅᑐᐃᒋᕗᖅ ᐳᕙᒃᑰᖅᑐᒃᑯᑦ ᓄᕙᒡᔪᐊᓕᕈᑕᐅᓲᕐᒧᑦ 

ᑲᐱᔭᐅᖃᑦᑕᕐᓂᕐᒥᒃ ᐃᓅᓵᖅᑎᓪᓗᒋᑦ ᓄᓇᕗᒻᒥ ᓄᑕᕋᓛᑦ ᐅᑐᐱᕆ 1-ᒥᑦ ᒫᑦᓯ 31, 2027-ᒧᑦ. 

 

ᐅᖃᖅᑏ, ᑭᖑᕙᓗᐊᙱᑦᑐᖅ ᑲᐱᔭᐅᖃᑦᑕᕆᐊᒃᓴᖅ. ᑎᓕᐅᖅᐸᒃᑲ ᓄᓇᕗᒻᒥᐅᑦ ᒪᓕᖃᑦᑕᖁᓪᓗᒋᑦ ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ Facebook-ᑯᑦ ᒪᒃᐱᖅᑐᒐᖓᒍᑦ ᓄᑖᙳᕆᐊᖅᓯᒪᔪᓂᒃ ᓄᕙᒡᔪᐊᕐᓇᐅᑉ ᒥᒃᓵᓄᑦ 

ᑐᓴᖅᑕᐅᔪᒃᓴᓂᒃ. ᓄᓇᔅᓯᓐᓂ ᑲᐱᔭᐅᕝᕕᒃᓴᖏᑕ ᐅᓪᓗᖏᓐᓂᒃ, ᐃᓂᒃᓴᓕᐅᖅᑕᐅᔪᓂᒃ ᐊᐱᖅᑯᑎᒃᓴᖃᕈᕕᓪᓘᓐᓃᑦ 

ᑲᐱᔭᐅᓂᐅᑉ ᒥᒃᓵᓄᑦ, ᓄᓇᔅᓯᓐᓂ ᐋᓐᓂᐊᕕᔅᓯᓐᓄᑦ ᖃᐅᔨᒋᐊᕈᓐᓇᖅᐳᑎᑦ ᐅᕝᕙᓘᓐᓃᑦ ᐃᖃᓗᖕᓂ 

ᐅᖁᒪᐃᓐᓂᕐᓂᐊᕐᕕᖕᒧᑦ. 

 

ᐃᓕᓴᕆᔪᒪᕙᒃᑲ ᐊᔪᙱᑦᑐᒻᒪᕆᐊᓗᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᖃᑎᒌᒃᐸᒃᑐᑦ ᓄᓇᓕᖕᓂᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᒋᔭᐅᔪᑦ, ᐱᓕᕆᐊᖃᓪᓚᕆᒍᒪᕙᖕᓂᖏᓐᓄᑦ ᑕᒪᑐᒥᖓ 

ᐊᔪᕐᓇᙱᑎᑦᑎᕙᒃᖢᑎᒃ. ᖁᔭᓐᓇᒦᖅᐸᒃᑲ, ᓄᓇᓕᖕᓂᓗ ᐱᓕᕆᖃᑎᒋᕙᒃᑕᕗᑦ, ᑲᒪᑦᑎᐊᕐᓂᖏᓐᓄᑦ 

ᐱᓕᕆᐊᖃᓪᓚᕆᒍᒪᕙᖕᓂᖏᓐᓄᓪᓗ ᓴᐳᔾᔨᓯᒪᔪᒪᓪᓗᑎᒃ ᐃᓚᑦᑎᓐᓂᒃ ᓄᓇᓕᑦᑎᓐᓂᒡᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓄᓕᕆᔨᒃᑯᓐᓄᑦ, ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 129 - 7(2): ᐊᔪᖅᓴᖅᑐᓐ ᐃᑲᔫᓯᐊᖏᑦ ᐃᖅᑲᓇᐃᔮᒃᓴᓄᓪᓗ ᒪᑐᐃᖓᔪᑦ (ᕼᐄᓕ 

ᐊᕿᐊᕈᖅ) 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᐱᒻᒪᕆᐊᓗᖕᒥᒃ ᐱᕕᒃᓴᒥᒃ ᓄᓇᕗᒻᒥᐅᓄᑦ 

ᓂᖃᐃᓱᖅᐸᒃᑐᓄᑦ ᕿᓂᖅᑐᓄᑦ ᐊᔪᕈᓐᓃᖅᐸᓪᓕᐊᔪᒪᔪᓂᒃ, ᐱᓇᔪᒍᒪᔪᓂᒃ ᐊᔪᕈᓐᓃᖅᓴᕐᓂᕐᒥᒃ, 

ᐃᖅᑲᓇᐃᔭᕈᓐᓇᖅᓯᒃᑲᓐᓂᕐᓂᕐᒥᒡᓗ. 

 

ᓂᖃᐃᓱᖅᑐᖅᓯᐅᑎᑦ ᓱᒃᑯᐊᕿᔪᖅᓯᐅᑎᑦ ᐱᑕᖃᖅᐳᑦ ᐃᑲᔪᖅᑐᐃᔾᔪᑕᐅᓇᓱᒃᖢᑎᒃ ᐃᓄᐃᑦ 

ᐃᑲᔪᖅᑕᐅᑲᐅᑎᒋᔭᕆᐊᖃᓕᕌᖓᑕ ᑮᓇᐅᔭᑎᒍᑦ ᐃᑲᔪᖅᑕᐅᑲᐅᑎᒋᓗᑎᒃ. ᐃᓕᓐᓂᐊᒐᒃᓴᕐᓗ ᐊᖅᑯᑎᒋᔭᐅᒋᕗᖅ 

ᐃᑲᔫᑕᐅᔪᓐᓇᖅᖢᓂ ᓄᓇᕗᒥᐅᓄᑦ ᓄᑖᓄᑦ ᐊᓂᒍᖅᑎᓐᓇᓱᒋᐊᓕᖕᓄᑦ ᐊᒻᒪ ᐱᕕᒃᓴᐅᔪᓐᓇᖅᑐᓄᑦ, 

ᓯᕗᒻᒧᐊᒃᐸᓪᓕᐊᓗᑎᒃ ᓄᑖᓄᑦ ᐱᓕᕆᐊᒃᓴᓄᑦ, ᐃᖅᑲᓇᐃᔮᕆᔪᒪᔭᒥᓂᒃ ᐱᕈᖅᑎᑦᑎᕙᓪᓕᐊᓗᑎᒃ, ᐊᒻᒪ 

ᑮᓇᐅᔭᑎᒍᑦ ᓇᖕᒥᓂᖅᓱᕈᓐᓇᕐᓗᑎᒃ.  

ᐃᓕᓐᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᓪᓗ ᐱᓕᕆᐊᖑᕙᓪᓕᐊᔪᒪᔪᑦ ᐃᓕᓴᕆᔭᐅᓯᒪᕗᑦ ᐱᕙᓪᓕᐊᓂᕐᒧᑦ 

ᓂᕈᐊᕆᔭᐅᔪᓐᓇᕐᓂᖏᓐᓂᒃ ᓄᓇᕗᒻᒥ ᓂᖃᐃᓱᖅᑐᖅᓯᐅᑎᑦ ᓱᒃᑯᐊᕿᔪᖅᓯᐅᑎᑦ ᐱᓕᕆᐊᖏᑎᒍᑦ. ᐃᓚᐅᒍᕕᑦ 

ᕿᓚᒻᒥᐅᔪᒃᑯᑦ ᐱᓕᒻᒪᒃᓴᕐᓂᕐᒧᑦ ᐱᑎᑦᑎᕙᒃᑐᒥᒃ ᒥᑭᑦᑐᒥᒃ ᑮᓇᐅᔭᖅᑖᕈᑎᒥᒃ ᐊᑭᓕᖅᑕᐅᔾᔪᑎᒥᒡᓘᓐᓃᑦ 

ᐱᑎᑦᑎᔾᔮᙱᑦᑐᖅ ᓂᖃᐃᓱᖅᑐᖅᓯᐅᑎᑦ ᓱᒃᑯᐊᕿᔪᖅᓯᐅᑎᑦ ᐱᕚᓪᓕᕈᑎᒃᓴᖏᓐᓂᒃ ᖁᐊᖅᓵᕐᓇᖅᑐᒦᑎᑦᑎᓗᓂ.  

 

ᒫᓐᓇ ᓂᖃᐃᓱᖅᑐᖅᓯᐅᑎᑦ ᓱᒃᑯᐊᕿᔪᖅᓯᐅᑎᑦ ᒪᓕᒐᖏᑦ ᑕᐃᒪᐃᑦᑐᓂᒃ ᐊᑭᓕᐅᑎᓂᒃ ᑭᑭᑦᑎᓯᒪᕗᑦ. 

ᑭᓇᑐᐃᓐᓇᑦᑎᐊᖅ ᐃᓕᑦᑎᑦᑕᐃᓕᒪᔭᕆᐊᖃᙱᓚᖅ ᓄᑖᓂᒃ ᐊᔪᕈᓐᓃᖅᑕᐅᕙᒃᑐᓂᒃ ᒪᑐᐃᖅᓯᓗᓂᓗ 

ᐃᖅᑲᓇᐃᔮᒃᓴᓂᒃ ᑲᑉᐱᐊᓱᖕᓂᕐᒥᓄᑦ ᐊᔪᕈᓐᓃᖅᓴᕐᓂᖅ ᑮᓇᐅᔭᑎᒍᑦ ᐊᒃᓱᕈᕐᓇᖅᓯᒃᑲᓐᓂᕋᔭᕐᓂᖓᓂᒃ.  

 

ᐅᖃᖅᑎᑦᑎᔩ, ᐅᖃᐅᑎᓯᒪᕙᒃᑲ ᐃᖅᑲᓇᐃᔭᖅᑎᕗᑦ ᖃᐅᔨᒪᑦᑎᐊᖁᓪᓗᒋᑦ ᓂᖃᐃᓱᖅᑐᖅᓯᐅᑎᑦ ᓱᒃᑯᐊᕿᔪᖅᓯᐅᑎᑦ 

ᐃᖅᑲᓇᐃᔭᖅᑎᖏᑦ ᑐᑭᓯᓇᑦᑎᐊᖅᑐᓂᒃ ᒪᓕᑦᑎᐊᖅᑐᓂᒡᓗ ᑐᓴᖅᑎᑦᑎᖃᑦᑕᐃᓐᓇᖁᓪᓗᒋᑦ ᓂᖃᐃᓱᖅᐸᒃᑐᓄᑦ 

ᑕᒪᒃᑯᓂᖓ ᐱᕕᒃᓴᐅᔪᓐᓇᖅᑐᓂᒃ, ᐱᓕᕆᖃᑎᖃᕐᓗᑎᒡᓗ ᐊᔪᕈᓐᓃᖅᓴᖅᑎᑦᑎᔨᓂᒃ ᑕᒪᒃᑯᐊ ᐃᓚᐅᔪᑦ 

ᑐᑭᓯᐅᒪᑦᑎᐊᕐᓂᐊᕐᒪᑕ ᒪᓕᒋᐊᓕᖕᓂᒃ ᐱᓕᕆᐊᒃᓴᒥᒃ ᐱᒋᐊᓚᐅᙱᓐᓂᖏᓐᓂᒃ. 

 

ᑎᓕᐅᖅᐸᒃᑲ ᓂᖃᐃᓱᖅᐸᒃᑐᑦ ᐃᓱᒪᒋᔭᖃᖅᑐᑦ ᐊᔪᕈᓐᓃᖅᓴᕐᓂᕐᒧᑦ ᐱᕕᒃᓴᒥᒃ, ᐱᓗᐊᙳᐊᖅᖢᓂ ᐱᓕᕆᐊᒃᓴᓂᒃ 

ᒪᓂᒪᑎᑦᑎᕙᒃᑐᓂᒃ ᑮᓇᐅᔭᖅᑖᖑᕙᒃᑐᓂᒃ ᐊᑭᓕᐅᑕᐅᕙᒃᑐᓂᒡᓘᓐᓃᑦ, ᐅᖃᖃᑎᖃᖁᓪᓗᒋᑦ ᓄᓇᓕᒋᔭᒥᓂ 

ᓂᖃᐃᓱᖅᐸᖕᓂᕐᒧᑦ ᑎᑎᕋᕐᕕᒋᔭᒥᓂᒃ.  

 

ᐃᖅᑲᓇᐃᔭᖅᑏᑦ ᐱᑐᐃᓐᓇᕆᐊᖃᓕᖅᐳᑦ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᓇᖕᒥᓂᖅ ᖃᓄᐃᓕᖓᓂᕆᔭᕐᓂᒃ 

ᐊᔪᕆᖅᓲᔾᔨᓗᑎᒡᓗ ᑲᔪᓯᓂᕆᔭᐅᕙᒃᑐᒥᒃ ᖃᐅᔨᒪᓂᐊᕋᕕᑦ ᖃᓄᖅ ᑕᒪᒃᑯᐊ ᒪᓕᒃᑕᐅᔭᕆᐊᓖᑦ ᐊᑐᕐᒪᖔᑕ 

ᖃᓄᐃᓕᖓᓂᕆᔭᕐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᖅᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓄᓪᓗ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 130 - 7(2): ᐃᓯᔾᔭᐃᖅᓯᒪᔾᔪᑎᓐ ᐱᐅᓯᒋᐊᖅᑕᐅᓂᖏᑦ ᓄᓇᕘᑉ ᒥᑦᑕᕝᕕᖏᓂ 

(ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.    

 

ᐅᓪᓗᒥ, ᖁᕕᐊᓱᑉᐳᖓ ᑐᓴᖅᑎᒋᐊᒃᑲᓐᓂᕈᒪᑦᓱᒋᑦ ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᕐᕕᒻᒥ ᐊᑐᐃᓐᓇᐅᓂᖏᑦ 

ᐱᐅᓯᒋᐊᖅᑕᐅᖏᓐᓇᕐᓂᖏᓐᓂᒃ ᓄᓇᕗᒻᒥ ᒥᑦᑕᕐᕕᐅᔪᐃᑦ. ᓯᕗᓪᓕᐅᔾᔭᐅᖏᓐᓇᕐᓂᐊᖅᑐᑦ ᐱᓕᕆᕝᕕᒋᔭᓐᓂ 

ᐅᖃᐅᓯᖃᕐᓂᕐᒧᑦ ᐊᑐᐃᓐᓇᐅᓂᖏᑦ ᐊᕝᕕᐊᕈᑕᐅᔪᑦ ᓇᓗᓇᐃᖅᓯᓂᕐᒧᑦ ᐊᑐᐃᓐᓇᖃᕐᓂᖏᓐᓄᑦ ᐊᑐᖅᐸᑦᑐᓕᒫᑦ 

ᑖᒃᑯᓄᖓ ᐱᒻᒪᕆᐊᓗᓐᓄᑦ ᐃᓂᒋᔭᐅᔪᓄᑦ.  

 

ᐅᖃᖅᑎᑦᑎᔩ, ᑮᓇᐅᔭᐃᑦ ᖃᖓᑕᓲᓄᑦ ᐃᑭᔭᖅᑐᕐᕕᔅᓴᓄᑦ ᐃᓚᓕᐅᔾᔭᐅᓚᐅᖅᑐᑦ 2026-27 ᐊᑭᑐᔪᖅᑐᕈᑎᔅᓴᓄᑦ 

ᐃᓐᓇᕐᓄᑦ ᐃᓐᓇᐅᓂᖅᓴᓄᓪᓗ ᐸᕐᓇᐅᑎᓄᑦ, ᐱᖃᓯᐅᑎᓪᓗᒋᑦ ᐋᓐᓂᐊᕕᓕᐊᖅᑐᓄᑦ ᐊᒻᒪ ᐃᖅᑲᓇᐃᔮᒥᓄᑦ 

ᐊᐅᓪᓚᖃᑦᑕᕐᓂᕐᒧᑦ ᐊᖏᕈᑎ ᑕᐅᖅᓰᓂᕐᒧᑦ ᑮᓇᐅᔾᔭᔅᓵᓄᑦ. 

 

ᖁᕕᐊᓱᑉᐳᖓ ᑐᓴᖅᑎᑦᓯᔪᓐᓇᕋᒪ ᐃᑭᔭᖅᑐᖅᑐᓄᑦ ᒪᔪᕋᕐᕖᑦ ᓂᕆᐅᒋᔭᐅᒻᒪᑕ ᐊᑐᓕᕐᓂᐊᕐᓂᖏᓐᓂᒃ ᓄᙳᐊᓂ 

ᓅᕙᐃᒻᕙ 2026-ᒥ 23-ᖑᔪᓂ 25-ᖑᑎᓪᓗᒋᑦ ᓄᓇᓖᑦ.  ᐊᐅᓱᐃᑦᑐᖅ ᑭᒻᒥᕈᓪᓗ ᒥᑭᓐᓂᖅᓴᓄᑦ ᒪᕐᕈᓕᕋᓛᓄᑦ 

ᖃᖓᑕᔫᓄᑦ ᐱᔨᑦᓯᕋᖅᑕᐅᕙᑉᐳᑦ ᑖᒃᑯᐊᓗ ᒪᔪᕋᕐᕖᑦ ᐊᖏᓗᐊᖅᓱᑎᒃ ᐃᓂᒋᔭᐅᔪᓐᓇᙱᑦᓱᑎᒃ.  

 

ᕿᒥᕐᕈᔪᒍᑦ ᐊᓯᖏᓐᓂᒃ ᓇᓖᕌᕋᑦᓴᓂᒃ ᑖᒃᑯᓇᓂ ᓄᓇᓕᓐᓂᑦ.  ᑭᒡᒐᖅᑐᐃᔪᑦ ᖃᖓᑕᔫᓕᕆᔩᑦ ᑲᒪᒋᔭᖃᕐᓂᐊᖅᑐᑦ 

ᐊᐅᓚᓂᖏᓐᓂᑦ, ᐋᖅᑭᐅᒪᑎᑦᓯᓂᖏᓐᓂᒃ, ᐅᓗᕆᐊᓇᖅᑐᒥᓪᓗ ᐊᐅᓚᑦᓯᓂᕐᒧᑦ ᒪᔪᕋᕐᕕᓐᓂᑦ 

ᐊᒻᒪᓗᒃᑲᓐᓂᖅᑕᐅᖅ,ᐋᖅᑭᑦᓯᒪᓂᑦᓴᖓ ᐱᔭᕇᖅᑕᐅᓯᒪᓕᖅᑐᖅ ᖃᖓᑕᔫᓄᑦ ᒪᔪᕋᕐᕕᑦᓴᐃᑦ ᒥᑦᑕᕐᕕᐅᑉ 

ᐅᑕᖅᑭᕕᖏᓐᓂᑦ ᕿᑭᖅᑕᕐᔪᐊᕐᒥ ᓴᓪᓕᕐᒥᓗ.  

 

ᓴᓇᔭᐅᓂᖓ ᐸᕐᓇᑦᑕᐅᓯᒪᔪᖅ ᐱᒋᐊᕐᓗᓂ 2026-27 ᐊᑐᕐᓗᑎᒃ ᑮᓇᐅᔭᖃᖅᑎᑕᐅᔾᔪᑎᓂᒃ ᒥᑦᑕᕐᕕᓐᓄᑦ 

ᐊᑐᖅᑕᐅᔪᓐᓇᕐᓂᖓᓂ − ᐃᖏᕐᕋᔪᓕᕆᓂᕐᒧᑦ ᐱᖁᑎᓄᑦ ᐃᓂᒋᔭᐅᔪᓄᓪᓗ ᐊᑭᑐᔫᑎᓄᑦ ᑮᓇᐅᔭᐃᑦ 

ᐊᑐᖅᑐᑦᓴᓄᑦ.  

 

ᐅᖃᖅᑎᑦᑎᔩ, ᐱᔭᕇᖅᑕᐅᑉᐸᑕ ᑖᒃᑯᐊ ᒪᔪᕋᕐᕖᑦ, 22-ᖑᔪᑦ 25-ᖑᑎᓪᓗᒋᑦ ᒥᑦᑕᕐᕖᑦ ᓄᓇᕗᒻᒥ 

ᓄᑖᙳᕆᐊᖅᓯᒪᔪᓂᒃ ᖃᖓᑕᔫᓄᑦ ᒪᔪᕋᕐᕕᖃᓛᖅᑐᑦ − ᐅᔾᔨᕐᓇᖅᑐᖅ ᐊᑐᐃᓐᓇᐅᓂᖏᑦ ᐱᐅᓯᕚᓪᓕᖅᑐᑦ 

ᐊᑐᖅᑎᐅᕙᑦᑐᓄᑦ.  

 

ᓯᕗᓪᓕᐅᔾᔨᓯᒪᐃᓐᓇᕐᓂᐊᖅᑐᒍᑦ ᓄᑖᙳᕆᐊᕆᓂᕐᒧᑦ ᐊᒥᐊᒃᑯᒋᔭᐅᔪᓄᑦ ᓄᓇᓕᓐᓄᑦ ᓯᕗᓂᒃᓴᒥᐊᑭᑐᔫᑎᓄᑦ 

ᑮᓇᐅᔭᐃᑦ ᐊᑐᖅᑐᑦᓴᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᑦᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 131 - 7(2): ᐃᓄᒃᓯᐅᑎᓐ ᑕᑯᓐᓇᒐᒃᓴᐃᓐ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᐃᓕᓴᕆᔪᒪᓪᓗᒋᓪᓗ ᑖᒃᑯᐊ ᐊᔾᔨᙳᐊᑦ 

ᓴᖅᑭᔮᖅᑎᑕᐅᓕᕐᒪᑕ ᑕᖅᑳᓂ ᓴᖅᑭᔮᖅᑎᑕᐅᑦᑎᐊᕐᒪᑕ ᐃᓪᓗᕐᔪᐊᒥ. ᑖᒃᑯᐊ ᓴᖅᑭᔮᖅᑎᑕᐅᓪᓗᑎ 

ᐊᑎᖃᑎᖅᑎᑕᐅᓪᓗᑎ “ᐃᓄᒃᓯᐅᑦ”.  

 

ᑖᓐᓇ ᐊᔾᔨᙳᐊᑦ ᓄᓇᓕᖕᓃᖔᖅᓯᒪᔪᓂ ᐃᓄᐃᑦ ᖃᐅᔨᓴᖅᐸᓪᓕᐊᔾᔪᑎᖓᑕ ᖃᐅᔨᓴᐅᑕᐅᑎᓪᓗᒋᑦ. ᑖᓐᓇ 

ᖃᐅᔨᓴᕐᓂᖅ ᐃᓚᒋᔭᐅᓯᒪᒻᒪᑕ ᑖᒃᑯᐊ ᑭᙵᕐᓂ ᐊᒻᒪᓗ ᒥᑦᑎᒪᑕᓕᒻᒥ. ᑕᐃᑲᙵᑦ 2022-ᒥ 2025-ᒧ. ᑖᓐᓇ 

ᖃᐅᔨᓴᕐᓂᖅ ᐱᕕᖃᓚᐅᖅᑐᖅ ᑖᒃᑯᓂᖓ:  

 

• ᓴᖅᑭᔮᖅᑎᑦᑎᒐᓱᒃᑲᓂᕐᓂᖅ ᖃᓄᖅ ᐃᓄᐃᑦ ᓂᕿᓂᑦ ᑐᓂᐅᖅᑲᐃᖃᑦᑕᕐᓂᑯᑐᖄᓘᓂᖏᓐᓂ ᑕᕝᕘᓇ 

ᖃᕆᓴᐅᔭᒃᑯᑦ ᑕᑯᔅᓴᐅᑎᑦᑎᓗᑎᑦ; 

• ᖃᓄᐃᙱᑦᑎᐊᕐᓂᕐᒥᑦ ᐊᒻᒪᓗ ᐃᓅᓯᖃᑦᑐᐊᕐᓂᕐᒧᑦ ᐊᑐᖁᓪᓗᖏᑦ ᐱᓕᕆᐊᔅᓴᓕᐊᖑᓯᒪᔪᑎᒍᑦ 

• ᓯᕗᒧᑦᑎᑕᐅᓗᓂ ᐊᒻᒪᓗ ᐃᑲᔪᖅᑐᕐᓗᒍ ᐃᓄᐃ ᓂᕿᖏᓐᓂᑦ ᐱᖁᑎᖃᕐᓂᕐᒥᑦ. 

 

ᓄᓇᕗᑦ ᓯᓚᑦᑐᓴᕐᕕᒃᑯᑦ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑎᖑ, ᑖᔅᓱᒥᖓ ᐱᓕᕆᐊᖑᔪᒥᑦ ᐃᑲᔪᖅᑐᐃᓚᐅᖅᑐᑦ 

ᖃᐅᔨᓴᖅᑐᓕᕆᔨᒃᑯᑦ ᑲᑐᔾᔨᖃᑎᒌᖓᑎᒍᑦ ᐆᑦᑐᕋᐅᑕᐅᔪᒥᑦ ᐱᓕᕆᐊᖓᑎᒍᑦ, ᑖᓐᓇ ᑐᕌᒐᖃᖅᑐᖅ 

ᓴᙱᒃᑎᒋᐊᖅᑎᑦᑎᓂᕐᒥᒃ ᓯᓚᑦᑐᓴᕐᕕᒻᒥᑦ ᖃᐅᔨᓴᕐᓂᕐᒧᑦ ᐊᔪᙱᓐᓂᕆᔭᖏᓐᓂᑦ ᐊᒻᒪᓗ ᓯᕗᒧᑎᑦᑎᒋᐊᕐᓂᕐᒥ 

ᐃᓄᓐᓄᑦ−ᐊᐅᓚᑕᐅᔪᒥᑦ ᐊᒻᒪᓗ ᑐᑭᑖᕈᑕᐅᓯᒪᔪᓂᑦ ᖃᐅᔨᓴᕐᓂᐅᔪᓂᑦ.   

 

ᐊᐃᒥ ᑳᕼᐃ, ᐃᓪᓗᓕᒫᖅ ᐃᖅᑲᓇᐃᔭᖅᑎᒋᔭᐅᔪᖅ ᑕᕝᕙᓃᖃᑦᑕᖅᑐᖅ ᖃᐅᔨᖅᑎᐅᔪᖅ, ᖃᐅᔨᓴᖅᑎᐅᔪᓄᑦ 

ᐱᓕᕆᔨᐅᖃᑕᐅᔪᖅ ᐃᑲᔪᖅᑐᐃᓯᒪᔪᖅ ᑖᔅᓱᒥᖓ ᐱᓕᕆᐊᖑᔪᒥᑦ.  ᓯᓚᑦᑐᓴᕐᕕᒃᑯᑦᑕᐅᖅ ᓇᒻᒥᓂᖅ ᑐᓂᓯᒍᒪᓪᓗᑎᑦ 

ᐱᓕᕆᐊᖑᔪᒥᑦ ᐊᔾᔨᙳᐊᖁᑎᒋᔭᐅᔪᓂᑦ ᑕᑯᔅᓴᐅᑎᑦᑎᓯᒪᓚᐅᖅᑐᑦ. 

 

ᐊᒥᓱᓄᑦ ᑖᓐᓇ ᖃᐅᔨᓴᕐᓂᐅᔪᖅ ᐃᑲᔪᖅᑐᖅᑕᐅᓯᒪᓚᐅᖅᑐᖅ.  ᑖᓐᓇ ᓯᕗᓕᖅᑕᐅᓚᐅᖅᑐᖅ ᐃᓄᓐᓄᑦ ᐊᒻᒪᓗ 

ᐃᓄᑐᐃᓐᓇᐅᙱᑦᑐᓄᑦ ᐃᓕᓐᓂᐊᕈᑎᓕᕆᔪᓄᑦ ᖁᕝᕙᓯᓐᓂᖅᓴᓃᑦᑐᓂᑦ, ᓄᓇᓕᒻᒥᐅᓂᑦ ᖃᐅᔨᓴᖅᑎᐅᔪᓄᑦ, 

ᓴᓇᙳᐊᖅᑎᐅᔪᓄᑦ, ᐃᓄᐃᑦ ᐃᓐᓇᖏᓐᓄᑦ, ᒪᒃᑯᒃᑐᓄᑦ ᐊᒻᒪᓗ ᖃᐅᔨᒪᔨᒋᔭᐅᔪᓄᑦ.   

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᑖᓐᓇ ᐃᓕᓴᕆᔪᒪᔭᕋ ᕉᑕ ᑲᑦᓴᒃ, ᐊᐃᒥ ᑳᕼᐃ ᐊᒻᒪᓗ ᓈᓐᓯ ᐅᐊᓱᕕᒃ ᐋᖅᑭᔅᓱᐃᓚᐅᖅᑐᑦ ᑕᑯᔭᔅᓴᐅᓂᐊᖅᑐᓂᑦ. 

ᕉᑕᓗ ᑖᒃᑯᐊᓗ ᐃᓚᒌᒃ, ᒥᑦᑎᒪᑕᓕᒻᒥᐅᑦ, ᐃᓚᐅᖃᑕᐅᓯᒪᔪᑦ ᐊᒥᓱᓂᑦ ᐊᔾᔨᙳᐊᓂᑦ  ᑕᑯᔅᓴᐅᑎᑕᐅᔪᓂᑦ 

ᑖᒃᑯᓇᖓᑦ ᑕᑯᔭᔅᓴᐅᑎᑕᐅᔪᓂᑦ ᐊᒻᒪᓗ ᑖᓐᓇ ᕉᑕ ᓯᕗᓕᖃᑎᒋᔭᐅᓚᐅᖅᑐᖅ ᐱᓕᕆᐊᖑᑎᓪᓗᒍ.  ᖁᔭᓐᓇᒦᒃ, 

ᕉᑕ, ᐊᒻᒪᓗ ᑖᒃᑯᐊ ᑕᒪᕐᒥᒃ ᐃᓚᒋᔭᐅᖃᑕᐅᓚᐅᖅᑐᑦ ᖃᐅᔨᓴᕐᓂᐅᔪᒥᑦ.  

 

ᑖᓐᓇ ᐱᓕᕆᐊᖑᔪᖅ ᐆᑦᑑᑎᑦᑎᐊᕙᐅᔪᖅ ᓄᓇᕐᔪᐊᕐᒥᐅᖃᑎᒌᑦ ᑲᑐᔾᔨᔪᓐᓇᕐᓂᕆᔭᖏᓐᓂᑦ ᐊᒻᒪᓗ 

ᐃᑲᔪᕈᓐᓇᖅᑐᖅ ᑕᒪᒃᑯᓄᖔᖓᔪᓂᑦ ᐊᒻᒪᓗ ᐊᑦᑐᐃᓂᖃᑦᑎᐊᕈᓐᓇᖅᑐᒥᑦ ᖃᐅᔨᓴᕐᓂᐅᔪᓂᑦ ᓄᓇᕗᒻᒥᐅᓄᑦ. 

ᐃᓕᓴᕆᔪᒪᕙᒃᑲ ᐅᑯᐊ ᑮᓇᐅᔭᖃᖅᑎᑦᑎᓚᐅᖅᑐᑦ ᖃᐅᔨᓴᕐᓂᐅᔪᒥᑦ: 

 

1) ᑲᓇᑕᒥ ᐃᓄᐃᑦ ᓄᓇᖓᑦ ᔫᓇᐃᑎᑦ ᑭᖕᑕᒻ ᐅᑭᐅᖅᑕᖅᑐᒥᑦ ᖃᐅᔨᓴᕐᓂᕐᒧᑦ ᐱᓕᕆᐊᔅᓴᖅ, 

ᓯᕗᓕᖅᑕᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓄᑦ; 

2) ᔫᓇᐃᑎᑦ ᑭᖕᑕᒻ ᖃᐅᔨᓴᖅᑐᓕᕆᓂᖅ  ᐊᒻᒪᓗ ᓄᑖᑦ ᐱᓕᕆᔾᔪᑕᐅᓕᖅᑐᑎᒍᑦ ᐊᒻᒪᓗ  

3) ᐅᑭᐅᖅᑕᖅᑐᖅ ᖃᐅᔨᒪᔭᐅᓂᖓ ᑲᓇᑕᒥ. (ᑐᓵᔨᑎᒎᓕᖅᑐᖅ) 

 

ᐃᓕᓴᕆᔪᒪᒻᒥᔭᕋᑦᑕᐅᖅ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐱᓕᕆᕝᕕᖓ, ᑖᒃᑯᐊ ᓯᓚᑦᑐᓴᕐᕕᔾᔪᐊᖓᓐᓂᑦ ᐋᐳᑏᓐ 

ᐊᒻᒪᓗ ᔪᐊᒃ ᓯᓚᑦᑐᓴᕐᕕᕐᔪᐊᖓᓗ.   

 

ᑕᑯᔭᖅᑐᖅᑕᐅᑦᑎᐊᕐᓂᐊᖅᐳᑦ ᐃᖃᓗᓐᓃᑦᑐᓄᑦ ᑖᒃᑯᐊ ᑕᑯᔭᔅᓴᐅᑎᑕᐅᔪᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᓐᓂ ᐱᔨᑦᓯᖅᑎᒃᑯᓐᓄᑦ, ᓯᒪᐃᓚᒃ.  

 

ᐊᖓᔪᖅᑳᑉ ᐅᖃᐅᓯᖓ 132 - 7(2): ᓄᓇᕘᒥ ᑐᐊᕕᕐᓇᖅᑐᓕᕆᔨᑦ ᑲᑎᒪᔾᔪᐊᓐᓂᖓ 2026 (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ. (ᑐᓵᔨᑎᒎᕈᓐᓃᖅᑐᖅ) 

ᓄᓇᕗᒻᒥᐅᑕᓪᓗ, ᖃᒪᓂ’ᑐᐊᕐᒥᐅᑕᓪᓗ, ᐅᑉᓗᖃᑦᓯᐊᕐᓂᐊᖅᐳᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ 2026-ᒥ ᓄᓇᕗᒻᒥ 

ᕿᓂᖅᑐᓕᕆᔩᑦ ᐸᖅᓴᐃᔩᓪᓗ ᑲᑎᒪᓂᕆᓂᐊᖅᑕᖓᓂ, ᐃᖃᓗᓐᓂ ᓅᕙᐃᒻᕙ 9-ᒥ 13-ᒧᓄ.  

 

ᕿᓂᖅᑐᓕᕆᔩᑦ ᐸᖅᓴᐃᔩᓪᓗ ᑲᑎᒪᓂᖓ ᑲᑎᑎᑦᓯᕗᖅ ᓄᓇᓕᓐᓂ ᕿᓂᖅᑐᓕᕆᔨᓂᒃ ᐸᖅᓴᐃᔨᓂᓪᓗ ᓄᓇᕗᒻᒥ 

ᒐᕙᒪᑐᖃᒃᑯᓐᓂᓗ ᐱᓕᕆᖃᑎᒌᑦᑐᓂᒃ ᐊᓯᖏᓐᓂᓪᓗ ᑲᑐᔾᔨᖃᑎᒌᓂᒃ ᐃᑲᔪᖅᑐᐃᓂᕐᒧᑦ ᕿᓂᖅᑐᓕᕆᔨᓂᒃ 

ᐸᖅᓴᐃᔨᓂᓪᓗ ᓄᓇᕘᓕᒫᒥ.  

 

ᐊᑐᐃᓐᓇᐅᑎᑦᓯᓂᕐᒧᑦ ᐱᒻᒪᕆᐅᔪᒥᒃ ᐱᕕᑦᓴᖃᕐᓂᕐᒧᑦ ᐅᖃᐅᓯᖃᕐᓂᕐᒧᑦ ᖃᐅᔨᒪᓂᕆᔭᐅᔪᓂᒃ, ᓇᓗᓇᐃᖅᓯᓂᕐᒧᑦ 

ᐊᑦᓱᕉᑕᐅᔪᓂᒃ ᐱᓕᕆᖃᑎᒌᓪᓗᑎᓪᓗ ᐱᐅᓯᒋᐊᖅᑎᑦᓯᓂᕐᒧᑦ ᕿᓂᖅᑐᓕᕆᓂᕐᒧᑦ ᐸᖅᓴᐃᓂᕐᒧᓪᓗ ᓄᓇᕗᒻᒥ.  

 

ᐅᖃᖅᑎᑦᓯᔩ, ᑕᒪᑐᒪᓂ ᐊᕐᕌᒍᒻᒥ ᑲᑎᒪᓂᖅ ᑐᕌᒐᓕᒃ ᐱᕙᒌᔭᖅᓯᒪᓂᕐᒥᒃ ᓄᖅᑲᖓᑎᑦᓯᓂᕐᒥᓪᓗ. ᐱᓇᓱᐊᕈᓯᕐᒥ, 

ᐃᓚᐅᔪᑦ ᑐᓴᕐᕕᖃᕐᓂᐊᖅᑐᑦ ᓄᑖᙳᕆᐊᖅᓯᒪᔪᓂᒃ ᕿᓂᖅᑐᓕᕆᔩᑦ ᐸᖅᓴᐃᔩᓪᓗ ᐱᓕᕆᖃᑎᒌᖏᓐᓂᒃ, 

ᐅᖃᐅᓯᖃᕐᓂᕐᒧᑦ ᐱᓕᒻᒪᑦᓴᐃᓂᕐᒧᑦ, ᐱᖁᑎᓂᒃ, ᓄᓇᓕᓐᓂ ᐱᓕᕆᖃᑎᒌᑦ ᐊᑐᐃᓐᓇᐅᓂᖏᓐᓄᑦ, ᐃᑲᔪᕐᓂᕐᒧᑦ 

ᐋᖅᑭᑦᓱᐃᓂᕐᒧᑦ ᓄᑖᓂᒃ ᐱᓕᕆᔾᔪᑎᓂᒃ ᐃᑲᔫᑎᑦᓴᓂᓪᓗ ᐋᖅᑭᑦᓱᐃᕙᓪᓕᐊᓂᕐᒧᑦ ᐃᑲᔪᖅᑐᐃᓂᕐᒧᑦ 

ᕿᓂᖅᑐᓕᕆᔨᓂᒃ.  

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐅᔪᑦ ᐃᓚᖃᑕᐃᓂᐊᕐᒥᔪᑦ ᐅᖃᖃᑎᒌᓐᓂᕐᒧᑦ ᑐᕌᒐᖃᖅᑐᓂᒃ ᐱᑕᖃᖅᑎᑦᓯᑦᑕᐃᓕᒪᓂᕐᒧᑦ ᕿᓂᖅᑐᓕᕆᓂᕐᒧᑦ 

ᐸᖅᓴᐃᔩᓪᓗ ᖃᓄᐃᓐᓂᕆᔭᐅᔪᓂᒃ. ᓄᓇᓕᓐᓂ ᕿᓂᖅᑐᓕᕆᔩᑦ ᐊᑐᖅᓯᒪᔭᒥᓂᒃ ᖃᐅᔨᒪᔭᒥᓂᓪᓗ ᓇᑦᓴᕐᓂᐊᖅᐳᑦ 

ᐅᖃᖃᑎᒌᓐᓂᒃᑯᑦ ᓱᒻᒪᑦ ᐃᓄᐃᑦ ᓴᐳᔾᔭᐅᔭᕆᐊᖃᕐᓂᖏᓐᓄᑦ ᓄᓇᒥ, ᓯᑯᒥ ᐃᒫᓂᓘᓐᓃᑦ, ᖃᓄᕐᓗ 

ᐃᑲᔪᕈᓐᓇᕐᒪᖔᑦᑕ ᖃᓄᐃᓐᓂᖃᖅᑕᐃᓕᒪᑎᑦᓯᓂᕐᒧᑦ ᐊᑦᑐᐃᓂᖃᓗᐊᖅᑕᐅᓕᒪᑎᑦᓯᓂᕐᒧᓪᓘᓐᓃᑦ 

ᖃᓄᐃᓐᓂᖅᑕᖃᓕᖅᑎᓪᓗᒍ.  

 

ᐅᖃᖅᑎᑦᓯᔩ, ᐱᓕᒻᒪᑦᓴᕐᓂᖅ ᐱᒻᒪᕆᐅᓂᐊᕐᒥᔪᖅ ᐱᓇᓱᐊᕈᓯᕐᒥ. ᓄᓇᓕᓐᓂ ᐊᐅᓚᑦᓯᔩᑦ ᐱᑎᑕᐅᓂᐊᖅᐳᑦ 

ᓇᐃᓪᓕᒋᐊᖅᓯᒪᔪᒥ ᓄᓇᕗᒻᒥ ᕿᓂᖅᑐᓕᕆᔩᑦ ᐸᖅᓴᐃᔩᓪᓗ ᐊᐅᓚᑦᓯᔨᓄᑦ ᐃᓕᓐᓂᐊᕐᓂᕐᒧᑦ, ᐋᖅᑭᑦᑕᐅᓯᒪᔪᖅ 

ᓄᓇᕗᒻᒥᐅᓄᓪᓗ ᐊᐅᓚᑦᓯᔨᓄᑦ ᑐᙵᕕᖃᖅᑎᑕᓂᐊᖅᓱᓂ ᐱᓪᓚᕆᒋᔭᐅᔪᓄᑦ ᕿᓂᑦᑐᓕᕆᓂᕐᒧᑦ ᐸᖅᓴᐃᓂᕐᒧᓪᓗ 

ᑕᒫᓂ ᓄᓇᕗᒻᒥ. 

 

ᑲᑎᓪᓗᒋᑦ ᐱᓕᒻᒪᑦᓴᐃᓂᕐᒧᑦ ᑲᔪᓯᑎᑦᓯᓂᖅ ᐊᕐᕌᓂ ᑲᑎᒪᑎᓪᓗᒋᑦ, ᓂᕆᐅᑉᐳᒍᑦ ᑎᑭᐅᑎᔪᒪᓪᓗᑕ ᐱᒻᒪᕆᐅᔪᒥ 

ᐊᓂᒍᐃᓂᕐᒧᑦ ᒪᓕᓪᓗᒍ ᑕᒪᑐᒪᓂ ᐊᕐᕌᒍᒥ ᑲᑎᒪᓂᐅᔪᒥ, ᐱᓕᒻᒪᑦᓴᖅᑎᑦᓯᓯᒪᓂᕐᒧᑦ ᕿᓂᖅᑐᓕᕆᔨᓂᒃ 

ᐸᖅᓴᐃᔨᓂᓪᓗ ᐊᐅᓚᑦᓯᔨᖏᓐᓂᒃ ᓄᓇᓕᓕᒫᓂᙶᖅᑐᓂᒃ ᓄᓇᕗᒻᒥ.  

 

ᑲᑎᒪᑲᑎᒌᓐᓂᖅ ᐱᕕᖃᖅᑎᑦᓯᓂᐅᕗᖅ ᓄᓇᓕᓐᓂ ᕿᓂᖅᑎᓂᒃ ᐃᑲᔪᕐᓂᕐᒧᑦ ᐋᖅᑭᑦᓱᐃᓂᕐᒧᑦ ᐱᓕᕆᐊᑦᓴᒥᒃ 

ᐃᑲᔪᖅᑐᐃᓂᕐᒧᑦ ᐊᖏᕐᕋᓯᒪᓕᖅᑎᓪᓗᒋᑦ. ᐱᓕᕆᖃᑦᑕᖅᓯᒪᓂᖏᑦ ᓄᓇᓕᓐᓂᓪᓗ ᖃᐅᔨᒪᓂᕆᔭᖏᑦ 

ᑐᓴᖅᑎᑦᓯᓂᐊᖅᐳᑦ ᐱᓕᒻᒪᑦᓴᕐᓂᕐᒧᑦ, ᓄᖅᑲᖓᑎᑦᓯᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᐱᓕᕆᔾᔪᑎᓂᓪᓗ 

ᐋᖅᑭᑦᑕᐅᔪᓂᑦ ᕿᓂᖅᑐᓕᕆᔨᓄᑦ ᐸᖅᓴᐃᔨᓄᓪᓗ ᓄᓇᕗᒻᒥ.  

 

ᐅᖃᖅᑎᑦᓯᔩ, ᓇᑯᕐᒦᕈᒪᔭᒃᑲ ᓄᓇᓕᓐᓂ ᕿᓂᖅᑐᓕᕆᔩᑦ ᐸᖅᓴᐃᔩᓪᓗ ᐊᐅᓚᑦᓯᔨᖏᑦ ᕿᓂᖅᑎᓂᓪᓗ 

ᐃᖃᓗᓐᓅᕐᓂᐊᖅᑐᓂᑦ ᐃᓚᒋᔭᐅᓂᐊᕐᓗᓂ, ᐊᒻᒪ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᓯᔨᖏᑦ ᐊᒥᓱᐃᓪᓗ 

ᐱᓕᕆᖃᑎᒌᑦ ᐃᑲᔪᕐᓂᖏᓐᓄᑦ ᖃᐅᔨᒪᓂᖏᓐᓂᒃ ᖃᐅᔨᒪᓂᖃᑦᓯᐊᕐᓂᖏᓐᓄᓪᓗ ᐱᓇᓱᐊᕈᓯᕐᒥᒃ.  

 

ᑲᑎᑎᓪᓗᒋᑦ ᕿᓂᖅᑐᓕᕆᔨᕗᑦ ᐱᓕᕆᖃᑎᒌᓪᓗ, ᕿᓂᖅᑐᓕᕆᔩᑦ ᐸᖅᓴᐃᔩᓪᓗ ᑲᑎᒪᓂᖓ ᐃᑲᔪᕐᓂᕐᒧᑦ 

ᓴᙱᓕᑎᑦᓯᓂᕐᒧᑦ ᐱᓕᕆᖃᑎᒌᓐᓂᕐᒥᒃ, ᐱᕈᖅᑎᑦᓯᓂᕐᒧᓪᓗ ᓄᓇᓕᓐᓂ ᐊᔪᙱᓐᓂᕆᔭᐅᔪᓂᒃ 

ᐱᐅᓯᕚᓪᓕᖁᓪᓗᒋᓪᓗ ᖃᓄᖅ ᐱᕙᒌᔭᖅᐸᒻᒪᖔᑦᑕ, ᓄᖅᑲᖓᑎᑦᓯᓂᕐᒧᑦ ᖃᓄᐃᓕᐅᕆᐊᖃᕐᓂᒧᓪᓗ 

ᕿᓂᖅᑐᓕᕆᓂᕐᒧᑦ ᐸᖅᓴᐃᓂᕐᒧᓪᓗ ᖃᓄᐃᓐᓂᐅᔪᓂᒃ ᓄᓇᕘᓕᒫᒥ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ ᑭᒡᒐᖅᑐᖅᑕᐅᓂᖏᓐᓄᑦ, Hᐄᓕ 

ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 133 - 7(2): ᐊᑎᕐᓂᒃ ᐱᔪᒪᔭᖃᓐᓂᕗᑦ ᑎᒃᑯᐊᒐᒃᓴᓐ ᓯᓚᑐᔪᖅ ᐊᕐᓇᐅᑉ ᐃᓂᐊᓄᑦ 

ᐊᒻᒪ ᐅᐱᓐᓇᓪᓚᕆᑦᑐᓐ ᐱᒃᑲᖅᓯᑎᓐ ᒪᒃᑯᒃᑐᓐ ᐊᕐᓇᐃᑦ ᐃᓕᓴᕆᔭᐅᔾᔪᑎᖏᑦ (ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᓕᐊᓇᐃᒍᓱᒃᐳᖓ ᑐᓴᖅᑎᑦᑎᔭᕆᐊᒃᓴᖅ ᓂᕈᐊᒐᒃᓴᙳᖅᑎᑦᑎᓂᖅ ᒫᓐᓇ ᐅᒃᑯᐃᕐᓂᐊᖅᑐᑦ 2026−ᒧᑦ ᓯᓚᑐᔪᒧᑦ 

ᐊᕐᓇᒧᑦ ᐊᔪᙱᑦᑎᐊᖅᑐᒧᓪᓗ ᒪᒃᑯᒃᑐᒧ ᐊᕐᓇᒧᑦ ᑐᓐᓂᖅᑯᓯᐊᒧᑦ ᐅᓪᓗᒥ. 

 

ᐊᕐᕌᒍᑕᒫᑦ, ᖁᓪᓖᑦ ᓄᓇᕗᒻᒥ ᐊᕐᓇᓄᑦ ᑲᑎᒪᔩᑦ  ᑐᓂᓯᖃᑦᑕᖅᑐᑦ ᒪᕐᕉᓐᓄᑦ ᐊᕐᓈᓐᓄᑦ ᐃᔾᔪᐊᕈᒥᓇᖅᑐᓄᑦ 

ᓄᓇᓕᖏᓐᓂᑦ ᐊᒻᒪᓗ ᑕᑯᑦᓴᐅᑎᑦᓯᔪᑦ ᑐᓂᓯᒪᑦᓯᐊᕐᓂᕐᒥᒃ ᐊᕐᓇᓄᑦ ᑭᓲᓂᖏᓐᓄᓪᓗ ᐊᔾᔨᒌᖏᕈᓘᔭᖅᑐᓄᑦ 

ᐃᓄᓐᓄᑦ  ᐱᐅᓯᒋᐊᕐᓗᒍ ᐃᓅᓯᖏᑦ ᐊᔾᔨᒌᑎᑦᓯᓂᕐᒧᓪᓗ ᐊᕐᓇᓂᑦ.  

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᑕᐅᔭᕆᐊᓕᒃ ᓂᕈᐊᒐᒃᓴᓕᐊᑦ. ᓂᕈᐊᒐᒃᓴᓕᐊᖑᔪᑦ ᓯᓚᑐᔪᖅ ᐊᕐᓇᒧᑦ ᑐᓐᓂᖅᑯᓯᐊ ᐅᑭᐅᖃᕆᐊᓕᒃ 

35−ᓂᑦ ᐅᖓᑖᓂᓪᓘᓐᓃᑦ, ᓂᕈᐊᒐᒃᓴᓕᐊᕐᓗ ᐊᔪᙱᑦᑎᐊᕐᑐᒧᑦ ᒪᒃᑯᒃᑐᒧᑦ ᐊᕐᓇᒧᑦ ᑐᓐᓂᖅᑯᓯᐊᕐᓂᐊᕐᑐᖅ 

ᐅᑭᐅᖃᕆᐊᓕᒃ 35 ᑐᖔᓂ. 

 

ᐅᖃᖅᑏ, ᑲᔪᙱᖅᓴᖅᐸᒃᑲ ᐃᖅᑲᓇᐃᔭᖃᑎᒃᑲ ᑕᒡᕙᓂ ᐃᒡᓗᒥ, ᓄᓇᕗᒻᒥᐅᓕᒫᓪᓗ, ᓂᕈᐊᒐᒃᓴᓕᐅᖁᓪᓗᒋᑦ 

ᐊᔪᙱᑦᑎᐊᕐᑐᓂᑦ ᐊᕐᓇᓂᑦ ᓄᓇᓕᖏᓐᓂᑦ.  

 

ᐱᓇᔫᑎᑦ ᐊᑐᐃᓐᓇᐅᔪᑦ ᐅᕙᙵᑦ www.qnsw.ca ᐅᕝᕙᓘᓐᓃᑦ 866-623-0346. ᑐᔅᓯᕋᐅᑎᓕᐅᕐᕕᔅᓴᖅ ᐅᓪᓗᖓ 

ᑎᑭᓪᓗᒍ ᑕᓪᓕᒻᒥᖅ, ᑏᓰᕝᕙ 11, 2026. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓴᕆᒃᑲᓐᓂᖅᐸᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, 

ᐳᕉᔅᑐ.  

 

ᐊᖓᔪᖅᑳᑉ ᐅᖃᐅᓯᖓ 134 - 7(2): ᐊᑕᐅᓯᕈᖅᓯᒪᔪᓐ ᒪᒃᑯᒃᑐᓄᑦ ᐱᔨᑦᑎᕈᑎᔅᓴᑦ (ᐳᕉᔅᑐ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᙵ. ᐅᖃᖅᑎᑦᓯᔩ, 

ᐅᓪᓗᒥ ᑐᓴᖅᑎᑦᓯᔪᒪᕗᖓ ᐱᒻᒪᕆᐅᓗᒻᒥᒃ ᓯᕗᒻᒧᐊᖅᐸᓪᓕᐊᓂᕐᒥᒃ ᓴᙱᓕᒋᐊᖅᑎᑦᓯᓂᕐᒧᑦ ᐃᑲᔪᖅᑐᐃᓂᕐᓂᒃ 

ᒪᒃᑯᑦᑐᓂᑦ ᓄᓇᕗᒻᒥᐅᓂᒃ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᐳᔾᔨᓯᒪᓕᖅᑐᖅ ᐃᑲᔫᓯᐊᖅᑎᑦᓯᓂᕐᒧᑦ ᐊᖏᕈᑎᒥ ᐋᓐᓂᐊᖅᑐᓕᕆᔨᒃᑯᓐᓂ ᑲᓇᑕᒥ 

$8-ᒥᓕᐊᓐᓂᒃ ᓯᑕᒪᓄᑦ ᐊᕐᕌᒍᐃ ᐅᖓᑖᓄᑦ ᐃᑲᔪᖅᑐᐃᓂᕐᒧᑦ ᐱᕙᓪᓕᐊᓂᕆᔭᐅᔪᒥᒃ ᐃᓚᓕᐅᔾᔨᓯᒪᔪᓄᑦ 

ᒪᒃᑯᑦᑐᓄᑦ ᐱᔨᑦᓯᕋᐅᑎᓂᒃ ᓄᓇᕗᒻᒥ. 

 

ᐃᒪᓐᓇᐅᒐᔪᓗᐊᖅᑐᖅ, ᒪᒃᑯᑦᑐᐃᑦ ᐃᓚᒌᓪᓗ ᕿᓂᕆᐊᖃᖅᐸᑉᐳᑦ ᐊᔾᔨᒌᙱᑦᑐᓂᒃ ᐱᓕᕆᐊᑦᓴᓂᒃ 

ᐱᑎᑦᓯᕙᑦᑐᓂᓪᓗ ᓇᓂᓯᔪᒪᓪᓗᑎᒃ ᐃᑲᔪᖅᑕᐅᔭᕆᐊᖃᖅᑕᒥᓂᒃ. ᐃᓚᓕᐅᔾᔨᓯᒪᔪᓄᑦ ᒪᒃᑯᑦᑐᓄᑦ ᐱᔨᑦᓯᕋᐅᑏᑦ 

ᐊᑐᐃᓐᓇᐅᑎᑦᓯᔪᑦ ᑲᓲᒪᖃᑎᒌᓐᓂᖅᓴᐅᓂᕐᒧᑦ, ᑲᑎᑎᑦᓯᓂᕐᒧᑦ ᐋᓐᓂᐊᖃᖅᑕᐃᓕᒪᓂᕐᒥᒃ, ᖃᓄᐃᙱᑦᓯᐊᕐᓂᕐᒧᑦ 

ᐃᓅᖃᑎᒌᓐᓂᕐᒧᓪᓗ ᒪᒃᑯᑦᑐᓂᒃ ᐅᑭᐊᓕᓐᓄᑦ 12-ᒥ 25-ᒧᓄ. 

 

ᑕᕝᕘᓇ ᐊᑐᖅᑕᐅᔪᓐᓇᖅᑐᒃᑯᑦ, ᒪᒃᑯᑦᑐᐃᑦ ᑲᓲᒪᓂᖃᕈᓐᓇᖅᑐᑦ ᐃᓱᒪᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᐱᔨᑦᓯᕋᐅᑎᓂᒃ, 

ᑎᒥᒃᑯᑦ ᓄᓕᐊᕐᓂᒃᑯᓪᓗ ᑲᒪᒋᔭᐅᓂᕐᒥᒃ, ᐋᖓᔮᕐᓇᖅᑐᓂᒃ ᐊᑐᖅᐸᓐᓂᕐᒧᑦ ᐃᓅᓯᓕᕆᔭᐅᓂᕐᒥ, 

ᐃᑲᔪᖅᑐᖅᑕᐅᓂᕐᒥᓪᓗ ᐃᓪᓗᓕᕆᓂᕐᒨᖓᔪᓂᒃ, ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕐᓂᕐᒧᓪᓗ. 

 

ᐅᖃᖅᑎᑦᑎᔩ, ᐃᖃᓗᐃᑦ ᑭᙵᐃᓪᓗ ᓇᓗᓇᐃᖅᑕᐅᓯᒪᓕᖅᑑᒃ ᑐᖅᑲᖅᑕᕐᕕᐅᓂᐊᕐᓗᑎᒃ. ᖃᕆᓴᐅᔭᒃᑯᑦ 

ᐱᔨᑦᓯᕋᐅᑏᑦ ᐃᓱᒪᒋᔭᐅᒻᒥᔪᑦ ᐃᑲᔪᕈᒪᓪᓗᑎᒃ ᒪᒃᑯᑦᑐᓂᒃ ᓄᓇᓕᓐᓂᑦ ᑐᖅᑲᖅᑕᕐᕕᖃᙱᑦᑐᓂᒃ. 

 

ᑖᓐᓇ ᑮᓇᐅᔭᖃᖅᑎᑕᐅᓂᖅ ᓯᕗᒻᒧᐊᔾᔪᑎᒋᒍᓐᓇᖅᑕᕗᑦ ᐱᓕᕆᐊᖑᔭᕆᐊᖃᖅᑐᓄᑦ ᐱᕙᓪᓕᐊᑎᑦᓯᓂᕐᒧᑦ 

ᐱᓕᕆᐊᑦᓴᕐᒥᒃ ᐊᑦᑐᐊᓂᖃᖅᑐᒥᒃ ᐱᓪᓚᑦᑖᖑᔪᓄᑦ ᒪᒃᑯᑦᑐᓄᑦ ᓄᓇᓕᓐᓂᓪᓗ ᓄᓇᕘᓕᒫᒥ. 

 

ᐱᓕᕆᕝᕕᒃ ᐃᖅᑲᓇᐃᔭᖃᑎᖃᖅᑐᖅ ᐱᓕᕆᖃᑎᒋᔭᒥᓂᒃ ᐱᖃᖃᑕᐅᔪᓂᓪᓗ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᑦᓴᒧᑦ 

ᐊᑐᖅᑕᐅᖃᑦᑕᕋᔭᖅᑐᒥᒃ. ᐊᑐᓕᖅᑎᑦᓯᓂᕐᒧᑦ ᐅᓪᓗᖓ ᓱᓕ ᐋᖅᑭᒃᑕᐅᓯᒪᙱᑦᑐᖅ, ᑐᓴᖅᑎᑦᓯᑲᓐᓂᓛᖅᑐᒍᓪᓗ 

ᐱᓕᕆᐊᖅ ᐱᕙᓪᓕᐊᓂᕆᔭᐅᓂᒃ. 

 

ᐅᖃᖅᑎᑦᑎᔩ, ᒪᒃᑯᑦᑐᐃᑦ ᐃᑲᔪᖅᑕᐅᔪᒪᔪᓐᓇᕆᐊᖃᖅᐳᑦ ᑲᒪᒋᔭᐅᑦᓯᐊᕐᓗᑎᓪᓗ, ᑐᑭᓯᐅᒪᓗᑎᒃ 

ᐊᖅᑯᑎᖃᑦᑎᐊᕐᓗᑎᓪᓗ ᓯᕗᒻᒧᐊᒃᐸᓪᓕᐊᓗᑎᒃ. ᐱᔨᑦᓯᕋᐅᑎᓂᒃ ᑲᑎᑎᑦᓯᓂᖅ ᓈᓚᓐᓂᕐᓗ ᒪᒃᑯᑦᑐᓂᒃ 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂᓪᓗ ᐊᑐᖅᑕᐅᔪᓐᓇᖅᑐᖅ ᐋᖅᑭᒃᑕᐅᕙᓪᓕᐊᑎᓪᓗᒍ, ᐱᓕᕆᐊᖃᖅᐸᓪᓕᐊᔪᓐᓇᖅᑐᒍᑦ 

ᐱᓕᕆᕙᓪᓕᐊᔪᓐᓇᖅᐳᒍᑦ ᐱᓪᓚᑦᑖᖑᓕᖁᓪᓗᒍ ᒪᒃᑯᑦᑐᓄᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑲᑎᒪᔾᔪᑎᑦᑏᓄᑦ ᑲᔪᓯᓗᑕ, ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  

ᐅᖅᑯᕐᒥᐅᕐᓄᑦ ᒪᓕᒐᓕᐅᖅᑎ, ᑲᐅᑐᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 144 - 7(2): ᑲᖏᖅᑐᒑᕆᒻᒥ ᐃᖃᐃᓕᓴᖅᑎᓐ ᐱᙳᐊᖅᑎᓐ ᑲᑐᔾᔨᔨᖏᑦ 

(ᑲᐅᑐᖅ)  

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᒍᓱᒍᒪᓪᓗᖓ ᖁᕕᐊᒋᔭᖃᖅᑐᖓᓗ ᐱᙳᐊᕆᐊᖅᑐᖅᓯᒪᓚᐅᖅᑐᓂ 

ᑕᒪᐅᖓ ᐃᖃᓗᓐᓄᑦ, ᓵᒥᒃ ᐊᓇᐅᓕᒑᖅᑏᑦ, (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᓇᐅᐃᓕᒑᖃᑦᑕᖅᑐᑦ ᓄᓇᕗᒻᒥ 

ᓵᓚᖃᓚᐅᖅᐳᑦ.  

 

15-ᓂ ᐅᑭᐅᖃᖅᑐᓂᑦ, ᐋᓯᕙᒃ ᐸᓖᑐᖅ, ᑉᓚᐃᒃ ᑎᒍᓪᓚᒐᖅ.  

 

19-ᓂᒃ ᐅᑭᐅᓕᓐᓂᒃ ᐊᖑᑎᓂᑦ, ᓄᓇᕗᒻᒥ ᓵᓚᖃᓚᐅᖅᑐᖅ ᒎᓗᒥᒃ ᐅᔭᒥᑦᑖᖅᑑᒃ, ᐋᓐᑑᓂᔫ ᑎᒍᓪᓚᒐᖅ, ᐊᒻᒪ 

ᓇᐃᓴᓈ ᐆᑦᑐᕙᒃ.  

 

19-ᓂᒃ ᐅᑭᐅᓕᓐᓂ ᒪᕐᕉᓪᓗᑎᒃ ᒎᓗᑖᖅᑑᒃ, ᔨᓕᐊᑦ ᐸᓖᑦᑐᖅ ᐊᒻᒪ ᑭᒻ ᐸᓖᑦᑐᖅ.  

 

19-ᓂᒃ ᐅᑭᐅᓕᓐᓂ ᑲᑎᙶᖅᑐᓂᒃ ᐱᖓᔪᐊᑦ ᑲᓐᓄᔭᐅᔭᕐᒥ ᐅᔭᒥᑦᑖᖅᑑᒃ, ᐋᓐᑑᓂᐅᔫ ᑎᒍᓪᓚᒐᖅ ᐊᒻᒪ ᔨᓕᐊᑦ 

ᐸᓖᑦᑐᖅ.  

 

19-ᓂᒃ ᐅᑭᐅᓕᓐᓂ ᐊᖑᑎᓂ ᐱᖓᔪᐊᑦ ᑲᓐᓄᔭᐅᔭᕐᒥ ᐅᔭᒥᑦᑖᖅᑐᖅ, ᓇᐃᓴᓈ ᐆᑦᑐᕙᒃ (ᑖᓐᓇ 

ᓯᕗᓪᓕᖅᐹᖑᓂᐊᕐᒥᔪᖅ ᑲᓇᑕᒥ ᓇᓪᓕᐅᒃᑯᒫᕆᔭᐅᓂᐊᖅᑐᖅ ᑲᓇᑕᒥ ᐅᑭᐅᒃᑯᑦ ᐱᙳᐊᕕᔾᔪᐊᕆᐊᖅᑐᓄᑦ).  

 

19-ᓂᒃ ᐊᑖᓂ ᐅᑭᐅᓕᓐᓂᒃ ᐊᕐᓇᓂᒃ ᒎᓗᑖᖅᑐᖅ ᐸᓃᑕ ᑎᒍᓪᓚᒐᖅ, (ᐸᓃᑕ ᐱᔪᓐᓇᖅᓯᓚᐅᖅᑐᖅ ᑲᓇᑕᒥ 

ᐅᑭᐅᒃᑯᑦ ᐱᙳᐊᕕᔾᔪᐊᕆᐊᖃᑕᐅᓛᕈᓐᓇᕐᓗᓂ).  

 

ᔨᓕᐊᓐ ᐸᓖᑦᑐᖅ, ᑖᓐᓇᑦᑕᐅᖅ ᓇᓪᓕᐅᒃᑯᒫᖑᓂᐊᖅᓱᓂ ᑲᓇᑕᒥ ᐅᑭᐅᒃᑯᑦ ᐱᙳᐊᕕᔾᔪᐊᕆᐊᓛᖅᑐᓄᑦ 

ᐃᓕᒌᖑᔪᓄᑦ.  

 

ᐊᒻᒪ 19 ᑐᖔᓂ ᐅᑭᐅᖃᖅᑐᓄᑦ ᐳᕆᔾᔨᑦ ᔫᐊᓇᔅ, ᐊᒻᒪ ᓴᕕᕋᔭᐅᔭᖅᑖᓚᐅᕐᒥᔪᖅ ᐊᕐᓇᓂ ᑲᑎᙶᖅᑐᓂᒃ.  

 

ᒪᐃᕆᓐ ᒥᙱᕆᐊᖅ, ᐅᐱᓐᓇᑲᓐᓂᖅᑐᖅ ᐱᙳᐊᑦᓯᐊᓪᓚᕆᓚᐅᕐᒪᑦ ᐊᒻᒪ ᐱᙳᐊᑦᓯᐊᓪᓚᕆᓚᐅᕆᓪᓗᓂ.  

ᐳᕆᔾᔨᑦ ᐊᒻᒪᓗ ᒪᐃᕆᓐ ᑖᒃᑯᐊᒃ ᐃᓕᓐᓂᐊᖅᑎᐅᓚᐅᖅᑑᒃ ᖁᓗᐊᖅ ᐃᓕᓐᓂᐊᕐᕕᐊᓗᒻᒥ, ᒫᓐᓇ ᐃᓄᒃᓱᒃ 

ᐃᓕᓐᓂᐊᕐᕕᐊᓗᒻᒧᑦ ᐃᓕᓐᓂᐊᕆᐊᖅᐸᓕᖅᑑᒃ.  

 

ᖁᔭᓐᓇᒦᖅᐸᒃᑲ ᐃᓕᓐᓂᐊᕐᕖᑦ ᓄᓇᓖᓪᓗ, ᐃᑲᔪᖅᑐᐃᓚᐅᕐᓂᓯᓐᓂ ᖁᔭᓐᓇᒦᓪᓚᕆᑦᑐᒋᓪᓗ ᐱᙳᐊᓚᐅᖅᑐᑦ. 

ᐊᑦᓱᕈᓚᐅᖅᐳᑦ ᖁᕕᐊᓱᑦᑐᑎᑦ ᑭᒡᒐᖅᑐᐃᑦᑎᐊᖅᓱᑎᓪᓗ ᓄᓇᓕᒻᒥᓂᒃ.  

 

ᐊᒻᒪᓗ ᖁᔭᓐᓇᒦᓪᓚᕆᑉᐸᕗᑦ ᐱᙳᐊᖅᑎᓄᑦ ᑲᒪᔨᐅᓚᐅᖅᑐᖅ ᔭᐃᓴᑦ ᑰᕐᓕ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐅᐱᓐᓇᖅᐳᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, 

ᖃᑉᓗᑦᓯᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 145 - 7(2): ᐅᑭᐅᖅᑕᖅᑑᑉ ᕗᕋᔅ ᑲᑐᔾᔨᔨᖏᑦ ᑭᕙᓪᓕᐅᑉ ᐃᓗᐊᓂ 

(ᖃᑉᓗᑦᓯᐊᖅ)  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᐅᓪᓗᖓ 

ᐅᖃᓪᓗᐊᕈᒪᕗᖓ, ᑖᓐᓇ CEO, Arctic Fresh-ᑯᓐᓄᑦ ᐊᐅᓚᑦᑎᓂᕐᒧᑦ, ᐅᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥᒃ 

ᐅᖃᖅᑐᒍ:  

 

“ᖁᕕᐊᓱᓐᓂᕉᖅ ᑐᓴᖅᑐᒍ Arctic Fresh Group-ᑯᑦ ᑭᕙᓪᓕᕐᒧᑦ, Arctic Fresh Group-ᑯᑦ 

ᓂᐅᕕᕐᓂᕐᒪᑕ ᐱᖁᑎᓂᒃ ᑲᖏᓯᓂᕐᒥ, ᐊᕐᕕᐊᓂᓪᓗ. Arctic Fresh Group, ᖁᕕᐊᓱᑉᐳᑦ 

ᐊᖏᕈᑎᓕᐅᕆᐊᒥᒃ ᐱᑖᓛᕐᓂᕐᒥᓂᒃ ᐊᐅᓚᓂᖓᑕ ᓇᒻᒥᓂᐅᔫᑉ ᐱᖁᑎᒋᔭᖏᓐᓂᓪᓗ 506521 NWT 

Limited, ᐊᐅᓚᔪᒥᒃ North Star-ᖑᓂᕋᖅᑕᐅᔪᖅ ᑲᖏᖅᓯᓂᕐᒥ, ᐊᕐᕕᐊᓂᓪᓗ.  

 

ᑖᓐᓇ ᐊᕗᖓᐅᔨᓪᓗᐊᕐᓂᖓ ᑐᓴᕈᒥᓇᓪᓚᕆᑦᑐᖅ ᐱᕈᖅᐸᓪᓕᐊᓂᖅ ᑲᒻᐸᓂᐅᑉ, ᐃᓗᖏᖅᑐᕐᓂᖏᓐᓂᓪᓗ 

ᓄᓇᕗᑦ ᑮᓇᐅᔭᓕᐅᕐᓂᖃᑦᓯᐊᖁᓪᓗᒍ ᐃᓄᓐᓄᑦ ᓇᒻᒥᓂᕆᔭᐅᓪᓗᓂ, ᐃᖃᓇᐃᔭᖅᑎᖃᖅᑐᓂᓗ 

ᐱᓕᒻᒪᑦᓴᐃᓪᓗᑎᒃ, ᐊᑯᓂᒃᑯᓪᓗ ᑮᓇᐅᔭᓕᐅᕈᑎᖃᖅᐸᓪᓕᐊᒍᑎᑦᓴᒧᑦ.  

 

ᑎᒍᓯᓚᐅᕐᒥᔪᑦ ᑮᓇᐅᔭᓕᐅᕈᑕᐅᔪᓂᒃ ᐱᖁᑎᓂᒃ ᓂᐅᕕᕐᕕᓐᓄᑦ ᐊᒻᒪᓗ ᓄᓇᒃᑰᕈᓯᓕᕆᓂᕐᒥᒃ, 

ᐃᓪᓗᓕᐅᕈᑎᔅᓴᓂᒃ ᐱᖁᑎᓂᓪᓗ ᐃᓪᓗᒋᔭᐅᔪᓂᒃ ᐊᒻᒪᓗ ᐃᓪᓗᓕᐅᕋᑦᓴᑲᓐᓂᕐᓂᒃ.  

 

• ᖃᓄᐃᑉᐸᑦ ᓄᓇᓕᑦᑎᓐᓄᑦ?  

• ᑖᒃᑯᐊ ᓇᒻᒥᓂᖁᑎᖃᐅᖅᑐᑦ ᐃᓄᐃᑦ ᑭᕙᓪᓕᕐᒥ.  

• ᐱᕕᖃᖅᑎᑦᓯᒻᒪᑕ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᐊᕐᓗᑎ, ᐃᖅᑲᓇᐃᔭᓕᒻᒪᔅᓴᕐᓗᑎᓪᓗ, 

ᐱᓕᒻᒪᔅᓴᐃᓗᑎᓪᓗ. 

• ᐃᓕᓴᐅᑎᐅᒍᓐᓇᓕᕐᓗᓂᓪᓗ ᐊᐅᓚᐅᓯᕆᓂᕐᒥᒃ, ᓱᓇᒃᑯᑖᓂᒃ ᓴᓇᓂᕐᒥᓪᓗ, ᓂᐅᕕᕐᓂᕐᒥᓪᓗ 

ᐊᒻᒪ ᖃᓄᖅᑑᕈᑎᐅᔭᕆᐊᓕᓐᓂᒃ.  

• ᐃᑲᔪᖅᑐᖅᑕᐅᓪᓗᓂ ᓄᓇᓕᓐᓂ ᐃᖅᑲᓇᐃᔭᖅᑎᑦᓯᓂᕐᒥᒃ ᓇᒻᒥᓂᖃᐅᖅᑐᓂᓪᓗ ᑲᑐᔾᔨᖃᑎᒋᔭᐅᓗᓂ. 

• ᑮᓇᐅᔭᓕᐅᕈᑎᑦᓴᐅᓴᐃᓐᓇᕈᓐᓇᕐᓂᐊᕐᓗᓂ ᑭᖑᕚᑦᑎᓐᓄᑦ.  

 

Arctic Fresh Project−ᑯᑎᒍᑦ ᓂᕆᐅᓐᓂᐊᖅᐳᒍᑦ ᕿᓂᕐᓗᑕ ᐱᕈᖅᐸᓪᓕᐊᕈᑎᒋᔪᓐᓇᖅᑕᑎᓐᓂ ᑖᒃᑯᐊ 

ᐱᕙᓪᓕᐊᑎᐊᕐᓂᕆᔭᑦᑎᓐᓂ ᐃᓄᓐᓂ ᐃᖅᑲᓇᐃᔭᖅᑎᑦᑎᓂᕐᒥ ᐃᖅᑲᓇᐃᔭᓕᒻᒪᒃᓴᓂᕐᒥᓪᓗ ᑭᓱᓂᑦ 

ᐃᖅᑲᓇᐃᔭᕐᕕᐅᔪᓐᓇᖅᑐᓂ.  

 

ᐱᕈᖅᐊᓪᓕᐊᓂᑐᐃᓐᓇᒨᙱᓚᖅ ᑮᓇᐅᔭᖅᑑᑎᖃᕐᓂᓪᓕ ᐃᓄᖁᑎᑦᑎᓂ ᓄᓇᓕᑦᑎᓂᓪᓗ ᐊᒻᒪᓗ 

ᐊᖅᑯᑕᐅᒍᓐᓇᖅᑐᒥ ᐃᖅᑲᓇᐃᔮᒧᑦ ᑐᑭᖃᑦᑎᐊᕈᑕᐅᓂᐊᖅᑐᓂ ᓄᓇᕗᓗᑦᑖᒥ.”  

 

ᐅᖃᖅᑏ, ᐊᖏᖅᑕᐅᔪᒪᓪᓗᖓ ᐱᐊᓂᑦᓯᔪᒪᓪᓗᒋᑦ ᐅᖃᐅᓯᒃᓴᒃᑲ.  

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ ᐅᓪᓗᒥ ᐱᔭᕇᕈᒪᓪᓗᓂᐅᒃ. ᐋᒡᒑᖅᑐᖃᖅᐹ? 

ᑐᓴᙱᓐᓇᒪ, ᒥᔅᑕ ᖃᑉᓗᑦᓯᐊᖅ ᑲᔪᓯᒋᑦ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑏᑦ.  



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᓯᕗᒧᑉᐸᓪᓕᐊᑎᓪᓗᑕ, ᓯᕗᓪᓕᐅᑎᓂᐊᖅᐸᕗᑦ ᐃᑲᔪᖅᑐᐸᓪᓗᒋᑦ ᐃᖅᑲᓇᐃᔭᖅᑎᐅᒋᔭᕗᑦ 

ᐱᔨᑦᓯᕋᐅᑎᖃᑦᓴᐃᓇᕐᓗᑕ ᐱᕈᖅᐸᓪᓕᐊᕈᑎᖃᕐᓗᑕ ᑐᙵᕕᖃᑦᑎᐊᖅᑐᒥ. ᑖᒃᑯᐊ ᐅᑭᐅᖅᑕᖅᑐᒥ 

ᓇᖕᒥᓂᕆᔭᐅᓪᓗᓂ. 

 

ᐱᕕᖃᕈᑎᐅᑦᓯᐊᓂᐊᖅᐳ ᑲᖏᖅᓯᓂ, ᐊᕐᕕᐊᒥᓪᓗ, ᑭᕙᓪᓕᓗᑦᑖᒥᐅᒐᓗᐊᖅ.  

 

ᐃᓄᓐᓂᑦ ᑮᓇᐅᔭᑑᕈᑎᖃᕈᓐᓇᕐᓗᓂ ᐱᕕᖃᖅᑎᑦᑎᒍᑕᐅᓂᐊᖅᑐᓂ ᑭᖑᕚᓄᑦ ᖃᐃᔪᓄᑦ.” 

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ ᐲᑕᓴᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 146 - 7(2): ᓄᓇᕘᒥ ᐃᓄᐃᑦ ᐃᖅᑲᓇᐃᔭᖅᑎᕗᓐ ᐊᒥᓲᓂᖏᓄᑦ (ᐲᑐᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᑕᒪᔅᓯ ᐊᒻᒪ ᐃᖃᓗᒃᑑᑦᑎᐊᕐᒥᐅᑕᐃᑦ ᑏᕖᒃᑯᑦ ᓈᓚᑦᑐᑦ, 

ᖃᕆᑕᐅᔭᒃᑯᓪᓗᕝᕙ. ᐅᓪᓗᒥ ᐅᖃᐅᓯᔅᓴᓐᓂ ᑐᓴᖅᑎᑦᑎᕗᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᐅᔪᒧᑦ 

ᐊᐱᖅᓱᕐᓂᐊᕋᒃᑯ.  

 

ᐅᖃᖅᑎᑦᑎᔩ, ᑖᒃᑯᐊ ᒪᓕᒋᐊᖃᖅᓯᒪᔪᑦ ᓈᓴᐅᑎᖓ 23 ᓄᓇᑖᕈᑎᒥ, ᑖᒃᑯᐊ ᐃᖅᑲᓇᐃᔭᖅᑏᑦ 

ᓈᒪᒋᐊᖃᕐᓂᖏᓐᓂ ᓄᓇᕗᒻᒥ 85%-ᒦᓪᓗᐊᕋᓗᐊᕐᒪᑕ ᓄᓇᕗᒻᒥᐅᑕᐅᑦᓴᕆᐊᖃᖅᑐᑦ ᐃᓄᐃᑦ. ᑖᓐᓇ 

ᒪᓕᒋᐊᖃᖅᓯᒪᔪᖅ ᑐᕌᒐᕆᔭᖓ ᐊᔅᓱᕈᓐᓇᖅᓯᒪᔪᖅ ᐱᔾᔪᑎᑦ ᐊᒥᓱᑦ, ᒐᕙᒪᑎᓐᓄᑑᙱᑦᑐᖅ, ᑭᓯᐊᓂᑦᑕᐅᖅ 

ᒐᕙᒪᑐᖃᒃᑯᓄᑦᑕᐅᖅ ᓄᓇᕗᒻᒦᑦᑐᓄᑦ. 

 

ᐊᓪᓛᑦ ᐃᖅᑲᓇᐃᔭᖅᑏ ᑖᓐᓇ ᐊᔅᓱᕈᓐᓇᖅᓯᒪᓗᐊᕐᓂᖓ, ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓴᕋᔅᓴᐅᑎᑦᑎᓵᓚᐅᖅᑐᑦ 

ᒪᓂᒪᑎᑦᑎᓪᓗᑎ ᑕᒪᒃᑯᐊ ᐊᖏᕈᑎᐅᒍᓐᓇᖅᑐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑖᑕᐅᕙᓪᓕᐊᓂᐊᖅᑐᓂ. 

ᐅᖃᕈᓐᓇᖅᐳᖓ ᑖᒃᑯᐊ “ᐊᖅᑯᑎᖃᑦᑎᐊᕆᐊᖃᕐᓂᖓ ᐊᑭᑦᑐᕋᐅᑕᐅᓂᖓ ᓇᓕᓈᖅᓴᐅᖏᓪᓗᓂ.  

 

ᑭᓯᐊᓂ ᑕᒪᒃᑯᐊ ᐊᕗᖓᐅᔨᓗᐊᖅᓯᒪᓕᖅᑐᖅ ᒐᕙᒪᒃᑯᑦ ᑲᔪᓯᑎᒃᑲᐃᒋᐊᒥ ᐃᖅᑲᓇᐃᔭᖅᑎᑦᑖᕐᓂᕐᒥᑦᑎᐊᓂᕐᒥ. 

ᑕᐃᒪᓐᓂᖓᓄᑦ, ᓯᓚᑖᓂ ᐃᑲᔪᖅᑕᐅᒋᐊᖃᓕᖅᓯᒪᕗᑦ ᐃᖅᑲᓇᐃᔭᖅᑏᑦ ᐊᑐᖅᑕᖏᑦ ᐃᑲᔪᖅᑕᐅᖁᓪᓗᒋᑦ ᐊᒻᒪ 

ᐃᖅᑲᓇᐃᔭᖅᑎᑖᕐᓂ ᑭᖑᕙᙱᓪᓗᓂ ᓇᕝᕚᖅᑕᐅᑦᑎᐊᖅᐸᓪᓗᑎᓪᓗ.”  

 

ᐅᖃᖅᑎᑦᑎᔩ, ᓈᓴᐅᑏᑦ ᑐᓂᔭᐅᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᔫᓐ 30, 2026, ᑲᑎᓪᓗᒋᑦ ᐃᖅᑲᓇᐃᔮᑦ 

ᒐᕙᒪᒃᑯᓐᓂ 5,758-ᖑᕗᑦ, 3,726 ᐃᓐᓄᑦᑕᐅᓯᒪᔪᑦ, 66% ᑕᕝᕙ ᐃᖅᑲᓇᐃᔮᓕᒫᑦ ᐃᓐᓄᑦᑕᐅᖅᓯᒪᕗᑦ.  

 

ᑕᑯᓪᓗᒍ ᓄᓇᕗᑦ ᐃᖅᑲᓇᐃᔭᖅᑐᑦ ᐃᓄᐃᑦ ᑕᑯᕗᒍᑦ 1,984 ᓄᓇᕗᒻᒥᐅᓄᑦ ᐃᓄᓐᓄᑦ ᐃᓐᓄᑦᑕᐅᓯᒪᕗᑦ, 52% 

ᐃᓄᐃᑦ ᐃᖅᑲᓇᐃᔭᖅᑐᑦ,  85% ᑐᖔᓂᐊᓘᖅᑐᖅ.  

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᑎᐅᑎᓪᓗᒋᑦ ᑲᔪᓯᑎᑦᑎᓚᐅᖅᐳᑦ ᐱᖁᔨᕗᖔᕈᑎᒥᒃ 

ᐃᓪᓗᒧᓚᐅᖅᓱᒍ ᑕᒪᒃᑯᐊ ᐊᕕᒃᑐᖅᓯᒪᔪᓂ ᐱᓇᓱᓐᓂᐊᓂᖅᓴᐅᒐᔭᕈᑎ ᐱᒃᑯᒥᓇᕐᓂᖅᓴᐅᒐᔭᖅᑰᖅᑐᖅ ᑐᕌᒐᕆᔭᒪ. 

ᐊᐱᖅᓱᕉᑎᖃᕐᓂᐊᖅᐳᖓ ᑖᒃᑯᐊ ᑐᙵᕕᒋᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᕐᕕᐊ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 147 - 7(2): ᑎᑭᕌᓗᒡᔪᐊᕐᒥ ᖃᑦᑎᕆᔨᖏᑦ ᐊᑭᓕᖅᓱᒐᐅᙱᑦᑐᓐ (ᒪᐃᓐ)  



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᐅᖃᖅᑎᑦᓯᔩ, ᑎᑭᕋᕐᔪᐊᕐᒥ 

ᖃᑦᑎᕆᔨᒋᔭᐅᔪᑦ ᐃᓕᑕᕆᕈᐊᖅᓱᒋᑦ ᓂᑯᕕᑦᑐᖓ ᐅᑉᓗᒥ, ᐱᓕᕆᒃᑯᔨᔾᔫᒻᒪᑕᐃᓛᒃ 

ᑮᓇᐅᔭᓕᐅᖅᑎᑕᐅᙱᒃᑲᓗᐊᖅᖢᑎ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑖᒃᑯᐊ ᐊᑭᓕᖅᑕᐅᒐᑎ ᖃᑦᑎᕆᔩᑦ 

ᐱᓕᕆᑦᑎᐊᖅᐸᒻᒪᑕ, ᐃᓕᑕᕆᔪᒪᓪᓗᒋᑦ ᐅᓪᓗᒥ.  

 

ᐊᖓᔪᖅᑳᖓ ᓕᕈᐃ ᓵᐳᕆᓐ, ᑖᓐᓇ ᐃᖅᑲᓇᐃᔭᖃᑎᖃᖅᐸᑦᑐᖅ ᐊᑭᓕᖅᓱᖅᑕᐅᙱᑦᑐᑎᑦ ᔫᓯᕝ ᒥᓯᕋᓛᖅ, ᐃᒥᓕᐅ 

ᓄᓗᖅ, ᓗᓯᐊᓐ ᓄᓗᖅ, ᔮᑯᐱ ᑖᕗ, ᐊᒻᒪᓗ ᐊᑯᓂ ᐱᓕᕆᓕᖅᑐᖅ ᓄᖅᑲᕋᑖᓚᐅᖅᑐᖅ, ᑎᐅᕆ ᕇᔅᑎᓈᖅ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖃᑦᑎᕆᔩᑦ ᑎᑭᕋᕐᔪᐊᕐᒥᐅᓂᑦ ᐱᓕᕆᒋᔪᒃᑭᖦᖢᑎ ᐊᔪᙱᓕᖅᓴᑕᐅᔭᖅᑐᖅᖢᑎᓪᓗ 

ᑕᖃᐃᓕᓴᑕᖅᑕᐅᔭᖅᖢᑎ ᐃᓕᖅᑯᓯᖃᕐᒪᑕ. ᒪ’ᓈᕈᐊᖅᖢᒋᑦ ᑕᒪᕐᒥᒃ, ᑐᐊᕕᕐᓇᖅᑐᖅᑕᖃᓕᕌᖓᑦ ᐃᒻᒥᓂᒃ 

ᐃᓱᒪᓗᐊᙱᖦᖢᒋᑦ, ᐃᑲᔪᒐᐅᔭᕆᐊᓖᑦ ᓯᕗᓪᓕᐅᑎᑦᑕᖅᖢᓂᒋᑦ. ᐱᓕᕆᓱᕐᒪᑕ ᒪ’ᓈᕈᐊᖅᑐᒋᑦ, ᐱᓗᐊᖅᑐᒥ ᓕᕈᐃ, 

ᔫᓯᕝ, ᑕᐃᑲᓃᖏᓐᓇᐅᔭᖅᑐᑦ ᐊᒃᓱᕈᖅᑕᖅᖢᑎᓪᓗ ᐱᓕᕆᓱᒻᒪᑕ. ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᐊᒻᒪ ᐱᒃᑯᒍᓱᑉᐳᒍᑦ ᑕᒪᐃᓐᓂ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᒧᑦ, ᒪᓕᒐᓕᐅᖅᑎ ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 148 - 7(2): ᐊᐱᖅᑯᑎᒃᓴᓐ ᐅᑭᐅᒃᑯᑦ ᒪᓕᒐᓕᐅᖅᑎᓐ ᑲᑎᒪᓕᕐᒥᑉᐸᑕ (ᒪᐃᒃ)  

 

ᒪᐃᒃ:  ᖁᔭᓐᓇᒦᒃ, ᐅᖃᖅᑏ, ᓄᓇᕗᒻᒥᐅᑦ, ᐸᓐᓂᖅᑑᕐᒥᐅᓪᓗ. ᐅᓪᓗᒥᓕ ᐅᖃᐅᓯᒃᓴᖃᖅᑐᖓ 

ᒪᓕᒐᓕᐅᖅᑎᐅᖃᑕᐅᓪᓗᖓ ᑕᕝᕙᓂ. ᑕᕝᕙᓂ ᐊᐱᖅᓱᐸᒃᑲᑦᑕ ᐊᒻᒪᓗ ᑭᐅᔭᐅᕙᑦᑐᑕ ᐊᒻᒪᓗ ᒫᓐᓇ 

ᓯᕕᑭᑦᑑᔮᓕᕆᓪᓗᓂ ᓄᖅᑲᓛᓕᕐᒥᒐᑦᑕ ᑕᒫᓂ ᐱᓇᓱᐊᕈᓯᕐᒥ. ᐊᐱᖅᓱᑲᓐᓂᕈᒪᒐᓗᐊᖅᑐᑕ 

ᐃᓱᓕᒍᔾᔭᐅᓂᐊᓕᕐᒥᒐᑦᑕ.  

 

ᑕᐃᒪ, ᐅᖃᖅᑎᑦᑎᔩ, ᓇᓗᓇᐃᖅᓯᒍᒪᔪᖓᓕ ᐅᑭᐅ ᑲᑎᒪᓕᕐᒥᒍᑦᑕ ᐊᐱᖅᑯᑎᒋᓛᖅᑕᓐᓂ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᒫᓐᓇ ᐊᐱᖅᓲᑎᒋᔭᕗᑦ ᐃᓚᖏᑦ ᑭᐅᔭᐅᖃᑦᑕᖏᒻᒪᑕ ᑖᓐᓇ ᐱᔾᔪᑎᒋᓪᓗᒍ ᐅᑭᐅᖅ ᐊᐱᑯᑎᔅᓴᖃᓛᕋᒪ. ᒫᓐᓇ 

ᐅᓗᒃᑲ ᑕᑕᒻᒪᑕ ᓄᖅᑲᕋᓱᓐᓂᑎᓐᓄᑦ ᐊᓯᖔᖏᓐᓂ ᐊᐱᖅᑯᑎᔅᓴᖃᖅᑐᖓ.  

 

ᑭᓯᐊᓂ, ᑕᐃᑲᓂ ᐅᑭᐅᒥ ᐊᐱᓲᑎᒋᓛᕋᒃᑯ ᑕᒪᓐᓇ ᑕᐃᔭᐅᕙᑦᑐᖅ ᒪᓕᒐᖅ Cooperative Association Act 

ᐊᑕᐅᓯᐊᕐᓇᒍ ᐅᐱᕐᖓᓵᕐᓗ ᒫᓐᓇᓗ ᑲᑎᒪᓂᑦᑎᓐᓂ ᐊᐱᖅᓲᑎᒋᓯᒪᒐᓗᐊᕋᒃᑯ ᑭᐅᔭᐅᓪᓚᕆᒍᓐᓇᙱᒻᒪᑦ 

ᓇᒧᙵᐸᓪᓕᐊᒐᓂᓗ. ᑕᐃᑲᓂ ᑕᒪᓐᓇ ᖃᐅᔨᒃᑲᐃᔪᖓ ᐅᑭᐅᕐᒥ ᐊᐱᖅᑯᑎᒋᓛᕋᒃᑯ ᓱᓕ ᑕᐃᒫᔅᓴᐃᓐᓇᖅ 

ᑭᐅᔭᐅᓚᐅᕐᒪᖔᕐᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᒍᑦᑕ, ᓈᓴᐅᑎᖓ 4. ᑭᐅᔾᔪᑎᕕᓂᕐᓄᑦ 

ᐃᓚᒋᐊᕈᑏᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓄᓪᓗ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᒥᓂᔅᑕᖓ, ᑕᑦᑐᐃᓂ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 172 - 7(2): ᐱᓕᕆᐋᖏᑦ ᐃᖅᑲᓇᐄᔭᖅᑎᓐ ᐅᓗᕆᐋᓇᔾᔭᐃᑯᑎᓐ 

ᐋᓐᓂᖅᑐᓄᓪᓗ ᑲᒥᓴᙵ (ᑕᑦᑐᐃᓂ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᖃᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 172-7(2) 

ᐊᒡᒍᕐᒧᑦ ᒪᓕᒐᓕᐅᖅᑎᒧᑦ ᐊᐱᖅᑯᑕᐅᓚᐅᖅᑐᖅ ᐊᒃᑐᕝᕙ 28, 2026-ᒥ ᐱᓕᕆᐊᕆᔭᖓ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ.  

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᓐᓇ ᐃᓗᓕᑯᓘᔭᖃᕐᒪᕆᒻᒪᑦ ᑭᒡᒍᓯᒐ ᑎᑎᕋᖅᑎᒧᑦ ᑐᓂᖅᑲᐅᔭᕋ ᑲᑎᒪᔾᔪᑎᕕᓂᕐᓄᑦ ᐃᓕᔭᐅᖁᓪᓗᒍ 

ᑐᓂᔭᐅᖁᓪᓗᒍᓗ ᑲᑎᒪᔨᓕᒫᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐱᓰ ᑖᒃᑯᐊ ᑭᐅᔾᔪᑏᑦ ᐃᓚᒋᐊᕈᑎᓂ ᑲᑎᒪᔾᔪᑎᑦᑎᓐᓄᑦ 

ᑎᑎᕋᖅᓯᒪᑦᑕᐅᑎᒋᑎᑕᐅᖁᓪᓗᒋᑦ? ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓗᑕ, ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᑲᑎᒪᔾᔪᑎᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 190 - 72): ᓄᓇᕘᑉ ᐃᓄᖁᑎᖏᑦ ᐃᖅᑲᓇᐃᔭᖅᑎᒋᔭᑦᑕ ᐊᒥᓲᓂᖏᓄᑦ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᒍᑦ ᒐᕙᒪᐅᓚᐅᖅᑐᓂ ᐱᓕᕆᕕᐅᔪ ᓇᒻᒥᓂᖅ 

ᐃᖅᑲᓇᐃᔭᖅᑐᓕᕆᔨᖃᓚᐅᕐᒪᑕ ᐊᒡᒍᑐᖅᓯᒪᓂᕐᒥ ᐃᓚᖏᓪᓗ ᐊᓯᔾᔨᖅᑕᐅᓚᐅᕐᒪᑦ ᐅᓪᓗᒥᒧ ᐊᑐᓕᖅᑕᑎᓐᓄᑦ. 

ᐃᓱᒪᔪᖓ ᐱᔾᔪᑎᒋᔭᖓ ᑖᒃᑯᐊ ᐊᐅᓚᓂᖃᑦᑎᐊᓂᖅᓴᐅᖁᓪᓗᒋᑦ ᓱᒃᑲᓂᖅᓴᐅᖁᓪᓗᒍᓗ ᐋᖅᑭᑦᑕᐅᒻᒪᑦ, ᑭᓯᐊᓂ 

ᓱᕐᕋᔅᓯᓚᐅᙱᒻᒪᑦ.  

 

ᐅᓪᓗᒥ ᐱᒋᐊᕈᑎᒋᓗᒍ, ᒥᓂᔅᑕ ᖃᐅᔨᒪᒻᒪᖔᖅ ᐱᔭᕐᓂᓂᖅᓴᐅᒻᒪᖔᖅ ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ ᐊᑐᓂ 

ᐱᓕᕆᕖᑦ ᐃᖅᑲᓇᐃᔭᖅᑐᓕᕆᔨᖃᖅᑎᓪᓗᒋᑦ, ᐅᓪᓗᒥᓗ ᓱᒃᑲᓂᖅᓴᐅᓕᕐᒪᖔᖅ ᑖᒃᑯᐊ ᐊᑕᐅᓯᕐᒧᑦ 

ᐃᖅᑲᓇᐃᔭᖅᑐᓕᕆᕕᖏᑦ ᐱᓕᕆᕕᖃᓕᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᓕᒫᖏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓗ ᐊᐱᕆᒻᒪᑦ. ᑐᓴᕈᒥᓇᖅᑐᖅ ᐊᐱᖅᑯᑎ 

ᑖᓐᓇ. ᐊᑕᐅᓯᕐᒥ ᐃᓕᔭᐅᓚᐅᖅᓯᒪᑎᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕕᒃ ᑖᒃᑯᐊ ᒪᑐᐃᖔᑦᑎᐊᖅᑐᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖁᓪᓗᒋᑦ. ᒪᑐᐃᕈᑎᖏᓐᓂ ᐅᖃᖅᑲᐅᒻᒪᑦ, ᒫᓐᓇᐅᔪᖅ ᑖᒃᑯᐊ ᐅᖃᕈᓐᓇᙱᑦᑐᖓ 

ᐱᐅᓂᖅᓴᐅᓕᕐᒪᖔᖅ ᐱᐅᙱᓂᖅᓴᐅᓕᕐᒪᖔᓪᓘᓐᓃᑦ.  

 

ᑖᒃᑯᐊ ᐊᕐᕌᒍᓄᑦ ᐅᓄᖅᑐᓄᑦ ᑖᔅᓱᒥᖓ ᑲᒪᙱᓐᓇᒪ, ᑭᓯᐊᓂ ᐊᐱᖅᑯᑎᒃᓴᑦᑎᐊᕙᐅᓪᓗᓂ,  ᐱᐅᓯᒋᐊᖅᓯᒪᒻᒪᖔᑕ 

ᖃᐅᔨᒪᓇᖓ. ᑕᐃᒪᙵᑦ ᑭᖑᓐᓂᑦᑎᓐᓂ ᑕᐃᒪᐃᑦᑐᓂᑦ ᑐᓴᒐᒃᓴᓂᑦ ᐱᓯᒪᙱᓐᓇᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᒥᓂᔅᑕ ᐃᓱᒪᒋᔭᖏᓐᓂ ᐅᖃᕐᒪᑦ. ᐱᓕᕆᕕᖓᓄᑦ 

ᐅᑎᕐᓗᓂ ᖃᐅᔨᒋᐊᖁᓇᖅ.  

 

ᓇᓗᓇᙱᑦᑐᖅ ᒐᕙᒪᒃᑯᑦ ᐊᒃᓱᕉᓴᖃᑦᑕᕐᒪᑕ ᐃᓄᓐᓂᑦ ᐃᖅᑲᓇᐃᔭᖅᑎᑖᕆᐊᔅᓴᖅ 85%-ᒥᑦ ᑖᒃᑯᐊ 

ᑭᒡᒐᖅᑐᐃᔭᕆᐊᖃᕐᒪᑕ ᑕᐃᒪᓐᓇ.  

 

ᐅᖃᖅᑏ, ᓄᓇᑦᓯᐊᕐᒥᐅᑦ ᑕᐃᒪᓐᓇᑦᑕᐅᖅ ᐃᓱᒫᓘᑎᖃᓚᐅᕐᒥᒻᒪᑕ ᐱᔭᕐᓂᙱᓈᖅᓯᓪᓗᑎᑦ ᓄᓇᖃᖅᑳᖅᓯᒪᔪᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ. ᑭᓯᐊᓂᓕ, ᑖᒃᑯᐊ ᓄᓇᖃᖅᑳᖅᓯᒪᔪᑦ ᓯᕗᒧᐊᑦᑎᐊᖅᓯᒪᖃᑦᑕᓕᕐᒪᑕ 

ᐃᖅᑲᓇᐃᔭᖅᑐᑦ, ᑖᒃᑯᐊ ᐊᓯᔾᔨᐸᓪᓕᐊᓕᖅᓱᑎᑦ ᑐᑭᖓᓗ ᐊᓯᔾᔨᖅᑕᐅᓪᓗᓂ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᖅᑏᑦ 

ᑐᑭᖓ.  



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐃᓄᐃᑦ ᑖᒃᑯᐊ ᓄᓇᕗᒻᒥᐅᑕᐅᒻᒪᑕ ᐃᓚᖏᑦ, ᐊᓯᖏᓐᓂ ᓄᓇᑖᖃᑕᐅᓯᒪᔪᓂᑦ ᐃᓄᖁᑎᒋᔭᐅᒋᓪᓗᑎ 

ᐊᑕᐅᑦᑎᒃᑯᑦ ᐃᓚᖃᖅᖢᑎ ᓄᓇᕗᒻᒥ ᐃᓄᖏᓐᓄᑦ ᓄᓇᑦᑎᓐᓂ ᐃᓚᒌᒻᒪᑕ ᑭᓯᐊᓂ ᓄᓇᕗᒻᒥᐅᑦ ᐃᓄᖏᑦᑕᐅᖅ. 

ᓱᖅᑯᐃᖅᓯᔪᖓ ᐃᓅᓂᕋᖅᑕᐅᔪᑦ ᓄᓇᕗᒻᒥ ᓄᓇᑖᕈᑎᖏᑦ 23-ᓂ ᓇᓗᓇᐃᖅᑕᐅᓯᒪᔪᖅ ᓄᓇᑖᖃᑕᐅᓯᒪᔪᑦ, 

ᓄᓇᑦᑎᐊᕐᒥ ᑕᐃᒪᐃᙱᒻᒪᑦ.  

 

ᐊᐱᖅᑯᑎᒐ ᒥᓂᔅᑕᒧᑦ, ᐃᑲᔪᖅᑐᐃᒐᔭᖅᐹ ᐃᓄᓐᓂᑦ ᑲᓇᑕᒥᐅᑕᓂᑦ ᐊᓯᖏᓐᓂ ᑕᐃᒃᑯᐊ ᓯᕗᓪᓕᐅᓗᑎ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᑯᓪᓗᒋᑦ ᑎᑭᐅᑎᓇᓱᓐᓂᖏᓐᓂ 85%-ᓂ ᐃᖅᑲᓇᐃᔭᖅᑎᓂᑦ ᒐᕙᒪᒃᑯᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑲᑎᒪᔨ ᐊᐱᕆᒻᒪᑦ. ᒫᓐᓇᐅᔪᖅ 

ᓄᓇᕗᑦ ᒐᕙᒪᒃᑯᖏᑦ ᒪᓕᒋᐊᖃᕐᒪᑕ ᑎᑎᕋᖅᓯᒪᓂᖓᓂ 23 ᓄᓇᑖᕈᑎᓂ, ᓄᓇᑖᕈᑎᓃᑦᑐᓂ ᑎᑎᕋᖅᓯᒪᓂᖓ 

35 ᒪᓕᑦᑕᐅᓗᓂ. ᑖᒃᑯᐊ ᐱᓕᕆᔾᔪᑏᑦ ᓯᕗᓪᓕᐅᔾᔨᓯᒪᔪᓪᓗ ᓇᓗᓇᐃᖅᓯᒪᑦᑎᐊᕐᒪᑦ ᓄᓇᕗᒻᒥ ᐊᖏᕈᑎᓂ.  

 

ᐊᓯᖏᑦ ᓄᓇᖃᖅᑳᖅᓯᒪᒻᒥᔪᑦ ᑲᓇᑕᒥ ᓄᓇᖃᖅᑐᑦ ᑕᐃᒃᑯᐊ ᐊᖏᖃᑎᒌᕈᑎᒧᑦ ᒪᓕᒋᐊᖃᕐᒥᒻᒪᑕ 

ᐊᖏᖃᑎᒌᒍᑎᒥᓐᓂᒃ. ᒫᓐᓇ ᓯᕗᓪᓕᐅᔾᔨᓯᒪᔪᖅ ᓄᓇᕗᒻᒥ ᓄᓇᑖᖃᑕᐅᓯᒪᔪᑦ ᓯᕗᓪᓕᐅᔾᔭᐅᓯᒪᕗᑦ ᒫᓐᓇᐅᓂᖓᓂ. 

85%-ᒥ ᑎᑭᐅᑎᒐᓱᑦᑎᓪᓗᒍ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓗᑎᑦ ᑖᒃᑯᐊ ᐊᖏᕈᑏᑦ ᒪᓕᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ ᐃᓚᒋᐊᕈᒃ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᕋ ᒥᓂᔅᑕᑉ ᑭᒡᒍᓯᖓ, ᑭᓯᐊᓂ ᑕᖅᑲᐅᖓ ᓴᖅᑭᑦᑐᒪᕋᑖᕋᒃᑯ.  

 

ᐅᖃᖅᑏ, ᐅᖃᓚᐅᕋᒪ ᕿᑎᕐᒥᐅᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᕐᒪᑕ ᐊᒡᒍᑐᖅᓯᒪᓂᕐᓂᑦ ᐱᓕᕆᖁᓪᓗᒋᑦ 

ᑭᒡᒐᖅᑐᐃᔪᓂᑦ ᐊᖑᒻᒪᑎᖁᓪᓗᒋᑦ. ᐃᓱᒪᒋᔭᐅᔪᖅ ᑖᓐᓇ ᐱᒋᐊᕐᓗᑎᑦ ᐆᑦᑑᑎᖃᕐᓗᑎᑦ ᕿᑎᕐᒥᐅᓂ, ᑖᒃᑯᐊ 

ᒐᕙᒪᒃᑯᑦ ᓯᕗᒧᐊᒃᑎᑦᑎᓗᑎᑦ ᑖᔅᓱᒥᖓ ᒪᓕᒐᖃᖅᑎᑦᑎᓗᑎᑦ, ᒐᕙᒪᒃᑯᑦ ᐆᑦᑑᑎᖃᖅᖢᑎᑦ ᐱᓕᕆᐊᖃᖃᑦᑕᕐᒪᑕ 

ᐊᑯᓚᐅᑦᑐᒃᑯᑦ ᐊᓯᖏᖕᓄᑦ. ᑖᓐᓇᑦᑕᐅᖅ ᑕᐃᒪᓐᓇ ᐱᔪᓐᓇᑦᑎᐊᕐᒥᔪᖅ ᐱᒻᒪᕆᐊᓘᖕᒪᑦ. ᓄᓇᕗᒻᒥᓗ ᐊᖏᕈᑎᓂ 

ᒪᓕᒐᓕᐅᓪᓗᓂ.  

 

ᐅᖃᖅᑏ, ᑖᓐᓇ ᐱᓪᓚᑦᑖᙳᕈᓐᓇᖅᑐᖅ. ᓯᕗᓪᓕᖅᐹᒥᒃ ᓄᒃᑎᖅᑕᐅᓗᑎᑦ ᐃᓄᐃᑦ ᐃᖅᑲᓇᐃᔭᕈᒪᔪᑦ 

ᐃᖅᑲᓇᐃᔭᓕᕇᑦᑐᑦ ᒐᕙᒪᒃᑯᓐᓂ ᐃᓐᓄᒃᑕᐅᖁᓪᓗᒋᑦ ᑖᒃᑯᐊ ᐃᓄᐃᑦ ᓄᓇᑖᖃᑕᐅᓯᒪᙱᑦᑐᓄᑦ ᐃᖅᑲᓇᐃᔭᖅᑐᑦ 

ᐃᓂᖏᖕᓂᒃ ᐃᑲᔪᖅᑐᐃᖁᓪᓗᒋᑦ ᐊᒻᒪ ᐊᖑᒻᒪᑎᖁᓪᓗᒋᑦ ᑐᕌᒐᒃᓴᖏᖕᓄᑦ. 

 

ᑐᒡᓕᐊᓂᓗ ᑖᒃᑯᐊ ᐃᓅᙱᑦᑐᑦ ᐃᓛᒃ ᐊᐅᖃᑎᒋᙱᑕᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ, ᐃᓐᓄᒃᓯᓯᖃᑦᑕᕐᒪᑕ 

ᑕᒪᒃᑯᓂᖓ ᐃᓄᐃᑦ ᓄᓇᕗᒥᐅᑕᐅᓕᕇᖅᑎᓪᓗᒋᑦ ᐊᒻᒪᑦᑕᐅᖅ ᐃᓄᐃᑦ ᖃᓪᓗᓈᑦ ᓄᓇᖓᓃᑦᑐᑦ ᓄᓇᕗᒻᒥ 

ᐃᖅᑲᓇᐃᔭᕈᒪᑐᐃᓐᓇᕆᐊᖃᖅᑐᑦ ᑕᐃᒪᓐᓇ ᐸᕐᓇᒃᑕᐅᖁᓪᓗᒋᑦ. ᐱᖃᓯᐅᔾᔨᔪᓐᓇᕐᒥᔪᑦ ᐃᓄᖕᓂᒃ ᓄᓇᕗᒻᒥ 

ᓄᓇᑖᖃᑕᐅᙱᑦᑐᑦ ᐃᓄᐃᑦ ᓄᓇᑖᖃᑕᐅᓯᒪᔪᑦ ᓄᓇᕗᑉ ᓯᓚᑖᓂ ᐊᖏᕈᑎᑎᒍᑦ. 

 

ᒥᓂᔅᑕ ᑖᓐᓇ ᓇᓛᒎᕋᓱᒋᑉᐸᒍ ᒪᓕᒐᖏᑦ ᐊᖑᒻᒪᑦᑎᖁᓪᓗᒋᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᖁᓪᓗᒋᑦ ᓄᓇᕗᑦ 

ᒐᕙᒪᒃᑯᖏᖕᓂᒃ ᐊᑕᐅᓯᕐᒥᒃ ᐊᒡᒍᖅᑐᖅᓯᒪᓂᖓᓂᒃ ᓄᓇᕗᑦ ᐆᒃᑐᕈᓐᓇᖅᑐᑦ, ᑲᓇᑕᐅᓪᓗ ᒐᕙᒪᒃᑯᖏᑦ 

ᑎᓕᐅᖅᑕᐅᖁᓪᓗᒋᑦ ᒪᓕᖁᓪᓗᒋᑦ. 

 

ᑭᖑᓪᓕᖅᐹᒥᒃ ᐊᐱᖅᑯᑎᒐ, ᒥᓂᔅᑕ ᐊᖏᖃᑎᖃᖅᐹ ᑕᐃᒪᓐᓇᐃᑦᑐᓂᒃ ᐅᖃᖃᑎᖃᕈᓐᓇᖅᐹ ᒥᓂᔅᑕᐃᑦ 

ᑲᑎᒪᔨᖏᖕᓄᑦ ᑭᒡᒐᖅᑐᐃᖁᓪᓗᒋᑦ ᐊᒡᒍᖅᑐᖅᓯᒪᓂᕐᒥᒃ ᐃᖅᑲᓇᐃᔭᖅᑎᖃᑲᐃᓐᓇᖁᓪᓗᒋᑦ ᐅᒃᑐᕐᓗᑎᑦ 

ᖃᐅᔨᓴᐃᖁᓪᓗᒋᑦ ᕿᑎᕐᒥᐅᓂ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑦᑐᐃᓂᖅ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᕆᖕᒪᑦ ᑖᓐᓇ ᑲᑎᒪᔨ.  

 

ᓯᕗᓪᓕᖅᐹᒥᒃ ᒫᓐᓇ ᐅᖃᕈᒪᓪᓗᖓ ᐃᓄᐃᑦ ᐃᖅᑲᓇᐃᔭᖅᑎᖏᑦ ᕿᑎᕐᒥᐅᓂ 7%−ᙳᕐᒪᑦ ᑕᐃᑲᓂ 

ᐅᓄᕐᓂᖅᓴᐅᓕᕆᐊᓖᑦ ᐃᖅᑲᓇᐃᔭᖅᑐᑦ, ᑖᒃᑯᐊᓗ ᒐᕙᒪᒃᑯᓐᓂ ᐃᔨᒋᓂᖅᓴᕆᔭᕗᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐃᓕᓐᓂᐊᖅᑎᑦᑎᔪᒪᓪᓗᑎᑦ ᐃᓄᖕᓂᒃ ᐊᒻᒪᓗ ᐊᔪᕈᓐᓃᖅᓴᖃᑦᑕᕐᓗᑎᑦ ᐃᖅᑲᓇᐃᔭᖅᑎᑖᕆᔭᐅᔭᕆᐊᓖᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᖕᓄᑦ ᐸᕐᓇᐃᖁᓪᓗᒋᑦ 

ᐃᓕᓐᓂᐊᖅᑎᑕᐅᖁᓪᓗᒋᓪᓗ. 

 

ᐄ’, ᐊᖏᖅᓯᒪᑦᑎᐊᖅᑐᒍᑦ ᐃᓄᐃᑦ ᑎᒥᖁᑎᖏᖕᓂᒃ ᐃᖅᑲᓇᐃᔭᖃᑎᖃᕈᒪᓪᓗᑕ ᓄᓇᑖᕈᑎ 22 ᓈᓴᐅᑎᖓ 

ᐊᑐᕐᓗᒍ ᑲᓇᑕᐅᓪᓗ ᒐᕙᒪᒃᑯᖏᖕᓂᒃ 23-ᖑᔪᑦ ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᖏᑦ ᑕᐃᒪᓐᓇᐃᑦᑐᓂᒃ 

ᐱᓕᕆᔪᒪᔪᖓ ᕿᑎᕐᒥᐅᓄᑦ ᓴᖅᑭᖅᑕᐅᔪᑦ ᒪᓕᒡᓗᒋᑦ. ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᖅᑕᕗᑦ ᒥᓂᔅᑕᐃᑦ ᑲᑎᒪᔨᖏᑦ 

ᑖᔅᓱᒥᖓ ᑲᑎᒪᐅᑎᖃᓕᕐᒥᑉᐸᑕ. ᖁᔭᓐᓇᒦᒃ, ᒥᔅᑕ ᐲᑕᓴᓐ. ᖁᔭᓐᓇᒦᕆᕙᒋᑦᑕᐅᖅ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᕙᓕᓕᖅᑑᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᒡᒍᒧᑦ ᒪᓕᒐᓕᐅᖅᑎ ᐊᑕᒍᑦᑖᓗᒃ. 

 

ᐊᐱᖅᑯᑦ 191 - 72): ᐊᖅᑯᓵᕆᐋᖅ ᐊᔫᖅᑭᑦᑐᓄᑦ ᐋᓐᓂᖅᓯᒪᔪᓄᓪᓗ ᐱᔪᓐᓃᓰᕝᕕᖓ (ᐊᑕᒍᑦᑖᓗᒃ) 

 

ᐊᑕᒍᒃᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖅᑯᓴᕆᐊᖅ ᑖᒃᑯᐊ 

ᒪᒥᓴᕐᕕᒃ ᐸᓂᖅᓰᕕᒃ ᐱᔾᔪᑎᒋᓪᓗᒍ ᐅᖃᖅᑏ, ᐊᐱᖅᑯᑎᒃᓴᖃᕈᒪᓪᓗᖓ ᐊᐱᖅᑯᑕᐅᖃᑦᑕᖅᓯᒪᔪᓂᒃ ᐅᓄᑲᒡᓚᒃᑐᓂᒃ 

ᒪᓕᒐᓕᐅᖅᑎᐅᖃᑎᓐᓄᑦ ᑲᑎᒪᔨᐅᖃᑕᐅᔪᒧᒡᓗ ᐅᖅᓱᖅᑑᕐᒧᑦ. 

 

ᒥᓂᔅᑕ ᐃᖅᑲᐅᒪᖕᒪᑦ ᐱᓕᕆᕕᖓ ᓴᖅᑭᑦᑎᓚᐅᕐᒪᑦ ᑐᓴᕋᒃᓴᓂᒃ ᓯᑏᕝᕙᐅᑎᓪᓗᒍ. ᐊᕐᕌᒍᕆᔭᑦᑎᓐᓂᒃ ᓄᑖᖅ 

ᐸᓂᖅᓰᕕᒃ ᐱᓪᓗᒍ. ᑐᓴᖅᑎᑦᑎᓚᐅᖅᑐᖅ ᐃᒪᐃᓕᖓᓪᓗᑎᑦ, “ᓄᓇᕗᑉ ᒐᕙᒪᒃᑯᖏᑦᑕ ᐱᓕᕆᕕᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᖃᑎᒌᖃᓕᕐᒪᑕ ᐃᓄᖕᓂᒃ ᓯᕗᓕᖅᑎᖃᕐᓗᑎᑦ ᑮᓇᐅᔭᓕᐅᕋᓱᐊᑎᑦᑐᓂᒃ 

ᑐᙵᕕᒃᑯᓐᓂ.  

 

ᑖᓐᓇ ᐊᑐᕐᓗᒍ ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑲᒪᔪᑦ ᑕᐃᑦᓱᒥᖓ ᐊᐅᓚᑦᑎᓂᐊᕐᒪᑕ. ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᖃᖅᑎᑦᑎᓗᑎᑦ ᐱᔨᔅᓯᕐᓂᖏᖕᓄᑦ.” ᑕᐃᒪᐃᓕᓚᐅᕐᒪᑦ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑕ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑎᓂᑦ ᐊᒻᒪᓗᑦᑕᐅᖅ 

ᓇᓗᓇᐃᖅᓯᔪᓐᓇᖅᐹ ᐊᖏᕈᑏᑦ ᑕᖅᑲᒃᑯᓄᖓ ᓴᖅᑭᑕᐅᓂᐊᕐᒪᖔᑦ? ᓴᖅᑭᑕᐅᓗᓂ ᒪᓕᒐᓕᐅᕐᕕᐅᑉ ᐃᓗᐊᓂ 

ᐅᕝᕙᓘᓐᓃᑦ ᐊᓯᐊᒍᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᑦᓯᓲᖑᙱᓐᓇᑦᑕ ᐊᖏᕈᑎᓂᒃ 

−ᖏᖕᓂᒃ ᑮᓇᐅᔭᖃᖅᑎᑦᑎᓂᕐᒧᑦ. ᑭᓯᐊᓂ, ᐃᖅᑲᓇᐃᔭᖃᑎᒌᒃᓯᒪᔭᕗᑦ ᐱᕙᓪᓕᐊᓂᖃᖅᑐᖅ ᑲᔪᓯᑦᑎᐊᖅᑐᒃᑯᑦ.  

 

ᑖᒃᑯᐊ ᐊᖅᑯᓴᕆᐊᖅ ᑕᐃᓐᓇ ᐊᐅᓚᑦᑎᔩᑦ ᑐᑭᒧᐊᑦᑎᑦᑎᔨᖃᓕᖅᑐᑦ. ᐃᖅᑲᓇᐃᔭᖅᑏᓪᓗ ᐊᓯᖏᑦ 

ᐃᓐᓄᒃᑕᐅᕙᓪᓕᐊᓂᐊᓕᕐᒪᑕ ᐃᓕᓐᓂᐊᖅᑎᑕᐅᒡᓗᑎᒡᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ ᐊᐱᕆᒍᒃ, ᒥᑕ ᐊᑕᒍᒃᑖᓗᒃ. 

ᐊᑕᒍᒃᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐃᒪᖕᒪᑦ ᐅᓄᒃᑲᓪᓚᒃᑐᑦ ᐊᐱᖅᑯᑎᖃᖃᑦᑕᓚᐅᕐᒪᑕ 

ᐊᖅᑯᓴᕆᐊᓂ ᐸᓂᖅᓰᕕᖕᒥ ᑲᑎᒪᑐᐃᓐᓇᖅᑎᓪᓗᑕ ᐱᓕᕆᕕᐊ ᑐᒃᓯᕋᖅᑕᐅᑎᓪᓗᒋᑦ ᐊᑭᑐᔪᖅᑐᕈᑎᒃᓴᓄᑦ 

ᑕᐃᒃᓱᒧᖓ.  

 

ᑕᐃᔅᓱᒧᖓ ᑲᑎᒪᔩᑦ ᑐᓴᖅᑎᑕᐅᓚᐅᕐᒪᑕ ᑲᑎᒪᔨᐅᑲᐃᓐᓇᕐᓂᐊᖅᑐᓂᒃ ᓴᖅᑭᑦᑎᓯᒪᓕᕐᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᑭᒡᒐᖅᑐᖅᑕᐅᓂᐊᕐᒪᖔᖅ ᒐᕙᒪᒃᑯᑦ ᐱᓕᕆᕕᖓ ᓄᑖᓄᑦ ᐊᖅᑯᓴᕆᐊᖅ 

ᐸᓂᖅᓰᕕᐅᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐅᖃᕈᓐᓇᖅᑐᖓ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᓛᖅᑐᓂᑦ ᑲᑎᒪᔨᓃᖃᑕᐅᔪᒥᒃ. ᑕᒪᓐᓇ 

ᓴᖅᑭᖅᑕᐅᕙᓪᓕᐊᙳᓱᑦᑐᖅ ᑲᑎᒪᔨᖏᖕᓄᑦ ᐋᖅᑭᑦᑕᐅᖃᑕᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐊᐱᖅᑯᑏᑦ, ᒥᔅᑕ ᐊᑕᒍᒃᑖᓗᒃ.  

 

ᐊᑕᒍᒃᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᑐᐃᓐᓇᓂᕐᒥᒃ ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ ᑖᔅᓱᒪᑉ 

ᐱᓕᕆᕕᐅᑉ ᐊᑭᑐᔪᖅᑐᕈᑎᔅᓴᖏᓐᓂᒃ ᒥᓂᔅᑕ ᓇᓗᓇᐃᖅᓯᔪᒻᒪᑦ ᐱᓕᕆᓕᕐᖓᑕᒎᖅ ᐃᖅᑲᓇᐃᔮᓂᒃ ᐃᓐᓄᐃᓪᓗᑎᑦ 

ᐊᖅᑯᓴᕆᐊᕐᒥ ᒪᒥᓴᕐᕕᔅᓴᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᑦᓯᑦ ᐃᖅᑲᓇᐃᔮᑦ ᖃᑦᑎᓂᒃ 

ᐃᖅᑲᓇᐃᔮᖅᑖᖃᓛᕐᒪᖔᖅ ᑕᐃᑲᓂ ᓄᑖᖑᔪᒥᒃ? ᐊᒻᒪᓗᑦᑕᐅᖅ ᑕᒪᓐᓇ ᐃᖅᑲᓇᐃᔭᖅᑏᑦ 

ᐃᓪᓗᖃᖅᑎᑕᐅᓛᕐᒪᖔᑖ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᖓ ᑐᓴᑦᑎᐊᕋᑖᙱᓐᓇᒃᑯ, 

ᑭᓯᐊᓂ ᐅᖃᕈᓐᓇᖅᑐᖓ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᖃᖅᑐᐃᑦ ᐊᒻᒪ ᐃᓪᓗᔅᓴᖅᑖᖅᑎᑕᐅᓯᒪᔪᐃᑦ 

ᐊᖅᑯᓴᕆᐊᓕᕆᔩᑦ. ᐅᖃᖅᑲᐅᒐᒪ, ᐃᖅᑲᓇᐃᔭᖅᑎᑖᖅᑐᕋᓱᒻᒪᑕ, ᐱᓕᒻᒪᔅᓴᐃᓯᓐᓈᖅᑐᑎᑦᑕᐅᖅ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖃᑕᐅᓂᕆᔭᖓ ᑕᒪᐅᓇ ᑲᑎᒪᔨᖏᖕᓄᑦ ᐃᓚᒋᔭᐅᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᑲᐅᑐᒃ. 

 

ᐊᐱᖅᑯᑦ 192 - 72): ᑲᓇᑕᐅᑉ ᐃᓗᐊᒍᑦ ᓄᓇᕐᔪᐋᕐᒥᓪᓗ ᑕᐅᖅᓰᑦᑕᓐᓂᐅᓲᓄᑦ (ᑲᐅᑐᖅ) 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᓕᓐᓂ ᐱᔨᑦᑎᖅᑎᒃᑯᑦ 

ᒥᓂᔅᑕᖓᓂᒃ ᐱᔾᔪᑎᖃᖅᑐᑦ ᑲᓇᑕᐅᑉ ᐃᓗᐊᓂ ᑕᐅᖅᓯᕋᕐᓂᕐᒥᒃ, ᑲᓇᑕᐅᑉ ᓯᓚᑖᓄᓪᓗ ᑕᐅᖅᓯᕋᕐᓂᕐᒥᒃ. ᒥᓂᔅᑕ 

ᑕᐃᒪ ᐃᖅᑲᐅᒪᖕᒪᑦ ᑐᓴᖅᑕᐅᑎᑦᑎᕋᑖᔪᖕᒪᑦ ᒪᓕᒐᓕᐅᕐᕕᒻᒥ ᐱᔾᔪᑎᖃᖅᑐᒥ ᓄᓇᕗᑉ ᐃᔅᓯᕙᐅᑕᐅᖃᑕᐅᒻᒪᒡᒎᖅ 

ᑲᓇᑕᓕᒫᕐᒥ, ᑲᓇᑕᐅᑉ ᐃᓗᐊᓂ ᑕᐅᖅᓯᕋᕐᓂᕐᒧᑦ ᑲᑎᒪᔨᓃᖃᑕᐅᒻᒪᑦ. 

 

ᒥᓂᔅᑕ ᐅᖃᐅᓯᖓ ᐃᒪᐃᓕᖓᔪᒻᒪᑦ ᐅᖃᓕᒫᕐᓗᒋᑦ: “ᒐᕙᒪᑐᖃᒃᑯᑦ ᐊᕕᑦᑐᖅᓯᒪᓂᖏᑕᓗ ᒐᕙᒪᖏᑦ ᐱᓕᕆᒻᒪᑕ 

ᐃᖅᑲᓇᐃᔭᖅᑏᑦ ᐊᐅᓪᓛᖃᑦᑕᕈᓐᓇᕐᓂᖏᓐᓂ, ᒪᓕᒐᖏᓐᓂᒃ ᓇᓗᓇᐃᖅᑐᐃᓪᓗᑎᑦ ᐃᓪᓗᔅᓴᓂᓪᓗ ᑲᑎᑎᕆᓪᓗᑎᑦ, 

ᐊᐳᖅᑕᕈᑎᓂᒃ ᐲᔭᐃᒐᓱᑦᑐᑎᒃ ᐃᖅᑲᓇᐃᔭᖅᑎᓄᑦ ᑲᓇᑕᒥ. 

 

ᐅᖃᖅᑏ, ᐃᓪᓗᔅᓴᐃᑦ ᐊᑭᖏᑦ ᐅᖃᐅᓯᐅᓯᒪᒻᒪᑕ ᐃᓪᓗᓕᕆᓂᕐᒥ ᐃᓪᓗᖃᑦᑎᐊᙱᓐᓂᕐᒧᑦ 

ᐱᔾᔪᑕᐅᖃᑕᐅᓂᕋᖅᑕᐅᓪᓗᑎᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᒃᑯᐊ ᑲᑎᒪᔨᕋᓛᖑᔪᐃᑦ ᑲᓇᑕᐅᑉ ᐃᓗᐊᓂ 

ᑕᐅᖅᓯᕋᕐᒧᑦ ᑖᔅᓱᒥᖓ ᐃᓱᒫᓗᓇᖅᑐᓂᑦ ᐱᓕᕆᐊᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑲᓇᑕᐅᑉ 

ᐃᓗᐊᓂ ᑕᐅᖅᓯᕋᓂᕐᒥᒃ ᖃᓄᐃᓕᐅᖁᑕᐅᓯᒪᒻᒪᖔᖅ. ᑕᕝᕙᓂ ᐊᕐᕋᒍᒥᑐᐊᑦ ᓄᓇᕗᑉ ᐃᔅᓯᕙᐅᑕᐅᖃᖃᑕᐅᒻᒪᑦ. 

ᐊᒻᒪ ᐃᓪᓗᓕᐅᕐᓂᕐᒧᑦ ᐃᓱᒫᓗᓇᖅᑐᐃᑦ ᐅᖃᐅᓯᐅᖃᑦᑕᖅᑐᑎᑦ.  

 

ᐅᖃᐅᓯᕆᖃᑦᑕᖅᑕᕗᑦ ᐊᑭᑐᓂᕆᓕᖅᑕᖏᑦ ᓂᐅᕕᐊᕆᒐᓱᒋᐊᖏᑕ ᐃᓪᓗᔅᓴᐃᑦ, ᐅᓯᔭᐅᑎᑦᑐᒋᓪᓗ 

ᐅᑭᐅᖅᑕᖅᑐᒧᑦ. ᓴᖅᑭᔮᕆᐊᖅᑎᑦᑎᔪᒍᑦ ᐃᓱᒫᓗᒋᖃᑦᑕᖅᑕᑦᑎᓐᓂᒃ ᓂᐅᕕᕋᓱᓕᕋᐃᒐᑦᑕ ᐃᓪᓗᔅᓴᓂᒃ ᒪᐅᖓᓗ 

ᑎᑭᑎᒐᓱᑦᑐᒋᑦ ᖃᓄᑎᒋ ᐱᔭᕆᐊᑐᖃᑦᑕᕐᒪᖔᖅ ᑎᑭᑎᒐᓱᑐᐃᓐᓇᖅᑐᒋᑦ ᐅᖃᐅᓯᕆᕙᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ ᐊᐱᕆᒍᒃ, ᒥᔅᑕ ᑲᐅᑐᒃ. 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᑭᐅᔪᓐᓇᕋᕕᑦ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᐅᖃᖅᑕᖏᑦ 

ᐃᒪᐃᓕᖓᔪᒻᒥᒻᒪᑕ ᐅᖃᓕᒫᕐᓗᒋᑦ: “ᓇᒻᒥᓂᖃᐅᑎᕗᑦ ᐊᑭᑐᔪᐊᓗᓐᓂᑦ ᖃᖓᑦᑕᐅᑎᖃᖃᑦᑕᓕᖅᑐᑦ 

ᐅᓯᔭᐅᔾᔪᑎᖃᖅᐸᓕᖅᑐᐃᑦ, ᐱᖁᑎᕐᔪᐊᖃᑦᑎᐊᕋᑎᑦ, ᐃᖅᑲᓇᐃᔭᖅᑎᑭᑦᑐᑎᓪᓗ; ᐊᒻᒪᓗᑦᑕᐅᖅ, ᓂᐅᕕᖅᑐᔅᓴᐅᔪᐃᑦ 

ᖃᑦᑏᓐᓇᐅᓂᖅᓴᐅᓪᓗᑎᑦ ᑲᓇᑕᒥᐅᑕᐅᖃᑎᑦᑎᓐᓂ.” 

 

ᒥᓂᔅᑕ ᖃᐅᔨᒪᒻᒪᑦ ᓄᓇᕗᑉ ᒐᕙᒪᖓᑕ ᓄᓇᕗᒻᒥ ᓇᒻᒥᓂᖃᖅᑏᑦ ᐃᑲᔫᓯᖓᑦᑕ ᐊᑐᐊᒐᖓ ᐱᔪᓐᓇᑎᑦᑎᕙᒻᒪᑦ 

ᐅᖃᓕᒫᕐᓗᒋᑦ: “ᓂᕈᐊᖅᑕᐅᓂᖅᓴᐅᓂᖅᓴᐅᑎᑦᑎᖃᑦᑕᖅᑐᐃᑦ ᓄᓇᕗᒻᒥ ᐃᓄᓐᓄᑦ ᓇᒻᒥᓂᕆᔭᐅᔪᓂᒃ, ᓄᓇᕗᒻᒥ 

ᓇᒻᒥᓂᖃᐅᑎᓄᑦ ᑳᓐᑐᕌᒃᑦ−ᖃᑦᑕᓲᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓪᓗᑎᑦ.” 

 

ᐅᖃᖅᑏ, ᓈᓴᐅᑎᓕᒃ 24 ᓄᓇᕗᑦ ᐊᖏᖃᑎᒌᒍᑎᖓᓂᒃ, ᐱᒋᐊᖃᖅᑎᑦᑎᒻᒪᑕ ᑲᓇᑕᐅᑉ ᒐᕙᒪᖓ, ᓄᓇᕗᑦ 

ᒐᕙᒪᖓᓗ ᐊᑐᐊᒐᓕᐅᕆᐊᖃᖅᑐᑎᒃ ᑕᒪᑐᒧᖓ ᑐᖃᖓᔪᓂᒃ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᑎᒋ ᑖᒃᑯᐊ ᐱᓕᕆᓂᕆᔭᖏᑦ ᑲᑎᒪᔨᕋᓛᖑᔪᐃᑦ ᑲᓇᑕᐅᑉ ᐃᓗᐊᓂ 

ᑕᐅᖅᓯᕋᕐᓂᕐᒧᑦ ᐊᑦᑐᖅᓯᕙᒻᒪᖔᑕ ᓄᓇᕗᒻᒥ ᓂᐅᕕᕋᓱᑦᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ ᐊᐱᖅᑯᑎᖃᕐᖓᑦ 

ᑲᓇᑕᐅᑉ ᐃᓗᐊᓂ ᑕᐅᖅᓯᕋᕐᓂᕐᒥᒃ ᐊᒻᒪᓗ ᖃᓄᖅ ᐊᑦᑐᖅᓯᕙᒻᒪᖔᖅ ᑕᒪᓐᓇ ᓄᓇᕗᒻᒥ ᓇᒻᒥᓂᖃᐅᑎᓕᓐᓂᒃ 

ᐊᑐᕋᓱᑦᑐᓂᒃ ᓄᓇᕗᒻᒥ ᓇᒻᒥᓂᖃᐅᑏᑦ ᐃᑲᔫᑎᖏᓐᓂᒃ.  

 

ᐅᓂᒃᑳᖃᖃᑦᑕᖅᑐᒍᑦ ᖃᓄᖅ ᓄᓇᕗᒻᒥ ᓇᒻᒥᓂᖃᐅᑏᑦ ᐊᐅᓚᑕᐅᒋᐊᖃᓲᖑᒻᒪᖔᑕ ᖁᑦᑎᓂᖅᓴᒥᒃ ᐃᓂᖃᖅᑐᓄᑦ 

ᐅᓂᒃᑳᕆᓪᓗᑎᒍᑦ. ᐊᒻᒪ ᐃᓪᓗᓕᐅᕋᓱᒐᐃᒐᑦᑕ ᓄᓇᕗᒻᒥ ᐅᓯᔭᐅᔾᔪᑎᑐᐃᓐᓇᖏᑦᑕᐅᖅ ᐊᑭᑐᔪᐊᓘᖃᑦᑕᕐᖓᑕ. 

ᐊᒻᒪ ᐃᖅᑲᓇᐃᔭᖅᑎᑭᔅᓴᕋᑦᑕ ᑲᓇᑕᓕᒫᕐᒥ.  

 

ᑕᐃᒪᒃ ᑕᕝᕙ ᑕᐅᖅᓯᕋᐅᑎᖃᕐᓂᕐᒧᑦ ᑲᑎᒪᔾᔪᑎᒋᕙᓕᖅᑲᕗᑦ. ᖃᐅᔨᓴᖅᑐᒍᑦ ᖃᓄᖅ ᐃᓕᓴᕆᔭᐅᔾᔪᑎᑖᕆᐊᓖᑦ 

ᐱᓴᕋᐃᓐᓂᖅᓴᐅᖃᑦᑕᕈᓐᓇᕐᒪᖔᑕ ᐃᓪᓗᓕᐅᖃᑕᐅᒍᓐᓇᖅᓯᓂᐊᕐᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᕆᒍᒃ ᑭᖑᓪᓕᖅᐹᒥᒃ ᐊᐱᖅᑯᑏᑦ, ᒥᔅᑕ ᑲᐅᑐᒃ. 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ 

ᐊᐅᓚᔨᒻᒪᑦ ᐊᒥᓱᑲᓪᓚᐃᑦ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐊᒻᒪ ᐱᖃᑕᐅᓪᓗᓂ ᐸᖕᓂᖅᑑᑉ ᒪᓕᒐᓕᐅᖅᑎᖓ 

ᐅᖃᐅᓯᖃᖃᑦᑕᕐᖓᑕ ᐱᒻᒪᕆᐅᓂᕆᔭᖓᓂᒃ ᓄᓇᕗᑉ ᐃᖃᓗᓕᕆᔨᒃᑯᖏᑕ.  

ᑖᓐᓇ ᐱᕙᓪᓕᐊᑎᑕᐅᓂᖓ ᓄᑖᖅ ᑐᓚᒃᑕᕐᕕᔅᓴᖅ ᕿᑭᖅᑕᕐᔪᐊᕐᒥ ᐃᓚᒋᔭᐅᒻᒪᑦ ᐱᒻᒪᕆᐊᓘᓪᓗᓂ ᑕᒪᑐᒧᖓ. 

ᐅᖃᑏ, ᑖᓐᓇ ᐊᖏᓂᖅᐹᖑᔪᖅ ᓂᐅᕕᖃᖅᑕᖅᑎᒋᕙᑦᑕᕗᑦ ᐃᒪᕐᒥᐅᑕᒥᓂᕐᓂᒃ ᓴᐃᓃᓯᒃᑰᒻᒪᑕ. ᑭᓯᐊᓂᓕ, ᑖᒃᑯᐊ 

ᐊᑭᑦᑐᕆᐊᕈᑎᑖᖅᑎᑦᑎᓯᒪᒻᒪᑕ.  

 

ᒥᓂᔅᑕ ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᒍᓐᓇᖅᑳ ᑖᓐᓇ ᐃᓱᒫᓗᒋᔭᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐱᕙᓪᓕᐊᔪᓕᕆᓂᖅ ᑕᒪᓐᓇ ᓯᕗᓪᓕᐅᑎᖃᑕᐅᑎᒃᑲᑦᑎᖑᑦ. ᑖᒃᑯᐊᓗᑦᑕᐅᖅ ᓴᐃᓃᓯᒃᑯᑦ ᓂᐅᕕᖃᑦᑕᕐᓂᕆᔭᖏᑦ 

ᐃᒪᕐᒥᐅᑕᓂᒃ ᒫᙶᖅᑐᓂᒃ.  

 

ᑕᐃᒪ ᐊᓯᖏᓐᓂᑦᑕᐅᖅ ᓇᓖᕌᕋᔅᓴᕐᓂᒃ ᓄᓇᕐᔪᐊᓕᒫᕐᒥ ᓂᐅᕕᖃᑦᑕᕈᓐᓇᕋᔭᖅᑐᓂᑦᑕᐅᖅ ᐃᖃᓗᖁᑎᑦᑎᓐᓂᒃ 

ᕿᓂᖅᓯᓐᓈᖅᑐᒍᑦ. ᐄ’, ᐱᕙᓪᓕᐊᑎᒐᔅᓴᐅᔪᐃᓪᓗ ᖃᐅᔨᓴᖅᐸᑦᑐᑎᒍᑦ ᐃᖃᓗᓕᕆᓂᕐᒥᒃ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐸᖕᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ. 

 

ᐊᐱᖅᑯᑦ 193 - 72): ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐸᕐᓇᐅᑎᓐ ᒐᕙᒪᐃᓪᓗ ᐱᔪᓐᓇᐅᑎᓐ ᑐᓂᔭᒃᓴᖏᓄᑦ 

(ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᒃᑲᓐᓂᕋᒪᐃᓛᒃ ᐅᓪᓗᒥ ᓯᕗᓕᖅᑎᒧᑦ, ᑕᒪᓐᓇ ᐱᔾᔪᑎᒋᓪᓗᒍ 

ᐃᓱᒫᓗᓇᕐᓂᖓ ᓄᓇᕗᒻᒥ ᓄᓇᖓᑕ ᐸᕐᓇᑕᐅᓂᖓ ᐊᒻᒪ ᓇᒻᒥᓂᖅᓱᕐᓂᖅ. ᑖᓐᓇ ᒪᓕᒐᖅ 

ᐊᐅᓪᓛᖅᑕᐅᕙᓪᓕᐊᓂᐊᕐᖓᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓴᙱᓈᖅᑐᒍ ᐅᑉᐱᕆᒐᒃᑯ ᐅᑯᐊᒃ ᐊᐱᖅᑯᑏᒃᑲᒃ ᐊᑦᑐᐊᓂᖃᕐᖓᑎᒃ. ᐅᖃᖅᑏ, 

ᓯᕗᓕᖅᑎ ᑕᐃᒪ ᖃᐅᔨᒪᒻᒪᑦ, ᓄᓇᕗᒻᒥ ᐸᕐᓇᐃᔨᒃᑯᑦ ᒫᓐᓇᕈᓘᔪᔪᖅ ᓴᖅᑭᖅᓯᔪᒻᒪᑕ ᐅᓂᒃᑳᖃᖅᑐᓂ 

ᐱᔾᔪᑎᖃᖅᑐᓂᑦ ᕿᐱᓗᑦᑕᐅᓂᕆᔪᔭᖓᓂᑦ ᓯᕗᓪᓕᖅᐹᖅᓯᐅᑎ ᓄᓇᐅᑉ ᐊᑐᖅᑕᐅᓂᖏᓐᓄᑦ ᐸᕐᓇᐅᑎ 

ᑐᓂᔭᐅᔪᔪᖅ ᒐᕙᒪᑐᖃᒃᑯᓐᓄᑦ, ᓄᓇᕘᑉ ᒐᕙᒪᖓᓄᑦ ᐊᒻᒪ ᓄᓇᕗᑦ ᑐᙵᕕᒃᑯᓐᓄᑦ 2023-ᖑᑎᓪᓗᒍ.  

 

ᑖᒃᑯᐊ ᑲᒥᓴᐅᔪᑦ ᓇᓗᓇᐃᖅᓯᔪᒻᒪᑕ ᐅᖃᓕᒫᕐᓗᒋᑦ, “ᐅᖃᖃᑎᒌᓐᓂᐅᕋᑖᖅᓯᒪᔪᐃᑦ ᓴᖅᑭᖅᓯᓯᒪᒻᒪᑕ ᑲᔪᓯᔪᓂᑦ 

ᓱᓕ ᐱᒍᒪᓂᖃᕐᓂᐅᔪᓂᑦ ᐱᖃᑕᐅᔪᓄᑦ ᐅᖃᖃᑎᒌᒍᒪᓂᖃᖅᑐᑎᒃ ᓇᓖᕌᕋᔅᓴᓂᒃ ᖃᐅᔨᓴᕈᓐᓇᕐᓂᕋᖅᑐᑎᒃ, 

ᓇᓗᓇᐃᖅᑐᐃᓪᓗᑎᓪᓗ ᐊᖅᑯᑎᔅᓴᐅᒍᓐᓇᖅᑐᓂᑦ.  

 

ᑕᐃᒫᒃ ᐃᓱᒪᖏᑦ ᐊᔾᔨᒌᙱᕕᐅᑎᒃᑲᓗᐊᖅᑎᓪᓗᒋᑦ, ᐊᒥᓱᑦ ᑕᒪᒃᑯᐊ ᐅᖃᖃᑎᒌᒍᑏᑦ ᐅᖃᖃᑎᒌᓐᓂᐅᔪᐃᑦ, 

ᐅᖓᑖᓅᖃᑦᑕᕐᖓᑕ ᐊᑕᐅᓯᑐᐊᕐᒥᒃ ᐱᓕᕆᐊᖑᔪᒥᒃ, ᑕᐃᒫᓪᓗ ᐊᑦᑐᐊᖃᑎᒌᓕᖅᐸᓪᓕᐊᑐᐃᓐᓇᖅᑑᔮᕐᖓᑎᒃ.” 

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ, ᐊᖏᔫᑕᐅᓂᖅᐹᖏᓐᓂᒃ ᐃᓱᒪᖏᑦ ᐊᔾᔨᒌᙱᓪᓗᐊᑲᓪᓚᓐᓂᖃᖅᑲᑦ ᓱᑯᑦᑎᐊᒍᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅᓱᕆᐊᒃᑲᓐᓂᕐᒪᑦ ᒪᓕᒐᓕᐅᖅᑎᐅᖃᑎᒐ. 

(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᕐᒥᒃ, ᐅᖃᖅᑏ, ᑖᒃᑯᐊ ᐃᓱᒪᒋᔭᒥᓂᐅᔪᐃᑦ ᐸᕐᓇᐃᔨᒃᑯᓐᓂ, ᑖᒃᑯᐊ ᐅᑉᐱᕆᒐᒃᑭᑦ 

ᑕᐃᒫᒃ ᐃᓱᒪᓐᓂᕐᖓᑕ.  

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᓱᓕ ᐱᓕᕆᖃᑎᖃᑦᑎᐊᕋᓱᑉᐳᑦ ᓱᓕ ᐸᕐᓇᐃᔨᒃᑯᓐᓂ, ᐊᖏᖅᓯᒪᓂᖃᐃᓐᓇᖅᑐᑕᓗ 

ᐱᒐᓱᐊᕐᓂᐊᕐᓗᑕᐃᓛᒃ ᓄᓇᕗᒻᒥ ᓄᓇᐅᑉ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᒥᒃ ᓄᓇᕗᒻᒥᐅᓕᒫᓄᑦ ᐱᒋᐊᓕᖏᓐᓄᑦ 

ᐱᑎᑦᑎᔪᒥᒃ. ᑖᒃᑯᐊ ᖃᓂᒌᑦᑑᒐᓗᐊᒃ ᒪᕐᕉᒃ, ᓇᒻᒥᓂᖅᓱᕐᓂᕐᓗ ᐃᓛᒃᑰᕐᖓᑎᒃ.  

 

ᐊᖏᖃᑎᒌᙱᓪᓚᕆᕝᕕᐅᓯᒪᔪᑦ ᑕᐃᒃᑯᐊ ᐱᔾᔪᑎᒋᓚᐅᖅᑕᖏᑦ ᐅᑎᖅᑎᑦᑎᒍᑕᐅᓚᐅᖅᑐᐃᑦ 

ᐸᕐᓇᐅᑎᓕᐊᒥᓂᐅᒐᓗᐊᕐᒥᒃ, ᐱᔪᓐᓇᐅᑎᖏᓐᓂᑦ ᒫᓐᓇ ᖃᓄᖅ ᑲᒪᒋᔭᐅᑦᑎᐊᖅᐸᒻᒪᖔᑕ ᐱᔪᓐᓇᐅᑏᑦ 

ᕿᒥᕐᕈᑦᑎᐊᕆᐊᖃᖅᑐᒍᑦ ᐊᒻᒪ ᐊᐳᖅᑕᕈᑎᖃᖅᑎᑦᑎᓂᖏᑦ ᑐᓚᑦᑕᕐᕕᓕᐅᕐᓂᐅᒍᒪᔪᓄᑦ.  

 

ᑕᕝᕘᓇᓗ ᓇᓗᓇᕈᔪᔅᓯᒪᒻᒪᑕ ᐃᓄᐃᑦ ᓄᓇᖁᑎᖏᑦ ᐊᓯᖏᑕᓗ ᓄᓇᖁᑎᖏᑦ ᖃᓕᕇᑦᓯᒪᔪᐃᑦ, ᐊᔾᔨᒌᙱᑦᑐᓂᑦ 

ᐃᓱᒪᖃᕐᕕᐅᒻᒪᑕ. ᑕᒪᒃᑯᐊ ᐱᓕᕆᐊᖑᖁᓂᐊᖅᑕᕗᑦ ᐃᓚᖏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᓯᕗᓕᖅᑏ, ᑭᐅᔪᓐᓇᕋᕕᑦ. ᑕᐃᒪᐃᓛᒃ ᓄᓇᕗᑦ ᒐᕙᒪᒃᑯᑦ 

ᑎᑎᕋᖅᓯᒪᔭᖏᑦ ᓱᒻᒪᑦ ᕿᐱᓗᓐᓂᕐᒪᖔᑕ ᑖᔅᓱᒧᖓ, ᓄᓇᕗᑦ ᓄᓇᐅᑉ ᐊᑐᖅᑕᐅᓂᔅᓴᖓᑕ ᐸᕐᓇᑕᐅᓯᒪᓂᖓᓄᑦ 

ᓇᓗᓇᐃᖅᓯᓯᒪᒻᒪᑕ 6-ᓂᒃ ᐊᔾᔨᒌᙱᑦᑐᓂᒃ ᑕᕝᕙᓂ.  

 

(ᑐᓵᔨᑎᒎᓕᖅᑐᖅ) ᐃᓚᖓᑦ ᐃᓱᒫᓗᒋᔭᐅᔪᖅ ᐅᖃᓕᒫᕐᓗᒍᒃ, “ᐱᑕᖃᖅᑎᓐᓇᒍ ᑐᑭᓯᓇᑦᑎᐊᖅᑐᒥᒃ ᐸᕐᓇᐅᑏᑦ 

ᐋᖅᑭᒋᐊᖅᑕᐅᒍᑎᔅᓴᖓᓂᒃ ᖃᓄᖅ ᐋᖅᑭᒋᐊᖅᑕᐅᒐᔭᕐᒪᖔᑦ, ᓄᓇᒧᓪᓗ ᐊᐳᖅᑕᕈᑎᖃᖅᑎᑦᑎᔪᐃᑦ ᐱᓪᓗᒋᑦ, 

ᓄᓇᕗᑦ ᐱᕙᓪᓕᐊᑎᑦᑎᒍᓐᓇᕐᓂᖓ ᑲᓱᖅᑎᑦᑎᒍᓐᓇᕐᓂᖓ ᐊᒻᒪᓗᑦᑕᐅᖅ ᓄᓇᕘᑉ ᐱᖁᑎᕐᔪᐊᖃᙱᓐᓂᖓ 

ᓇᓗᓇᖅᓯᑎᑦᑎᓯᒪᒻᒪᑦ ᒪᓕᒐᓕᐅᕋᓱᓐᓂᕐᒧᑦ.” ᑕᕝᕗᖓ ᐃᓱᓕᓪᓗᒍ ᐅᖃᓕᒫᖅᑕᕋ.  

 

ᓯᕗᓕᖅᑎ ᖃᐅᔨᒪᒻᒪᑦ, ᑎᓴᒪᑦ ᐊᖏᔪᐊᓗᐃᑦ ᐱᓕᕆᐊᔅᓴᐅᔪᐃᑦ ᐱᕙᓪᓕᐊᑎᑕᐅᒻᒪᑕ, ᐱᖃᓯᐅᔾᔨᓪᓗᑎᒃ 

ᑐᓚᑦᑕᕐᕕᔅᓴᕐᓂᒃ ᕿᑭᖅᑕᕐᔪᐊᕐᒥ, ᐊᒻᒪᓗ ᖁᕐᓗᖅᑐᐊᕐᔪᒻᒥ ᐊᖅᑯᑎᓕᐅᕋᔭᖅᑐᐃᑦ ᑐᓚᑦᑕᕐᕕᓕᐅᕋᔭᖅᑐᓂᓪᓗ. 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ, ᖃᓄᖅ ᒐᕙᒪᒃᑯᓐᓄᑦ ᐃᓱᒫᓗᒋᔭᐅᒻᒪᖔᑕ ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒥᒻᒪᑦ.  

 

(ᑐᓵᔨᑎᒎᓕᖅᑐᖅ) ᐱᓪᓗᒍᓕ ᑐᑭᓯᓇᑦᑎᐊᖅᑐᒥᒃ ᐱᕙᓪᓕᐊᔾᔪᓯᖃᕆᐊᖃᕐᓂᖓ ᖃᓄᖅ ᐋᖅᑭᒋᐊᖅᑕᐅᒍᓐᓇᕐᒪᖔᑦ 

ᐸᕐᓇᐅᑎ, ᑕᐃᑯᖓ ᐅᑎᑐᐃᓐᓇᕐᒥᔪᖅ ᓄᓇᕘᑉ ᐊᖏᖃᑎᒌᒍᑎᖓᓄᑦ ᓈᓴᐅᑎᓕᒃ 11 ᐃᓗᓕᖏᓐᓂᒃ, ᑕᑯᒍᕕᐅᒃ 

ᓈᓴᐅᑎᓕᒃ 11, ᑕᐃᒍᐃᓪᓚᕆᔅᓯᒪᙱᒻᒪᑦ ᐅᖃᕈᔪᔅᓯᒪᑐᐃᓐᓇᕐᖓᑦ, ᐊᖅᑯᑎᑕᖃᕆᐊᖃᕐᖓᑦ 

ᐋᖅᑭᒋᐊᖅᓯᔾᔪᑕᐅᔪᒥᒃ ᐸᕐᓇᐅᑎᒥᒃ ᐊᖏᖅᑕᐅᓯᒪᓕᖅᑎᓪᓗᒍ.  

 

ᒐᕙᒪᒃᑯᑦ ᐃᓱᒫᓘᑎᖏᑦ ᓇᐃᓈᕐᓗᒋᑦ: ᑎᑎᕋᕆᐊᕐᖓᐅᑎᖏᓐᓄᑦ ᓯᕗᓪᓕᖅᐹᖅᓯᐅᑎᖏᓐᓄᑦ ᓴᖅᑭᖅᑕᐅᔪᔪᓄᑦ 

ᐸᕐᓇᐅᑎᔅᓴᒧᑦ, ᖃᓄᖅ ᐋᖅᑭᒋᐊᖅᑕᐅᒍᓐᓇᕐᒪᖔᑕ ᐱᕙᓪᓕᐊᔾᔪᓯᖃᔪᙱᒻᒪᑕ. ᐊᒻᒪᓗᑦᑕᐅᖅ ᓄᓇᐅᑉ 

ᓴᐳᒻᒥᔭᐅᓂᖓ ᐱᔾᔪᑎᒋᓪᓗᒍ, ᓄᓇᕗᒻᒥᐅᑕᐃᑦ ᐱᕙᓪᓕᐊᑎᑦᑎᒍᓐᓇᙱᓗᐊᕋᔭᕐᖓᑕ ᐃᓚᖓᓂᑦ. ᐊᒻᒪᑦᑕᐅᖅ, 

ᒪᓕᒐᖅᑎᒍᑦ ᓇᓗᓇᖅᓯᓯᒪᓪᓗᑎᒃ ᖃᓄᖅ ᐊᐅᓚᑕᐅᒐᔭᕐᒪᖔᑕ.  

 

ᑕᒪᔾᔭ ᓴᖅᑭᔮᕆᐊᖅᑎᓯᒪᔭᕗᑦ ᑲᒪᒋᔭᐅᒃᑲᓐᓂᕆᐊᓖᑦ, ᐱᕙᓪᓕᐊᔾᔪᓯᕐᒥᒃ ᑐᑭᓯᓇᑦᑎᐊᖅᑐᒥᒃ ᓴᖅᑭᖅᓯᔪᖃᕆᐊᓕᒃ 

“ᐋᖅᑭᒋᐊᖅᑕᐅᒋᐊᖃᖅᑲᑦ ᐸᕐᓇᐅᑎᒃ, ᐅᕝᕙ ᐅᑯᐊ ᐊᖅᑯᑕᐅᒋᐊᖃᖅᑐᐃᑦ” ᑕᐃᒪᐃᑦᑐᒥᒃ 

ᐋᖅᑭᔅᓯᒋᐊᖃᕋᓗᐊᕐᖓᑕ. ᐊᒻᒪ ᐃᓗᓕᖏᓐᓂᒃ ᕿᒥᕐᕈᔨᐅᔪᓂᑦ ᐱᓕᕆᒃᑲᓐᓂᕆᐊᖃᑐᐃᓐᓇᕐᓂᐊᖅᑐᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᖏᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᒪᐃᒃ.  

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᓯᕗᓕᖅᑎ ᑖᒃᑯᓂᖓ ᑭᐅᒻᒪᑦ. ᐊᕕᑦᑐᖅᓯᒪᓂᖓ 11 ᑕᐃᔭᐅᒐᐃᒻᒪᓪᓕ 

ᖄᓕᖅᑭᑦᑐᐊᓘᕙᒃᑲᒪ, ᐋᒡᒐᕈᓘᒐᓗᐊᖅ. (ᑐᓵᔨᑎᒎᓕᖅᑐᖅ) ᑖᓐᓇ ᓯᕗᓕᖅᑎ ᖃᐅᔨᒪᔪᒃᓴᐅᕗᖅ, ᒪᓕᒐᓕᐅᖅᑏᑦ 

ᓂᕈᐊᒐᔅᑲᓂᒃ ᓴᖅᑭᑦᑎᓯᒪᓕᖅᑐᑦ. ᑎᒃᑯᐊᖅᑕᐅᔪᓐᓇᕐᓂᐊᕐᒪᑕ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ, ᐊᒻᒪ ᓄᓇᕗᒻᒥ 

ᓄᓇᐅᑉ ᖄᖓᓄᑦ ᐱᔪᓐᓇᐅᑏᑦ ᑲᑎᒪᔨᖏᑦ. 

 

ᑖᓐᓇ ᓯᕗᓕᖅᑎ ᖃᐅᔨᒪᔪᖅ, ᓇᖕᒥᓂᖅᓱᖅᐸᓪᓕᐊᓂᖅ ᐱᕙᓪᓕᐊᔭᐅᑎᓪᓗᒍ ᐊᒃᑐᖅᑕᐅᖃᑦᑕᖅᑐᑦ ᑕᒪᒃᑯᐊ 

ᑎᒥᐅᔪᑦ. ᐊᒻᒪᓗ ᒐᕙᒪᒃᑯᑦ ᓴᖅᑭᑎᓂᐊᖅᖢᑎᒃ ᐱᖁᔭᒃᓴᓂᒃ ᒪᓕᒐᓕᐅᕐᕕᒡᔪᐊᕐᒥ ᑕᒪᓐᓇ ᓇᒻᒥᓂᖅᓱᕐᓂᖅ 

ᓯᕗᒧᐊᑉᐸᓪᓕᐊᔪᓐᓇᕐᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᑕᖅᑭᑦᑎᐊᑲᐃᓐᓇᕐᓂᐊᕋᒥ ᐅᑯᐊ ᐃᔾᔪᔪᒃᑲ 

ᐊᓯᔾᔨᕐᓂᐊᕋᒃᑭᑦ. ᐊᒻᒪᓗ ᑕᐃᒃᑯᓂᖓ ᓇᐹᖅᑐᓂ ᐊᑐᖅᑐᐊᓘᖃᑦᑕᕋᑦᑕ ᐸᐃᑉᐹᖁᑏᑦ ᐱᓪᓗᒋᑦ.  

 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᓵᖓᓗᐊᙳᐊᓚᐅᖅᑐᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᒡᔪᐊᕐᒥᒃ ᑲᒪᒋᔭᐅᓂᐊᖅᑐᑦ ᐊᒻᒪ 

ᑕᐃᒃᑯᐊ ᐱᖁᔭᕐᔪᐊᑦ ᓯᕗᓪᓕᖅᐹᕐᒥ ᑐᒡᓕᐊᓂᓪᓗ ᐅᖃᓕᒫᖅᑕᐅᕌᓂᒃᓯᒪᓕᖅᑐᑦ. ᑕᐃᒃᑯᐊ ᐱᖁᔭᒃᓴᑦ, 

ᖄᒃᑲᓐᓂᐊᒍᑦ ᒪᕐᕈᒃᑲᓐᓃᓐᓂᒃ ᓯᕗᒧᐊᒃᑎᑦᑎᕙᓪᓕᐊᔭᕆᐊᖃᕐᓂᐊᖅᑐᒍᑦ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐱᓪᓗᒋᑦ 

ᑕᐃᒃᑲᐅ ᐃᓗᓕᑯᓘᔭᖏᑦ ᐱᓯᒪᙱᑕᕋᓗᐊᒃᑲ. ᑭᓯᐊᓂ ᑕᐃᒃᑯᐊ ᐅᖃᓕᒫᓕᕈᑦᑎᒃᑯᑦ ᓄᒃᑎᕐᓂᕐᓗ ᑕᒪᓐᓇ 

ᐱᕙᓪᓕᐊᓚᐅᙱᓐᓂᖓᓂᒃ ᑭᐅᓛᖅᐸᕋ ᑕᒪᓐᓇ ᓇᖕᒥᓂᖅᓱᕐᓂᖅ ᐱᓪᓗᒍ.  

 

ᐊᒻᒪᓗ ᑕᐃᒃᑯᐊ ᑎᑎᕋᕐᕕᖓᑦ ᑕᒪᒃᑯᓂᓕᒫᑦᑎᐊᖅ ᐊᙳᑎᓯᒪᔪᑦ ᐄᐱᕈᓪ 1, 2027, ᑕᐃᑯᖓ ᑎᑭᓚᐅᙱᑎᓪᓗᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᓱᖅᑑᕐᒧᑦ ᒪᓕᒐᓕᐅᖅᑎ, ᐳᐊᑐ.  

 

ᐊᐱᖅᑯᑦ 194 - 72): ᐊᒃᑐᑯᖃᕝᕕᐅᓲᑦ ᑲᒪᒋᔭᐅᔾᔪᓯᖏᓄᑦ (ᐳᐊᑐ) 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᓐᓂ ᐱᔨᑦᑎᖅᑎᑦ ᒥᓂᔅᑕᖓᓐᓄᑦ. 

ᒪᑯᐊ ᐊᒃᑕᕐᕖᑦ ᑕᒪᓐᓇ ᐊᒃᓱᐊᓗᒃ ᐅᖃᐅᓯᕆᔭᐅᓕᕐᒪᑦ ᓄᓇᕗᒻᒥ ᓄᓇᓕᓕᒫᓂ.  

 

ᐅᖃᖅᑏ, ᖁᕕᐊᓱᒃᑐᖓ ᑖᔅᓱᒪᑉ ᒥᓂᔅᑕᐅᑉ ᐱᓕᕆᕕᖏᑦ ᑐᒃᓯᕋᐅᑎᓂᒃ ᑕᖅᑲᐅᖓᐃᓚᐅᕐᒪᑕ 

ᐅᓪᓗᑐᐃᓐᓇᐅᓚᐅᖅᑐᒥ ᐱᓇᓱᐊᕈᓯᕐᒥ, ᑎᑎᕋᐅᔭᖅᐸᓪᓕᐊᓕᕐᒪᑕᒎᖅ ᐊᒃᑕᕐᕕᔅᑲᒥᒃ ᓄᑖᕐᒥᒃ ᐅᖅᓱᖅᑑᕐᒥ. ᑕᒪᓐᓇ 

ᐱᕐᔪᐊᕌᓗᒃ ᐊᒻᒪᓗ ᐱᓕᕆᕝᕕᖓᓐᓂᙶᖅᑐᑦ ᐅᖃᓕᒫᖅᖢᒋᑦ, “ᑖᓐᓇᒎᖅ ᐱᔭᕇᖅᑕᐅᓚᐅᖅᑐᖅ ᐊᒃᑑᕝᕙ 30 

ᑐᖔᓂ.”  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᑦᑎᕌᕐᓂᐊᕐᒪᖔᑦ ᑖᓐᓇ ᐊᒃᑕᕐᕕᓕᐊᕆᔭᐅᓂᐊᖅᑐᖅ ᐊᒻᒪᓗ ᑮᓇᐅᔭᖅᑐᕈᑏᑦ 

ᐊᑐᐃᓐᓇᕈᖅᑎᑕᐅᓂᐊᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍᒃ, 

ᐊᒃᑕᕐᕕᒃᑖᓵᖑᓂᐊᖅᑐᖅ ᐱᔾᔪᑎᒋᓪᓗᒍ ᐅᖅᓱᖅᑑᕐᒥ.  

 

ᐅᖃᖅᑏ, ᑕᒪᒃᑯᐊ ᐊᒃᑕᕐᕖᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐊᕙᑎᓕᕆᓂᕐᒧᓪᓗ ᑕᒪᒃᑯᓄᖓ ᑐᕌᖓᖃᑦᑕᖅᑐᑦ, 

ᐊᒻᒪ ᐊᙳᑎᓯᒪᒐᓗᐊᕐᒪᖔᖏᑦ ᓄᓇᓖᑦ ᑭᙴᒪᔭᖏᓐᓂᒃ. ᐊᕐᕌᒍᒐᓴᖕᓄᑦ ᐃᒃᑯᐊ ᕿᒥᕐᕈᓇᒃᑕᐅᖃᑦᑕᕐᒪᑕ ᐊᒻᒪᓗ 

ᖃᑦᑎᓂᒃ ᑮᓇᐅᔭᓂᓕᖅᓯᓂᐊᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᑦ. ᒫᓐᓇ ᑮᓇᐅᔭᑦ ᐅᓄᕐᓂᖏᓐᓂᒃ ᑕᐃᓯᔾᔮᖏᑦᑐᖓ, 

ᑭᓯᐊᓂ ᐸᕐᓇᐃᓂᖅ, ᑎᑎᕋᐅᔭᖅᑕᐅᓂᖅ, ᓴᓇᔭᐅᓂᕐᓗ ᑕᒪᒃᑯᐊᖑᖃᑦᑕᕐᒪᑕ.  

ᐄ’, ᓈᓴᐅᑏᑦ ᖃᐃᑕᐅᓂᐊᖅᑐᑦ. ᑕᐃᒃᑯᐊ ᓱᓕ ᓇᓗᓇᐃᖅᓯᓪᓚᕆᒃᓯᒪᙱᒻᒪᑕ ᖃᔅᓯᓂᒃ ᐊᑐᕐᓂᐊᕐᒪᖔᑦ, ᑲᓇᑕᐅᑉ 

ᒐᕙᒪᒃᑯᖏᓐᓂᙶᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᖕᒪᑦ.  

 

ᐊᒃᑕᕐᕕᓕᕆᓂᖅ ᐊᒃᑕᕐᕖᑦ ᐊᐅᓚᑕᐅᓂᖏᑦ ᐊᒃᑐᐃᓂᖃᕐᒪᑕ ᓄᓇᓕᓕᒫᓂᒃ, ᐊᒻᒪᓗ ᒥᓂᔅᑕ ᖃᐅᔨᒪᓂᐊᕐᒪᑦ, 

ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ ᖃᓄᖅᑑᕈᑎᒃᓴᓂᑦ ᐋᖅᑭᒃᓱᐃᕙᓪᓕᐊᒻᒪᑕ ᐊᒻᒪᓗ ᑲᑐᔾᔨᖃᑎᒌᖏᓐᓂᙶᖅᑐᑦ 

ᐃᒪᐃᓕᓚᐅᖅᑐᑦ, “ᐊᒃᑕᕐᕖᑦ ᐳᖅᑐᓯᕙᓪᓕᐊᑐᐃᓐᓇᓕᕐᒪᑕ ᑕᑖᖅᖢᑎᑦ ᐊᒻᒪᓘᓐᓃᑦ ᐅᖓᑕᐅᑎᓯᒪᓪᓗᑎᑦ. 

ᐃᑭᑎᑦᑎᖃᑦᑕᕐᓂᖅ ᐊᒻᒪᓗ ᒪᑯᐊ ᐊᐅᓚᑕᐅᙱᑦᑐᑦ ᐊᒃᑐᐃᓂᓖᑦ ᓄᓇᓕᓐᓂᑦ ᐃᓅᓯᖃᑦᑎᐊᕐᓂᕐᒥᒃ, ᐆᒪᔪᕐᓂᒃ, 

ᐃᓕᖅᑯᓯᑐᖃᖅᑎᒍᓪᓗ ᐊᐅᓚᑕᐅᔪᓂᒃ.”  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᕐᓂᐊᖅᐸ ᖃᓄᖅ ᐱᓕᕆᕕᖓᑦ ᐃᖅᑲᓇᐃᔭᖃᑎᖃᕐᒪᖔᑦ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᑦ, ᓄᓇᕗᒻᒥ ᐊᒃᑕᕐᕖᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐃᖅᑲᓇᐃᔭᖃᑎᒋᓯᒪᔭᕗᑦ ᑕᐃᒃᑯᐊ 

ᓄᓇᓖᑦ ᑲᑐᔾᔨᖃᑎᒌᖏᑦ, ᐊᒃᑕᕐᕖᑦ ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑕ ᐊᒻᒪᓗ ᐊᓯᖏᑦ ᑕᒪᒃᑭᑦ 

ᐊᐅᓚᑕᐅᖃᑦᑕᖅᑐᑦ Hᐋᒻᒪᓚᒃᑯᓐᓄᑦ.  

 

ᑖᒃᑯᐊ ᓄᓇᓖᑦ ᓄᓇᕗᒻᒥ ᑲᑐᔾᔨᖃᑎᒌᖏᑦ, ᐱᓕᕆᕝᕕᑎᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐊᒻᒪᓗ 

ᑲᑎᒪᖃᑎᒌᖃᑦᑕᖅᖢᑎᒃ, ᐅᖃᓪᓚᖃᑎᒌᕈᓘᔭᖃᑦᑕᖅᑐᑦ ᑖᒃᑯᐊ Hᐋᒻᒪᓚᒃᑯᑦ ᐱᓕᕆᕕᒃᐳᓪᓗ. ᐊᔾᔨᒌᐸᓗᐃᑦ ᒪᑯᐊ 

ᐊᑐᓂ ᑲᑎᙵᓪᓗᑎᒃ ᐊᔾᔨᒌᖕᓂᖏᑦ ᒪᓕᒃᑕᐅᓪᓗᑎᒃ ᐋᖅᑭᒃᓱᐃᖃᑦᑕᖅᑐᒍᑦ, ᑖᒃᑯᐊ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᑦ ᐱᓕᕆᕕᖏᓪᓗ ᐃᖅᑲᓇᐃᔮᕆᓗᐊᙳᐊᖅᑕᖏᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐳᐊᑐ.  

 

ᐳᐊᑐ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑭᐅᔪᓐᓇᕋᕕᑦ. (ᑐᓵᔨᑎᒎᓕᖅᑐᖅ) ᒐᕙᒪᒃᑯᓐᓂᙶᖅᑐᑦ 

ᑐᓴᐅᒪᔾᔪᑏᑦ ᐅᖃᖅᓯᒪᔪᖅ, “ᑖᒃᑯᐊᒎᖅ ᒥᓂᔅᑕᐅᑉ ᐱᓕᕆᕕᖓ ᐃᖅᑲᓇᐃᔭᖃᑎᖃᖅᑐᖅ ᐊᕙᑎᓕᕆᔨᒃᑯᓐᓂᒃ, 

ᐊᒃᑕᕐᕖᑦ ᐊᐅᓚᑕᐅᓂᖏᑦ ᐱᔾᔪᑎᒋᓪᓗᒋᑦ.”  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᓄᑖᕐᓂᒃ ᑐᑭᒧᐊᒍᑎᓂᒃ ᖃᖓ ᓴᖅᑭᑕᐅᔪᖃᕐᓂᐊᕐᒪᖔᑦ ᒪᓕᒐᓕᐅᕐᕕᖕᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ 

ᐊᒃᑕᕐᕖᑦ ᐊᐅᓚᑕᐅᓂᖏᑦ ᐱᓪᓗᒋᑦ. ᐊᕐᕕᐊᑦ ᐊᒻᒪᓗ ᑲᖏᖅᖢᒑᐱᒃ ᑖᒃᑯᐊᒃ ᐆᒃᑑᑎᒋᓪᓗᑎᒃᑯᑦ ᓴᓇᕙᓪᓕᐊᔭᕗᑦ 

ᒪᑯᐊᓗ ᒪᓕᒐᐃᑦ.  

 

ᑕᐃᒃᑯᐊ ᓯᕗᓪᓕᐅᔾᔭᐅᓚᐅᕐᓗᑎᒃ ᖃᓄᖅᑑᕈᑎᒋᓕᕐᓂᐊᖅᑕᕗᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐱᖃᑎᒋᓪᓗᒋᑦ. ᐊᒻᒪᓗ 

ᒪᓕᒐᐃᑦ ᑕᒪᒃᑯᐊ ᒪᓕᒋᐊᓖᑦ ᑕᒪᒃᑯᐊ ᕿᒥᕐᕈᓇᒃᓯᒪᔭᕗᑦ ᑕᐃᒪᓐᓇ ᐅᑎᖅᑕᕋᐅᔭᕐᕕᒋᔭᕗᑦ. ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ ᒪᓕᒐᓂᒃ ᐱᔪᑦ ᐊᒻᒪᓗ ᐊᕐᕕᐊᑦ ᐊᒻᒪᓗ ᑲᖏᖅᖢᒑᐱᒃ ᑖᒃᑯᐊ ᐆᒃᑑᑎᒃᓴᓕᐊᕆᓪᓗᑎᒃᑯᑦ 

ᐋᖅᑭᒃᓯᒪᔭᕗᑦ. ᐊᒻᒪᓗ ᑭᖑᓂᐊᒍᑦ ᐊᒃᑕᕐᕕᓕᕆᔭᐅᔭᕆᐊᓖᑦ ᓯᕗᓂᒃᓴᑦᑎᓐᓄᑦ ᑕᐃᒃᑯᐊ ᐱᒋᐊᕐᓂᐊᖅᖢᑎᒃᑯᑦ.  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᐊᖑᑎᐊᓗᒃ. 

 

ᐊᐱᖅᑯᑦ 195 - 72): ᐱᓕᕆᐋᖏᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ (ᐊᖑᑎᐋᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᒥᓂᔅᑕᖓᖕᓄᑦ.  

 

ᒥᓂᔅᑕ ᑖᓐᓇ ᖃᐅᔨᒪᔪᖅ ᑖᒃᑯᐊ ᖁᓪᓕᒃᑯᑦ ᐊᕐᕌᓂ ᖃᐅᔨᓴᐃᓇᓱᓯᒋᐊᓚᐅᖅᑐᖅ ᖃᓄᖅ ᐱᐅᑎᒋᖕᒪᖔᑦ ᑕᒪᒃᑯᐊ 

ᐆᒻᒪᖅᑯᓯᐅᕐᕖᑦ ᐃᓚᓕᐅᖅᖢᒍ ᓴᓪᓕᕐᓂ, ᓴᓪᓕᕐᓃᑦᑐᖅ. 

 

ᒥᓂᔅᑕ ᖃᐅᔨᒪᔪᖅ ᑕᐃᓐᓇ ᐆᒻᒪᖅᑯᓯᐅᕐᕕᒃ ᐃᒻᒪᑲᓪᓛᓗᒃ ᓴᓇᔭᐅᓚᐅᖅᓯᒪᔪᖅ. ᐊᒻᒪ ᒪᓕᒐᓕᐅᖅᑏᑦ 

ᑲᑎᒪᕐᔪᐊᖅᑎᒡᓗᒋᑦ ᒪᐃ 27, 2026-ᒥ, ᒥᓂᔅᑕ ᑐᓴᖅᑎᑦᑎᓚᐅᖅᑐᖅ ᑕᐃᒃᑯᐊ ᐅᓂᒃᑳᑦ ᓴᓪᓕᕐᓂ ᐅᓂᒃᑳᑦ 

ᖃᐅᔨᓴᐃᓂᐅᓚᐅᖅᑐᑦ ᐱᔭᕇᖅᑕᐅᓂᐊᖅᑐᑦ ᔪᓚᐃ ᕿᑎᖓᓂ.  

 

ᒫᓐᓇ ᐊᒃᑑᕝᕙᐅᓕᕐᒪᑦ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐃᖅᑲᓇᐃᔮᕆᔭᐅᔪᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᐊᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓴᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᖅᖢᒍ 

ᐊᐱᖅᑯᑎᖃᕐᒪᑦ.  

 

ᖁᕕᐊᓱᖦᖢᖓ ᑕᑯᔭᖅᑐᕆᐊᑦᓵᖅᓯᒪᓚᐅᖅᑕᕗᑦ ᐱᔭᕇᖅᑕᐅᓚᐅᖅᑐᖅ ᐊᐅᔭᖅ ᔪᓚᐃ 2026-ᒥ 

ᐱᔭᕇᖅᑕᐅᓂᐊᓚᐅᕐᒪᑦ. ᕖᕝᕗᐊᕆ 2026-ᒥ ᐱᔭᕇᖅᑕᐅᓚᐅᕐᒪᑦ ᓴᓪᓕᖅ ᑕᐃᒪ ᑕᐃᒃᑯᐊ ᐅᓂᒃᑳᓕᐊᕆᔭᕗᑦ 

ᐱᔭᕇᖅᑕᐅᕙᓪᓕᐊᓕᖅᑐᑦ. ᐊᒻᒪ ᑕᐃᒃᑯᐊ ᐱᓯᒪᓕᑐᐊᕈᑦᑎᒃᑯᑦ ᖃᐃᑦᓯᔭᐅᓛᖅᑐᑎᑦ. (ᑐᓵᔨᖅᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑏᑦ ᐊᐱᕆᒍᒃ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᔪᖅ ᑭᕙᓪᓕᕐᒥ ᐆᒻᒪᖅᑯᓯᐅᕐᕕᒃ 

ᐃᖅᑲᓇᐃᔮᕆᔭᐅᖕᒪᑦ ᓴᒃᑯᒃᑯᓐᓄᑦ ᐊᒻᒪᓗ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᔨᒃᑯᑦ Capital−ᖓᓄᑦ.  

 

ᑖᒃᑯᐊ ᒪᕐᕉᓐᓂᒃ ᓯᕿᓂᕐᒥᒃ ᐊᑐᖅᑑᓐᓂᒃ ᐆᒃᑑᑎᓕᐅᖅᑐᑦ ᓴᓪᓕᕐᓂ ᓇᐅᔮᓂᓗ. ᐊᒻᒪᓗ ᑖᒃᑯᐊ ᐸᕐᓇᐅᑎᖏᑦ 

ᑕᑯᓪᓗᒋᑦ 30%-ᓪᓗᐊᓂᒃ ᐆᒻᒪᖅᑯᑎᓕᐅᕈᑎᖃᕐᓂᐊᖅᑐᖅ ᐅᖅᓱᖅᑐᙱᑦᑐᓂᒃ ᐊᑐᕐᓗᑎᑦ. 

 

ᐊᒃᑑᕝᕙᒥ ᑕᒪᑐᒪᓂ ᖁᓪᓕᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᐋᖅᑭᒃᑕᐅᓯᒪᔪᒥᒃ ᖃᒥᑕᐅᓂᐊᕐᒪᒡᒎᖅ ᑕᐃᓐᓇ ᐃᑲᔫᑦ 

ᓯᕿᓂᕐᒥᒃ ᐊᑐᖅᑐᑦ, ᓯᕿᓂᒧᑦ ᐆᒻᒪᖅᑯᓯᐅᑉᐸᓪᓕᐊᔾᔪᑦ ᐃᓕᔭᐅᓂᐊᕐᒪᑦ. ᐅᓪᓗᒥᖃᐃ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᐊᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓴᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᒃ 

ᐅᐃᒍᔪᓐᓇᕐᒪᒍ ᐊᐱᖅᑯᑎᓂ. ᖃᐅᔨᒪᔭᒃᑯᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑏᑦ ᐊᒃᓱᐊᓗᒃ ᐊᑐᖅᐸᓪᓕᐊᓇᓱᒃᑲᓐᓂᒃᑯᑦ 

ᐅᖅᓱᖅᑐᙱᑦᑐᓂᒃ ᐊᑐᖔᖅᖢᑕ. ᐊᒻᒪ ᐆᒻᒪᖅᑯᓯᐅᕐᓂᕐᒧᑦ ᑐᑭᒧᐊᕈᑎ ᑖᓐᓇ ᐊᕙᑎᓕᕆᔨᒃᑯᓐᓄᑦ 

ᐊᐅᓚᑕᐅᖃᓯᐅᒻᒪᑦ. 

 

ᐊᒻᒪᓗ ᓇᐅᔮᑦ ᐃᑲᔫᓪᓗ ᑕᐃᓐᓇ ᐅᖃᐅᓯᕆᔭᐃᑦ ᑕᑯᔭᖅᑐᓚᐅᕋᒃᑯ ᓯᑏᕝᕙᒥ ᒪᑐᐃᖅᑕᐅᕙᓪᓕᐊᓕᖅᑎᓪᓗᒍ. 

ᑕᒪᑐᒪᓂ ᐊᒃᑑᕝᕙᒥ ᑖᒃᑯᐊ ᐱᓯᒪᙱᑦᑕᒃᑲ ᑭᓯᐊᓂ ᑐᑭᓯᒍᒪ ᐃᓕᖕᓄᑦ ᓇᓗᓇᐃᕐᕕᒋᓛᖅᐸᒋᑦ. 

(ᑐᓵᔨᖅᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑏᑦ, ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑐᓴᒐᒃᓴᐃᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ ᑭᕙᓪᓕᕐᒥ 

ᐅᖅᓱᖅᑐᙱᑦᑐᓂᒃ ᐆᒻᒪᖅᑯᓯᐅᕐᓂᖅ ᐅᖃᖅᓯᒪᔪᑦ ᓄᑖᒥᒃ ᓴᓪᓕᕐᓂ ᓴᓇᓂᐊᖅᑐᒡᒎᖅ ᑕᒪᓐᓇ ᐊᕐᕌᒍ 

ᐱᒋᐊᓕᓵᕐᓂᖓ ᐱᒋᐊᕈᑎᒋᓗᒍ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖁᓪᓕᒃᑯᑦ ᖃᓄᖅ ᐃᓚᒋᔭᐅᖃᑕᐅᓂᐊᕐᒪᖔᑦ ᓴᓪᓕᕐᓂ ᓯᕿᓂᕐᒥ ᐊᑐᕐᓗᑎᑦ 

ᐆᒻᒪᖅᑯᓯᐅᕈᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᐊᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓴᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᒃᑲᓐᓂᕋᖕᓂ.  

 

ᑕᒪᒃᑯᐊ ᐱᓕᕆᐊᕆᔭᕗᑦ ᐃᒻᒥᒃᑰᖅᑐᑦ ᖁᓪᓕᒃᑯᑎᒎᖅᑐᖅ ᑕᐃᓐᓇ ᐊᑐᖅᖢᑎᒃᑯᑦ ᖁᓪᓕᒃᑯᑦ ᑕᐃᒃᑯᐊ 

ᐱᒋᐊᖅᑎᑦᑎᓚᐅᙱᒻᒪᑕ, ᐅᕙᑦᑎᒎᙱᑦᑐᖅ, ᐊᓯᖏᖕᓄᑦ ᐊᐅᓚᑕᐅᖕᒪᑦ. ᑭᓯᐊᓂ ᑕᐃᒃᑯᐊ ᑕᑕᑎᖅᓯᒪᔭᖏᑦ 

ᐱᓯᒪᓕᖅᑕᕗᑦ ᖁᓪᓕᒃᑰᓪᓗᑕ. ᐊᒻᒪ ᑕᐃᒃᑯᓄᖓ ᐃᓄᖕᓄᑦ ᐊᐅᓚᑕᐅᔪᓄᑦ ᑲᒪᒋᔭᐅᔪᖅ. (ᑐᓵᔨᖅᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ. 

 

ᐊᐱᖅᑯᑦ 196 - 72): ᐃᓄᐃᓐᓇᖅᑐᓐ ᐅᖃᐅᓯᖓᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᒥᓂᔅᑕᐅᔪᒧᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ 

ᐃᓄᐃᓐᓇᖅᑐᓐ ᐱᓪᓗᒍ. ᐅᖃᖅᑎᑦᓯᔩ ᐅᖃᐅᓯᐅᙱᑦᑑᒐᓗᐊᖅ, ᐅᖃᓚᐅᕋᒪ, ᐃᓛᒃ, ᒐᕙᒪᒃᑯᑦ ᓇᐅᒃᑯᑦ ᑭᓇᒧᑦ 

ᐅᖃᖅᓯᒪᓪᓚᑦᑖᙱᒻᒪᑕ ᑭᓇᒧᑦ ᐊᐱᖅᓱᑐᑦᓴᐅᒻᒪᖔᕐᒪ ᐅᖃᐅᓯᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑖᓐᓇ ᓯᕗᓕᖅᑎ ᑭᐅᓂᐊᖅᑰᕐᒪᑦ ᐊᐱᖅᑯᑎᐅᔪᒧᑦ ᐅᑉᓗᒥ. ᒥᔅᑕ 

ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᓯᑎᒋᐊᕋᕕᐅᓪᓗ, ᖁᔭᓐᓇᒦᒃ. ᐅᖃᖅᑎᑦᓯᔩ, ᐅᖃᓚᐅᕋᒪ 

ᐃᑦᓯᕙᑎᓪᓗᑕ ᐅᐱᕐᖔᖅ ᓄᓕᐊᕆᓚᐅᖅᑕᕋ ᒥᓕ ᖁᓕᒃᑖᓇ ᐊᑦᓱᕈᓪᓚᕆᓚᐅᖅᑐᖅ ᐃᓕᓴᐃᓪᓗᓂ ᐃᓄᐃᓐᓇᖅᑐᓐ 

ᐊᑐᖅᑕᐅᒻᒪᕆᖁᑉᓗᓂᐅᒃ.  

 

ᐅᖃᖅᑎᑦᓯᔩ, ᐊᖏᕈᑎᖃᓚᐅᖅᓯᒪᕗᖅ 2026-2030 ᐸᕐᓇᐅᑎᓂᒃ ᐅᖃᖅᓯᒪᒻᒪᑦ ᓯᕗᓪᓕᐅᔾᔭᐅᔪᓂᒃ 2026-2027 

ᐅᖃᖅᓱᒋᑦ “ᐱᔭᕇᕐᓗᑎᑦ ᐅᖃᖃᑎᒌᓐᓂᕐᒥᒃ ᐃᓄᐃᓐᓇᖅᑐᓐ ᓄᓇᓕᖁᑎᖏᓐᓂᒃ ᕿᑎᕐᒥᐅᓪᓗ ᐃᓄᐃᑦ 

ᑲᑐᔾᔨᖃᑎᖐᖏᖕᓂᒃ ᕿᒥᕐᕈᑎᓪᓗᒋᑦ ᒐᕙᒪᒃᑯᑦ ᑐᓴᖅᑎᓕᕆᔾᔪᑎᖏᑦ ᓯᕗᓪᓕᐅᔾᔭᐅᔪᖃᕆᐊᖃᕐᒪᑦ ᐃᓄᐃᓐᓇᖅᑐᓐ 

ᑐᑭᓕᐅᕆᐊᓕᖕᓄᑦ ᐊᒻᒪᓗ ᐊᑐᐊᒐᑦ ᓄᑖᙳᕆᐊᖅᑕᐅᓪᓗᓂ.”  

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᕐᖔᖅ ᐃᑦᓯᕙᑎᓪᓗᑕ ᐅᖃᐅᓯᕆᒐᒃᑯ ᒥᓂᔅᑕ ᑭᐅᔪᕗᖅ ᐅᖃᖅᓱᒍ “ᐊᑐᐊᒐᓕᕆᓂᕐᒧᑦ ᑐᑭᓕᐅᕆᒋᐊᓕᓐᓂᒃ 

ᕿᒥᕐᕈᔭᕗᑦ ᓱᓕ, ᑕᐃᒪᐃᙱᑉᐸᑦ ᐊᑐᐃᓐᓇᐅᓯᒍᒫᖅᑐᑦ ᐊᕐᕌᒍᒥ ᓄᑖᕐᒥᒃ. ᐅᖃᖃᑎᖃᖅᓴᐃᓐᓇᖅᐸᑉᐳᒍᑦ 

ᕿᑎᕐᒥᐅᑦ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ ᑮᓇᐅᔭᖃᖅᑎᑕᐅᓯᒪᓪᓗᑕ ᓄᓇᕗᑦ ᑐᙵᕕᒃᑯᓐᓄᑦ. 

ᒐᕙᒪᑐᖃᒃᑯᓐᓂᓪᓗ ᓄᑖᙳᕆᐊᕈᑎ ᐆᒻᒪᒋᐊᒃᑲᓐᓂᕈᑎᑦᓴᐅᔪᒧᑦ.” ᒥᓂᔅᑕᐅᔪᖅ ᑐᑭᓯᓇᖅᓯᑎᒍᓐᓇᖅᐹ 

ᖃᓄᐃᓕᖓᓕᕐᒪᖔᖅ ᑖᓐᓇ ᐃᖅᑲᓇᐃᔮᒻᒪᕆᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᓱᒍᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᒋᒻᒪᒍ ᑕᒪᓐᓇ. 

(ᑐᓵᔨᑎᒎᓕᖅᑐᖅ) ᐃᓄᐃᓐᓇᖅᑐᓐ ᐱᓪᓗᒍ, ᐅᖃᐅᓯᕐᒥᓗ ᐆᒻᒪᐃᒃᑲᓐᓂᕆᐊᕐᓂᖅ ᑖᒻᓇ ᑕᐅᑐᓪᓗᐊᑕᖅᑕᕗᑦ 

ᐅᖃᐅᓯᕗᑦ 2.0 ᒪᓕᑦᑐᒍ ᐸᕐᓇᐅᑦ.  

 

ᐅᖃᖅᑎᑦᓯᔩ, ᑐᕌᒐᕆᔭᐅᖅᑰᕐᒪᑦ ᓯᕗᓪᓕᐅᔾᔨᕙᓐᓂᖅ ᑐᑭᓕᐅᔭᕆᐊᓕᓐᓂᒃ ᐋᖅᑭᒋᐊᖅᑕᐅᖁᓪᓗᒍ ᑕᒪᒻᓇ 

ᐊᒥᒐᖅᐸᓐᓂᖓᓂᒃ ᐃᓄᐃᓐᓇᖅᑐᓐ ᐱᓗᐊᖅᑐᒥᒃ. ᒐᕙᒪᒃᑯᑦ ᑕᑯᔪᒪᓂᐊᖅᑐᑦ ᓲᕐᓗᒃ ᖁᑦᓯᓛᕐᒥᒃ 

ᐃᑲᔪᕈᑎᐅᔪᓐᓇᕐᓗᓂ. ᑎᑎᖅᑲᓕᒫᑦ ᑐᕌᖓᑦᓴᐃᓐᓇᔾᔭᙱᒻᒪᑕ ᑕᖅᑲᐅᖓ. ᐅᖃᖅᓯᒪᓂᖓ ᓯᕗᓪᓕᐅᔾᔭᐅᔪᑦ 

ᑐᑭᓕᐅᖅᑕᐅᔭᕆᐊᖃᖅᑐᓪᓗ ᐊᖏᓂᖅᓴᐅᑎᑦᓯᖃᑦᑕᕋᔭᕐᒪᑕ ᑎᑎᖅᑲᓂᒃ.  

 

ᑕᖅᑳᓂ ᐅᖃᓕᒫᖅᑕᐅᓗᐊᖅᑐᓂᒃ ᐊᑑᑎᖃᕋᔭᖅᑐᓂᓪᓗ ᐅᖃᐅᓯᕐᒥᒃ ᐆᒻᒪᐃᒐᓱᒃᑲᓐᓂᕐᓂᕐᒧᑦ. 

ᐃᓗᓕᖃᕈᓘᔭᕋᓗᐊᕐᒥᔪᑦ ᐆᒻᒪᐃᒋᐊᒃᑲᓐᓂᕈᑎᐅᔪᓐᓇᖅᑐᓄᑦ ᑭᐅᕙᓪᓕᐊᒃᑲᓐᓂᕈᒫᕆᕙᒃᑲ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ ᐊᐱᕆᒍᒃ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑭᐅᖕᒪᑦ ᓯᕗᓕᖅᑎ.  

 

ᐅᖃᖅᑎᑦᓯᔩ, ᑕᖅᑭᒥᒃ ᐃᑦᓯᕙᑎᓪᓗᑕ ᒥᓂᔅᑕ ᓄᓇᕗᑦ ᓯᓚᑦᑐᖅᓴᕐᕕᒻᒧᑦ ᒥᓂᔅᑕᐅᑉ ᐅᖃᐅᓯᖏᓐᓂᒃ ᐅᓂᒃᑳᔪᒻᒪᑦ 

ᐃᓄᐃᑦ ᐅᖃᐅᓯᓕᕆᓂᕐᒧᑦ ᓯᓚᑦᑐᖅᓴᕐᕕᒻᒥ ᐅᖃᐅᓯᖃᖅᓱᓂ ᑐᓴᕈᒥᓇᖅᑑᔪᕗᑦ ᒥᓂᔅᑕ ᐅᖃᕐᒪᑦ “ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᑐᙵᓱᒃᑎᓵᓚᐅᕐᒪᑕ ᐃᓄᐃᓐᓇᖅᑐᓐ ᑲᒪᔨᐅᓂᐊᖅᑐᒥᒃ ᐅᖃᐅᓯᓕᕆᓂᕐᒧᑦ ᐱᕙᓪᓕᐊᓂᕐᒧᑦ 

ᐊᒻᒪᓗ ᐃᓕᓐᓂᐊᒃᑲᓐᓂᕈᑕᐅᔪᓐᓇᕋᔭᖅᑐᓂᒃ ᐃᓄᐃᓐᓇᖅᑐᓐ.” 

 

ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᖅ ᐅᖃᕈᓐᓇᖅᐹ ᖃᓄᖅ ᐅᖃᖃᑎᖃᖅᐸᓪᓕᐊᒻᒪᖔᑕ ᓯᓚᑦᑐᓴᕐᕕᒃᑯᖏᖕᓂᒃ 

ᐃᓄᐃᓐᓇᖅᑐᓐ ᓲᖑᓯᒋᐊᖅᑕᐅᖁᑉᓗᒍ ᐊᒻᒪᓗ ᐃᓕᓐᓂᐊᕈᓐᓇᕐᔫᒥᒍᓐᓇᓕᖁᑉᓗᒋᓪᓗ ᐃᓄᐃᓐᓇᖅᑐᓐ  

ᐅᖃᖅᐸᑦᑐᑦ ᓄᓇᓖᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᐊᐱᕆᖕᒪᑦ. 

ᑲᑐᔾᔨᖃᑎᒌᓐᓇᓱᒃᑲᑉᑕ ᐃᓕᖅᑯᓯᓕᕆᔨᒃᑯᑦ, ᐊᓯᖏᓪᓗ ᒐᕙᒪᒃᑯᑦ ᑎᒥᖁᑎᖏᑦ, ᐃᓕᓐᓂᐊᖅᑐᓕᕆᔨᒃᑯᑦ, 

ᓯᓚᑦᑐᖅᓴᕐᕕᒃᑯᓪᓘᕝᕙ.  

 

ᐅᖃᐅᓯᕗᑦ 2.0 ᐸᕐᓇᐅᑎᒥᒃ ᐅᖃᐅᓯᕐᒥᒃ ᐃᓕᓐᓂᐊᕈᑕᐅᔪᒥᒃ ᓯᕗᓪᓕᐅᔾᔭᐅᔪᓂ ᑕᐅᑐᒃᐸᓪᓕᐊᒻᒪᑕ 

ᐊᔾᔨᒌᙱᑦᑐᓂᒃ ᐃᓕᓐᓂᐊᔅᓵᓕᓂᕐᒨᖃᑦᑕᖅᑐᓄᑦ ᓄᑲᖅᑎᓄᒃ, ᐊᒻᒪᓗ ᓄᑲᖅᑎᖅᐹᓂᒃ ᖁᑦᑎᓂᖅᐹᓄᑦ 

ᖁᕝᕙᓯᓐᓂᓖᑦ 12, ᐊᒻᒪ ᐃᓐᓇᕐᓂᒃ ᐃᓕᓴᐃᕈᑎᐅᕙᑦᑐᓂᒃ. 

 

ᐃᓕᖅᑯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ ᐱᓕᕆᖃᑎᖃᕆᐊᒥᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂ ᖁᕕᐊᓱᑉᐳᑦ 

ᐃᓕᑕᕆᑉᓗᒍ ᓇᐅᒃᑯᑦ ᐱᒋᐊᓪᓚᕝᕕᖃᕐᒥᒻᒪᑦ ᐱᕕᖃᒃᑲᓐᓂᕈᑎᐅᓂᐊᖅᑐᓂᒃ. ᐅᓄᖅᓯᒋᐊᖁᒐᑉᑎᒍᑦ ᐃᓐᓇᐃᑦ 

ᐃᓄᒃᑐᓐ ᐅᖃᑦᓯᐊᕈᓐᓇᖅᑐᑦ. ᐊᒻᒪ ᑐᕌᒐᖃᕐᓗᑕ ᐊᑲᐅᔪᒥᒃ ᐊᑦᑐᐃᓂᖃᓚᖓᖕᒪᑦ ᖃᐅᑕᒫᑦ ᐃᓅᓯᕆᔭᖏᓐᓂᒃ  

ᓄᓇᕗᒻᒥᐅᑦ. 

 

ᐊᒻᒪ ᐅᖃᐅᓯᓕᕆᓂᕐᒥᒃ ᑐᓂᓯᒃᑲᓐᓂᒋᐊᕈᒪᒐᑉᑕ ᓯᕗᓕᕆᓚᐅᖅᑕᑦᑎᓐᓂᒃ ᑭᖑᕚᑦᓴᓐᓄᑦ ᓯᓚᑦᑐᖅᓴᕐᕕᒃᑯᑦ 

ᐊᖅᑯᑎᐅᓪᓗᐊᓚᖓᕗᑦ ᑕᒪᑐᒧᖓ ᒪᑐᐃᕈᑕᐅᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᑭᐅᔾᔪᑎᒋᔭᖏᑦ ᑐᓴᖅᓱᒋᑦ ᒥᓂᔅᑕᑉ.  

 

ᐅᖃᖅᑎᑦᓯᔩ, ᐊᐃᑉᐱᐅᔪᔪᒥᒃ ᐃᑦᓯᕙᑎᑉᓗᑕ ᒥᓂᔅᑕ ᐃᒡᓗᒨᖅᓯᔪᕗᖅ ᒥᓂᔅᑕ ᐅᖃᐅᓯᓕᕆᓂᕐᒧᑦ 2024-2025 

ᐊᕐᕌᒍᑕᒫᖅᓯᐅᑏᑦ. ᐊᕐᕌᒍᑕᒫᖅᓯᐅᑦ ᐅᖃᖅᓯᒪᓪᓗᑎᑦ 52.9% ᓄᓇᕗᒻᒥᐅᓄᑦ ᐃᓄᒃᑐᑦ 

ᐅᖃᐅᓯᖃᓪᓗᐊᑕᕐᓂᕋᓚᐅᖅᑐᑦ 50.2−% ᐃᓄᒃᑎᑐᑦ, ᐊᒻᒪ 0.6-% ᐃᓄᐃᓐᓇᖅᑐᓐ ᐅᖃᑐᐃᓐᓇᖅᖢᑎᑦ. 

 

ᑕᕝᕙ ᓄᓇᕗᑦ ᐊᓯᐅᔨᓪᓚᕆᑉᐸᓪᓕᐊᓂᖃᖅᐳᖅ ᐅᖃᐅᓯᕐᒥᒃ. ᐅᖃᖅᑎᑦᓯᔩ, ᑖᒃᑯᐊ ᓈᓴᐅᑏᑦ ᑕᑯᑎᑦᓯᔨᕗᑦ 

ᖃᓄᖅᑑᕐᓂᖃᓪᓚᑦᑖᕆᐊᖃᓕᕐᒪᑦ ᐱᐅᓕᐊᖑᖁᓪᓗᒍ ᐆᒻᒪᑦᑕᐅᖁᓪᓗᒍ ᐃᓄᐃᓐᓇᖅᑐᓐ ᑭᖑᕚᑦᓴᑦᑎᓐᓄᑦ. 

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᐅᓪᓗᒥ ᑭᓱᓪᓚᑦᑖᓂᒃ ᐱᓇᓱᒃᓯᒪᒻᒪᖔᑖ, ᖃᓄᐃᓕᐅᕆᐊᖅᓯᒪᒻᒪᖔᑖ 2026-2027−ᒥ 

ᑕᒪᓐᓇ ᐊᑐᖅᑕᐅᒍᓐᓃᖅᐸᓪᓕᐊᓂᖓ ᐱᓪᓗᒍ ᐃᓄᐃᓐᓇᖅᑐᓐ. ᐃᑲᔪᖅᑐᐃᓂᖃᖁᓪᓗᒍ ᐱᐅᓕᐊᕆᔭᐅᖁᑉᓗᒍ 

ᐊᒻᒪ ᐆᒻᒪᕆᐊᖅᑕᐅᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᐊᐱᕆᖕᒪᑦ. 

ᐅᖃᕈᓐᓇᖅᐳᖓ ᐅᖃᐅᓯᕐᒥᒃ ᐊᓯᐅᔨᓂᖅ ᐃᓱᒫᓘᑕᐅᓪᓚᕆᐅᕗᖅ ᒐᕙᒪᑦᑎᓐᓄᑦ ᑲᑐᔾᔨᖃᑎᒌᔭᑦᑎᓄᓪᓗ, ᓲᕐᓗ 

ᓄᓇᕗᑦ ᑐᙵᕕᒃᑯᑦ. ᐅᖃᖃᑎᒌᑉᐸᓐᓂᒃᑯᑦ ᐱᕙᓪᓕᐊᔪᓐᓇᖅᐳᒍᑦ ᑭᓱᓪᓚᑦᑖᑦ ᐱᓇᓱᔅᓯᒪᔭᕗᑦ ᓯᕗᓪᓕᐅᔾᔭᐅᓯᒪᔪᑦ 

ᐅᖃᐅᓯᕗᒻᒥ ᐸᕐᓇᐅᑎᓂ.  

 

ᓯᕗᓪᓕᖅ ᐅᖃᐅᓯᕐᒥ ᖁᕕᐊᓲᑎᖃᕐᓂᐅᑕᖅᐳᖅ, ᐊᕐᕌᒍᑕᒫᑦ ᐊᔭᐅᖅᑐᐃᒍᑎᐅᓇᓱᑉᐸᑦᑐᖅ ᑐᓴᐅᒪᑎᑦᑎᒐᓱᖁᓪᓗᒋᑦ 

ᐅᑉᐱᕈᓱᓪᓗᑎᓪᓗ ᐃᓄᒃᑐᑦ ᐅᖃᐅᓯᖃᕐᓂᕐᒥᒃ.  

 

ᐊᒻᒪ ᑐᓴᖅᑐᓕᕆᓂᖃᕆᓪᓗᓂ ᐅᖃᓯᐅᕐᒥ ᐱᕙᓪᓕᐊᓂᕐᒥ, ᑕᐃᒪ ᐱᓕᕆᐊᖑᕙᓪᓕᐊᔪᑦ ᑐᓂᔾᔪᓯᐊᖑᕙᑦᑐᓂᑦ 

ᐃᑲᔫᑎᓂᑦ ᐊᕐᕌᒍᑕᒫᑦ ᐊᕐᕌᒍᒐᓚᓐᓂᑦ ᑮᓇᐅᔭᖃᖅᑎᑦᑎᒍᑎᐅᒍᓐᓇᖅᑐᓂ ᐅᖃᐅᓯᕗᑦ ᐸᕐᓇᐅᑎᐅᑉ ᐊᑖᓂ.  

 

ᐸᕐᓇᑕᐅᓪᓗᐊᑕᖅᑐᑦ ᕿᒥᕐᕈᔭᐅᓂᖅ ᑲᔪᓯᒍᓐᓇᑎᒋᒻᒪᖔᖅ ᐃᓄᐃᓐᓇᖅᑐᓪᓗᐊ ᐃᓕᖅᑯᓯᕆᓂᕐᒧᓪᓗ 

ᑐᕌᖓᓪᓗᐊᑕᖅᑐᓂ ᕿᑎᕐᒥᐅᓂ.  

 

ᐊᑕᐅᑦᑎᒃᑯᑦ ᓄᓇᓕᓐᓂ ᐅᖃᐅᓯᓕᕆᓂᕐᒧᑦ ᐊᔭᐅᖅᑐᐃᓯᓐᓈᑦ ᐊᒻᒪ ᐱᕙᓪᓕᐊᑎᑦᑎᓇᓱᑦᓱᑕ ᐱᓕᕆᐊᒃᓴᒥ 

ᑕᒪᒃᑯᓇᙵᑦ ᐃᓕᓐᓂᐊᕈᑎᔅᓴᓂᑦ ᐱᓇᓱᐊᖃᑦᑕᖅᑎᐊᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᓪᓗᒋᑦ, ᐃᓛᒃ ᐊᑎᖁᑎᓐᓅᑲᓐᓂᖄᖅᑎᓐᓇᖓ, ᒪᓕᒐᓕᐅᖅᑏᑦ ᐅᔾᔨᖅᑐᕆᔅᓯ 

ᖃᐅᔨᒪᒋᑦᓯ ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ ᑕᖅᑐ, ᑕᕝᕙᓂ ᒪᓕᒐᓕᐅᕐᕕᒦᔾᔮᖏᒻᒪᑦ ᖃᓂᒪᓯᖅ 

ᐱᔾᔪᑎᒋᓪᓗᓂᐅᒃ.  

 

ᐊᑎᖁᑎᒃᑲ ᒪᓕᓪᓗᒋᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧ ᒪᓕᒐᓕᐅᖅᑎ ᖃᒪᓂᖅ.  

 

ᐊᐱᖅᑯᑦ 197 - 72): ᐃᒡᓗᖃᙱᑦᑐᓄᑦ ᐱᒋᐊᖅᑎᑕᐅᓯᒪᔪᓄᑦ (ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᐅᓪᓗᒥ ᒥᓂᔅᑕᐅᔪᒧᑦ ᐊᖏᕐᕋᖃᙱᑦᑐᓄᑦ. 

ᐅᖃᐅᓯᖃᖅᐳᖓ, ᐅᖃᐅᓯᕆᔪᔭᖏᓐᓂ ᐱᓇᓱᐊᕈᓯᐅᓚᐅᖅᑐᒥ ᐃᒡᓗᒥ. ᐃᑯᕐᕋᖅ ᐃᓪᓗᕋᓛᕐᓂᐅᒐᓱᓐᓂᕐᒧᑦ 

ᐱᓇᓱᒃᑕᐅᔪᖅ. ᑖᓐᓇ ᐅᖃᐅᓯᕆᓚᐅᖅᓯᒪᓪᓗᒍᓗ ᓇᒻᒥᓂᖅ.  

 

ᐅᖃᖅᑏ, ᒥᓂᔅᑕ ᐅᖃᐅᓯᖓ ᐃᒫᒃ ᐅᖃᓚᐅᖅᐳᖅ, “2024-2026-ᒧᑦ ᑲᓇᑕᒥ ᓄᓇᕗᓪᓗ ᐊᖏᕈᑎᐅᔪᖅ 

ᐊᖏᕐᕋᖃᙱᑦᑐᓄᑦ ᐊᖏᕐᕋᖃᙱᑦᑐᒃᑯᕕᐅᒍᓐᓇᖅᑐᓄᑦ ᐊᒻᒪᓗ ᐃᓪᓗᕋᓛᓕᐊᖑᒍᓐᓇᖅᑐᓄᑦ ᑐᓂᔭᐅᓚᐅᖅᓯᒪᕗᑦ 

$1-ᒥᓕᐊᓐᓂᒃ ᖁᓕᓂᑦ ᐃᓪᓗᕋᓛᓕᐅᖅᐸᓪᓕᐊᓂᐊᓕᕐᓗᑎᑦ ᐊᕐᕌᒍᑕᒪᑦ ᑲᑐᔾᔨᖃᑎᒋᓗᒋᑦ ᕼᐋᒻᒪᓚᒃᑯᑦ, 

ᑮᓇᐅᔭᓕᐅᕋᓱᑦᑎᐅᙱᑦᑐᑦ ᐊᒻᒪ ᐊᖑᓇᓱᒃᑐᓕᕆᔨᖁᑎᒋᔭᐅᔪᑦ. ᐋᒌᓯ 2026, ᑕᓪᓕᒪᑦ ᐃᓪᓗᕋᓛᑦ 

ᐱᐊᓂᑦᑕᐅᓯᒪᕗᑦ, ᓱᓕᓗ 15 ᓴᓇᐅᔭᕆᐊᖃᖅᐳᑦ.”   

 

ᒥᓂᔅᑕ ᐅᖃᕈᓐᓇᖅᐹ ᓇᓕᐊ ᓄᓇᓖᑦ ᐃᑲᔪᖅᑐᐊᓪᓗᐊᓕᖅᐸᑦ ᓴᓇᔭᐅᓂᐊᖅᑎᓪᓗᒋᑦ ᐊᕙᑏᑦ ᐃᓪᓗᕋᓛᑦ 

ᓄᓇᕗᒻᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐊᖏᕐᕋᖃᑦᑎᐊᖏᓐᓂᕐᒧᑦ, ᒥᔅ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ 

ᐊᐱᖅᑯᑎᖃᕐᒪᑦ. ᖃᐅᔨᒪᓪᓗᑕ ᐊᖏᕐᕋᖃᙱᑦᑐᓕᕆᓂᖅ ᐱᒻᒪᕆᐊᓘᒻᒪᑦ ᓄᓇᕗᒻᒥ, ᑖᓐᓇ ᐃᓚᒋᔭᖓᑦ 

ᐊᓯᖏᑦᑕᐅᖅ ᐱᒐᓗᐊᖅᑎᓪᓗᒋᑦ ᐱᓇᓱᒃᓯᒪᔭᑦᑎᓐᓂ.  

 

ᐅᖃᖅᑎᑦᑎᔩ, ᐊᐱᖅᑯᑎᐊᓄᑦ, ᓄᓇᓖᑦ ᐱᓯᒪᙱᑕᐃᓐᓇᕋᒃᑭᑦ ᓇᓕᖅᑲᖏᑦ. ᑭᐅᒍᒫᖅᐸᕋ ᐊᑐᐃᓐᓇᐅᓕᖅᐸᑕ 

ᐅᕙᓐᓄᑦ ᑕᒪᒃᑯᐊ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᐅᖃᐅᓯᖏᑦ ᐅᖃᔪᒋᕗᖅ ᐅᖃᕐᓗᒍ, “ᓄᓇᕗᑦ 

ᓇᕝᕚᖅᓯᒪᓕᖅᐳᖅ $513,642 ᑲᓇᑕᐅᑉ ᒐᕙᒪᐅᒃᑯᖏᓐᓂ ᐱᕙᓪᓕᐊᔭᐅᒃᑲᓐᓂᖁᓪᓗᒍ ᑕᒪᓐᓇ 

ᐃᑲᔪᕈᑎᒋᓂᐊᖅᐳᖅ 15-ᑲᓂᕐᓂᑦ ᐃᓪᓗᕋᓛᓂᑦ. ᐃᓄᓕᕆᔨᒃᑯᑦ ᐱᓇᓱᖃᑎᖃᓕᖅᐳᑦ ᓄᓇᓕᓐᓂ ᑮᓇᐅᔭᐃᑦ 

ᑐᓂᔭᐅᖁᓪᓗᒋᑦ ᐊᒻᒪ ᓴᓇᔭᐅᕚᓪᓕᓕᖁᓪᓗᒋᓪᓗ ᓄᓇᓕᓐᓂ ᐱᔭᕆᐊᖃᕐᓂᖅᐹᖑᔪᓂᑦ.”  

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᖃᓄᖅ ᓇᓪᓕᐊ ᑐᓂᔭᐅᓂᐊᕐᒪᖔᑕ ᐅᕝᕙᓘᓐᓂᑦ ᓇᓪᓕᐊ ᐊᖏᓂᖅᐹᒥ 

ᑐᓂᔭᐅᔪᔅᓴᐅᒻᒪᖔᑕ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐅᖃᖅᑎ: ᒥᓂᔅᑕ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᐊᐱᖅᑯᑎᖃᒃᑲᓂᕐᒪᑦ ᒪᓕᒐᓕᐅᖅᑎ. ᑖᓐᓇ ᐊᐅᓚᑕᐅᓯᒪᓕᖅᑐᖅ ᐃᓕᖅᑯᓯᓕᕆᓂᕐᒧᑦ ᑐᑦᓯᕋᖅᐸᓚᐅᖅᑐᓂ ᑖᒃᑯᐊ 

ᑎᒥᖁᑎᐅᔪᑦ ᐱᓇᓱᒍᓐᓇᖅᑐᑦ ᑕᐃᒪᐃᑦᑐᑎ, ᐃᓗᓕᑯᓗᖏᑦ ᐃᖅᑲᓇᐃᔮᕆᒐᑦᑎᒍ ᓱᓕ ᐊᖏᕈᑎᐅᔪᒧᑦ 

ᖃᓄᒃᑲᓐᓂᖅ ᑮᓇᐅᔭᖃᖅᑎᑕᐅᑲᓂᕐᓂᐊᕐᓂᖓᓂᓪᓘᓐᓂᑦ ᑭᖑᓪᓕᐹᖅᓯᖅᑕᐅᓕᑕᐃᓐᓇᕐᒪᑦ. ᐱᓇᓱᐊᕈᓯᓂ 

ᐊᒡᒋᖅᑐᓂ ᐅᖃᐅᓯᕆᑦᑎᐊᓂᖅᓴᕆᒐᔭᕈᓐᓇᖅᑰᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐅᕋᑖᖅᑕᖏᑦ ᑐᓂᕐᕈᓯᐊᓂ ᐃᑲᔫᑎᓄᓪᓗ ᑮᓇᐅᔭᖅᑐᕈᑎᒥᓂᖏᑦ ᐃᓄᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᓪᓗᐊᑦᑕᓚᐅᕐᓂᖏᓐᓂ 2024-2025-ᒥ ᐊᐅᓚᑕᐅᓂᖏᑦᑕ ᐊᖏᕐᕋᖃᙱᑦᑐᒃᑯᕖᑦ ᐊᒻᒪᓗ 

ᕿᒫᕕᐅᕙᑦᑐᓂᑦ ᓄᓇᕗᒻᒥ ᓄᓇᓕᒐᓚᓐᓂ.  

ᒥᓂᔅᑕ ᐅᖃᕈᓐᓇᖅᐹ ᖃᑦᑎᑦ ᑮᓇᐅᔭᐃᑦ ᓴᓂᕝᕙᐃᓯᒪᕙᑦ 2026-2027-ᒥ ᐊᐅᓚᑕᐅᓂᖏᑕ ᐊᖏᕐᕋᖃᙱᑐᒃᑯᕖᑦ 

ᐊᒻᒪᓗ ᕿᒫᕕᐅᕙᑦᑐᑦ ᓴᓂᕋᔭᒻᒥ ᐊᒻᒪ ᐃᒡᓗᓕᒻᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐊᖏᕐᕋᖃᑦᑎᐊᖏᓐᓂᕐᒧᑦ, ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑖᓐᓇ 

ᐊᐱᕆᕋᑖᖅᑐᖅ. ᒫᓐᓇ ᑐᓴᒐᒃᓴᐃᑦ ᐱᓯᒪᙱᓇᒃᑭᑦ ᐅᑎᕐᕕᒋᓛᖅᐸᕋ ᐱᓯᒪᓕᕈᒃᑭᑦ ᐱᔪᓐᓇᖅᓯᑐᐊᕈᒪ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᐃᖃᓗᒃ.  

 

ᐊᐱᖅᑯᑦ 198 - 72): ᐱᐊᙳᐊᖅᑐᓕᕆᓂᕐᒧᑦ ᐱᖁᑎᔾᔪᐋᖑᓲᓄᑦ (ᐃᖃᓗᒃ) 

 

ᐃᖃᓗᒃ: ᓇᑯᕐᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑕᓚᕖᓴᒃᑯᑦ ᑕᑯᓐᓈᖅᑐᑦ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᑦ ᓄᓇᓕᖕᓂ ᐱᔨᔅᓯᖅᑎᒃᑯᓐᓄᑦ. ᒪᓕᒐᓕᐅᖅᑎᐅᖃᑎᒃᑲ 

ᐱᓐᓇᕆᐅᔪᒥ ᐅᖃᐅᓯᖃᖅᑲᐅᒻᒪᑦ ᒪᒃᑯᑦᑐᓂᑦ ᐱᓕᕆᔭᐅᖃᑦᑕᓂᐊᖅᑐᓂᑦ ᐅᖃᐅᓯᕆᔭᐅᓚᐅᖅᓯᒪᒻᒪᑦ 

ᑭᖑᓂᑦᑎᓐᓂ.  

 

ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᕐᒪᖔᖅ ᕼᐋᒻᒪᓚᒃᑯᖏᓐᓂ ᓴᓂᑭᓗᐊᕐᒥ 

ᑖᓐᓇ ᐊᓯᔾᔨᖅᑕᐅᖁᓪᓗᒍ ᓯᐊᕐᕆᔮᕐᕕᖓ ᐊᒻᒪ ᓄᓇᓕᖕᓂ ᐱᙳᐊᕐᕕᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᖕᓂ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᑲᑎᒪᔨ ᓴᓂᑭᓗᐊᖅ 

ᐱᔾᔪᑎᒋᓪᓗᒍ ᓯᐊᕐᕆᔮᕐᕕᒃ ᐱᙳᐊᕐᕕᖓᓗ.  

 

ᑖᒃᑯᐊ ᑖᓐᓇ ᐃᑯᐊᓪᓚᖦᖢᓂ ᐱᑕᖃᕈᓐᓃᓚᐅᕐᒪᑦ. ᑭᖑᓂᑦᑎᓐᓂ ᓄᓇᓕᖕᓂ ᐱᔨᔅᓯᖅᑎᒃᑯᑦ ᓴᓂᑭᓗᐊᕐᒥᐅᓂ 

ᐱᓕᕆᖃᑎᖃᕐᓂᐊᖅᑐᖅ ᐃᑲᔪᖅᑐᐃᓗᑎᑦ ᑕᐃᒃᑯᐊ ᓴᓂᔭᐅᓂᖓᓄᑦ ᑲᑐᔾᔨᖃᑎᒌᓪᓗᑎ  ᐅᖃᖃᑎᒌᓐᓂᐊᖅᑐᖅ 

ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐃᖃᓗᒃ.  

 

ᐃᖃᓗᒃ: ᓇᑯᕐᒦᒃ, ᐅᖃᖅᑏ.  

 

(ᑐᓵᔨᑎᒎᓕᖅᑐᖅ) ᓄᓇᑦᑎᓐᓂ ᓯᐊᕐᕆᔮᖃᑦᑕᕈᒪᒻᒪᑕ ᕼᐋᑭᖃᑦᑕᕈᒪᓪᓗᑎᓪᓗ ᐊᓯᖏᓐᓂᓪᓗ ᐱᙳᐊᕈᒪᖃᑦᑕᕐᒪᑕ, 

ᐃᓚᖓ ᒪᒃᑯᑦᑐᖅ ᐅᖃᓚᐅᕐᒪᑦ ᓄᓇᑦᑎᓐᓂ, ᓂᓪᓕᓚᐅᕐᒪᑦ ᐅᕙᓐᓄᑦ ᐃᒪᓐᓇ, “ᕼᐋᑭᖃᑦᑕᕈᓐᓃᕋᑦᑕ, ᑭᓯᐊᓂ 

ᓯᓚᒥ ᑕᓯᕐᒥ ᕼᐋᑭᖃᑦᑕᕋᑦᑕ ᐊᕐᕌᒍᓄᑦ ᐱᖓᓱᓄᑦ ᐃᓚᐅᖃᑦᑕᙱᓐᓇᑦᑕ ᐊᑭᑦᑐᕋᐅᑎᔪᓄᑦ 

ᐱᙳᐊᖃᑕᐅᔪᒪᓪᓗᑕ” ᑖᓐᓇ ᐅᖃᓚᐅᖅᑐᖅ.  

 

ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᖃᓄᖅ ᐱᓕᕆᕕᖓ ᑭᐅᓕᕐᒥᖔᑕ ᑕᒪᑐᒧᖓ ᐱᔾᔪᑎᒋᔭᐅᔪᒥᒃ ᓇᓪᓕᐅᒃᑯᒫᓄᑦ 

ᐊᑭᓕᖅᑕᖅᑕᐅᔾᔪᑎᒃᓴᖏᓐᓂ ᓄᓇᓖᑦ ᒐᕙᒪᖏᑕ ᐱᖁᑎᖏᓐᓄᑦ ᐃᒡᓗᓕᐅᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᓯᒪᐃᓚᒃ.  

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᓴᓂᑭᓗᐊᖅ ᓯᐊᕐᕆᔮᕐᕕᖓ ᐊᒻᒪ 

ᐱᙳᐊᕐᕕᖓ ᕼᐋᒻᒪᓚᒃᑯᑦ ᐱᖁᑎᒋᒻᒪᒍ ᑖᓐᓇ ᓇᖕᒥᓂᕆᔭᐅᓪᓗᓂ ᕼᐋᒻᒪᓚᒃᑯᓐᓂ ᓄᓇᓕᖕᓂ ᐱᔨᔅᓯᖅᑎᒃᑯᑦ 

ᐃᖅᑲᓇᐃᔭᖃᑎᒌᑦᑐᑦ ᓄᓇᓖᓪᓗ ᒐᕙᒪᖏᑕ ᑲᑐᔾᔨᖃᑎᒌᖏᓐᓂ ᑕᐃᒃᑯᐊ ᑲᑐᔾᔨᖃᑎᒌᑦ ᓇᓪᓕᐅᒃᑯᒫᖏᑦ 

ᐊᑐᖅᑕᐅᖁᓪᓗᒋᑦ. ᒫᓐᓇ ᒪᓕᒐᓕᕆᔨᓂᑦ ᒪᓕᒐᕐᓂᐊᖅᑎᒥᒃ ᐅᖃᖃᑎᖃᖅᓯᒪᔪᒍᑦ ᓴᓂᑭᓗᐊᖅ ᐱᓪᓗᒍ.  

 

ᐅᖃᖃᑎᒌᑉᐸᓪᓕᐊᓕᖅᑐᑦ ᑖᓐᓇ ᐱᓕᕆᔭᐅᒐᓱᐊᓕᖅᑐᖅ ᖃᓄᐃᓕᐅᕈᓐᓇᕐᒪᖔᑦᑕ ᐃᑲᔪᕈᓐᓇᕐᒪᖔᑦᑕ 

ᓴᓂᑭᓗᐊᕐᒥᐅᓂ ᑖᓐᓇ ᓴᓇᔭᐅᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐃᖃᓗᒃ.  

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ.  

 

ᒥᓂᔅᑕ ᑐᓂᓯᒍᓐᓇᖅᐹ ᑐᓴᒐᒃᓴᓂ ᓯᕕᑐᔪᒧᑦ ᐸᕐᓇᐅᑎᖓᓐᓄᑦ ᓯᐊᕐᕆᔮᕐᕕᒻᒧᑦ ᐱᙳᐊᕐᕕᒻᒥᓪᓗ ᓄᓇᕗᒻᒥ 

ᐸᕐᓇᐅᑎᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᖕᓄ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᐊᕐᕆᔮᕐᕕᒃ ᐱᙳᐊᕐᕕᒃ ᓄᓇᕗᓕᒫᒥ 

ᐱᓪᓗᒋᑦ, ᐱᓕᕆᕕᕗᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᕼᐋᒻᒪᓚᒃᑯᓐᓂᑦ ᓄᑖᒥᒃ ᓯᐊᕐᕆᔮᕐᕕᑦᑖᕈᒪᓕᖅᐸᑕ 

ᐱᙳᐊᕐᕕᒻᒥᓪᓘᓐᓂᑦ.  

 

ᕼᐋᒻᒪᓚᒃᑯᑦ ᑖᒃᑯᐊ ᐸᕐᓇᐅᑎᖏᑦ ᑕᒪᒃᑯᓂᖓ ᐱᓕᕆᓂᕐᒧᑦ ᐱᑖᕈᒪᓂᕐᒧᑦ ᑎᑎᕋᖃᑦᑕᑐᐊᖅᐸᑕ 

ᖃᓄᐃᓕᐅᕈᓐᓇᕐᒪᖔᑕ ᐊᓯᔾᔨᖅᑕᐅᖁᓪᓗᒍ ᐱᑐᖃᐅᓕᕌᖓᑕ ᓯᐊᕐᕆᔮᕐᕖᑦ ᐊᒻᒪ ᐱᙳᐊᕐᕖᑦ ᐃᓛᒃᑰᖅᐸᑕ 

ᐊᑕᐅᓯᕐᒥ ᐃᒡᓗᒧᐊᕐᓗᑎ, ᑕᐃᒪᓐᓇᐃᖁᓇ ᖃᒪᓂᑦᑐᐊᕐᒥ, ᓄᓇᕗᒻᒥ ᑕᐃᒪᐃᑦᑐᐃᓐᓇᐅᖁᓇᖅ.  

 

ᑭᓯᐊᓂᓕ, ᕼᐋᒻᒪᓚᒃᑯᑦ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᖏᓐᓄᑦ ᐃᓕᓯᑐᐊᖅᐸᑕ ᕼᐋᒻᒪᓚᒃᑯᑦ 

ᐱᓇᓱᖃᑎᒋᔭᐅᒍᓐᓇᖅᑐᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒡᒋᐊᓄᑦ, ᒪᓕᒐᓕᐅᖅᑎ ᖃᑉᓗᑦᓯᐊᖅ.  

 

ᐊᐱᖅᑯᑦ 199 - 72): ᐊᕐᕕᐊᑉ ᐅᖃᐅᓯᖓᓄᑦ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐅᖃᐅᓯᓕᕆᓂᕐᒧᑦ ᒥᓂᔅᑕᐅᑲᐃᓐᓇᖅᑐᒧᑦ 

ᐱᔾᔪᑎᖃᖅᑐᖅ ᐱᐅᖅᓱᐊᖅᑕᐅᓂᖓᓂ ᑲᔪᖏᖅᓴᐅᑕᐅᓂᖓᓗ ᐊᕐᕕᐊᕐᒥᐅᑦ ᐅᖃᐅᓯᐅᖏᑦ ᐃᓄᒃᑐᑦ.  

 

ᐅᖃᖅᑏ, ᑲᑎᒪᔩᑦ ᑕᕝᕙᓂ ᐃᓕᓴᖅᓯᒻᒪᑕ ᐃᓄᐃᑦ ᐅᖃᐅᓯᖓ ᐱᒻᒪᕆᐋᓘᒻᒪᑦ ᐃᓕᖅᑯᓯᑦᑎᓐᓂ, ᐱᓂᐊᕐᓂᑦᑎᓐᓄᑦ 

ᐊᒻᒪ ᓄᓇᑦᑎᓐᓄᑦ ᐊᒃᑐᐊᓂᖃᖅᑐᖅ, ᖃᐅᔨᒪᓂᑦᑎᓐᓂ, ᐱᖅᑯᓯᑐᖃᑦᑎᓐᓂ, ᐃᓕᓴᐃᓂᕐᒧᑦ, ᐃᓕᓴᐃᖃᑦᑕᕋᑦᑕ 

ᑭᖑᕚᑦᑎᓐᓄᑦ.  

 

ᐅᖃᖅᑏ, ᐃᓕᓴᖅᓯᔪᖓ ᑖᒃᑯᐊ ᐊᔾᔨᒌᙱᑦᑐᑦ ᓄᓇᕗᒻᒥ ᓄᓇᓖᑦ ᓇᒻᒥᓂᖅ ᐊᔾᔨᒌᙱᑦᑐᓂᑦ 

ᐅᖃᐅᓯᖃᖃᑎᒌᙱᐊᕐᔪᒻᒪᑕ ᐱᒻᒪᕆᐅᒻᒪᓗ ᒐᕙᒪᒃᑯᑦ ᐅᖃᐅᓯᕐᓂ ᐱᐅᖅᓱᐊᕈᑎᓂᑦ ᐆᒻᒪᑲᓐᓂᖅᑎᑦᑎᓂᕐᒧᓪᓗ 

ᐱᓕᕆᕕᖏᑦ ᐱᖃᓯᐅᔾᔨᓯᒪᖁᓪᓗᒋᑦ ᐅᖃᐅᓯᕐᓄᑦ ᐊᔾᔨᒌᙱᓐᓇᕆᔭᖏᓐᓂ.  

 

ᐅᖃᖅᑏ, ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᐅᑎᓪᓗᖓ, ᐃᓕᓴᖅᓯᕗᖓ ᐱᒻᒪᕆᐅᒻᒪᑦ ᑖᒃᑯᐊ ᐊᔾᔨᐅᙱᑦᑐᓂᑦ 

ᐅᖃᐅᓯᖃᕐᒥᒐᑦᑕ ᓄᓇᑦᑎᓐᓂ ᑕᒪᓐᓇ ᐊᓯᐅᔨᔭᐅᖁᓇᒍ ᑲᔪᖏᖅᓴᐅᑕᐅᖁᓪᓗᒍ ᓯᕗᓂᒃᓴᑎᓐᓂ ᑭᖑᕚᑦᑎᓐᓂ 

ᐅᖃᓪᓚᒍᓐᓇᖅᑕᐅᓂᐊᕐᒪᑦ.  

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᐅᖅᓯᒪᒻᒪᖔᑕ ᐱᓕᕆᕕᖓ ᐃᑲᔪᖅᑐᐃᖁᓪᓗᒍ ᐱᐅᖅᓱᐊᖅᑕᐅᓂᖓᓂ 

ᐊᓯᐅᑦᑕᐃᓕᑎᑕᐅᓂᖓᓄᑦ ᑲᔪᖏᖅᓴᐅᑕᐅᓂᖓᓄᓪᓗ ᐊᕐᕕᐊᕐᒥᐅᑦ ᐅᖃᐅᓯᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓈᖅᖢᒍᓗ ᐊᐱᖅᓱᖅᑐᖅ ᒪᓕᒐᓕᐅᖅᑎᐅᖃᑎᒐ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔾᔪᑎᒋᓪᓗᒍ ᐅᖃᐅᓯᕗᑦ 2.0 ᐱᔾᔪᑎᒋᓪᓗᒍ ᐸᕐᓇᐅᑎ. ᑖᒃᑯᐊ ᐊᐅᓚᓂᖃᓚᐅᖅᓯᒪᔪᖅ 

2023-ᒧᑦ ᑎᑭᓯᒪᓪᓗᒍ ᐃᖅᑲᓇᐃᔭᖅᓯᒪᒻᒪᑕ ᐊᒃᓱᑲᓪᓚ ᐊᒥᓱᓂᑦ ᑕᐃᑰᓇ ᐸᕐᓇᐅᑎᓄᑦ ᐊᒃᓱᑲᓪᓚᒃ ᐱᓕᕆᓯᒪᒻᒪᑕ 

ᐊᒻᒪ ᐱᖃᓯᐅᔾᔨᓯᒪᓚᐅᖅᑐᐃᑦ ᐃᖅᑲᓇᐃᔭᖅᑕᐅᔪᓂᑦ ᑕᐃᒃᑯᐊ ᐊᔾᔨᒌᙱᑦᑐᓂᑦ ᐅᖃᐅᓯᖃᑎᒌᙱᐊᕐᔪᓐᓂᖏᑦ 

ᓄᓇᖅᑲᑎᒌᙱᑦᑐᑦ.  

 

ᑐᑭᓯᒪᓚᐅᖅᑕᕗᑦ ᑕᐃᔅᓱᒪᓂ ᐱᓕᕆᖃᑎᒋᔭᑦᑎᓐᓂ ᐅᖃᐅᓯᕗᑦ ᐸᕐᓇᐅᑎᖓᓂ ᐃᓗᐊᓂ. ᐊᔾᔨᒌᓕᖅᑎᑦᑕᐅᓯᒪᔪᑦ 

ᑖᒃᑯᐊ ᑕᐃᒎᓰᑦ ᐱᑕᖃᕆᐊᖃᕐᒪᑕ ᐊᔾᔨᒌᑦᑐᒥ ᑕᐃᓰᖃᑎᒋᓗᒍ ᐅᖃᐅᓯᖏᓐᓂ. ᐃᓄᐃᑦ ᑕᐅᒎᓯᓕᐅᖅᑏᑦ 

ᐃᖅᑲᓇᐃᔭᖃᑎᒋᔭᓄᑦ ᐱᒻᒪᕆᐅᒻᒥᒻᒪᑦ ᖁᕕᐊᓲᑎᖃᕐᓂᕐᒥᒃ ᐃᓕᓴᖅᓯᓗᑕ ᐊᑐᖅᑕᐅᖃᑦᑕᖅᓯᒪᓂᖓ 

ᐅᖃᐅᓯᖃᑎᒌᙱᐊᕐᔪᑦᑐᑦ ᓄᓇᖅᑲᑎᒌᙱᑦᑐᑦ ᐊᕐᕕᐊᕐᒥᐅᑦ ᐅᖃᐅᓯᖓ ᓲᕐᓗ ᐆᒃᑑᑎᒋᓗᒍ.  

 

ᐅᖃᐅᓯᕗᑦ 2.0 ᐸᕐᓇᐅᑎ ᑕᑯᓐᓇᕐᓗᒍ ᑎᓴᒪᐅᔪᑦ ᐃᔨᒋᓂᖅᓴᐅᓕᕐᒪᑕ ᐅᖃᐅᓯᕐᓂ ᐃᖅᑲᓇᐃᔭᕐᕕ, ᐱᔨᔅᓯᕈᑏᓪᓗ 

ᐊᒻᒪ ᐆᒻᒪᖅᑎᑕᐅᒃᑲᓂᕐᓂᖏᑦ. ᐊᔾᔨᖏᓐᓂ ᐱᓯᒪᙱᒃᑲᓗᐊᖅᑐᖓ ᐃᓗᓕᑯᓘᔭᖏᑕ ᑮᓇᐅᔭᖅᑐᕈᑎᒃᓴᖏᓐᓄᑦ 

ᑲᑎᒪᔨᐅᑉ ᐊᐱᖅᑯᑎᒋᖅᑲᐅᔭᖓᓄᑦ ᐅᖃᐅᓯᖃᑎᒌᙱᐊᕐᔪᓐᓂᕐᒧᑦ, ᐅᑎᕐᕕᒋᔪᓐᓇᓂᐊᖅᑕᕋ ᐃᓗᑯᓘᔭᖅᑐᓂᑦ 

ᒫᓐᓇᐅᙱᑦᑑᒐᓗᐊᖅ ᑭᒡᒍᓯᕆᓂᐊᖅᑕᓐᓂ ᑖᔅᓱᒧᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᒪ’ᓇ. ᓯᕗᓪᓕᖅᐹᒥ ᐊᐱᖅᑯᑎᒋᕕᑦ ᐃᓚᒋᐊᕈᑎᖓ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᖅᓯᔪᖓ ᐅᖃᐅᓯᕐᓂᒃ ᐃᓕᓴᐃᖃᑦᑕᕆᐊᖃᕐᓂᖅ 

ᐃᓕᓴᐃᔾᔪᑎᖃᕆᐊᖃᕐᓂᕐᓗ ᐱᒻᒪᕆᐅᖕᒪᑦ ᓯᕗᓂᒃᓴᖓᓄᑦ ᒪᒃᑯᒃᑐᖁᑎᑦᑕ ᐃᓕᓐᓂᐊᕈᓐᓇᖁᓪᓗᒋᑦ ᐃᓄᒃᑎᑐᓪᓗ 

ᐅᖃᕈᓐᓇᖅᓯᑦᑎᐊᖁᓪᓗᒋᑦ. 

 

ᐅᖃᖅᑏ, ᐱᒻᒪᕆᐅᔪᖅ ᑖᒃᑯᐊ ᐃᓕᓐᓂᐊᕈᑏᑦ ᐱᖃᓯᐅᔾᔨᓯᒪᓗᑎᒃ ᐊᔾᔨᒌᙱᑦᑐᓄᑦ 

ᐅᖃᐅᓯᖃᑎᒌᙱᐊᕐᔪᒍᑎᑦᑎᓐᓂ ᓄᓇᑦᑎᓐᓂ ᐱᖃᓯᐅᑎᓗᒋᑦ ᐊᕐᕕᐊᕐᒥᐅᑦ ᐅᖃᐅᓯᖏᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᖃᓄᐃᑦᑐᓂᒃ ᐱᓕᕆᕕᖓ ᐸᕐᓇᐅᑎᖃᕐᒪᖔᑕ ᐃᖅᑲᓇᐃᔭᖃᑎᖃᕐᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ ᐃᑲᔪᖅᑐᖁᓪᓗᒋᑦ ᓴᓇᔪᓐᓇᕐᓂᐊᕐᒪᑕ  ᐃᓄᒃᑐᒃᑐᑦ ᐃᓕᓐᓂᐊᕈᑎᒃᓴᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᕐᕕᐊᕐᒥᐅᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᖕᒪᑦ.  

 

ᑖᒃᑯᐊ ᐅᖃᐅᓯᕆᕙᒃᑲ ᐃᓕᓐᓂᐊᕐᓂᕐᒧᑦ ᐅᖃᐅᓯᓕᕆᓂᕐᒧᓪᓗ ᐱᓕᕆᖃᑎᖃᖅᑐᑦ ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᓕᕆᔨᒃᑯᑦ ᐃᓚᐅᖃᑦᑕᕈᒪᔪᑦ ᓄᓇᕗᒻᒥᓗ ᓯᓚᑦᑐᖅᓴᕐᕕᒃ ᐱᓕᕆᖃᑕᐅᓪᓗᑎᒃ, ᑲᓇᑕᐅᓪᓗ ᒐᕙᒪᒃᑯᖏᑦ. 

ᐅᖃᐅᓯᖃᑎᒌᙱᐊᕐᔪᖕᓂᖅ ᐃᓄᒃᑎᑐᑦ ᑖᒃᑯᐊ ᐱᖃᓯᐅᔾᔭᐅᖃᑦᑕᖅᑐᑦ ᐃᑲᔪᖅᑕᐅᓪᓗᑎᒃ ᑖᒃᑯᐊ ᓴᓇᓕᕌᖓᑎᒃ 

ᐃᓕᓴᐅᑎᒃᓴᓂᒃ.  

 

ᐅᖃᐅᓯᕗᑦ 2.0 ᐃᓗᐊᓂ ᑭᒡᒍᓯᕆᖅᑲᐅᖕᒥᔭᕋ ᑖᒃᑯᓄᖓ, ᑕᐃᑲᙵᑦ 2018-ᒥᑦ 2023-ᒧᑦ ᑎᑭᓪᓗᒍ ᐅᖃᐅᓯᕗᑦ 

ᐸᕐᓇᐅᑎ ᑖᒃᑯᓄᖓ, 1,200-ᖑᓚᐅᖅᑐᑦ ᐃᓕᓴᐃᔾᔪᑏᑦ ᐃᓄᒃᑎᑐᑦ ᓴᓇᔭᐅᓚᐅᖅᑐᑦ, 20,000-ᖑᓚᐅᕐᒥᔪᑦᑕᐅᖅ 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᓕᖅᑎᑕᐅᓪᓗᑎᒃ ᓯᐊᒻᒪᒃᑎᖅᑕᐅᓪᓗᑎᒃ. ᐅᓄᖅᓯᑎᑕᐅᔪᑦ 13,640 ᐃᓄᒃᑐᑦ ᐃᓕᓴᐃᔾᔪᑏᑦ 

ᑎᑎᕋᖅᑕᐅᓚᐅᖅᑐᑦ ᑐᓂᐅᖅᑲᖅᑕᐅᓪᓗᑎᒃ.  

 

ᖃᐅᔨᒪᔪᖓᓕ ᑲᑎᒪᔩᑦ ᑖᒃᑯᐊ ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖃᑎᖃᖅᓯᒪᖕᒪᑦ ᐃᖅᑲᓇᐃᔭᖃᑦᑕᖅᓯᒪᖕᒪᑕᐃᓛᒃ,  

ᑐᑭᓯᓯᒪᑦᑎᐊᖅᑐᖅ ᑕᒪᒃᑯᐊ ᐃᓕᓴᐃᔾᔪᑏᑦ ᐊᑐᐃᓐᓇᐅᔭᕆᐊᖃᕐᒪᑎᒃ ᐃᓕᓴᐃᔨᓄᑦ ᐊᑐᖅᑕᐅᖃᑦᑕᕐᓗᑎᒃ 

ᐃᓕᓐᓂᐊᖅᑎᓄᑦ ᐱᓕᕆᖃᑎᒌᒡᓗᑎᒃ.  

 

ᑖᒃᑯᐊ ᐃᓕᓐᓂᐊᕐᓂᓕᕆᓂᒃᑯᑦ ᐅᖃᐅᓯᓕᕆᔨᒃᑯᑦ ᐊᒻᒪ ᐅᖃᐅᓯᕗᑦ ᐸᕐᓇᐅᑎᖏᑎᒍᑦ. ᒐᕙᒪᒃᑯᑦ ᑕᑯᓐᓇᖅᑐᑦ 

ᐃᑲᔪᖅᑐᐃᔪᓐᓇᕐᓂᕐᒥᓂᒃ ᑕᑯᔪᓐᓇᖅᑐᑦ ᓄᓇᖅᑲᑎᒌᙱᑦᑐᑦ ᐅᖃᐅᓯᖃᑎᒌᙱᐊᕐᔪᒃᑕᖏᓐᓂᒃ ᐅᓄᕐᓂᖅᓴᐃᑦ 

ᐃᓄᒃᑐᑦ ᐅᖃᐅᓯᕐᒥᓂᒃ ᐊᑐᕐᓗᑎᒃ ᓂᓪᓕᐊᕈᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔮᓄᐊᕆ 22, 2026-ᖑᑎᓪᓗᒍ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ ᓴᖅᑭᑦᑎᓚᐅᕐᒪᑕ ᐱᕙᓪᓕᐊᔪᑎᒍᑦ ᑐᓴᖅᑎᑦᑎᔾᔪᑎᓂᒃ, ᓂᕈᖓᒐᒃᓴᙳᖅᑎᑦᑎᖁᔨᓪᓗᑎᒃ ᑕᐃᒃᑯᐊ 

ᑲᑎᒪᔨᓄᑦ ᐃᓚᐅᔪᒪᔪᑦ ᑖᒃᑯᓄᖓ.  

 

ᐅᖃᖅᑏ, ᑖᒃᑯᐊ ᑐᓴᖅᑎᑦᑎᔾᔪᑏᑦ ᐅᖃᓚᐅᕐᒪᑕ ᐊᑐᓂ ᑕᐃᒃᑯᐊ ᑲᑎᒪᔨᕈᕈᒪᔪᑦ ᖃᐅᔨᒪᔭᕆᐊᖃᖅᑐᑦ 

ᐅᖃᓪᓚᒍᓐᓇᕐᓗᑎᒡᓗ ᐊᔾᔨᒌᙱᓐᓂᕆᔭᖏᓐᓄᑦ ᐊᑐᕈᓐᓇᕐᓗᑎᒃ ᐃᓄᒃᑐᑦ ᐊᒻᒪ ᐊᑐᕈᓐᓇᕐᓗᑎᒃ 

ᐊᒡᒍᖅᑐᖅᓯᒪᓂᕐᒧᑦ ᐅᖃᐅᓯᖏᓐᓂᒃ ᐊᑐᖅᑕᐅᕙᒃᑐᓂᒃ ᖃᐅᔨᒪᓗᑎᒃ. 

 

ᐅᖃᖅᑏ, ᐱᒻᒪᕆᐅᖕᒪᑦ ᐊᔾᔨᒌᙱᑦᑐᑦ ᐅᖃᐅᓯᖃᑎᒌᙱᓐᓂᕆᔭᖏᑦ ᓄᓇᕗᒻᒥ ᐊᔾᔨᐅᙱᒻᒪᑕ, 

ᑭᒡᒐᖅᑐᖅᑕᐅᑦᑎᐊᖃᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑲᑎᒪᔨᖏᓐᓂ ᑲᑎᒪᔨᖃᕐᒪᖔᑕ 

ᑭᕙᓪᓕᕐᒥᙶᖅᑐᓂᒃ ᐅᖃᓪᓚᒍᓐᓇᑦᑎᐊᖅᑐᒥᒃ ᖃᐅᔨᒪᔪᒥᒃ ᐊᕐᕕᐊᕐᒥᐅᑎᑐᑦ ᐅᖃᓪᓚᒍᓐᓇᖅᑐᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑲᑎᒪᔨ ᐊᐱᕆᖕᒪᑦ.  

 

ᒫᓐᓇ ᑐᓴᒐᒃᓴᐃᑦ ᐱᓯᒪᔭᒃᑲ ᓵᓐᓃᑦᑐᑦ. ᑭᒡᒍᓯᖓ ᐊᖏᖅᑐᖅ. ᒥᐊᓕ ᑖᒻᓴᓐ ᐊᑐᐊᖅ ᑕᐃᓐᓇ ᑲᑎᒪᔨᐅᖃᑕᐅᔪᖅ 

ᑖᒃᑯᓄᖓ ᑕᐃᒎᓯᓕᐅᖅᑎᒃᑯᓐᓄᑦ ᐊᒻᒪ ᓯᐅᓪᑕᓐ ᓂᐱᓴ ᑲᑎᒪᔨᐅᖃᑕᐅᖕᒥᔪᖅ, ᒪᕐᕉᒃ ᐊᕐᕕᐊᓂᙶᖅᓯᒪᓪᓗᑎᒃ.  

 

ᐊᒻᒪᓗᑦᑕᐅᖅ ᑭᒡᒐᖅᑐᖅᑎᖃᕐᒥᔪᑦ ᑭᕙᓪᓕᕐᒥᙶᖅᑐᒥᒃ, ᒫᒡᒍᓛ ᐅᖃᑦᓯᐊᖅ ᑲᖏᖅᖠᓂᕐᒥᐅᑕᖅᑕᐅᖅ ᑕᐃᑲᓂ 

ᑲᑎᔨᐅᖃᑕᐅᖕᒥᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᔪᓯᒍᑦᑕ. ᑲᑎᒪᔾᔪᑎᑦᑕ ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8.  ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9. ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᒃᓴᖅ 10.  ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑎᓄᑦ 

ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 12.  ᐅᓂᒃᑳᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

ᐃᓕᑕᕆᕙᕋ ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᓕᒐᒃᓴᓄᑦ ᕿᒥᕐᕈᔩᑦ, ᒥᔅᑕ ᖃᑉᓗᑦᓯᐊᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 05 - 7(2): ᒪᓕᒐᒃᓴᖅ 14, ᒪᓕᒐᖅ ᐋᖅᑭᒋᐊᕆᔭᖃᖅᑐᖅ ᐃᓅᓕᓴᐃᔨᓄᑦ 

ᐊᒡᒍᖅᓯᒪᐅᖅᑐᓄᑦ ᒪᓕᒐᕐᔪᐋᖓ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᔪᖓ ᐱᖁᔭᔅᓴᖅ 14, ᐱᖁᔭᐅᔪᖅ 

ᐋᖅᑭᒋᐊᖅᓯᔾᔪᑕᐅᔪᖅ ᓘᑦᑖᓄᑦ ᐱᖁᔭᕐᔪᐊᖓ, ᑲᑎᒪᔨᕋᓛᓄᑦ ᒪᓕᒐᓕᕆᔨᒃᑯᓐᓄᑦ ᕿᒥᕐᕈᔭᐅᓯᒪᓕᕐᖓᑦ, 

ᑲᑎᒪᑐᐃᓐᓇᓂᕐᒥᓪᓗ ᐃᓱᒪᔅᓴᖅᓯᐅᕈᑎᔅᓴᐅᓕᖅᑐᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐅᔾᔨᕆᕙᕋ ᐱᖁᔭᒃᓴᖅ 14 ᐅᖃᓕᒫᖅᑕᐅᓂᐊᖁᓪᓗᒍ ᒪᓕᒐᓕᐊᕐᕕᒻᒥ ᐊᒻᒪᓗ 

ᑲᑎᒪᔾᔪᑎᑦᑎᓐᓃᓐᓂᐊᖅᖢᓂ ᓈᒻᒪᒃᓯᒃᐸᑦ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒐᕙᒪᓕᕆᔨᒃᑯᑦ ᐊᖓᔪᖅᑳᖃᕐᕕᒻᒧᓪᓗ ᒥᓂᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 75 - 7(2): ᓄᓇᕗᒻᒥᑦ ᑭᒡᓕᓯᓂᐊᖅᑏᑦ 2025-26 ᐊᕐᕌᒍᒧᑦ ᐅᓂᒃᑳᖏᑦ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᑖᒻᓇ ᑎᑎᖅᑲᖅ ᓴᖅᑎᑦᑑᓪᓗᐊᕋᑉᑯ ᖁᕕᐊᓱᒃᑐᖓ ᐊᕐᕌᒎᑕᒫᖅᓯᐅᑦ 

ᐅᓂᒃᑳᓕᐊᕆᔭᐅᓯᒪᔪᖅ 2025-26ᒧᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓂᙶᖅᖢᓂ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᔅᑕ 

ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 76 - 7(2): ᓄᓇᕘᑉ ᓯᓚᑦᑐᖅᓴᕐᕕᖓᑕ 2024-25 ᐊᕐᕌᒍᒧᑦ ᐅᓂᒃᑳᖏᑦ 

(ᐊᕿᐊᕈᖅ) 

 

ᓯᕗᓕᖅᑎ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ ᑕᕝᕗᖓ ᑭᐳᒨᕈᓐᓇᕋᒃᑯ 

ᓄᓇᕗᑦ ᓯᓚᑦᑐᓴᕐᕕᒃᑯᑦ 2024-2025 ᐊᕐᕌᒍᑕᒫᑦ ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᓚᑦᑐᓴᕐᕕᒃᑯᓐᓂᙶᖅᑯᖅ ᑖᓐᓇ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑏᑦ, ᒥᓂᔅᑕᖓ ᑕᑦᑐᐃᓂ. 

 

ᓴᖅᑭᑕᐅᔪᖅ ᑎᑎᖅᑲᒃ 77 - 7(2): ᐃᖅᑲᓇᐄᔭᖅᑎᓐ ᐅᓗᕆᐋᓇᔾᔭᐃᑯᑎᓐ ᐋᓐᓂᖅᑐᓄᓪᓗ ᑲᒥᓴᙵᑕ 

2025 ᐊᕐᕌᒍᒧᑦ ᐅᓂᒃᑳᖏᑦ (ᑕᑦᑐᐃᓂ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᐅᖃᖅᑏ, ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒧᐊᖅᓯᒋᐊᔅᓴᖅ 2025 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᕆᔭᖏᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᒥᓴᓐᖓᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ.        

 

ᓴᖅᑭᑕᐅᔪᖅ ᑎᑎᖅᑲᒃ 78 - 7(2): ᑕᕝᕚᑯᒧᑦ ᓱᐴᖅᑐᖅᑕᐅᓲᓄᓪᓗ ᒪᓕᒐᕐᔪᐊᖅ 2025-26 ᐊᕐᕌᒍᒧᑦ 

ᐅᓂᒃᑳᖏᑦ (ᐳᕉᔅᑐ) 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᐅᖃᖅᑏ, ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒨᖅᓯᒋᐊᔅᓴᖅ 

ᐋᓐᓂᐊᖅᑕᐃᓕᓕᕆᔨᒃᑯᑦ 2025-2026 ᑕᕝᕚᑭᓕᕆᓂᕐᒧᑦ ᓱᐴᖅᑐᖅᑐᓕᕆᓂᕐᒧᑦ ᐱᖁᔭᖅ ᐅᓂᒃᑳᓕᐊᒥᓂᐅᔪᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᓄᓇᓕᓐᓂ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 79 - 7(2): ᓄᓇᕘᑉ ᐅᐊᓕᓂᐅᑉ ᑲᓇᑕ ᓇᓚᐅᑦᑖᕐᕕᐊᑕ 2024-25 ᐊᕐᕌᒍᒧᑦ 

ᐅᓂᒃᑳᓐ (ᓯᒪᐃᓚᒃ) 

ᓴᖅᑭᑕᐅᔪᖅ ᑎᑎᖅᑲᒃ 80 - 7(2): 2022-23 ᓂᕿᓪᓚᑦᑖᓄᑦ ᑐᓐᓂᖅᓱᖅᑕᐅᓲᓐ ᑕᑯᒃᓴᐅᑎᑕᒃᑯᑦ ᐊᕐᕌᒍᒧᑦ 

ᐅᓂᒃᑳᖏᑦ (ᓯᒪᐃᓚᒃ) 

ᓴᖅᑭᑕᐅᔪᖅ ᑎᑎᖅᑲᒃ 81 - 7(2): 2023-24 ᓂᕿᓪᓚᑦᑖᓄᑦ ᑐᓐᓂᖅᓱᖅᑕᐅᓲᓐ ᑕᑯᒃᓴᐅᑎᑕᒃᑯᑦ ᐊᕐᕌᒍᒧᑦ 

ᐅᓂᒃᑳᖏᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒨᖅᓯᒋᐊᔅᓴᖅ 

ᐱᖓᓱᓂᒃ ᐅᓂᒃᑳᓖᐊᒥᓂᕐᓂᒃ: ᓄᓇᕗᒻᒥ ᑲᓇᓐᓇᒥ ᓇᓚᐅᑦᑖᖅᑏᑦ 2024-2025 ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᖓ, ᐊᒻᒪ 2022-2023, ᐊᒻᒪᓗ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ ᐃᓄᔅᓯᐅᑎᓂᒃ 

ᓯᐊᒻᒪᒃᓯᓂᕐᒧᑦ ᐱᓕᕆᓂᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᐃᖃᓗᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 82 - 7(2): ᑎᑎᖅᑲᖅᑖᖑᔪᑦ ᓯᕗᓕᖅᑎᐊᓂᒃ ᓄᓇᕘᑉ ᐃᔾᔪᑎᖃᖅᑐᖅ 

ᐅᒃᑑᑕᐅᓕᖅᑐᒧᑦ ᐃᐱᖅᓯᒪᕝᕕᒃ ᐅᒥᐊᕐᔪᐋᓄᑦ ᑯᒡᔪᐊᕌᓗᒻᒥ ᐱᔭᒃᓴᓕᐊᖑᔪᖅ (ᐃᖃᓗᒃ) 

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓯᕗᓪᓕᖅᐹᑦᑎᐊᒥ ᒪᓕᒐᓕᐅᕐᕕᒻᒨᖅᓯᓂᐅᓴᒐᒪ. 

ᒪᓕᒐᓕᐅᕐᕕᒻᒨᕈᒪᒐᒃᑯ, ᐊᔾᔨᖓ ᑎᑎᖅᑲᐅᓯᐊᕆᓚᐅᖅᑕᕋ ᓯᕗᓕᖅᑎᒥᒃ ᐱᔾᔪᑎᖃᖅᑐᖅ 

ᑐᓚᑦᑕᕐᕕᓕᐊᖑᓂᐊᖅᑐᒥᒃ ᑰᔾᔪᐊᕌᐱᒻᒥ. ᖁᔭᓕᔭᕋ ᓯᕗᓕᖅᑎ ᑎᑎᕋᓚᐅᕐᖓᑦ, ᒪᓕᒐᓕᐅᖅᑎᓄᓪᓗ 

ᐅᖃᓕᒫᖅᑕᐅᖁᔭᕋᓗᐊᕋ. ᐊᐱᖅᑯᑎᔅᓴᖃᕐᕕᒋᓂᐊᖅᑕᕋ ᑖᓐᓇ ᐱᒻᒪᕆᐊᓘᔪᖅ ᐊᐱᖅᑯᑎᔅᓴᖃᕐᕕᒋᓛᖅᑕᕋ 

ᐅᑭᐅᒃᑯᑦ ᐃᔅᓯᕙᓂᐊᓕᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏ. ᑲᔪᓯᓗᑕ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑕᐅᓂᐊᖅᑐᓂᒃ.  ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᒃ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 18.  ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 

19. ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᖅ 10, 11, ᐊᒻᒪᓗ 

12, ᒥᔅᑕ ᖁᓕᒃᑖᓇ ᐃᒃᓯᕙᐅᑕᕐᒦᑎᓪᓗᒍ. ᑭᓯᐊᓂ ᑲᑎᒪᑐᐃᓐᓇᕐᓂᕐᒧᑦ ᑲᔪᓯᒋᐊᙱᓐᓂᑦᑎᓐᓂᒃ, 20 

ᑎᑦᑕᑯᓗᖕᓂᒃ ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᖅᑎ! 

 

>>ᑲᑎᒪᓂᖅ ᓄᖅᑲᖅᑐᖅ 15:21 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 15:48 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᕐᓂᕐᒥᑦ ᐱᔭᔅᓴᖃᖅᑐᒍᑦ ᐅᑯᓂᖓ, ᐱᖁᔭᒃᓴᑦ 

10, 11, ᐊᒻᒪ 12. ᑲᑎᒪᔨᕋᓛᑦ ᓱᔪᒪᕙᑦ? ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᑲᔪᓯᒍᒪᔪᒍᑦ ᐃᓱᒪᖅᓴᖅᓯᐅᕈᑎᖃᕐᓂᕆᔭᑦᑎᓐᓂᑦ ᐱᖁᒃᔅᓴᖅ 10, ᑮᓇᐅᔭᓄᑦ ᑐᔅᓯᕋᐅᑎ 

(ᐊᑭᑐᔪᖅᑎᕈᑎᑦ) ᐱᖁᔭᖅ, 2027-2028, ᐊᒻᒪ ᑐᔅᓯᕌᖑᔪᑦ 2027-2028 ᐊᑭᑐᔪᖅᑐᕈᔅᓴᖏᑦ ᒪᓕᒐᓕᕆᔨᒃᑯᑦ. 

ᐊᒻᒪ ᐱᕕᔅᓴᖃᕈᑦᑕ, ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᐱᓕᕆᐊᖃᖅᑳᕐᓂᐊᕐᓗᑕ ᐱᖁᔭᒃᓴᖅ 10, ᑮᓇᐅᔭᑦ 

ᑐᔅᓯᕋᐅᑎᑦ (ᐊᑭᑐᔪᖅᑐᕈᑎᑦ) ᐱᖁᔭᖅ, 2027-2028-ᒧᑦ,  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ ᐊᐱᕆᒍᒪᔭᕋ, ᐃᕝᕕᑦ ᐱᓕᕆᔨᖏᓐᓂᑦ ᐃᕝᕕᑦ ᓴᓂᐊᓃᖁᔨᓂᐊᖅᑭᑦ 

ᑲᑎᒪᔨᕋᓛᑦ ᓵᖓᓂ? 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2027-2028 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᔪᖓ. ᑲᑎᒪᔩᑦ ᖃᓄᐃᔅᓴᖏᑉᐸᑕ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩ ᐊᖏᖅᐱᓯ ᒥᓂᔅᑕᐅᑉ ᐱᓕᕆᔨᖏᑦ ᓵᖓᓃᖃᑕᐅᖁᓪᓗᒋᑦ ᐃᓕᔅᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐃᓯᖅᑎᓚᐅᕐᒥᒃᑭᑦ ᐅᖃᕆᐊᖅᑐᕕᒻᒧᑦ. ᑎᑎᕋᖅᑕᐅᒍᓐᓇᕐᓂᐊᕐᖓᑦ, ᒥᓂᔅᑕ 

ᕼᐃᒃᔅ, ᐱᓕᕆᔨᑎᑦ ᑭᒃᑰᒻᒪᖔᑕ ᒪᑐᐃᖅᓯᒍᑎᓄᑦ ᐱᒋᐊᑦᑕᐅᑎᒋᒍᓐᓇᓕᖅᑐᑎᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑲᑎᒪᔩᑦ ᓵᖓᓄᐊᖅᐳᖓ 

ᓴᖅᑭᑦᑎᔪᒪᓪᓗᖓ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑕ 2027-2028−ᒥᑦ ᐊᑭᑐᔫᑎᓄᑦ ᐊᑐᖅᑐᒃᓴᖏᓐᓂᑦ. 

 

ᐅᓪᓗᒥ ᑕᕝᕙᓃᖃᑎᒋᔮᒃᑲ ᒥᓂᔅᑕᐅᑉ ᑐᒡᓕᐊ ᒪᓕᒐᓕᕆᔨᒃᑯᓐᓄᑦ, ᑯᕆᔅᑏᓐ ᐃᐅᓪᔅᕘᑦ ᐊᒻᒪ ᒥᓂᔅᑕᐅᑉ ᑐᒡᓕᐊᑕ 

ᐃᑲᔪᖅᑎᖓ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ, ᐋᓐᑐᕉ ᐸᓛᑲᑖ.  

 

ᑐᒃᓯᕋᖅᑐᒍᑦ $13,164,000-ᓂᒃ ᒪᓕᒐᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᓐᓄᑦ 2027-2028 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ.  

 

ᒪᓕᒐᓕᕆᔨᒃᑯᑦ ᑎᓴᒪᓪᓗᐊᑕᕐᓂᒃ ᐱᓕᕆᐊᒃᓴᖃᕐᒪᑕ: ᓄᑖᙳᕆᐊᖅᑎᑦᑎᓂᖅ ᖁᕐᓗᖅᑐᒥ ᐃᓚᕗᑦ 

ᐊᓄᓪᓚᒃᓰᕕᖕᒥᒃ, ᒪᓕᒐᓕᕆᔨᒃᑯᑦ ᐊᒻᒪ ᐊᓄᓪᓚᒃᓰᕕᓕᕆᓂᕐᒧᑦ ᖃᕋᓴᐅᔭᓕᕆᔾᔪᑎᑦ, ᑲᔪᓰᓐᓇᖅᑐᑦ 

ᑮᓇᐅᔭᖃᖅᑎᑕᐅᓂᖏᑦ ᓱᕋᒃᓯᒪᔪᓕᕆᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ ᐊᒻᒪ ᐃᓚᖏᑦ ᒥᑭᓐᓂᖅᓴᐃᑦ 

ᐊᑭᑐᔪᖅᑐᕈᑎᓄᑦ.  

 

$5.7-ᒥᓕᐊᓂᒃ ᑐᒃᓯᕋᖅᑐᒍᑦ ᑐᒡᓕᐊᓂ ᓄᑖᙳᕆᐊᖅᑎᑦᑎᔾᔪᑎᒃᓴᓂᒃ ᖁᕐᓗᖅᑐᕐᒥ ᐃᓚᕗᑦ ᐃᒡᓗᖁᑖᓂ 

ᑎᑎᕋᕐᕕᒃᑖᒃᑲᓐᓂᕈᓐᓇᕐᓂᐊᕋᑦᑕ ᐃᖅᑲᓇᐃᔭᖅᑎᓄᑦ ᐊᒻᒪ ᓂᕿᓕᐅᕐᕕᖓ ᓄᑖᙳᕆᐊᖅᑕᐅᖁᓪᓗᒍ. 

ᐊᑭᑦᑐᕋᐅᑎᓂᕐᒧᑦ ᑎᑎᖅᑲᖏᑦ ᑭᖑᓪᓕᖅᐹᖅᓯᐅᑎᖏᑦ ᐋᖅᑭᒃᓱᖅᑕᐅᕙᓪᓕᐊᕗᑦ ᐱᒋᐊᖅᑕᐅᖁᓪᓗᒍ 

ᐊᑭᑦᑐᕋᐅᑎᐅᓂᐊᖅᑐᖅ. ᓂᕆᐅᒃᐳᒍᑦ ᐊᖏᖃᑎᒌᒍᑎᑖᖅᑐᖃᓛᕐᓂᖓᓂ 2026 ᓄᙳᐊᓂ. 

 

$4.3−ᒥᓕᐊᓂᒃ ᑐᒃᓯᕋᖅᐳᑦ ᓄᑖᙳᕆᐊᖅᑕᐅᖁᓪᓗᒋᑦ ᐃᓚᓕᐅᔾᔭᐅᓗᑎᒡᓗ ᖃᕆᓴᐅᔭᓕᕆᔾᔪᑎᑦ 

ᑎᒍᔭᐅᓯᒪᕝᕕᖕᓄᑦ ᐃᖅᑲᖅᑐᐃᕕᓕᕆᔨᒃᑯᓐᓄᓪᓗ. ᑖᓐᓇ ᐱᓕᕆᐊᖑᔪᖅ ᑲᔪᓯᑦᑎᐊᕈᑕᐅᓕᒃᑲᓐᓂᕐᓂᐊᖅᐳᖅ 

ᑕᒪᐃᓐᓂᒡᓗ ᑎᑎᕋᖅᓯᒪᔪᑦ ᐊᐅᓚᑕᐅᓂᖏᓐᓂᒃ. ᐱᓕᕆᔾᔪᑕᐅᔪᖅ ᐊᑐᖅᑕᐅᖃᑦᑕᖅᑐᖅ ᓴᔅᑳᑦᓱᐊᓐ ᒐᕙᒪᒃᑯᖏᓐᓂ 

ᓇᓗᓇᐃᖅᑕᐅᓯᒪᓕᖅᐳᖅ ᐋᖅᑭᒋᐊᕈᑎᑦᑎᐊᕙᐅᓂᖓᓂᒃ ᖃᐅᔨᓴᖅᑕᐅᓪᓗᓂᓗ ᐊᑐᓕᖅᑎᑕᐅᓇᔭᕐᒪᖔᑦ 2028-

29 ᑐᖔᓂ. ᒪᓕᒐᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ ᓴᖅᑭᑦᑎᓚᐅᖅᐳᑦ 

ᑲᑐᔾᔨᓪᓗᑎᒃ ᐱᓕᕆᐊᒃᓴᓕᕆᔨᓂᒃ ᑕᒪᑐᒥᖓ ᑲᒪᒋᔭᖃᕐᓂᐊᖅᑐᓂᒃ. 

 

ᐃᒃᓯᕙᐅᑖᖅ, $2−ᒥᓕᐊᓂᒃ ᑐᒃᓯᕋᖅᑕᐅᕗᑦ ᐋᖅᑭᐅᒪᐃᓐᓇᕈᑎᒃᓴᓄᑦ ᑮᓇᐅᔭᓂᑦ ᑲᒪᒋᔭᐅᖁᓪᓗᒋᑦ ᓱᕋᒃᓯᒪᔪᑦ 

ᐋᖅᑭᒃᓱᕆᐊᓖᑦ ᓇᓗᓇᐃᖅᑕᐅᓯᒪᔪᓪᓗ ᓄᑖᙳᕆᐊᖅᑕᐅᔭᕆᐊᓖᑦ 8-ᓄᑦ ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᓐᓄᑦ 

ᐊᐅᓚᑕᐅᔪᑦ ᒪᓕᒐᓕᕆᔨᒃᑯᓐᓄᑦ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᒋᐊᖃᕐᒪᑕ ᐱᓕᕆᕖᑦ ᐊᐅᓚᑦᑎᐊᕈᓐᓇᖁᓪᓗᒋᑦ 

ᐊᒻᒪᓗ ᐋᕿᒃᓱᐃᕙᒡᓗᑎᒃ ᓱᕋᒃᑎᖅᑕᐅᓯᒪᔪᓂᑦ, ᐆᒃᑑᑎᒋᓗᒍ.   

ᑭᖑᓪᓕᖅᐹᒥ, $1.1−ᒥᓕᐊᓂᒃ ᑐᒃᓯᕋᖅᐳᑦ ᒥᑭᓐᓂᖅᓴᓄᑦ ᐊᑭᑐᔪᓄᑦ, ᐅᑯᓂᖓ: 

 

• ᐱᖓᓱᑦ ᓄᓇᓯᐅᑎᑦ ᑎᒍᔭᐅᓯᒪᕝᕕᓕᕆᔨᒃᑯᓐᓄᑦ ᓄᑕᐅᔪᓐᓃᖅᐸᓪᓕᐊᔪᑦ ᐊᓯᔾᔨᖅᑕᐅᓗᑎᒃ 

ᓴᓇᔭᐅᔾᔪᑎᖏᓐᓄᑦ ᐊᑭᑐᓗᐊᓕᖅᑐᑦ; 

 

• ᖁᓕᒃᑲᓐᓂᕐᓂᒃ ᐊᔾᔨᓕᐅᕈᑎᓂᒃ ᐃᓕᐅᖅᑲᐃᓪᓗᑎᒃ ᑲᖏᖅᖠᓂᕐᒥ ᒪᒥᓴᕐᕕᖕᒥ 

ᐊᑦᑕᕐᓇᙱᓐᓂᖅᓴᐅᖁᓪᓗᒋᑦ ᐊᒻᒪᓗ ᓴᐳᔾᔭᐅᓯᒪᓂᖅᓴᐅᓗᑎᒃ; 

 

• ᓄᑖᙳᕆᐊᖅᑕᐅᓂᖓ ᓴᓇᕝᕕᒃ ᐊᒻᒪ ᐃᖃᐃᓕᓴᕐᕕᒃ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕕᒃ ᐊᒻᒪ 

ᐅᑭᐅᑭᑦᑐᓄᑦ ᑎᒍᔭᐅᓯᒪᕝᕕᒃ; 

 

• ᐃᓕᐅᖅᑲᐃᓗᑎᒃ ᓴᐳᔾᔭᐅᓯᒪᔾᔪᑎᓂᒃ ᓄᑖᙳᕆᐊᖅᓯᒪᔪᓂᑦ ᐅᑭᐅᑭᑦᑐᓄᑦ ᐱᕋᔭᒃᐸᒃᑐᓄᑦ 

ᑎᒍᔭᐅᓯᒪᕝᕕᖕᒥ; ᐊᒻᒪᓗ 

 

• ᓄᑖᙳᕆᐊᖅᓯᒪᔪᑦ ᒪᓕᒐᓕᕆᔨᒃᑯᑦ ᖃᕆᓴᐅᒃᑯᑦ ᑐᓴᐅᒪᔾᔪᑎᖏᑦ ᐊᐅᓚᔪᓐᓇᐅᑎᖏᓪᓗ, 

ᐃᓚᒋᔭᐅᓪᓗᑎᒃ ᐊᓕᒎᔭᑦ ᐊᑦᑕᑕᕐᕕᐅᔪᓐᓇᖅᑐᑦ ᐊᑐᖅᑐᐊᖅᑕᐅᔪᓄᑦ ᐃᒡᓗᕐᔪᐊᓄᑦ, ᓂᐅᕕᕐᓂᖅ 

ᓄᑖᓂᒃ ᖃᕆᓴᐅᔭᓕᕆᔾᔪᑎᓂᒃ, ᐊᓯᖏᓐᓂᒡᓗ ᐱᓕᕆᕝᕕᖕᒧᑦ−ᑐᕌᖓᔪᑦ ᐱᓕᕆᔾᔪᑎᑦ 

ᓄᑖᙳᕆᐊᖅᑕᐅᔪᑦ. 

 

ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ, ᐱᒋᐊᕈᑎᒋᔭᒃᑲ ᐅᖃᐅᓯᒃᓴᒃᑲ ᑕᕝᕗᖓ ᐃᓱᓕᑉᐳᑦ. ᐊᐱᖅᓱᖅᑕᐅᔪᓐᓇᖅᓯᕗᖓ 

ᑲᑎᒪᔩᑦ ᐊᐱᖅᑯᑎᒃᓴᖃᑐᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᖅᑳᑦ? ᐃᔅᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᖅᓯᒍᑎᔅᓴᖃᕆᕙᑦᑕᐅᖅ? ᒥᔅᑕ ᐳᐊᑐ ᑲᔪᓯᒋᐊᓕᕆᑦ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᔅᓯ ᒥᓂᔅᑕ, ᐊᒻᒪ ᐱᓕᕆᔨᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᓂᑦ ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᖃᑦᑎᐊᕋᓱᓐᓂᕐᒧᑦ 

ᐱᓪᓗᒍ ᕿᒥᕐᕈᓂᕆᔭᖓᑦ ᑐᒃᓯᕌᖑᔪᓂᑦ 2027-2028-ᒥ ᐊᑭᑐᔪᖅᑐᕈᑎᒃᓴᖏᓐᓂᑦ ᐱᓕᕆᕕᖓᑕ ᒪᓕᒐᓕᕆᔨᒃᑯᑦ.  

 

ᑖᒃᓱᒪ ᐱᓕᕆᕕᐅᔫᑉ ᐊᑭᑐᔪᖅᑐᕈᑎᒃᓴᖏᑦ ᐊᑐᕈᒫᕐᓂᐊᖅᑐᑦ 2027-2028-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 

$13.164 ᒥᓕᐊᓐ ᑖᓚᐅᒻᒪᑕ. ᑖᓐᓇ ᒥᑭᓂᖅᓴᐅᔪᖅ 11.9%-ᒥᑦ ᑐᒃᓯᕌᕆᔪᔭᖏᓐᓂᑦ 2026-2027-ᒥ 

ᐊᑭᑐᔪᖅᑐᕈᑎᒃᓴᕐᓂᑦ. ᐱᔾᔪᑎᖓ ᑖᒃᓱᒪ ᒥᒃᑭᓪᓕᒋᐊᕆᓂᐅᑉ ᑕᒪᓐᓇᐅᒻᒪᑦ ᑮᓇᐅᔭᒃᑲᓂᕐᓂᑦ ᐱᒋᐊᖃᔾᔮᔪᓐᓃᕐᒪᑕ 

ᓯᕗᓪᓕᐹᖅᓯᐅᑎᖏᓐᓂ 2027-2028-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐱᓕᕆᕕᐅᑉ ᐃᖅᑲᖅᑐᐃᕕᖓᑕ 

ᓄᑖᕈᕆᐊᖅᑕᐅᓂᖓᓄᑦ.  

 

ᒪᓕᒐᓕᐅᖅᑏᑦ ᑕᑯᒻᒪᑕ ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $5.76 

ᒥᓕᐊᓐ ᑖᓚᓂᑦ ᐊᐃᑉᐹᓂᑦ ᐱᓕᕆᐊᖑᓂᖓᓄᑦ ᓴᓇᒋᐊᖅᑕᐅᓂᖓ ᖁᕐᓗᑦᑑᕐᒥ ᐃᓚᕗᑦ ᐃᓪᓗᖓ. ᒥᓂᔅᑕᐅ 

ᓴᖅᑭᔮᕋᑖᕐᓂᕆᔪᔭᖓᓂ, ᒪᓕᒐᓕᐅᖅᑏᑦ ᓇᓗᓇᐃᖅᑐᐃᕕᐅᔪᒪᔪᒻᒪᑕ ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ.   

 

ᒪᓕᒐᓕᐅᖅᑏᑦᑕᐅᖅ ᑕᑯᒻᒥᒻᒪᑕ ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

$4.301 ᒥᓕᐊᓐ ᑖᓚᓂᑦ ᐊᑭᑐᔪᖅᑐᕈᑎᒃᓴᕐᓂᑦ ᑮᓇᐅᔭᓂᑦ ᑐᕌᖓᔪᓂᑦ ᐃᖅᑲᖅᑐᐃᕕᓕᕆᓂᖓᓄᑦ 

ᐊᓄᓪᓚᒃᓰᕕᓕᕆᓂᖓᓄᓪᓗ ᖃᕋᓴᐅᔭᖏᓐᓄᑦ. ᒪᓕᒐᓕᐅᖅᑏᑦ ᑕᑯᒻᒥᒻᒪᑕ ᑖᓐᓇ ᐊᕐᕌᒍᒐᓚᓐᓄᑦ ᐱᓕᕆᐊᕆᔭᖓ 

ᓄᑖᕈᕆᐊᖅᓯᒐᓱᓐᓂᐅᒻᒪᑦ ᐱᕙᓪᓕᐊᔾᔪᓯᖏᓐᓄᑦ ᖃᕋᓴᐅᔭᖏᓐᓄᓪᓗ ᐃᑲᔪᖅᓰᔾᔪᑎᐅᕙᑦᑐᓄᑦ ᐊᐅᓚᑕᐅᓂᖏᓐᓄᑦ 

ᐃᖅᑲᖅᑐᐃᕕᒃ ᐊᒻᒪᓗ ᐊᓄᓪᓚᒃᓰᕕᓕᕆᔨᓐᓄᑦ ᑖᒃᓱᒪ ᐱᓕᕆᕕᐅᔫᑉ. ᒪᓕᒐᓕᐅᖅᑏᑦ ᑕᒪᑐᒥᖓ ᐅᖃᐅᓯᖃᔪᔪᑦ 

ᖃᓄᐃᓕᖓᓕᕐᒪᖔᖅ ᐱᓕᕆᐊᖑᔪᖅ ᐊᒻᒪᓗ ᓂᕆᐅᑦᑎᐊᓂᐊᖅᐳᑦ ᓇᓗᓇᐃᖅᑐᐃᕕᐅᖃᑦᑕᓂᐊᕐᓂᕐᒥᓄᑦ 

ᖃᓄᐃᓕᖓᓕᕐᒪᖔᖅ ᑖᓐᓇ ᐱᒻᒪᕆᐅᓘᔪᖅ ᐱᓕᕆᐊᖑᔪᖅ. 

ᒪᓕᒐᓕᐅᖅᑏᑦᑕᐅᖅ ᑕᑯᒻᒥᒻᒪᑕ ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

$2.0 ᒥᓕᐊᓐ ᑖᓚᓂᑦ ᐊᑭᑐᔪᖅᑐᕈᑎᒃᓴᕐᓂᑦ ᑐᕌᖓᔪᓂᑦ ᑲᔪᓰᓐᓇᖅᑐᒧᑦ ᓱᕋᑦᑐᖃᓚᐅᓐᖏᓐᓂᖓᓂ 

ᓴᓇᒋᐊᖅᓯᖃᑦᑕᓂᕐᒧᑦ.  

 

ᒪᓕᒐᓕᐅᖅᑏᑦ ᖃᐅᔨᒻᒪᑕ ᑕᕝᕙᓂ ᑲᔪᓰᓐᓇᖅᑐᒥ ᓱᕋᑦᑐᖃᓚᐅᓐᖏᓐᓂᖓᓂ ᓴᓇᒋᐊᖅᓯᖃᑦᑕᕐᓂᖅ 

ᐊᑐᖅᑕᐅᕙᒻᒪᑦ ᐊᖅᑭᐅᒪᑎᑦᑎᒍᑎᐅᓪᓗᓂ ᑖᒃᓱᒪ ᐱᓕᕆᕕᐅᔫᑉ 7−ᖑᔪᓂᑦ ᐊᓄᓪᓚᒃᓰᕕᖏᓐᓂᑦ ᐊᒻᒪᓗ ᓄᓇᕗᒻᒥ 

ᐃᖅᑲᖅᑐᐃᕕᒃᑯᑦ ᐃᓪᓗᖓᓂᑦ. ᒪᓕᒐᓕᐅᖅᑏᑦ ᓂᕆᐅᑦᑎᐊᓂᐊᖅᐳᑦ ᓇᓗᓇᐃᖅᑐᐃᕕᐅᖃᑦᑕᓂᐊᕐᓂᕐᒥᓄᑦ 

ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᓂᐅᔪᖅ. 

    

ᒪᓕᒐᓕᐅᖅᑏᑦᑕᐅᖅ ᑕᑯᒻᒥᒻᒪᑕ ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $1.1 ᒥᓕᐊᓐ ᑖᓚᓂᑦ ᑮᓇᐅᔭᓂᑦ ᑐᕌᖓᔪᓂᑦ ᐊᒥᓱᑲᓪᓚᓐᓄᑦ ᒥᑭᔫᑎᓄᑦ 

ᐊᑭᑐᔪᖅᑐᖅᑐᓄᑦ ᐱᓕᕆᐊᖑᔪᓄᑦ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2027-2028−ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐱᓕᕆᕕᖓᓄᑦ ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ. ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᖅᑲᑦ ᐊᐱᖅᓱᓂᕐᒨᓚᐅᙱᓂᑦᑎᓐᓂᑦ? ᐃᓵᑦᑐᖃᙱᒻᒪᑦ, 

ᐅᖃᑐᐃᓐᓇᖅᑐᖃᕈᒪᙱᒻᒪᑦ ᒫᓐᓇ. ᒪᑉᐱᖅᑐᒐᖏᑎᒍᑦ ᕿᒥᕐᕈᓕᕐᓚᕗᑦ ᐊᑭᑐᔪᖅᑐᕈᑎᔅᓴᖏᑦ. A-3-ᒥ ᒪᑉᐱᒐᕐᒥᑦ 

ᐱᒋᐊᖅᑳᕐᓗᑕ. ᒫᓐᓇ ᕿᒥᕐᕈᙳᓱᓕᕋᑦᑎᒍ ᒪᓕᒐᓕᕆᔨᒃᑯᑦ ᐊᖏᔪᖅᑳᖃᕐᕕᖓ. ᑲᑎᒪᔩᑦ ᐊᐱᖅᑯᑎᔅᓴᓕᑦᑕᖃᖅᑳᑦ? 

ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᑲ ᓱᕋᓚᐅᙱᓐᓂᖏᓐᓂᑦ ᓴᓇᒋᐊᖅᓯᖃᑦᑕᓂᕐᒥᑦ 

ᐱᔾᔪᑎᖃᕐᓂᐊᖅᑐᑦ. ᔫᓂ 2026-ᖑᑎᓪᓗᒍ ᒪᓕᒐᓕᐅᕐᕕᒃ ᐊᖏᓚᐅᖅᓯᒪᒻᒪᑦ $300,000-ᓂᑦ ᑮᓇᐅᔭᓂᑦ 

ᐊᑭᑐᔪᖅᑐᕈᑎᔅᓴᓂᑦ ᓇᑎᖓ ᐊᓯᓂᑦᑕᐅᓂᐊᕐᖓᑦ ᑲᖏᖅᓯᓂᕐᒥᑦ ᒪᒥᓴᕐᕕᒃ. ᐅᓪᓗᒥᓕ ᖃᓄᐃᓕᖓᓕᖅᑲᑦ ᑖᔅᓱᒪ 

ᐱᓕᕆᐊᖑᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖏᖅᓯᓂᕐᒥᑦ ᒪᒥᓴᕐᕕᒻᒥᑦ ᑖᒃᑯᐊ 

ᐱᓕᕆᐊᔅᓴᐃᑦ ᐱᓕᕆᐊᖑᕙᓚᐅᖅᑐᐃᑦ ᖁᓕᓂᑦ ᐊᔾᔨᓕᐅᕈᑎᓂᑦ ᐃᓚᔭᐅᑦᑕᓂᐊᖅᑯᑦ ᐅᐊᑦᑎᔾᔪᑎᓂᑦ 

ᐊᑦᑕᕐᓇᖅᑐᒦᖁᓇᒋᑦ ᐊᓄᓪᓚᔅᓯᐊᖑᔪᐃᑦ ᐃᖅᑲᓇᐃᔭᖅᑏᓪᓗ. 

 

ᐃᒃᓯᕙᐅᖅᑖ, ᑕᕝᕙᑦᑕᐅᖅ ᐊᓯᖏᓐᓂᑦ ᐱᓕᕆᐊᖑᓂᐊᖅᑐᓂᑦ ᑕᕝᕙᓂ ᑕᑯᓐᓈᕐᓗᑕ, ᓇᑎᖓ 

ᐊᑲᐅᙱᓕᐅᕈᑎᖃᕐᓂᕐᖓᑦ ᕿᒥᕐᕈᔭᐅᑦᑕᓂᖅᑯᑦ. ᑕᖅᑭᓂᑦ ᖃᑦᑎᓂᒃᑭᐊᖅ ᑕᐅᕙᓃᔪᒐᒪ ᐊᓂᒍᖅᓯᒪᓕᖅᑐᓂᑦ 

ᐊᑐᖅᑕᐅᓯᒪᕕᐅᑎᑦᑑᔮᔪᔪᖅ ᓇᑎᖓ ᐊᒻᒪ ᐋᖅᑭᒋᐊᕆᐊᖃᖅᑑᔮᖅᑐᓂᑦ. ᐊᒻᒪ ᓇᑎᖓ ᐅᕕᖓᕈᔪᒻᒪᑦ 

ᐋᖅᑭᒋᐊᖅᑕᐅᒋᐊᖃᔪᒻᒥᔪᖅ. ᖃᐅᔨᒪᔪᖓ ᑖᒃᑯᓄᖓ ᑮᓇᐅᔭᓄᑦ ᐱᓕᕆᐊᖑᔪᓐᓇᑐᐃᓐᓇᐅᔾᔮᖏᒻᒪᑕ ᐃᓚᖏᑦ 

ᐸᕐᓇᐅᑕᐅᒋᐊᖃᕐᓂᐊᕐᖓᑕ. 

 

ᑕᐃᒪ $300,000 ᑮᓇᐅᔭᑦ ᒥᔅᓴᐅᓯᔭᐅᓯᒪᔪᖅ ᓇᑎᖓᑕ ᐋᖅᑭᒋᐊᖅᑕᐅᒍᑎᔅᓴᖏᑦ, ᑭᓯᐊᓂ ᐃᖅᑲᓇᐃᔭᖅᑏᑦ 

ᐊᓄᓪᓚᓯᐊᓪᓗ ᐊᑦᑕᕐᓇᖅᑐᒦᖁᓇᒋᑦ ᑕᒪᒃᑯᐊ ᐱᓕᕆᐊᖑᓂᐊᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐊᑏᓗ ᒥᔅᑕ ᐲᑕᓴᓐ? 

 

ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓇᑎᓕᕆᓂᖅ ᐱᓪᓗᒍ, ᖃᓄᐃᓕᖓᓕᕐᒪᖔᖅ ᐅᓪᓗᒥᒧᑦ 

ᓇᓗᓇᐃᖅᓯᑲᐃᓐᓇᕆᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᖅᑯᑎᖅᑕᐅᓂᖓ ᑖᓐᓇ ᖃᐅᔨᓴᖅᑕᓚᐅᕐᒪᑦ 

ᑳᓐᑐᕌᒃᖓ ᑕᖅᑲᐅᖓᖅᑕᐅᓕᖅᑐᑦ ᐅᑯᐊ ᑮᓇᐅᔭᑦ ᐊᖏᖅᑕᐅᑉᐸᑕ. ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 

 

ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2027-2028 ᐃᓚᖃᖅᑐᑦ 

$350,000-ᓂ ᑮᓇᐅᔭᓂᑦ 8 ᐹᑦ ᐊᓯᔾᔨᑦᑕᐅᔪᓐᓇᖁᓪᓗᒋ, ᐊᒻᒪᓗ $275,000 ᐊᑐᖅᑕᐅᓂᐊᖅᖢᑎᑦ 15-ᓄᑦ 

ᐃᒐᓛᓄᑦ ᐊᕐᓇᐃᑦ ᐊᓄᓪᓚᒃᓰᕕᖓᓂ ᐃᖃᓗᓐᓂ. ᖃᖓ ᑖᒃᑯᐊ ᐱᔭᕇᖅᑕᐅᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐹᑦ, ᐊᒻᒪᓗ ᐃᒐᓛᑦ 

ᐸᕐᓈᕆᔭᐅᓗᐊᕌᓗᖃᑦᑕᖏᒻᒪᑕ ᑕᐃᒃᑯᐊᓗ ᒪᓕᒐᓄᑦ ᐊᙳᑎᒋᐊᖅᑎᑕᐅᒍᒪᓪᓗᑎᑦ ᑖᒃᑯᐊ ᐊᓯᔾᔨᖅᑕᐅᓂᐊᖅᑐᑦ. 

ᐅᑯᐊ ᐊᖏᖅᑕᐅᑉᐸᑕ ᑕᖅᑲᐅᖓᖅᑕᐅᓂᐊᖅᑐᑦ ᑎᑭᓵᕆᓗᒋᓪᓗ ᐊᕐᕌᒍ ᐅᒥᐊᕐᔪᐊᒃᑯᑦ ᑎᑭᓐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐲᑕᓴᓐ, ᐊᑏ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᖕᒪᑦ. ᐱᓕᕆᕕᓯ ᑮᓇᐅᔭᖅᑐᕈᑎᖏᑦ 

ᐅᖃᖅᓯᒪᔪᑦ $15,000 ᐊᕐᕌᒍᑕᒫᖅ ᐊᑐᖅᑕᐅᖃᑦᑕᕆᐊᓖᑦ ᑕᐃᓐᓇ ᓱᒡᓗᑯᑖᖅ ᐋᖅᑭᒋᐊᕐᕕᖕᒦᑦᑐᖅ ᐊᒻᒪᓗ 

ᓄᓇᕗᒻᒥ ᐊᕐᓇᐃᑦ ᐊᓄᓪᓚᒃᓰᕕᖓᑦ ᐃᖃᓗᓐᓂ. ᖃᓄᖅ ᑖᓐᓇ ᓈᓴᐅᑦ ᑕᐃᒪᓐᓇ ᐋᖅᑭᒃᑕᐅᓚᐅᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᔾᔪᑎᓅᖓᒐᓗᐊᖅᑎᓪᓗᒋᑦ, ᐃᒻᒪᖄ, 

ᐅᓇ ᑭᐅᖔᖅᐸᑦ ᐱᐅᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᒥᔅᑕ ᐸᓛᒃᑲᑖ, ᐊᑏ.  

 

ᐸᓛᒃᑲᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑖᓐᓇ ᐱᔭᕐᓂᖏᑦᑐᕈᓘᖕᒪᑦ, 

ᓱᓖᓛᒃ ᑎᑎᕋᐅᔭᖅᑕᐅᓂᖓᓃᕋᔮᕋᑦᑕ. ᑎᑎᕋᐅᔭᖅᑕᐅᕌᓂᒃᐸᑦ ᐊᒻᒪᓗ ᐸᕐᓈᕆᔭᕆᐊᓖᑦ ᑲᒪᒋᓗᑎᒃᑯᑦ 

ᐊᕐᕌᒍᓪᓗᐊᖑᓂᐊᖅᑐᖅ.  

 

ᑖᓐᓇ $15,000 ᑮᓇᐅᔭᑦ ᐅᖃᖃᑎᒋᑲᑕᓚᐅᖅᖢᑎᒃᑯᑦ ᑕᐃᒃᑯᐊ ᓈᓴᐅᑎᓂᒃ ᖃᐃᑦᑎᓚᐅᖅᑐᑦ ᖃᔅᓯᕌᕐᓂᐊᕐᒪᖔᑦ 

ᐅᖅᑰᓴᐅᑎᖏᓐᓄᑦ, ᖃᐅᒻᒪᖅᑯᑎᓄᑦ, ᐊᓯᖏᓐᓄᓪᓗ. ᐅᓪᓗᒥ ᕿᓚᓈᓗᐊᕋᑦᑕ ᑕᒪᒃᑯᐊ ᓇᓗᓇᐃᕈᓐᓇᙱᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ, ᐊᑏ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᖑᓕᕐᓗᒍ. ᐱᓕᕆᕕᓯ ᓈᓴᐅᑎᖏᑦ ᐅᖃᖅᓯᒪᔪᑦ 

ᐱᓕᕆᕕᓯᑦ ᑐᒃᓯᕌᖃᖅᑐᑦ, “ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᐃᑦ $1.0-ᒥᓕᐊᓐ ᑮᓇᐅᔭᑦ 2025-2026 ᐊᕐᕌᒍᐊᓂ, 

2029-2030-ᒧᑦ ᑎᑭᓪᓗᒍ.”  

 

ᖃᓄᖅ ᑖᒃᑯᐊ ᓈᓴᐅᑏᑦ ᐊᒻᒪᓗ ᐊᕐᕌᒍᑦ ᐋᖅᑭᒃᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑏᑦ ᑕᒪᒃᑯᐊ ᐱᓕᕆᓪᓗᑎᒃᑯᑦ, 

ᕿᒥᕐᕈᓇᖃᓯᐅᑎᓚᐅᖅᑕᕗᑦ ᐊᕐᕌᒍᒥ ᖃᔅᓯᓂᒃ ᑮᓇᐅᔭᑐᖃᑦᑕᕐᒪᖔᑦ ᐊᒻᒪᓗ ᑕᐃᒃᑯᐊ ᐊᓄᓪᓚᒃᓰᕖᑦ 

ᓄᓇᕗᒻᒦᑦᑐᑦ. ᑕᐃᒃᑯᐊ 8 ᒫᓐᓇ ᑲᒪᒋᔭᕗᑦ ᒪᑭᑕᑎᑕᕗᓪᓗ, ᑕᐃᒃᑯᐊ ᐸᕐᓇᐃᔩᑦ ᓇᓗᓇᐃᖅᓯᖃᑦᑕᖅᑐᑦ 

ᓯᕗᓪᓕᐅᔾᔭᐅᔪᒃᓴᓂᑦ ᐱᒋᐊᕈᓗᒡ ᑭᓱᑦ ᐊᑐᖅᑕᐅᒋᐊᖃᕐᓂᐊᕐᒪᖔᑦ ᐊᑦᑕᓇᔾᔭᐃᖅᓯᒪᓂᖅ ᑖᓐᓇ ᑐᙵᕕᒋᓪᓗᑎᒃᑯᑦ 

ᑕᒪᒃᑯᐊᓕᒫᑦ ᐃᓱᒪᒋᖃᑦᑕᖅᑕᕗᑦ.  

 

ᐊᒻᒪᓗ ᖃᐅᔨᒪᓪᓗᖓ ᑖᒃᑯᐊ ᓇᓕᖅᑯᑦᑎᖅᓯᒪᑐᐃᓐᓇᕐᒪᑕ ᐊᒻᒪᓗ ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᕈᑏᑦ ᑕᐃᒃᑯᐊ 

ᐱᐅᓂᖅᓴᐅᓂᖅᑰᖅᑐᑦ ᐊᑐᖔᕈᑦᑎᒃᑯᑦ, ᑭᓯᐊᓂ ᒐᕙᒪᒃᑯᑦ ᑕᒪᒃᑯᐊ ᕿᓗᖅᑭᑖᖅᑐᑦ ᑮᓇᐅᔭᐃᑦ ᐱᓪᓗᒋᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᖅ ᐃᓱᒪᒋᓪᓗᒍ.  

 

ᒫᓐᓇ ᑖᒃᑯᐊ ᖃᓄᐃᒋᙱᑕᕗᑦ, ᐃᓛᒃ, ᓈᒻᒪᒋᔭᒃᑲ. ᐊᙳᑎᓂᐊᖅᑰᕋᑦᑕ ᑕᒪᒃᑯᓄᖓ ᑭᙴᒪᒋᔭᐅᔪᓄᑦ. ᑭᓯᐊᓂ 

ᑐᐊᕕᕐᓇᖅᑐᖅᑕᖃᕌᖓᑦ ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᓐᓂᒃ ᑐᒃᓯᕌᖃᕈᓐᓇᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᐊᑎᖁᑎᓐᓂᒃ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂ 2026-ᖑᑎᓪᓗᒍ, ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ 

$447,000-ᓂᒃ ᑮᓇᐅᔭᓂᒃ, ᓄᑕᐅᙱᑦᑐᒥᑦ ᓄᑖᕐᒧᑦ ᓄᒃᑎᖅᑕᐅᔪᖅ ᒥᑦᑎᒪᑕᓕᒻᒥ ᐃᓚᖓ ᐊᓄᓪᓚᒃᓰᕕᐊ 

ᓴᓇᔭᐅᒃᑲᓐᓂᖁᓪᓗᒍᒃ. ᖃᓄᐃᓕᖓᓕᖅᐸ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᒥᐊᓇᖅ.  

 

ᑕᐃᒃᑯᐊ ᓇᓕᖅᑯᑦᑎᖅᑕᐅᓯᒪᔪᑦ ᕿᒥᕐᕈᓇᒃᖢᑎᒃᑯᑦ -- ᑳᓐᑐᕌᒃᑦᒥᒃ ᑐᓂᓯᓚᐅᖅᓯᒪᒐᑦᑕ ᒪᐃᒥ, ᑕᒪᓐᓇ 

ᐱᒋᐊᖅᓯᒪᓕᖅᑐᖅ ᐊᒻᒪ ᑕᒫᓂᖃᐃ $385,000 ᑮᓇᐅᔭᑦ ᐊᒥᐊᒃᑯᓚᐅᕐᒪᑕ. ᓄᑕᐅᙱᑦᑐᒥ ᓄᑖᕐᒧᑦ 

ᓄᒃᑎᕆᓚᐅᖅᑐᒍᑦ $400,000. ᒪᒥᐊᓇᖅ, ᐃᒃᓯᕙᐅᑖᖅ. ᐅᑯᐊ ᑭᐳᒃᑕᕐᓂᕋᒃᑭᑦ.  

 

ᑕᐃᓐᓇ ᑳᓐᑐᕌᒃᒥᒃ 2026-ᖑᑎᓪᓗᒍ ᑐᓂᔭᐅᓚᐅᖅᑐᖅ ᐊᒻᒪ ᐱᔭᕇᖅᑕᐅᕕᒃᓴᖃᖅᑐᖅ ᓄᕖᕝᕙ 

ᐃᓱᓕᒃᐸᓪᓕᐊᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᐊᑏ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂ 2026-ᖑᑎᓪᓗᒍ, ᒪᓕᒐᓕᐅᖅᑏᑦ ᐊᖏᖅᓯᓚᐅᖅᑐᑦ 

$385,000-ᓂᒃ ᑮᓇᐅᔭᓂᒃ ᐊᑭᑐᔪᖅᑐᕈᑎᒃᓴᐃᑦ ᓄᑕᐅᙱᑦᑐᒥᒃ ᓄᑖᕐᒧᑦ ᓴᓇᔭᐅᒃᑲᓐᓂᖁᓪᓗᒍ ᐋᖅᑭᒋᐊᕐᕕᐅᑉ, 

ᐊᕐᓇᐃᓪᓗ ᐊᓄᓪᓚᒃᓰᕕᖓ, ᐊᒻᒪᓗ ᒪᒃᑯᒃᑐᓄᑦ ᑐᕌᖓᔪᖅ. ᐅᓪᓗᒥᒧᑦ ᖃᓄᐃᓕᖓᓕᖅᐸᑦ ᑖᓐᓇ 

ᐱᓕᕆᐊᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᐊᑦᑎᐊᖅ ᐊᐱᕆᒐᕕᑦ ᑭᐅᒋᐊᖅᑲᐅᔭᕋ, 

ᑕᕝᕙᑦᑎᐊᖑᓕᖅᑐᖅ. ᒪᒥᐊᓇᖅ.  

 

ᐃᒃᓯᕙᐅᑖᖅ, $385,000 ᑮᓇᐅᔭᑦ ᐅᐊᑦᓯᔨᓄᑦ ᐊᑐᖅᑕᐅᔪᒃᓴᑦ ᑲᖏᖅᖠᓂᕐᒥᑦ. ᐊᒻᒪᓗ ᐃᓱᓪᓕᒃᑕᕐᕕᒃᓴᖓᑦ 

ᑕᐃᓐᓇ ᒫᓐᓇ ᓇᓗᓇᐃᖅᓯᒪᙱᑕᕗᑦ, ᑭᓯᐊᓂ ᑕᒪᒃᑮᒃ ᑖᒃᑯᐊᒃ ᒪᑐᐃᖅᑕᐅᓂᐊᖅᑑᒃ ᑕᒫᓂ ᐊᒻᒪᓗ ᑲᖏᖅᖠᓂᕐᒥ 

ᒪᑯᐊ ᓴᓇᒐᓛᒋᐊᓖᑦ ᑲᒪᒋᔭᐅᔪᓐᓇᕐᓂᐊᕐᒪᑕ ᐊᒻᒪᓗ ᓄᑖᙳᕆᐊᖅᑎᑕᐅᓗᓂ ᑲᖏᖅᖠᓂᕐᒥ ᐊᓄᓪᓚᒃᓰᕕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᑉᓗᑦᓯᐊᖅ, ᐊᐱᖅᑯᑎᒃᓴᖃᒃᑲᓐᓂᖅᐲᑦ? ᖁᔭᓐᓇᒦᒃ, 

ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᕕᑦ ᑲᖏᖅᖠᓂᖅ. ᑕᐃᒃᑯᐊᓕᑭᐊᖅ ᓄᓇᕗᑦ 

ᐊᕐᓇᐃᑦ ᐊᓄᓪᓚᒃᓰᕕᖓᑦ, ᐊᒻᒪᓗ ᒪᒃᑯᒃᑐᑦ ᐊᓄᓪᓚᒃᓰᕕᖓᑦ? ᖃᓄᐃᓕᖓᓕᖅᐸ ᑖᓐᓇ ᐱᓕᕆᐊᕆᔭᐅᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒻᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ ᐅᖃᓪᓚᖃᑎᒋᐊᓂᐊᖅᑕᕗᑦ 

ᒪᒃᑯᒃᑐᑦ ᑕᐃᓐᓇ ᐊᔾᔨᓕᐅᕈᑖ ᐊᓯᐊᓄᑦ ᐃᓕᔪᒪᒐᑦᑎᒃᑯᑦ, ᐊᔾᔨᓕᐅᖅᑕᐅᖏᓐᓇᖃᑦᑕᕐᓂᐊᕐᒪᑕ 

ᕿᒥᕐᕈᓇᒃᑕᐅᔪᓐᓇᕐᓗᑎᓪᓗ.  

 

ᒫᓐᓇ ᑕᐃᒪ ᐊᒡᒋᖅᑐᖅ ᐊᒻᒪᓗ ᐱᔭᕇᖅᑕᐅᒃᐸᑦ ᐊᕐᓇᐃᑦ ᐊᓄᓪᓚᒃᓰᕕᖓᑦ ᒪᒃᑯᒃᑐᑦ ᐱᔭᕇᖅᑕᐅᑐᐊᖅᐸᑦ ᐊᕐᓇᓄᑦ 

ᑐᕌᖓᔪᑦ.  

 

ᐊᒻᒪᓘᓐᓃᑦ ᑐᐊᕕᕐᓇᖅᑐᖃᓕᑲᓪᓚᑉᐸᑦ ᓇᕿᑐᐃᓐᓇᕆᐊᓖᑦ ᖃᐅᔨᒃᑲᐃᔾᔪᑦ ᐅᐊᑦᓯᔨᓂᒃ, ᑕᐃᒪᐃᑦᑐᒥᒃ 

ᐃᓕᓯᓂᐊᖅᑐᑦ,   ᐊᒻᒪ ᐊᓯᖏᓐᓂᙶᖅᑐᓂᒃ ᐱᔪᓐᓇᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᒥᔅᑕ ᖃᑉᓗᑦᓯᐊᖅ, ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᔫᓂ 2026-ᖑᑎᓪᓗᒍ, 

ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ $125,000 ᑮᓇᐅᔭᓂᒃ, ᓄᑕᐅᙱᑦᑐᓂᒃ ᓄᑖᕐᓄᑦ ᐊᑐᖅᑕᐅᔪᓐᓇᕐᓂᐊᕐᒪᑦ 

ᓄᓇᓯᐅᑎᒧᑦ. ᐅᓪᓗᒥ ᖃᓄᐃᓕᖓᓕᖅᐸ ᑖᓐᓇ ᑲᒪᒋᔭᐅᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ.  

ᓴᓂᕐᕙᐃᓯᒪᔪᒍᑦ ᓄᓇᓯᐅᒻᒧᑦ ᐱᔨᑦᑎᕈᑎᒋᔭᐅᓂᐊᕐᒪᑦ ᐊᒻᒪ ᐅᖓᑕᐅᔾᔨᓚᐅᖅᖢᑎᒃ. ᑖᓐᓇ $200,000-ᒧᑦ 

ᐋᖅᑭᒃᑕᐅᓯᒪᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᕆᓕᖅᖢᒍᒃ. ᐱᓕᕆᕕᓯ ᐊᖏᖅᑕᐅᓯᒪᔪᖅ 

2026-2027 ᐊᑭᑐᔪᖅᑐᕈᑏᑦ ᐃᓚᖃᖅᑐᑦ $155,000-ᓂᒃ ᑮᓇᐅᔭᓂᒃ ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ ᐃᒐᓛᖏᑦ 

ᐋᖅᑭᒋᐊᕐᕕᒻᒥ. ᐅᓪᓗᒥᒧᑦ ᑎᑭᖦᖢᒍ ᑖᓐᓇ ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒍᒪ ᑖᓐᓇ ᐆᑦᑑᑎᒥᒃ 

ᐋᖅᑭᒃᓯᓚᐅᖅᓯᒪᒐᒪ ᐃᒐᓛᓄᑦ ᑐᕌᖓᔪᓂᒃ, ᑭᓯᐊᓂ ᑕᐃᓐᓇ ᑲᔪᓯᔪᓐᓇᓚᐅᙱᒻᒪᑦ. ᒫᓐᓇ ᖃᓄᖅᑑᕈᑎᒋᔭᕗᑦ 

ᐊᒻᒪᓗ ᐃᓱᒪᒃᓴᖅᓯᐅᖅᑐᒍᑦ ᑕᐃᒃᑯᐊ ᐃᒐᓛᑦ ᐊᓯᔾᔨᖅᑕᐅᖁᓪᓗᒋᑦ.  

ᐃᓱᓕᒃᑕᕐᕕᓕᖅᓯᒪᙱᑦᑐᖅ ᐅᓪᓗᒥ, ᑭᓯᐊᓂ ᑐᓴᐅᒪᑏᓐᓇᕋᓱᖕᓂᐊᖅᐸᓯ ᖃᓄᐃᑉᐸᓪᓕᐊᓕᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᐊᑎᖁᑎᓐᓂ, ᒥᔅᑕ ᐃᖃᓗᒃ.  

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᐊᖏᖅᑕᐅᓯᒪᔪᖅ 2026-2027 $100,000-ᓂᒃ 

ᐃᓚᖃᖅᑐᑦ ᐊᑭᑐᔪᖅᑐᑎᒃᓴᓂ ᒥᑭᓐᓂᖅᓴᓄᑦ ᐊᑐᕐᓂᐊᖅᑐᓂᑦ ᑕᒪᒃᑯᓂᖓ ᐅᐊᔭᓅᖅᑐᓄᑦ ᐋᖅᑭᒋᐊᕐᕕᒻᒧᑦ 

ᐊᑐᕐᓂᐊᖅᑐᑦ. ᐅᓪᓗᒥᒧᑦ ᖃᓄᐃᓕᖓᓕᖅᐸ ᑖᓐᓇ ᐃᖅᑲᓇᐃᔮᕆᔭᐅᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑖᒃᑯᐊ ᐊᓄᓪᓚᒃᓰᕖᑦ ᑲᒪᒋᔭᐅᓂᖏᑦ ᐃᖅᑲᓇᐃᔭᖃᑎᖃᖅᑐᒍᑦ ᐸᓚᑎᓐ-ᑯᓐᓂ. ᐊᒻᒪᓗ ᕿᒥᕐᕈᓇᖕᓂᐊᖅᑕᕗᑦ 

ᖃᓄᐃᑦᑐᓂᒃ ᖃᓄᑎᒋ ᐃᖅᑲᓇᐃᔭᖅᑎᒋᔭᐅᔭᕆᐊᖃᕐᓂᐊᕐᒪᖔᑦ ᕿᒥᕐᕈᓇᒡᓗᒋᓪᓗ ᑭᓱᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐊᑐᐃᓐᓇᐅᓂᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐃᖃᓗᒃ, ᐊᑏ.  

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᒋᓯᒪᔭᐃᑦ 2026-2027 ᐊᑭᑐᔫᑎᓄᑦ ᐱᖃᓯᐅᑎᓯᒪᕗᖅ 

$75,000-ᓂᒃ ᒥᑭᔫᑎᓄᑦ ᑮᓇᐅᔭᖅᑐᖅᑐᓄᑦ ᐊᐅᓚᑦᓯᒍᑎᐅᓪᓗᐊᑕᖅᑐᓄᑦ ᐱᒐᓚᒃᑯᕕᐅᔪᓂᑦ ᐋᖅᑭᒋᐊᕐᕕᒻᒥ 

ᒪᒥᓴᕐᕕᒻᒥ. ᒫᓐᓇᒧᑦ ᑎᑭᑦᑐᒍ, ᖃᓄᐃᓕᖓᓕᖅᐸ ᑖᓐᓇ ᐃᖅᑲᓇᐃᔮᖑᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑖᒃᑯᐊ 

ᐊᓄᓪᓚᑦᓰᕕᓕᕆᔨᒃᑯᑦ ᑖᓐᓇ ᑎᑭᓴᐃᕝᕕᒋᔪᓐᓇᖅᑐᒥᒃ ᖃᐅᔨᒋᐊᔪᒻᒪᑦ ᖃᐅᔨᓂᐊᓕᖅᐳᒍᑦ ᒫᓐᓇᓵᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᒥᔅᑕ ᐃᖃᓗᒃ.  

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᑦ. ᐅᓇ ᑭᖑᓪᓕᖅᐹᖑᓂᐊᖅᑐᖅ.  

ᐃᖅᑲᖅᑐᐃᔪᓕᕆᔨᒃᑯᑦ ᑎᑎᕋᕆᐊᕐᖓᖅᑕᖏᑦ 2027-2028 ᐊᑭᑐᔫᑎᓄᑦ ᐱᖃᓯᐅᑎᕗᑦ $200,000-ᓂᒃ 

ᒥᑭᔫᑎᓄᑦ ᑮᓇᐅᔭᖅᑐᖅᑐᓄᑦ ᓄᓇᒃᑰᕈᑎᑖᖑᕙᑦᑐᓄᑦ. ᓇᓕᖅᑲᐃᑦ ᑕᑯᓪᓗᒋᑦ ᐱᓕᕆᐊᕐᒧᑦ ᐅᖃᖅᑐᒍ, “ᓯᑕᒪᑦ 

ᓂᐅᕕᐊᖑᒍᒫᖅᐳᑦ ᐊᓯᔾᔨᖅᑕᐅᓂᐊᕐᒪᑕ ᓄᓇᒃᑰᕈᑏᑦ. $200,000 ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᐱᖓᓱᓄᑦ 

ᓄᓇᒃᑰᕈᑎᓄᑦ.” ᐅᖃᖅᑕᒥᓂᖅ.  

 

ᐃᖅᑲᖅᑐᐃᔪᓕᕆᔨᒃᑯᑦ ᓴᓂᕐᕙᐃᓂᐊᖅᑐᑦ ᓯᑕᒫᓂᒃ ᓄᓇᒃᑰᕈᑎᑖᕈᑎᔅᓴᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑦ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᕗᖅ ᐅᖃᖅᑐᖅ. ᑖᒃᑯᐊ ᒪᒥᓴᕐᕕᒻᒥ 

ᐃᖃᓗᓐᓂ Ford F-150, ᑲᖏᖅᓯᓂᕐᒥ ᒪᒥᓴᕐᕕᒻᒧᑦ ᐊᒻᒪ ᓱᓇᒃᑯᑎᓂᒃ ᓄᓇᓕᐊᖅᑕᕈᔾᔨᓂᐅᕙᑦᑐᒧᑦ, ᓲᕐᓗ 

ᖃᒧᑕᐅᔭᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᐊᓯᖏᑦ ᓱᓕ ᐊᐱᖅᑯᑎᒃᓴᖃᖅᐸᑦ ᑖᒃᑯᐊ 

ᐊᓪᓚᕝᕕᒻᒪᕆᖓᓄᑦ ᐱᔪᑦ? ᒥᔅᑕ ᖃᒪᓂᖅ. 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2027-2028 ᐊᑭᑐᔫᑎᓄᑦ ᐱᖃᓯᐅᑎᓯᒪᕗᑦ $75,000.00−ᓂᒃ 

ᒥᑭᔫᑎᓄᑦ ᑮᓇᐅᔭᖅᑐᖅᑐᓄᑦ ᑲᖏᖅᓯᓂᐅᑉ ᒪᒥᓴᕐᕕᖓᓂ ᐊᑦᑕᓇᖅᑕᐃᓕᓂᕐᒧᑦ ᓄᑖᙳᕆᐊᕈᑎᑦᓴᐃᑦ. 

ᖃᖓᑭᐊᕐᖓᐃ ᑖᓐᓇ ᐱᔭᕇᖅᑕᐅᔪᒫᕐᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᓵᖅᑲᐅᔭᕋ ᐅᐊᑦᑎᐊᕈ 

ᐊᔾᔨᓕᐅᕈᑎᓂᒃ ᐊᑦᑕᓇᖅᑕᐃᓕᒪᖁᓪᓗᒋᑦ ᐃᖅᑲᓇᐃᔭᖅᑐᑦ ᑎᒍᔭᐅᓯᒪᔪᓪᓗ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ ᑎᑎᕋᕆᐊᙵᖅᑕᖏᑦ 2027-2028 ᐊᑭᑐᔫᑎᓄᑦ 

$300,000.00 ᒥᑭᔫᑎᓄᑦ ᑮᓇᐅᔭᖅᑐᕈᑎᑦᓴᓄᑦ ᐊᕐᓇᓄᑦ ᐊᓄᓪᓚᑦᓰᕝᕕᐅᔪᒧᑦ ᐊᒻᒪ ᐃᓅᓱᑦᑐᓄᑦ ᓴᓇᕝᕕᖓᓄᑦ, 

ᐱᙳᐊᕐᕕᖓᓄᓪᓗ ᐋᖅᑭᒋᐊᕈᑎᑦᓴᓄᑦ, ᖃᖓᓪᓕᑭᐊᖅ ᑖᒃᑯᐊ ᐱᔭᕇᖅᑕᐅᔪᒫᕐᓂᐊᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᑯᒐᓱᑕᐃᓐᓇᕐᒪᒍ ᓇᓕᖅᑲᖓ 

ᑮᓇᐅᔭᖅᑐᕈᑎᑦᓴᒧᑦ. ᒪᒥᐊᓇᖅ ᒪᓕᒐᓕᐅᖅᑏᑦ. ᐊᑕᐅᓯᐅᙱᑦᑐᓂᒃ ᕿᒥᕐᕈᑲᐃᓐᓇᕋᒃᑭᑦ ᐱᓕᕆᐊᒧᑦ ᑕᐃᑲᓂ. 

ᑖᓐᓇ ᓄᑖᙳᕆᐊᕈᑎᑦᓴᖅ ᐊᖏᖅᑕᐅᑉᐸᑦ ᑕᕝᕙ ᑎᑎᕋᐅᔭᖅᑕᐅᕙᓪᓕᐊᓕᓛᖅᑐᖅ ᐸᕐᓇᑕᐅᓗᓂ. ᐊᒻᒪᓗ 

ᐊᑭᑦᑐᕋᐅᑕᐅᔪᓐᓇᓕᕐᓗᓂ ᓴᓇᔭᑦᓴᐅᓂᖓ. ᑭᓯᐊᓂ, ᑲᔪᓯᒋᐊᕈᓐᓇᔾᔮᙱᑦᑐᒍᑦ ᑖᓐᓇ ᐊᖏᖅᑕᐅᓚᐅᙱᓐᓂᖓᓂ 

ᑐᑦᓯᕋᐅᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᖃᒪᓂᖅ, ᓱᓕᓘ? 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᕝᕕᓯ ᑎᑎᕋᕆᐊᙵᐅᑎᖏᑦ 2027-2028 ᐊᑭᑐᔫᑎᓂ 

ᐱᖃᓯᐅᔾᔨᕗᑦ $275,000.00 ᒥᑭᔫᑎᓄᑦ ᑮᓇᐅᔭᖅᑐᖅᑐᓄᑦ ᐊᕐᓇᓄᑦ ᐊᓄᓪᓚᑦᓰᕝᕕᖓᓄᑦ ᐊᒻᒪᓗ ᐃᓅᓱᑦᑐᓄᑦ 

ᐊᓇᐅᕕᖓᖕᓄᑦ, ᐊᒻᒪᓗ ᓴᐴᓗᑎᐅᒋᐊᒃᑲᓐᓂᕈᑎᑦᓴᓄᑦ. ᖃᖓᓕᑭᐊᖅ ᑖᒃᑯᐊ ᐱᐊᓂᒃᑕᐅᓛᖅᐹᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᖑᒐᔭᕐᓂᖓ ᒥᑦᓴᐅᓴᖅᓯᒪᔭᕗᑦ 

ᐅᑭᐊᒃᓵᖑᓛᖅᑐᒥᒃ ᐱᐊᓂᒃᑕᐅᔪᒫᕐᓂᐊᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐊᓯᖏᑦ ᓱᓕ ᐊᐱᖅᑯᑎᑦᓴᖃᖅᑐᖃᖅᐹ ᐊᖓᔪᖅᑲᐅᕕᒃ 

ᐱᓪᓗᒍ? ᑕᑯᙱᑕᐃᓐᓇᕋᒪ. ᒪᓕᒐᓕᐅᖅᑏᑦ ᐊᖏᖅᐹᑦ ᑖᒃᑯᐊ ᐊᖏᔪᖅᑲᐅᑎᖃᕐᕕᓐᓄᑦ $3.1 ᒥᓕᐊᓐ 

ᑮᓇᐅᔭᓂᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒑᓅᓕᕐᒥᑕ E-5. ᒫᓐᓇ ᕿᒥᕐᕈᓂᐊᓕᕐᒥᔭᕗᑦ ᐃᖅᑲᖅᑐᐃᔪᓕᕆᔨᒃᑯᑦ 

ᐊᑎᓕᐅᕐᕕᒃ ᐊᒻᒪ ᐃᖅᑲᖅᑐᐃᕕᓕᕆᓂᖅ. ᐊᐱᖅᑯᑎᑦᓴᖃᕐᕕᐅᕚ? ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᕝᕕᓯ ᑎᑎᕋᕆᐊᙵᐅᑎᖏᑦ 2027-2028 ᐊᑭᑐᔫᑎᓄᑦ 

ᐱᖃᓯᐅᑎᕗᑦ $431,000,000.00−ᓂᒃ ᓴᔅᑳᑦᓱᕙᓐ ᐃᖅᑲᖅᑐᐃᕕᒃ ᐊᒻᒪ ᐊᓄᓪᓚᑦᓰᕕᒻᒥ ᑐᓴᖅᑐᓕᕆᔾᔪᑎᐅᔪᓄᑦ. 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓇᓕᖅᑲᐃᑦ ᑕᒪᑐᒧᖓ ᑕᑯᑎᑦᓯᕗᑦ ᐃᖅᑲᖅᑐᐃᕕᓕᕆᔨᒃᑯᑦ ᓴᔅᑳᑦᓱᕚᓐ−ᒧᐊᓚᐅᖅᐳᑦ ᔮᓐᓄᐊᕆ 2026−ᒥ 

ᕿᒥᕐᕈᒋᐊᖅᑐᖅᓱᑎᑦ ᓴᔅᑳᑦᓱᕙ−ᒥ ᖃᓄᖅ ᐋᖅᑭᒍᑎᐅᒍᓐᓇᑦᓯᐊᕐᒪᖔᖅ ᓄᓇᕗᑦ ᐃᖅᑲᖅᑐᐃᕕᖏᓐᓂ. ᖃᓄᖅ 

ᕿᒥᕐᕈᓂᐅᔪᒥᒃ ᖃᐅᔨᓚᐅᖅᐱᓯ? ᑭᑐᒥᒃ ᖃᐅᔨᓚᐅᖅᐱᓯ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᐃᑉᓱᒪᓂ ᑭᖑᓂᐊᒍᓪᓗ 

ᐃᖅᑲᓇᐃᔭᖅᑎᕗᑦ ᑕᐃᑯᙵᒃᑲᓐᓂᔪᕗᑦ ᐋᒡᒌᓯᒥ ᐅᖃᖃᑎᖃᒃᑲᓐᓂᕆᐊᖅᑐᖅᓱᑎᑦ ᑖᑦᓱᒪᙵᑦ ᖃᕆᑕᐅᔭᔪᑦ 

ᐊᑐᖅᑐᑦᓴᒥᒃ ᐊᑐᕋᔭᖅᑕᑦᑎᓐᓂᒃ. ᐱᐅᖅᑰᔨᓪᓚᕆᑦᑐᖅ ᒫᓐᓇᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐲᑕᓴᓐ, ᓱᓕᓘ? ᑲᔪᓯᒋᑦ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᑎᒪᑦᓯᐊᕐᓂᕋᑉᓯ ᖃᐅᔨᔭᓯᖅᑲᐃ ᕿᒥᕐᕈᓂᑦᓯᖕᓂᑦ 

ᓈᒻᒪᖅᑰᓚᐅᖅᐳᑦ? ᑖᓐᓇ ᑐᑭᓯᓇᑦᓯᐊᕋᓗᐊᕐᒪᖔᖅ ᖃᐅᔨᒋᐊᖅᑳᖅᐳᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᕆᖕᒪᑦ. ᑐᑭᓯᒋᐊᒃᑲᓐᓂᕈᒪ 

ᐅᖃᕆᐊᖅᑲᐅᒐᓗᐊᖅᑕᒃᑲ, ᑐᓴᖅᑐᓕᕆᔾᔪᑎᓯᐅᑎᑦ ᖃᕆᑕᐅᔭᕐᒧᑦ ᐊᑕᐅᓯᐅᙱᑦᑐᑦ ᐊᔾᔨᒌᙱᑦᑐᑦ ᐱᒍᓐᓇᖅᑕᕗᑦ 

ᐅᕙᒍᑦ ᓴᓇᐅᒐᖓᓂᒃ ᓴᓇᔭᐅᒃᑲᐃᕈᓐᓇᕆᓪᓗᑕ ᐊᓯᖏᓐᓂᓪᓘᓐᓃᑦ ᓂᐅᕕᐊᑦᓴᐅᕙᑦᑐᓂᑦ.  

 

ᕿᒥᕐᕈᑎᓪᓗᑕ ᐊᔾᔨᒌᙱᑦᑐᓂᒃ ᖃᕆᑕᐅᔭᖅᓯᐅᑎᐅᔪᓂᒃ ᑲᓇᑕᒥ ᐱᓗᐊᖅᑐᖅ, ᐊᒻᒪᓗ ᑭᓱᑦ ᓂᐅᕕᐊᑦᓴᐅᕙᒻᒪᖔᑖ 

ᐅᖃᐅᓯᕆᔪᒻᒥᒐᑉᑎᒍᑦ, ᓴᔅᑳᑦᓱᕙᓐ−ᒥ ᒐᕙᒪᒃᑯᑦ ᖃᕆᑕᐅᔭᖅᑐᖅᓯᐅᑎᖓᑦ ᒪᓕᑦᓯᐊᖅᑰᔨᖕᒪᑦ ᐅᕙᒍᑦ 

ᑭᙳᖅᑕᖓᓂᒃ. 

 

ᐅᖃᖃᑎᑦᓴᐃᓐᓇᖅᐸᓪᓕᐊᒐᑉᑕ ᐊᓪᓛᑦ ᑕᖅᑮᒃ ᒪᕐᕉᒃ ᐊᓂᒍᖅᑑᒃ ᑕᐅᕗᙵᖅᑎᑦᓯᒃᑲᓐᓂᔪᒐᑦᑕ 

ᐃᖅᑲᓇᐃᔭᖅᑎᑎᓐᓂᒃ ᐱᓪᓗᐊᑕᖅᑐᓂᒃ, ᐊᒻᒪᓗ ᖃᓄᖅ ᓄᓇᕗᒻᒧᑦ ᐊᑑᑎᖃᕐᓂᐊᕐᒪᖔᖅ ᐊᑐᖅᑕᐅᓪᓚᑦᑖᓕᕈᓂ 

ᑲᒪᖃᑦᑕᕋᔭᖅᑐᓂᒃ ᑕᒫᓂ ᐊᑐᖅᑕᐅᓪᓚᑦᑖᕐᓂᖓᒍᑦ, ᐱᓕᒻᒪᑦᓴᐃᓂᕐᒧᓪᓗ ᐱᒐᔭᕐᒥᔪᖅ ᓯᕗᒧᕆᐊᕈᑦᑎᒍᑦ.  

 

ᑭᓯᐊᓂ, ᐱᔪᒪᔭᕗᑦ ᑕᑯᓪᓗᒍ ᑲᖐᓇᖅᐳᖅ ᓴᔅᑳᑦᓱᕙᓐ−ᒥ ᒐᕙᒪᒃᑯᑦ ᑐᙵᓇᓪᓚᕆᒃᓯᒪᒻᒪᑕ 

ᑐᓴᐅᒪᑎᑦᓯᑦᑐᐃᓐᓇᙱᑦᓱᑎᑦ ᑭᓯᐊᓂ ᐱᓕᒻᒪᑦᓴᐃᓂᕐᒧᑦᑕᐅᖅ ᐃᖅᑲᓇᐃᔭᖅᑎᖁᑎᕗᑦ ᐱᓇᓱᖃᑎᒋᓪᓗᒋᑦ 

ᐃᕕᖅᑎᐸᓪᓕᐊᓂᐊᕐᒪᔾᔪᑦ ᑖᓐᓇ ᖃᕆᑕᐅᔭᕐᒧᑦ ᐊᑐᖃᑦᑕᕋᔭᖅᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐲᑕᓴᓐ ᑲᔪᓯᒋᐊᕆᑦ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᑦᓯᐊᕐᒪᒍ.  

 

ᐊᐱᖅᑯᑎᒋᓕᕆᕙᕋ ᓇᓕᖅᑲᐃᑦ ᑖᑦᓱᒧᖓ ᐱᓕᕆᐊᕐᒧᑦ ᐱᓕᕆᕝᕕᓯ ᐅᖃᖅᓱᒋᑦ ᑎᑎᕋᖅᐸᓪᓕᐊᓕᓚᐅᖅᑐᑦ 

ᐊᖏᕈᑎᓕᐅᕈᑎᒥᒃ ᑐᑭᓯᐅᒪᖃᑎᒌᖕᓂᕐᒧᑦ ᑖᑦᓱᒧᖓ ᔮᓐᓴᓐ ᖃᕆᑕᐅᔭᕐᒧᑦ ᐊᐊᑐᖅᑐᒥᒃ. ᑕᐃᒪ ᖃᖓ 

ᐱᐊᓂᒃᑕᐅᔪᒫᕐᓂᐊᖅᐹ ᐊᖏᕈᑎᓕᐊᖑᓯᒪᔪᖅ? ᐊᒻᒪᓗ ᖃᖓᒃᑯᑦ ᐊᑎᓕᐅᖅᑕᐅᔪᒫᖅᐸ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᒃᑲᓗᐊᖅᐳᒍᑦ ᒫᓐᓇᑯᓗᒃ ᐃᖅᑲᓇᐃᔮᖑᓯᒪᓕᕐᒪᑦ ᓯᑏᕝᕙᒥᓂᑦ, ᐊᒃᑑᕝᕙᒧᑦ ᑎᑭᑦᑐᒍ ᑕᑯᓇᖅᓱᑎᑦ 

ᐊᖏᕈᑎᑦᓴᒧᑦ ᐊᑎᓕᐅᕋᑦᓴᖅ ᐊᒻᒪᓗ ᒪᓕᑦᓯᐊᕋᓗᐊᕐᒪᖔᑦ ᐋᖅᑭᒋᐊᕌᕐᔪᒃᑯᑦᑎᒍᑦ ᓈᒻᒪᕆᔭᑦᑎᓐᓄᑦ 

ᐃᕕᖅᑎᑕᐅᓂᐊᕈᓂᓗ ᐊᑐᓕᖅᑎᑕᐅᓗᓂ ᐃᖅᑲᖅᑐᐃᔪᓕᕆᔨᒃᑯᓐᓂ ᐃᖅᑲᖅᑐᐃᕕᓐᓂᓪᓗ.  

 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐲᑕᓴᓐ, ᑲᔪᓯᒋᑦ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓗᒍ. ᐃᖅᑲᖅᑐᐃᕕᓕᕆᔨᒃᑯᑦ ᓇᓕᖅᑲᖏᑦ 

ᑕᑯᑎᑦᓯᓯᒪᕗᑦ ᐱᓕᕆᐊᖑᔪᖅ ᐅᖃᖅᓱᒋᑦ “ᐱᖓᓱᐃᓕᖓᒋᐊᖅᓯᒪᕗᖅ. ᐱᓕᕆᐊᖅᓴᕐᓗ ᐱᒋᐊᓚᐅᖅᓯᒪᕗᖅ 

2025-2026-ᒥ. ᒫᓐᓇᓕ ᖃᓄᐃᓕᖓᓕᖅᐸ ᑖᓐᓇ ᐃᖅᑲᓇᐃᔮᖑᔪᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᑲᓂ ᐱᓇᓱᐊᕈᓯᓂᒃ 

ᐊᒡᒋᖅᑐᓂᒃ ᑭᖑᓪᓕᖅᐹᖅᓯᐅᓚᐅᖅᑕᕗᑦ ᐱᓇᓱᓐᓂᐊᖅᑕᕗᑦ ᑖᓐᓇ ᐊᖅᑯᑎᒋᒋᐊᕐᓂᐊᕈᑦᑎᒍᑦ ᕿᓚᒥᑯᓘᓛᖅᑐᖅ 

ᑕᑯᓐᓇᓚᐅᖅᑐᒍᑦ ᐊᒡᓛᑦ ᐃᕕᖅᑎᑕᐅᒐᔭᕐᓗᓂ ᐅᐱᕐᖔᖅ 2027−ᖑᓕᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐱᐊᓂᖅᑰᕐᒪᑕ ᐊᑎᓕᐅᖅᓯᒪᔪᑦ. ᐊᒻᒪ 

ᐃᖅᑲᖅᑐᐃᕕᓕᕆᓂᕐᒧᑦ. ᒪᓕᒐᓕᐅᖅᑏᑦ ᐊᖏᖅᐹᑦ ᑖᒃᑯᐊ ᑲᑎᑦᑐᒋᑦ ᐊᑐᕈᒪᔭᖏᑦ $4,301,000.00? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᒪᑉᐱᒐᖓᓄᑦ E-7−ᒧᐊᓕᕐᒥᑕ. ᕿᒥᕐᕈᓂᐊᓕᕐᒥᔭᕗᑦ 

ᐃᖅᑲᖅᑐᐃᔪᓕᕆᔨᒃᑯᑦ ᐊᓄᓪᓚᑦᓰᕕᓕᕆᔨᖏᑦ. ᐊᐱᖅᑯᑎᑦᓴᖃᕐᕕᐅᕙᑦ? ᒥᔅᑕ ᐳᐊᑐ, ᐊᑏᒎᖅ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 2026 ᐊᖏᕈᑎᖃᔪᕗᑦ $106,000.00-ᓂᒃ ᐊᑭᑐᔫᑎᓄᑦ 

ᐊᒥᐊᒃᑯᓄᑦ ᖁᕐᓗᖅᑑᕐᒥ ᓄᑖᙳᕆᐊᖅᑕᐅᓚᐅᕐᓂᖓ ᑕᐃᑲᓃᑦᑐᖅ. ᒫᓐᓇ ᖃᓄᐃᓕᖓᓕᖅᐹ ᑕᐃᓐᓇ 

ᐃᖅᑲᓇᐃᔮᖑᔪᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᑦᓯᕙᐅᑖᖅ, ᑖᓐᓇ ᓯᕗᓪᓕᖅᐹᖅ 1, ᐱᐊᓂᒃᑕᐅᓚᐅᖅᑐᖅ. ᐅᓇ ᐊᒡᒍᕆᐊᖅᑕᐅᕙᓪᓕᐊᑎᓪᓗᒍ 

ᐃᓱᐊᑦᑎᐊᙱᓐᓂᖏᒃ ᖁᖁᐊᕈᑏᑦ ᖃᐅᔨᔭᐅᒪᐅᖅᑐᑦ, ᐅᐊᔭᖏᓪᓗ. ᑭᓯᐊᓂ, ᐱᒍᓐᓇᖅᓯᓯᒪᙱᑦᑐᒍᑦ 

ᓇᔪᖅᑕᐅᔪᓐᓇᕐᓂᖓᓂᒃ. ᒫᓐᓇᑯᓘᓚᐅᖅᑐᖅ, ᐃᓛᒃ, ᐅᓪᓗᓂ ᐊᒡᒋᖅᑐᓂᒃ ᐱᐊᓂᒃᑕᐅᓂᐊᓕᖅᑐᖅ.  

 

ᐱᒻᒪᕆᐅᒻᒪᐃᓛᒃ ᐱᐊᓂᒃᑕᐅᔭᕆᐊᖃᓪᓚᕆᓐᓂᖓ ᖁᖁᐊᕈᑏᑦ 24/7 ᐱᔪᓐᓇᑦᓴᐃᓐᓇᕆᐊᖃᕐᒪᑕ. ᑖᓐᓇ 

ᐱᐊᓂᒃᑕᐅᓵᓕᖁᒐᑦᑎᒍᑦ ᐅᐊᑦᑎᐊᕉᙱᑦᑐᖅ. ᐊᒻᒪ ᑭᖑᓪᓕᖅᐹᒥᒃ ᖃᐅᔨᓴᖅᑕᐅᒋᐊᖃᓛᕐᒥᔪᖅ ᑖᓐᓇ 

ᓄᑖᙳᕆᐊᖅᑕᐅᖅᑐᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐳᐊᑐ, ᑲᔪᓯᒋᐊᕆᑦ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᕝᕕᓯ ᐊᖏᖅᑕᐅᓯᒪᔪᑦ 202ᑦ-2026 ᓇᓕᖅᑲᖏᑦ 

ᐅᖃᖅᓯᒪᒻᒪᑕ ᐃᓚᕗᑦ ᐅᐸᑦᑕᕐᕕᖓ ᓯᕗᓪᓕᖅᐹᖅᓯᐅᑦ ᐱᐊᓂᒃᑕᐅᔪᒫᕐᓂᖓᓂᒃ ᑎᓰᕝᕙ 5, 2025-ᒥ. 

ᑭᐅᖅᑲᐅᔭᕋᓗᐊᑦ, ᑭᓯᐊᓂ ᖁᔭᓐᓇᒦᒃ, ᐃᑦᓯᕙᐅᑖᖅ. 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᐊᑦᓴᕈᓘᓚᐅᖅᑐᑦ ᓄᑖᙳᕆᐊᖅᑕᐅᔪᑦ 

ᐃᒥᕐᔪᑏᑦ, ᑭᓈᓗᔾᔪᑏᑦ, ᐅᐊᔭᖏᓪᓗ ᖃᐅᔨᒪ−ᐃᖅᑲᐅᒪᓪᓗᒍ ᐃᖅᑲᓇᐃᔮᕆᓚᐅᖅᓯᒪᓐᓂᕐᒪᒍ 

ᐅᐊᔭᓕᕆᖃᑦᑕᕐᓂᑰᒻᒥᒐᕕᑦ, ᑐᒡᓕᐊᓂᒃ ᐱᓕᕆᐊᖑᕙᓪᓕᐊᓂᐊᕐᓂᖓ ᑕᐅᑐᒃᐸᓪᓕᐊᓕᕐᒥᒐᑉᑎᒍᑦ.  

 

ᑖᓐᓇ ᓄᑖᙳᕆᐊᑦᑕᐅᓂᑦᓴᖓᓄᑦ ᐅᐊᔭᖏᑦ ᓄᑖᙳᕆᐊᖅᑕᐅᔪᒻᒪᑦ. ᐃᒻᒪᖄ ᐲᔭᕆᐊᖃᓛᕋᑦᑎᒍᑦ 

ᓴᓇᓚᐅᖅᑕᕕᓂᑎᑦ. ᐅᐸᓗᖓᐃᔭᕆᐊᖅᓯᒪᓂᐊᕐᓗᒍ ᑐᒡᓕᐊᓂ ᓴᓇᔭᐅᒋᐊᓕᖅᐸᑦ, ᑰᖃᕐᕕᖏᓪᓗ ᑕᒪᒃᑯᐊ.  

 

ᐱᐊᓂᒃᑕᐅᓯᒪᔪᐃᓐᓇᐅᓕᖅᑐᑦ ᓯᕗᓪᓕᖅᐹᖓᓐᓂᒃ ᓴᓇᔭᐅᒋᐊᕈᑎᖏᑦ. ᐋᒡᒐᐃᒐᓗᐊᖅ ᖁᖁᐊᕈᑎᖏᑦ, 

ᖃᐅᔨᓴᖅᑕᐅᑦᓯᐊᕐᓗᑎᑦ ᑭᖑᓪᓕᖅᐹᒥᓗ ᖃᓄᐃᙱᓐᓂᕋᖅᑕᐅᓕᕐᓗᑎᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑭᐅᒐᕕᑦ. 2027-2028 ᑖᒃᑯᐊ ᓇᓗᓇᐃᖅᓯᔾᔪᑏᑦ 

ᖁᕐᓗᖅᑐᕐᒥ ᐃᓕᓗᒋᑦ ᑖᓐᓇ ᐊᓄᓪᓚᒃᓰᕕᒃ ᓄᑖᕈᕆᐊᖅᑕᐅᓂᖓᓄᑦ ᑖᒃᑯᐊ ᐱᕙᓪᓕᐊᒍᑎᒋᔭᐅᓂᒃᓴᖓᑕ 

ᑭᖑᓪᓕᕐᒥᒃ ᐱᓕᕆᔭᐅᖕᒪᑦ ᐃᖅᑲᓇᐃᖅᑕᐅᖕᒪᑕ.  

 

ᐱᓕᕆᕕᓪᓗ ᒫᓐᓇ ᑐᓴᕋᓱᐊᕐᓂᖃᓕᖅᑐᑦ. ᐅᑕᖅᑭᔪᑦ ᖃᐅᔨᒋᐊᕈᑕᐅᓚᐅᖅᑐᓂᒃ ᑭᓱᓕᕆᓂᐊᕐᒪᖔᑕ 

ᑳᓐᑐᕌᒃᑦ−ᒐᒃᓴᓄᑦ. ᐅᓪᓗᒥᒧᑦ ᑎᑭᓪᓗᒍ ᖃᓄᐃᓕᖓᓕᖅᐸᑦ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑳᓐᑐᕋᒃᑦ−ᓄᑦ 

ᐱᓇᓱᒍᑎᐅᔪᑦ ᑖᒃᑯᐊ ᐱᔭᕇᖅᑕᐅᕙᓪᓕᐊᓕᖅᑐᑦ ᒫᓐᓇ. ᐊᖏᖅᑕᐅᒃᐸᑦ ᑖᓐᓇ ᑮᓇᐅᔭᖅᑐᕈᑎ ᐱᓕᕆᐊᒃᓴᖅ 

ᓯᕗᒻᒧᐊᖕᓂᐊᖅᑐᖅ ᑖᒃᑯᐊ ᑳᓐᑐᕋᒃᑦ−ᒐᒃᓴᐃᑦ ᓴᖅᑭᑕᐅᑦᓴᐅᑎᒋᓂᐊᖅᑐᑦ ᐱᔪᓐᓇᖅᓯᑐᐊᕈᑎᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒐ. ᐱᓕᕆᕕᓯ 2027-2028−ᒥ 

ᓇᓗᓇᐃᖅᓯᔾᔪᑏᑦ ᖁᕐᓗᖅᑐᕐᒥ ᐃᓚᕗᑦ ᐊᓄᓪᓚᒃᓰᕕᐅᑉ ᓄᑖᕈᕆᐊᖅᑕᐅᓂᖓ ᐅᖃᖅᓯᒪᖕᒪᑕ ᐱᔭᕇᖅ ᐃᓛᒃ, 

ᑳᓐᑐᕌᒃᑦ ᑐᓂᔭᐅᒐᔭᖅᑐᖅ ᔪᓚᐃ 2026-ᒥ ᐅᓪᓗᒥᒧᑦ ᑎᑭᓪᓗᒍ ᑳᓐᑐᕌᒃᑦ ᑖᓐᓇ ᑐᓂᔭᐅᓯᒪᓕᖅᐹ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᑳᓐᑐᕌᒃᑦ ᑐᓂᔭᐅᓂᐊᖅᑐᖅ 

ᐱᓇᓱᐊᕈᓯᕐᓂᒃ ᐊᒡᒋᖅᑐᓂ ᓄᕖᕝᕙᒥ. ᑎᑎᕋᖅᓯᒪᔪᖁᑎᒃᑲ ᐅᖃᖅᓯᒪᔪᑦ ᐱᓇᓱᐊᕈᓯᑦᑎᓐᓂ ᐊᒡᒋᖅᑐᓂ ᑖᒃᑯᐊ 

ᑳᓐᑐᕌᒃᑦ−ᒐᒃᓴᑦ ᑐᓂᔭᐅᓂᐊᖅᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᑕᕝᕙ ᐊᐱᖅᑯᑎᒃᓴᐃᑦ ᐊᓄᓪᓚᒃᓰᕕᓕᕆᓂᕐᒧᑦ ᐱᓕᕆᕖᑦ 

ᐱᔭᕇᖅᐳᑦ. ᒪᓕᒐᓕᕆᔨᒃᑯᑦ ᐊᓄᓪᓚᒃᓰᕕᓕᕆᔾᔪᑎᒃᓴᖓᑦ ᐊᑭᑐᔪᓄᑦ, $5,763,000.00. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-2−ᒨᕆᑦᑎ. ᑲᑎᒪᔩᑦ ᐊᖏᖅᐹᑦ ᐱᓕᕆᕕᖓᑦ ᒪᓕᒐᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖓᑦ $13,164,000.00. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ ᐱᔭᕇᕋᑦᑎᒍᑦ ᐊᑐᕈᒫᖅᑕᖏᑦ ᒪᓕᒐᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑎᒃᓴᐃᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐅᔪᖅ ᐃᓕᓴᖅᓯᒍᑦᑕ ᑖᒃᑯᓂᖓ 

ᑮᓇᐅᔭᖅᑐᕈᑎᒃᓴᓂᒃ ᑐᓂᓯᒍᑦᑕ. ᑐᒃᓯᕋᐅᑎᑦᑎᓐᓂ ᐊᒥᐊᒃᑯᑐᐃᓐᓇᕐᓂᒃ ᐱᓇᓱᙱᓪᓗᑕᐅᓐᓃᑦ ᑭᓯᐊᓂ 

ᐊᓄᓪᓚᒃᓰᕕᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᖁᓪᓗᒋᑦ ᐃᓄᖁᑎᕗᑦ ᑕᒪᒃᑯᐊ ᐱᔨᔅᓯᖅᑕᕗᓪᓗ ᐃᖅᑲᓇᐃᔭᖅᑏᑦ.  

 

ᒫᓐᓇ ᓵᑦᑎᓐᓃᑦᑐᑦ ᐅᓪᓗᒥᒧᑦ ᑎᑭᓪᓗᒋᑦ ᐃᖅᑲᓇᐃᔭᖅᑕᐅᖃᑦᑕᕐᓂᐊᕐᒪᑕ. ᖁᔭᓐᓇᒦᕈᒪᔭᕋ ᒥᔅ ᐃᐅᓪᔅᕘᑦ, ᒥᔅᑕ 

ᕙᓛᑲᑕᐃᓗ, ᑖᒃᑯᓂᖓ ᐊᓂᑲᑕᖕᒪᑕ. ᐃᒃᓯᕙᐅᑖᖅ, ᐅᖃᓚᐅᕋᒪᐃᓛᒃ ᑕᒫᓂ ᐃᖅᑲᓇᐃᔭᖅᑐᑦ ᐱᓕᕆᕕᑦᑎᓐᓂ 

ᓵᑦᑎᓐᓃᖃᑦᑕᖅᑐᑦ ᑕᑯᒃᓴᐅᙱᑦᑐᒃᑯᑦ ᐅᓄᖅᑐᐊᓗᐃᑦ ᐃᖅᑲᓇᐃᔭᖃᑦᑕᖅᑐᑦ ᑐᓴᒐᒃᓴᓂᒃ ᐸᕐᓇᐅᓪᓗᑎᒃ.  

 

ᑖᒃᑯᐊ ᓇᓗᓇᐃᖅᓯᔾᔪᑏᓪᓗ ᐱᓇᓱᒃᑎᓪᓗᒋᑦ ᑮᓇᐅᔭᖅᑐᕈᑎᒃᓴᑦᑎᓐᓂ ᐱᔪᒪᑎᓪᓗᑕ. ᖁᔭᓐᓇᒦᖅᐸᒃᑲ ᑲᑎᒪᔩᑦ 

ᑖᒃᑯᓄᖓ ᐅᔾᔨᖅᓱᑦᑎᐊᖅᓯᒪᖕᒪᑕ, ᐊᒻᒪ ᑲᑎᒪᔨᕋᓛᓄᑦ ᑐᓴᖅᑎᑦᑎᖃᑦᑕᕐᓂᐊᖅᐳᖓ ᑖᒃᑯᐊ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐃᖅᓱᑦᑏ, ᐅᑯᐊ ᐊᓂᑎᓚᐅᒃᑭᑦ. 10 ᒥᓂᔅᓯ ᕿᑲᑲᐃᓐᓇᕐᓂᐊᕋᑦᑕ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓ ᐊᑐᕈᒫᕐᓂᐊᖅᑕᖏᓐᓂᒃ ᐊᑭᑐᔪᓂᒃ ᐱᓕᕆᓂᐊᕋᑦᑎᒍᑦ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᑲᐃᓐᓇᖅᑐᖅ 16:33 ᐊᒻᒪᓗ ᐱᒋᐊᒃᑲᓂᖅᑐᑎ 16:44 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᓚᐅᕐᒥᑕ. ᐊᐱᕆᔭᕋ ᒥᓂᔅᑕ ᒪᐃᓐ, ᐃᖅᑲᓇᐃᔭᖅᑎᓂ ᑕᐅᓄᖓ 

ᓵᔅᓯᓄᐊᖁᔨᕖᑦ?  

 

ᓯᕗᓕᖅᑎ ᐋᕐᓗᒃ ᒪᐃᓐ: ᐄ’. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᓵᔅᓯᓄᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ ᐃᓯᖅᑎᓚᐅᒃᑭᑦ. ᒥᔅᑕ ᒪᐃᓐ ᓂᐱᓕᐅᖅᑕᓯᒪᓂᐊᕐᒪᑦ ᐊᑎᖏᑦ 

ᑕᐃᓗᒋᑦ ᐃᖅᑲᓇᐃᔭᖅᑎᑎᑦ ᐊᒻᒪ ᒪᑐᐃᕈᑎᑎᑦ ᐅᖃᐅᓯᕆᓗᒋᑦ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐱᖃᑎᒋᔭᒃᑲ ᐅᓪᓗᒥ ᑐᖏᓕᖓ ᑮᓇᐅᔭᓕᕆᔨᒃᑯᑦ ᑖᓂᐅᓪ ᔭᖕ, 

ᒥᓂᔅᑕᐅᑉ ᑐᖏᓕᐊ, ᐊᒻᒪᓗᑦᑕᐅᖅ ᓴᐅᒥᓐᓃᑦᑐᖅ ᐃᐸᕋᒻ ᓱᓚᒪᓐ, ᑖᓐᓇ ᐊᖏᔪᖅᑳᖓ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓂ.  

ᐃᒃᓯᕙᐅᑖᖅ ᐊᒻᒪ ᑲᑎᒪᔩᑦ, ᖁᕕᐊᓱᑦᑐᖓ ᑕᒫᓂᑦᑐᓪᓗᐊᕋᒪ ᐅᑉᓗᒥ ᑮᓇᐅᔭᓕᕆᔨᒃᑯᑦ ᑐᒃᓯᕌᕈᑎᒋᓯᒪᔭᖓ 

2027-2028 ᐅᑭᐅᖓᓄᑦ ᐅᖃᐅᓯᕆᔭᖅᑐᖅᖢᒍ.  

 

(ᑐᓵᔨᑎᒎᓕᖅᑐᖅ) ᐃᓚᒋᔭᐅᓪᓗᓂ 2027-28−ᒧᑦ ᐊᑭᑐᔫᑎᓄᑦ ᖃᔅᓯᑐᕐᓂᐊᕋᓱᒋᔭᐅᔪᓄᑦ, ᑮᓇᐅᔭᓕᕆᔨᒃᑯᑦ 

ᑐᒃᓯᕋᖅᐳᑦ $9.7 ᒥᓕᐊᓂᒃ ᐱᔭᕇᖅᓯᔪᒪᓪᓗᑎᒃ ᓄᑖᙳᕆᐊᖅᑎᑦᑎᓂᕐᒥᒃ ᒐᕙᒪᑦᑕ ᑮᓇᐅᔭᓕᕆᓂᕐᒧᑦ 

ᐃᖅᑲᓇᐃᔭᖅᑐᓕᕆᓂᕐᒧᓪᓗ (HR) ᐊᑐᖅᑕᐅᕙᒃᑐᓂᒃ ᑲᔪᓰᓐᓇᖅᑐᒃᑯᑦ ᐊᑐᓕᖅᑎᑦᑎᕙᓪᓕᐊᓂᒃᑯᑦ ᐅᑯᓄᖓ 

Oracle Fusion Cloud (Oracle).   

 

ᐅᓪᓗᒥᒧᑦ ᑎᑭᖦᖢᒍ, ᒪᓕᒐᓕᐅᕐᕕᒃ ᐊᖏᖅᓯᓯᒪᓕᖅᐳᖅ $51.85 ᒥᓕᐊᓂᒃ ᐊᑐᓕᖅᑎᑕᐅᓂᖓᓄᑦ Oracle-ᑯᑦ. 

ᑖᒃᑯᐊ ᑐᒃᓯᕋᐅᑕᐅᒃᑲᓐᓂᖅᑐᑦ, ᑲᑎᖦᖢᒋᑦ ᐊᑭᑐᔪᖅᑐᕈᑎᒃᓴᑦ $61,55 ᒥᓕᐊᖑᓂᐊᖅᑐᑦ. 

 

ᐃᒃᓯᕙᐅᑖᖅ, ᑖᓐᓇ ᓄᑖᖅ Oracle ᐊᑐᖅᑕᐅᕙᒃᑐᖅ ᐊᑕᓕᖅᑎᑦᑎᕙᒃᐳᖅ ᐱᓕᕆᕝᕕᒋᔭᐅᔪᒥ ᑐᓴᖅᑕᐅᔪᒃᓴᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᑮᓇᐅᔭᓕᕆᔨᒃᑯᓐᓂ ᐊᓯᖏᓐᓂᒡᓗ ᐊᐅᓚᑦᑎᔾᔪᑕᐅᕙᒃᑐᓂ. ᐊᑐᓕᖅᑎᑕᐅᓂᖓ 

Oracle ᒪᕐᕉᖕᓄᑦ ᓴᖅᑭᑕᐅᓯᒪᕗᖅ; ᓴᖅᑭᑕᐅᔪᒃᓴᖅ 1, ᐃᓚᖃᖅᖢᓂ ᑮᓇᐅᔭᓕᕆᓂᕐᒥᒃ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓗᓕᓪᓗᐊᑕᖏᓐᓂᒃ ᐊᒻᒪ ᓴᖅᑭᑕᐅᔪᒃᓴᖅ 2, ᐃᓗᓕᖃᖅᖢᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᒻᒪ ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᔾᔪᑎᖏᓐᓂᒃ. ᓴᖅᑭᑕᐅᔪᒃᓴᖅ 1 

ᐊᑐᓕᖅᑎᑕᐅᓂᖓ ᐱᐊᓂᒃᑕᐅᓯᒪᓕᖅᑐᖅ ᐱᓕᕆᐊᖑᐃᓐᓇᖅᖢᓂᓗ ᓴᖅᑭᑕᐅᔪᒃᓴᖅ 2 ᐊᑐᓕᖅᑎᑕᐅᓂᖓ ᓱᓕ 

ᐱᓕᕆᐊᖑᐃᓐᓇᖅᐳᖅ. 

 

ᑐᑭᒧᐊᒃᑎᑦᑎᔨᐅᓪᓗᑎᒃ ᑲᑎᒪᔨᕋᓛᑦ ᑭᒡᒐᖅᑐᖅᑎᖃᖅᖢᑎᒃ ᑮᓇᐅᔭᓕᕆᔨᒃᑯᓐᓂᑦ, ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, 

ᐃᖏᕐᕋᔪᓕᕆᔨᒃᑯᓐᓂᓪᓗ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᓐᓂ ᓄᓇᕗᒻᒥ ᑕᒪᑐᒥᖓ ᐱᓕᕆᐊᖑᕙᓪᓕᐊᔪᒪᔪᒥᒃ 

ᑲᒪᒋᔭᖃᖅᐳᑦ. 

 

ᐃᒃᓯᕙᐅᑖᖅ, ᓅᑉᐸᓪᓕᐊᓂᖅ ᐊᑕᖏᑦᑎᐊᕐᓗᒍ Oracle ᓴᖅᑭᑎᑦᑎᓂᐊᖅᐳᖅ ᐅᔾᔨᕐᓇᖅᑐᒻᒪᕆᖕᓂᒃ 

ᐱᕚᓪᓕᕈᑕᐅᔪᓐᓇᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐃᓚᒋᔭᐅᓪᓗᑎᒃ ᑭᓯᐊᓂᓗ ᑖᒃᑯᓄᖓᑐᐊᖑᙱᖦᖢᓂ: 

 

• ᐅᓪᓗᒥᒨᖓᓕᖅᑎᑕᐅᓗᑎᒃ ᐋᖅᑭᑦᑎᐊᖅᓯᒪᓗᑎᒡᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔾᔪᓯᖏᑦ 

ᒥᒃᖠᒋᐊᖅᑎᑦᑎᔪᑦ ᐊᒡᒐᒃᑯᑦ ᐱᓕᕆᔾᔪᑕᐅᕙᒃᑐᓂᒃ; 

• ᐱᐅᓯᕚᓪᓕᖅᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ ᐊᐅᓚᑦᑎᓂᕐᒥᓪᓗ ᓇᖕᒥᓂᖅ-ᐱᔨᑦᓯᕋᕐᓂᕐᒥᑦ 

ᐱᔪᓐᓇᕐᓂᖏᓐᓂᑦ; ᐊᒻᒪᓗ 

• ᐅᓂᒃᑳᓕᐅᑦᑎᐊᕐᓂᖅᓴᐅᓕᕐᓗᑎᒃ ᐊᒻᒪ ᑲᒪᒋᔭᐅᑦᑎᐊᕐᓂᖅᓴᐅᓗᑎᒃ ᐃᑲᕐᕋᖏᑦ ᐊᒻᒪ ᐅᐸᒍᑎᕙᖕᓂᖏᑦ. 

 

ᐊᑐᓕᖅᑎᑕᐅᓂᓕᒫᖓᓂ Oracle, ᓄᓇᕗᑦ ᒐᕙᒪᖓ ᓵᑦᑎᐊᕐᒥᐅᑕᖃᖃᑦᑕᖅᓯᒪᕗᖅ ᐊᓂᒍᖅᑎᓐᓇᓱᒋᐊᓕᖕᓂᒃ 

ᐊᑐᖅᑕᐅᒐᔪᒃᐸᒃᑐᓂᒃ ᐊᖏᔪᓄᑦ ᐱᓕᕆᕝᕕᒋᔭᐅᔪᓄᑦ ᐊᓯᔾᔨᖅᐸᓪᓕᐊᓂᕐᒧᑦ ᐱᓕᕆᐊᖑᔪᓄᑦ, ᐃᓚᒋᔭᐅᓪᓗᑎᒃ 

ᐊᓯᔾᔨᖅᐸᓪᓕᐊᕙᒃᑐᑦ ᓇᖕᒥᓂᕆᔭᐅᔪᓄᑦ ᐱᔭᐅᔭᕆᐊᓕᖕᓄᑦ, ᑲᑐᔾᔨᖃᑎᒌᓄᑦ ᐊᓯᔾᔨᕐᓂᕆᔭᐅᔪᑦ, 

ᐱᔭᐅᔭᕆᐊᖃᖅᑐᓪᓗ ᓇᓗᓇᐃᕈᑎᒃᓴᑦᑦ ᑕᒪᓐᓇ ᐋᖅᑭᒃᓯᒪᓕᕈᑕᐅᔪᖅ ᓇᓕᒧᒃᑲᓗᐊᕐᒪᖔᑦ ᓄᓇᕗᑦ ᒐᕙᒪᖓᑕ 

ᐊᐅᓚᓂᕆᕙᒃᑕᖏᓐᓄᑦ ᐊᕙᑎᒋᔭᖏᓐᓄᑦ.  

 

ᐃᒃᓯᕙᐅᑖᖅ, ᐃᑲᔪᖅᓱᕐᓗᒍ ᑲᔪᓯᑎᑕᐅᑦᑎᐊᕐᓂᖓ ᑭᖑᓪᓕᕐᒥ ᐱᓕᕆᐊᖑᓂᐊᖅᑐᖅ ᐊᑐᓕᖅᑎᑦᑎᓂᕐᒧᑦ, ᒐᕙᒪᒃᑯᑦ 

ᐱᐊᓂᒃᓯᓚᐅᖅᐳᑦ ᐃᓛᒃᑰᖅᑐᒥᒃ ᖃᐅᔨᓴᕐᓂᕐᒥᒃ ᓴᖅᑭᑕᐅᔪᒃᓴᖅ 1−ᒥ, ᓇᓗᓇᐃᖅᓯᔪᒪᓪᓗᑎᒃ ᐱᕕᒃᓴᓂᒃ 

ᐱᐅᓯᒋᐊᕈᑎᒃᓴᓂᒃ ᓴᙱᒃᑎᒋᐊᕐᓗᒍᓗ ᐸᕐᓇᐃᓂᖅ ᓴᖅᑭᑕᐅᔪᒃᓴᖅ 2−ᒧᑦ. ᖃᐅᔨᓴᖅᑎᓪᓗᒋᑦ 

ᓇᓗᓇᐃᖅᓯᓚᐅᖅᐳᑦ ᐱᕕᒃᓴᓂᒃ ᓴᙱᒃᑎᒋᐊᕈᑎᒃᓴᓂᒃ: 

 

• ᐱᓕᕆᐊᒥᒃ ᐊᐅᓚᑦᑎᓂᖅ ᐊᒻᒪ ᑲᒪᑦᑎᐊᕐᓂᖅ; 

 

• ᐱᖃᖃᑕᐅᔪᑦ ᐊᒻᒪ ᖃᐅᔨᒪᔨᑕᑦ ᐃᓚᐅᑎᑕᐅᓂᖏᑦ; 

• ᑕᑎᖃᕐᓂᖅ ᐊᒻᒪ ᐱᓕᕆᐊᒃᓴᒧᑦ ᐊᐅᓚᑦᑎᓂᖅ; ᐊᒻᒪᓗ 

 

• ᐱᔭᐅᔭᕆᐊᓕᖕᓂᒃ ᑐᔾᔭᖅᓯᓂᖅ ᐊᒻᒪ ᓇᓗᓇᐃᖅᓯᓂᕐᒧᑦ ᐱᕙᓪᓕᐊᓂᖅ. 

 

ᑭᐅᔪᒪᓪᓗᒋᑦ ᑕᒪᒃᑯᐊ ᖃᐅᔨᔭᐅᔪᑦ, ᓄᓇᕗᑦ ᒐᕙᒪᖓ ᐊᓯᔾᔨᖅᓯᓯᒪᓕᖅᐳᖅ ᖃᓄᖅ ᐊᐅᓚᑦᑎᓂᐊᕐᒪᖔᑦᑕ 

ᐱᓕᕆᐊᖑᔪᒥᒃ ᓴᖅᑭᑕᐅᔪᒃᓴᖅ 2−ᒥ. ᒫᓐᓇ ᐃᒪᐃᓕᐅᖅᓯᒪᕗᒍᑦ: 

  

• ᐱᐅᓯᕚᓪᓕᑎᑦᑎᓪᓗᑕ ᐃᓗᐊᓂ ᐱᓕᕆᐊᓂᑦ ᑲᒪᒋᔭᒃᓴᓂᒃ ᐊᐅᓚᑦᑎᓂᕐᒥᓪᓗ;  

 

• ᐱᓕᕆᖃᑎᖃᑦᑎᐊᕐᓂᖅᓴᐅᓗᑎᒃ ᐱᔾᔪᑕᐅᔪᓂᒃ ᖃᐅᔨᒪᔨᒻᒪᕆᖕᓂᒃ;  

 

• ᐋᖅᑭᒋᐊᒃᑲᓐᓂᕐᓗᒍ ᑕᑎᖃᕐᓂᕐᒧᑦ ᐊᐅᓚᑦᑎᓂᖅ ᐊᒻᒪ ᓇᐅᑦᑎᖅᓱᖅᓯᓂᕐᒧᑦ ᐱᓕᕆᐊᕗᑦ; ᐊᒻᒪᓗ 

 

• ᐊᑐᓕᖅᑎᑦᑎᓪᓗᑎᒃ ᐊᑐᖅᑕᐅᔭᕆᐊᓕᖕᓂᒃ ᑐᔾᔭᖅᓯᔪᓐᓇᕐᓂᕐᒧᑦ ᐊᑐᖅᑕᐅᔪᒃᓴᓂᒃ ᐃᑲᔫᑕᐅᓇᓱᒃᖢᑎᒃ 

ᑎᑎᕋᖅᑕᐅᕙᓪᓕᐊᔪᓄᑦ, ᖃᐅᔨᓴᕈᑕᐅᔪᓄᑦ, ᐊᒻᒪ ᓇᓗᓇᐃᖅᓯᔾᔪᑎᓄᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐊᑐᖅᑕᐅᕙᓪᓕᐊᓂᐊᖅᑐᑦ ᐃᑲᔫᑕᐅᓂᐊᖅᐳᑦ ᖃᐅᔨᒪᔭᐅᖁᓪᓗᒋᑦ ᐃᓕᑕᑦ ᓴᖅᑭᑕᐅᔪᒃᓴᖅ 1-

ᒥ ᐊᑐᖅᑕᐅᒐᓗᐊᕐᒪᖔᑕ ᐊᑐᓕᖅᑎᑦᑎᕙᓪᓕᐊᑎᓪᓗᑕ Oracle ᓴᖅᑭᑕᐅᔪᒃᓴᖅ 2-ᒧᑦ.  

 

ᓄᓇᕗᑦ ᒐᕙᒪᖓ ᒫᓐᓇ ᑎᑎᕋᖅᐸᓪᓕᐊᕗᑦ ᓇᓗᓇᐃᖅᓯᕙᓪᓕᐊᓪᓗᑎᒡᓗ ᐱᓕᕆᔾᔪᑎᓄᑦ ᐱᔭᐅᔭᕆᐊᓕᖕᓂᒃ 

ᐃᑲᔪᖅᑐᐃᓪᓗᑎᒃ ᓴᖅᑭᑕᐅᔪᒃᓴᒥᒃ 2−ᒥᒃ. ᑭᖑᓪᓕᕐᒥ ᐱᓕᕆᐊᖑᔪᒃᓴᑦ ᐃᓚᖃᖅᐳᑦ ᐱᔭᕇᖅᓯᓂᕐᒥᒃ ᑕᒪᑐᒥᖓ 

ᐱᓕᕆᐊᒃᓴᒥᒃ ᓂᕈᐊᕐᓂᕐᒥᒡᓗ ᐊᑐᖅᑕᐅᕙᒃᑐᒥᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᖃᑎᒋᓇᔭᖅᑕᒥᓂᒃ 

ᐃᑲᔪᖅᑐᐃᓂᐊᖅᑐᒥᒃ ᓴᖅᑭᑎᑕᐅᕙᓪᓕᐊᔪᒥᒃ ᓴᖅᑭᑕᐅᔪᒃᓴᒥᒃ 2−ᒥᒃ ᐃᒪᓐᓇᐅᓗᓂ, ᐊᖑᒻᒪᑎᓗᓂ ᓄᓇᕗᑦ 

ᒐᕙᒪᖓᑕ ᐱᔭᕆᐊᖃᖅᑕᖏᓐᓄᑦ. 

 

ᑖᒃᑯᐊ ᐱᓕᕆᐊᒃᓴᑦ ᐱᐊᓂᒃᑕᐅᒃᐸᑕ, ᑐᑭᒧᐊᒃᑎᑦᑎᔨᐅᓪᓗᑎᒃ ᑲᑎᒪᔨᕋᓛᑦ ᑭᖑᓪᓕᖅᐹᖅᓯᐅᑎᒥᒃ 

ᐋᖅᑭᒃᓯᓂᐊᖅᐳᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐊᒻᒪ ᐱᓕᕆᐊᖑᕝᕕᒃᓴᖓᓂᒃ ᓴᖅᑭᑕᐅᔪᒃᓴᖅ 2−ᒧᑦ. 

 

ᐃᒃᓯᕙᐅᑖᖅ, ᐱᐊᓂᒃᓯᓂᖅ Oracle ᓱᓕ ᐊᖏᔫᓪᓗᓂ ᐱᓕᕆᐊᒃᓴᐅᕗᖅ. ᓴᙱᓂᖅᓴᒥᒃ ᐊᐅᓚᑦᑎᕕᖃᓕᕈᑦᑕ, 

ᑐᑭᓯᓇᕐᓂᖅᓴᓂᒃ ᐱᔭᐅᔭᕆᐊᓕᖕᓂᒃ ᐃᓕᑦᑎᔾᔪᑕᐅᔪᓂᒡᓗ ᓴᖅᑭᑕᐅᔪᒃᓴᒥᒃ 1−ᒥ ᐃᓚᓕᐅᔾᔭᐅᓯᒪᓗᓂ ᑭᖑᓪᓕᕐᒧᑦ 

ᐱᓕᕆᐊᖑᓂᐊᖅᑐᒧᑦ, ᐃᓂᖃᑦᑎᐊᖅᐳᒍᑦ ᓯᕗᒻᒧᐊᒃᑎᑦᑎᔪᓐᓇᕐᓂᕐᒥᒃ ᓴᖅᑭᑕᐅᔪᒃᓴᒥᒃ 2−ᒥᒃ 

ᐊᐅᓚᑕᐅᑦᑎᐊᖅᑐᒃᑯᑦ ᓵᑕᐅᓕᕈᓐᓇᕐᓂᒃᑯᓪᓗ.  

 

ᖁᔭᒋᕙᑦᑎᒋᑦ ᐃᑲᔪᖅᑐᐃᓂᔅᓯᓐᓄᑦ ᑲᔪᓯᑎᓪᓗᑕ ᑖᓐᓇ ᐱᓕᕆᐊᒃᓴᖅ ᓯᕗᒧᐊᒃᑎᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᐊᑐᐃᓐᓇᐅᕗᒍᑦ ᐱᓕᕆᔩᓪᓗ ᑭᐅᓐᓂᓗᒃᑕᕐᓂᐊᕋᑉᑕ ᐊᐱᕆᔪᖃᕐᓂᐊᕐᓂᖅᐸᑦ, ᐃᒃᓯᕙᐅᑖᖅ. 

ᖁᐊᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᕈᑎᖃᖅᐹ? ᒥᔅᑕ ᐲᑕᓴᓐ, ᐊᑏ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᑦᑎᓐᓂᑦ 

ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᓕᕆᔾᔪᑎᖏᓐᓂᓪᓗ 

ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᑦ 2027-2028-ᒥ ᐊᑭᑐᔪᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ 

ᐱᓕᕆᕕᖓᓄᑦ ᑮᓇᐅᔭᓕᕆᔨᒃᑯᑦ. 

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

46 

ᐊᑯᓐᓂᖓᓂ 2022-2023 ᐊᒻᒪ 2026-2027 ᑮᓇᐅᔭᓕᕆᔾᔪᑎᑦ ᐊᕐᕌᒍᖏᑕ, ᒪᓕᒐᓕᐅᖅᕕᒃ ᐊᖏᖅᓯᓯᒪᒻᒪᑦ 

$51.85-ᒥᓕᐊᓐ ᑖᓚᓂᑦ ᐊᑭᑐᔪᖅᑐᕈᑎᒃᓴᓂᑦ ᑐᕌᖓᔪᓂᑦ ᒐᕙᒪᒃᑯᑦ ᓄᑖᖁᑎᖓᓄᑦ “ᐱᐅᓴᓐ ᑲᓚᐅᑦ” 

ᖃᕋᓴᐅᔭᒃᑯᑦ ᑮᓇᐅᔭᓄᑦ ᐸᕐᓇᒍᑎᖓᓄᑦ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓗᓕᖃᕐᒪᑕ $9.7-ᒥᓕᐊᓐ 

ᑖᓚᓂᑦ ᑮᓇᐅᔭᒃᑲᓂᕐᓂᑦ ᖄᖓᒍᒃᑲᓐᓂᖅ ᑖᒃᓱᒧᖓ ᐱᓕᕆᓂᐅᔪᒧᑦ. ᑐᑭᓯᑎᑦᑎᒋᐊᕈᑏᑦ ᑐᓂᔭᐅᓯᒪᔪᑦ 

ᐱᓕᕆᕕᐅᔪᒧᑦ ᓇᓗᓇᐃᖅᓯᓯᒪᒻᒪᑕ ᑖᒃᓱᒪ ᐱᓕᕆᐊᖑᔫᑉ ᐊᑭᓕᒫᖓ ᒫᓐᓇ ᑕᒫᓂᐸᓘᕐᓂᐊᖅᑐᒋᔭᐅᓕᕐᒪᑦ $61.5-

ᒥᓕᐊᓐ ᑖᓚᑦ. 

 

ᒪᓕᒐᓕᐅᖅᑏᑦ ᖃᐅᔨᔪᑦ ᑖᒃᓱᒪ ᐱᓕᕆᓂᐅᔫᑉ ᐊᑭᖓ ᐊᖏᓪᓕᒋᐊᖅᓯᒪᓕᕐᒪᑦ 50%−ᐸᓗᒻᒪᕆᒻᒥᑦ ᑕᐃᒪᓐᖓᓂᑦ 

ᒥᒃᓴᐅᓯᔭᐅᒋᐊᓐᖓᔪᒻᒪᑦ.  

 

ᒪᓕᒐᓕᐅᖅᑏᑦ ᖃᐅᔨᒻᒪᑕ ᑖᓐᓇ ᐱᓕᕆᐊᖑᔪᖅ ᐊᖏᓪᓕᕙᓪᓕᐊᓯᒪᒻᒪᑦ. ᑭᐅᔾᔪᑎᖏᓐᓂ ᐊᑐᓕᖁᔭᓕᐊᒥᓂᐅᔪᒧᑦ 

ᐃᓗᐊᓃᑦᑐᒧᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑲᓕᐊᒥᓂᖏᓐᓂᑦ ᐱᔾᔪᑎᖃᖅᑐᓂᑦ ᓄᕙᓐᓇᕐᔪᐊᕐᒧᑦ 

ᐃᓅᓕᓴᐅᑎᓄᑦ ᑲᐴᑎᓄᑦ, ᐋᓐᓂᐊᖅᑕᐃᓕᓕᕆᔨᒃᑯᑦ ᓇᓗᓇᐃᖅᓯᓯᒪᒻᒪᑕ “ᐱᓕᕆᖃᑎᖃᕐᓂᐊᕐᒪᑕ ᐊᓯᖏᓐᓂᑦ 

ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓂᑦ ᓴᓇᔭᐅᑎᓪᓗᒍ ᐃᖅᓇᐃᔭᖅᑎᓕᕆᔾᔪᑎᖓ ᐃᓗᐊᓃᑦᑐᖅ ᖃᕋᓴᐅᔭᒃᑯᑦ 

ᑮᓇᐅᔭᓄᑦ ᐸᕐᓇᒍᑎᖓᓂ.  

 

ᑖᓐᓇ ᖃᕋᓴᐅᔭᓕᕆᔾᔪᑎ ᒪᓕᒃᓱᐊᖃᑦᑕᓂᐊᖅᑐᖅ ᐱᔭᕇᖅᐸᓪᓕᐊᔪᓂᑦ ᐃᓕᑉᐹᓕᖅᑎᑕᐅᒐᓱᐊᖅᑐᓂᑦ 

ᐱᓕᒻᒪᓴᖅᑕᐅᔪᓂᓪᓗ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ, ᖃᐅᔨᒪᔾᔪᑎᐅᓗᓂ ᓚᐃᓴᖏᑦ 

ᐱᔪᓐᓇᐅᑎᖏᓪᓗ ᐅᓪᓗᒥᒧᑦ ᓈᒻᒪᒃᑲᓗᐊᕐᒪᖔᑕ, ᐊᒻᒪᓗ ᐅᓂᒃᑳᓕᐊᖃᑦᑕᕐᓗᓂ ᐱᓕᒻᒪᓴᖅᑕᐅᒋᐊᓕᓐᓂᑦ 

ᐱᔭᐅᓐᖐᓇᖅᓯᒪᔪᓂᑦ ᐊᒻᒪᓗ ᓄᖑᕈᑎᓯᒪᔪᓂᑦ ᓚᐃᓴᖏᓐᓂᑦ ᐱᔪᓐᓇᐅᑎᖏᓐᓂᓪᓗ.”  

 

ᐅᑭᐅᒃᑯᑦ 2025-ᒥ ᐃᒃᓯᕙᓂᖓᓂ, ᒪᓕᒐᓕᐅᕐᕕᒃ ᐊᖏᔪᔪᖅ $5.0-ᒥᓕᐊᓐ ᑖᓚᓂᑦ ᑮᓇᐅᔭᓂᑦ 

ᐊᑭᑐᔪᖅᑐᕈᑎᒃᓴᓂᑦ ᐃᓚᒋᐊᖅᓯᔾᔪᑎᒥᑦ ᑐᕌᖓᔪᓂᑦ “ᐱᓕᕆᓂᐅᔪᓄᑦ ᐱᐅᓯᕚᓪᓕᑎᑦᑎᒐᓱᑦᑐᑎᒃ ᖃᕋᓴᐅᔭᒃᑯᑦ 

ᐱᔨᑦᑎᕋᐅᑎᐅᔪᓂᑦ ᑮᓇᐅᔭᓂᑦ ᐸᕐᓇᒍᑎᐅᔪᒃᑯᑦ ᖃᕋᓴᐅᔭᒃᑯᑦ.”  

 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᓇᓗᓇᐃᖅᑐᐃᓚᐅᖃᑦᑕᖁᔭᐅᓪᓗᓂ 

ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᑖᒃᑯᐊ ᐱᒋᐊᖅᑎᑕᐅᓯᒪᔪᑦ, ᐊᒻᒪᓗ ᖄᖓᒍᒃᑲᓐᓂᖅ ᓇᓗᓇᐃᖅᑐᐃᖃᑦᑕᕐᓗᓂ 

ᖃᓄᑎᒋ ᐊᑐᖅᑕᐅᓕᕐᒪᖔᖅ ᒐᕙᒪᒃᑯᑦ ᑎᒥᖁᑎᖏᓐᓄᑦ, ᐱᖃᑕᐅᓪᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 

ᓄᓇᕗᒻᒥ ᓯᓚᑦᑐᓴᖅᕕᒃ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ. 

 

ᑕᒫᓂᐸᓗᒃ 10%-ᖓ ᒐᕙᒪᒃᑯᑦ ᑐᒃᓯᕌᖏᓐᓂ 2027-2028-ᒥ ᐊᑭᑐᔪᖅᑐᕈᑎᒃᓴᖏᓐᓂ ᒥᒃᓴᐅᓯᔭᐅᓯᒪᔪᓂ 

ᑐᕌᖓᑎᑕᐅᓯᒪᒻᒪᑕ ᐱᓕᕆᓂᐅᔪᓄᑦ ᐱᔾᔪᑎᖃᖅᑐᓄᑦ ᖃᕋᓴᐅᔭᓕᕆᓂᕐᒥᑦ. ᒪᓕᒐᓕᐅᖅᑏᑦ ᖃᐅᔨᒻᒪᑕ 

ᐊᒥᓱᑲᓪᓚᐃᑦ ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ ᓂᐅᕕᖃᑦᑕᖅᓯᒪᒻᒪᑕ ᐊᑐᓕᖅᑎᑦᑎᕙᑦᑐᑎᓪᓗ ᓄᑖᓂᑦ 

ᖃᕋᓴᐅᔭᓕᕆᔾᔪᑎᓂᑦ ᖃᕋᓴᐅᔭᓂᓪᓗ.  

 

ᑖᒃᑯᐊ ᐃᓚᖃᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᐃᓪᓗᓂᑦ ᐊᐅᓚᑦᑎᔾᔪᑎᖏᓐᓂᑦ ᐊᓯᓃᓂᕐᒧᑦ 

ᐱᓕᕆᓂᐅᔪᒧᑦ, ᐱᓕᕆᕕᖓᑕ ᒪᓕᒐᓕᕆᔨᒃᑯᑦ ᔮᓐᓯᓐ ᐃᖅᑲᖅᑐᐃᕕᓐᓄᑦ ᐊᓄᓪᓚᒃᓰᕕᓐᓄᓪᓗ 

ᖃᕋᓴᐅᔭᓕᕆᓂᐅᔪᒧᑦ, ᐱᓕᕆᕕᖓᑕ ᐃᓄᓕᕆᔨᒃᑯᑦ ᒪᐃᑐᕆᒃᔅ ᐃᓄᓕᕆᔾᔪᑎᖓᓂᑦ ᐊᒻᒪᓗ ᐱᓕᕆᕕᖓᑕ 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᑭᕙᓪᓕᕐᒥᑦ ᕿᑭᖅᑖᓗᒻᒧᑦ  ᐊᓕᒍᑯᑖᕐᒧᑦ 

ᓄᑭᓪᓚᐅᓯᖅᓯᒐᓱᓐᓂᖓᓂᑦ.  

 

ᒪᓕᒐᓕᐅᖅᑏᑦ ᐅᖃᖅᑐᑦ ᑕᒪᓐᓇ ᒐᕙᒪᒃᑯᑦ ᐃᓘᓐᓇᖓᓂᑦ ᐊᐅᓚᑦᑎᓂᕆᓯᒪᔭᖓ ᖃᕋᓴᐅᔭᓕᕆᔾᔪᑎᓂᑦ 

ᓂᐅᕕᕋᓱᐊᖅᑐᑎᒃ ᐱᒋᐊᖅᑎᒃᓯᒪᔭᖏᑦ ᐱᓕᕆᐊᖑᑦᑎᐊᖅᓯᒪᒻᒪᖔᖅ ᓯᕗᓂᑦᑎᓐᓂ ᖃᐅᔨᓴᖅᑕᐅᑐᐃᓐᓇᕆᖃᓛᕐᒪᑦ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᓄᑦ. 

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑏᑦ ᐅᖃᐅᓯᒃᓴᒃᑲ ᐱᓗᒋᑦ ᑐᒃᓯᕌᖑᔪᑦ 2027-2028-ᒥ ᐊᑭᑐᔪᖅᑐᕈᑎᒃᓴᖏᑦ 

ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᐲᑕᓴᓐ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᖅᑳᑦ 

ᐊᐱᖅᓱᓇᕐᒨᓚᐅᙱᓂᑦᑎᓐᓂ? ᐊᐱᕆᔪᖃᙱᒻᒪᑦ.  

 

ᐅᖃᑐᐃᓐᓇᖅᑐᖃᕈᒪᙱᒻᒪᑦ, ᒪᒃᐱᖅᑐᒐᖏᑎᒍᑦ ᕿᒥᕐᕈᒋᐊᓕᕐᓚᕗᑦ. ᐱᒋᐊᕐᓗᑕ C-3 ᒪᒃᐱᒐᖓᓂ. ᒫᓐᓇ 

ᕿᒥᕐᕈᐊᙳᓱᓕᖅᑕᕗᑦ ᑮᓇᐅᔭᓕᕆᔨᒃᑯᑦ, ᑮᓇᐅᔭᓕᕆᔨᖏᑦ. ᐊᐱᖅᑯᑎᒃᓴᓕᖅᑕᖃᖅᑳ? ᒥᔅᑕ ᒪᐃᒃ.  

 

ᒪᐃᒃ: ᐊᑕᐅᓯᕐᒥ ᐊᐱᖅᑯᑎᒃᓴᖃᖅᑐᖓ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑕᓪᓕᒪᓄᑦ ᐊᕐᕌᒍᓄᑦ 

ᐸᕐᓇᐅᑎᖓ ᐅᖃᖅᓯᒪᒻᒪᑦ ᐊᑭᓕᒫᖓᒎᖅ ᓄᑖᖅ ᖃᕋᓴᐅᔭᓕᕆᔾᔪᑏᑦ ᐸᕐᓇᒍᑎ ᑕᒫᓂᐸᓘᓛᕐᖓᑦ $61.5-ᒥᓕᐊᓐ. 

ᖃᓄᑎᒋ ᐅᑉᐱᕈᓱᓐᓂᖃᖅᑭᓯ ᑖᓐᓇ ᐊᑭᖓ ᖁᕝᕙᕆᐊᒃᑲᓐᓂᓛᙱᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. . 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᑦᑐᒋ ᑐᑭᓯᒃᑲᓐᓂᕈᑎᔅᓴᐃᑦ ᐱᓯᒪᔭᕗᑦ 

ᐅᓪᓗᒥ, ᐃᓕᔅᓯ ᓵᖓᓃᒃᑲᑦᑕ, ᓈᒻᒪᓂᐊᖅᑐᒋᔭᕗᑦ ᑖᒃᑯᐊ ᐱᓕᕆᐊᖑᒋᐊᖃᕐᓂᖓᑕ ᐃᓱᐊᓄᑦ ᐊᒻᒪᓗ ᐊᐃᑉᐹᓂ 

ᓴᖅᑭᖅᑕᐅᓂᖓ ᑕᐃᒪᐅᓛᕐᒥᒻᒪᑦ. 

 

ᒪᕐᕉᓕᖅᑲᖓᔪᒥᑦ ᐅᖃᐅᓯᖃᕋᑦᑕ. ᐊᑭᖃᐃᓐᓇᐅᔭᕐᓂᐊᖅᑐᖅ ᐊᒻᒪᓗᑦᑕᐅᖅ ᑕᒫᓂᐸᓗᖃᐃ $6.38-ᒥᐊᓕᓐᓂᑦ, 

ᑕᕝᕙᓂ ᑭᖑᓪᓕᖅᐹᖓᓂ ᒪᑉᐱᒐᖓᓂ ᓇᓗᓇᐃᖅᓯᒪᔭᕗᑦ ᐅᕙᒍᑦ ᐸᐃᑉᐹᖁᑎᖏᓐᓂᑦ. 

 

ᑖᓐᓇ ᐋᖅᑭᔅᓯᒪᓕᕋᓗᐊᖅᑎᓪᓗᒍ ᖃᕆᓴᐅᔭᖅ ᐊᐃᑉᐹᓂ ᐆᒻᒪᖅᑎᑕᐅᓂᖓ ᐊᑐᕋᔅᓴᓪᓚᕆᕈᔭᕐᖓᑦ 

ᐊᐅᓚᓕᕐᓗᓂᓗ, ᐊᑭᖃᓛᕐᒥᔪᖅ ᐊᐅᓚᐃᓐᓇᖅᑎᒐᓱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐃᓛᒃ ᑖᓐᓇ ᐅᖃᖅᓯᒪᒻᒪᑦ ᑖᒃᑯᐊ ᐃᔅᓯᕙᐅᑕᕆᔭᑦᑕ 

ᑭᐅᔾᔪᑎᒋᕋᑖᖅᑕᖏᑦ, ᒪᓕᒐᓕᐅᖅᑎᐅᖃᑎᕗᑦ ᐲᑕᓴᓐ, ᑕᕝᕙᓂ ᐅᖃᓕᒫᖅᑎᓪᓗᒍ ᓇᓗᓇᐃᖅᓯᕋᑖᕐᖓᑦ ᑖᓐᓇᒎᖅ 

ᐊᖏᓪᓕᒋᐊᖅᓯᒪᒻᒪᑦ ᑮᓇᐅᔭᖅᑐᕐᓂᖓ ᐊᕝᕙᓪᓗᐊᑲᓴᑦᑎᐊᖓᓂᑦ. ᑖᒃᑯᐊ ᑕᐃᒪᙵᑦ ᐊᑭᑐᔫᑎᓄᑦ 

ᑐᕌᖓᖃᑦᑕᖅᑐᑦ ᐊᑐᖅᑎᓪᓗᒋ. (ᑐᓵᔨᑎᒎᓕᖅᑐᖅ) ᐊᕝᕙᓪᓗᐊᐸᓗᖓᓂᑦ ᐊᑭᒋᓂᐊᓚᐅᖅᓯᒪᔭᖓᓂᑦ 

ᒥᔅᓴᐅᓯᔭᐅᓯᒪᓚᐅᖅᓯᒪᔪᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᑦᑑᓕᕐᖓᑦ ᐅᓪᓗᒥ ᐊᑭᑭᓐᓂᐊᖅᑐᒥᓂᐅᒐᓗᐊᖅᑐᓂ ᐊᑭᑐᓕᖅᑐᖅ. 

ᐊᑭᑦᑐᐸᓪᓕᐊᖅᑰᔨᓯᒪᑐᐃᓐᓇᖅᑐᖅ. ᑕᐃᒫᒃ ᐊᐱᕆᓗᐊᕋᑖᖅᑯᖓ ᒥᓂᔅᑕᒥ. ᑕᐃᒫᒃ ᐊᕝᕙᓪᓗᐊᖓᓂ ᑖᔅᓱᒪ 

ᑭᖑᓂᖓᒍᑦ ᐊᑐᕈᒪᔾᔪᑎᒥᑦ ᑐᓴᒃᑲᓂᔾᔮᒍᓐᓃᖅᑐᒍᑦ ᐊᒻᒪᓗ ᐊᑭᑦᑐᕆᐊᒃᑲᓐᓃᖅᑑᖅ?  

 

ᑕᐃᒫᒃ ᐊᐱᕆᓗᐊᕋᑖᖅᑯᖓ, ᑕᐃᒫᒃ ᐊᐱᕆᒃᑲᓐᓂᕈᒪᔭᕋ ᑖᓐᓇ ᐱᔾᔪᑎᒋᓪᓗᒍ ᐊᑭᑦᑐᖅᓯᒪᔪᕐᔪᐊᕌᓘᒻᒪᑦ ᐃᑲᓂ 

ᐊᑭᖃᕐᓂᐊᖅᑐᒥᓂᐅᒐᓗᐅᖅᑐᓂ ᐃᒫᑐᐃᓐᓇᖅ, ᒫᓐᓇ ᐅᓪᓗᒥ $61.5-ᒥᓕᐊᖑᓕᖅᑐᑦ. ᐋᖅᑭᒌᖅᑐᔅᓴᐅᒐᓗᐊᖅᑯᑦ 

ᐊᑭᑐᔫᑎᑎᒍᓪᓖ ᑮᓇᐅᔭᖅᑐᕈᑎᖏᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. . 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᑖᓐᓇ ᐅᖃᐅᓯᔅᓴᐅᕋᑖᕐᖓᑦ. ᓂᓪᓕᕐᕕᒋᔪᒪᔭᐃᑦ 

ᐅᖃᐅᓯᔅᓴᕆᕋᑖᖅᑕᖓ? 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᓂᓪᓕᕈᓐᓇᖅᑎᒃᑲᕕᖓ. ᑖᓐᓇ 

ᐸᕐᓇᑕᐅᓯᒪᔪᖅ ᑲᔪᓯᑎᒐᓱᓪᓗᒍ, ᐃᓕᕝᕕᒋᓯᒪᔭᕗᑦ ᓯᕗᓪᓕᖅᐹᒥ ᓴᖅᑭᖅᑕᐅᓂᕆᔪᔭᖓᓂᑦ ᒪᑐᐃᖅᓯᒍᑎᓂᑦ 

ᐅᖃᐅᓯᕆᖅᑲᐅᒐᒃᑯ, ᐃᒫᒃ ᐱᓕᕆᐊᕆᒐᑦᑎᒍᑦ ᐊᔾᔨᒋᑦᑎᐊᕐᓇᒍ ᐊᐃᑉᐹᓂ ᐃᓚᖓ ᐊᐅᓚᔾᔭᑦᑕᐅᓛᕐᓗᓂ. 

ᑮᓇᐅᔭᐃᔭᕈᑎᒋᓯᒪᕕᐅᑎᒃᑲᑦᑎᒍᐃᓛᒃ ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓵᖏᑎᒍᓪᓗ, ᐊᒻᒪ ᐊᑭᓕᖅᓱᕆᐊᓖᑦ 

ᑳᓐᑐᕌᒃᑕᐅᓯᒪᔪᓄᑦᑕᐅᓯ ᐊᑯᓂ ᐱᓕᕆᑎᓪᓗᒋᑦ, ᐃᑲᕐᕋᒐᓚᓐᓂᑦ ᐊᑭᓕᖅᑕᐅᒍᒪᔾᔪᑎᓂ ᖃᐃᑦᑎᖃᑦᑕᓚᐅᕐᖓᑕ. 

 

ᒫᓐᓇᓕ ᐱᔭᕇᕐᔫᒥᓯᒪᓕᕐᖓᑦ, ᐱᔭᕇᖅᑕᐅᔪᖃᓪᓗᐊᑲᓪᓚᒐᐃᑉᐸᑦ ᑕᐃᒃᑯᐊ ᐊᑭᓕᖅᑕᐅᖃᑦᑕᓛᓕᕐᖓᑕ 

ᑳᓐᑐᕌᒃᑕᐅᓯᒪᔪᐃᑦ ᐱᔭᕇᖅᐸᓪᓕᐊᓂᖏᑦ ᒪᓕᓪᓗᒋᑦ. 

 

ᑮᓇᐅᔭᓕᕆᔨᒃᑯᑦᑕᐅ ᑖᔅᓱᒥᖓ ᑮᓇᐅᔭᓂᑦ ᐊᑐᓗᐊᖁᔨᙱᒻᒪᑕᑦᑕᐅᖅ, ᑐᔅᓯᕋᒃᑲᓐᓂᕈᒪᙱᒃᑲᓗᐊᖅᑐᒍᑦᑕᐅᖅ 

ᑭᖑᓪᓕᕐᒥ ᑖᔅᓱᒧᖓᔅᓴᐃᓐᓇᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᐊᐱᖅᑯᑎᔅᓴᓕᑦᑕᖃᒃᑲᓐᓂᕆᕚ? ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᒋᑦ, 2026-ᒥ ᐃᔅᓯᕙᓂᖃᖅᑎᓪᓗᒋᑦ, ᒪᓕᒐᓕᐅᕐᕕᒃ 

ᐊᖏᓚᐅᖅᓯᒪᒻᒪᑦ $3.185-ᒥᓕᐊᓐᓂᑦ ᑮᓇᐅᔭᓂᑦ, ᑮᓇᐅᔭᓂᑦ ᐊᑭᑐᔪᖅᑐᕈᑎᔅᓴᓂᑦ ᐃᓚᒋᐊᖅᓯᒍᑎᔅᓴᐅᔪᓂᑦ 

ᑖᔅᓱᒧᖓ ᑮᓇᐅᔭᓕᕆᔾᔪᑎᒧᑦ ᐸᕐᓇᒍᑎᒧᑦ ᖃᕆᓴᐅᔭᒧᑦ. ᑕᕝᕙᙵᑦ ᑮᓇᐅᔭᓂᑦ ᖃᑦᑎᓂᑦ ᐊᑐᖅᑕᐅᓯᒪᔪᖃᓕᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᐅᕙᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᑮᓇᐅᔭᐃᕐᕕᒋᓯᒪᔭᕗᑦ ᐋᒡᒌᓯ 2026-

ᖑᓕᖅᑎᓪᓗᒍ, $40.45-ᒥᓕᐊᓐ ᐊᑐᖅᓯᒪᓕᖅᑕᕗᑦ ᑕᕝᕗᖓ, ᐊᒥᐊᒃᑯᖃᕋᓗᐊᖅᑐᒍᑦ $21.1-ᒥᓕᐊᓐᓂ ᑮᓇᐅᔭᓂᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᖃᒪᓂᖅ, ᑲᔪᓯᒋᐊᕆᑦ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. . ᑕᐃᒪ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᒋᑦ 2026-ᒥ, 

ᒪᓕᒐᓕᐅᕐᕕᒃ ᐊᖏᔪᒥᒻᒪᑦ $4.899-ᒥᓕᐊᓐᓂ ᑮᓇᐅᔭᓂᑦ ᐊᑭᑐᔪᖅᑐᕈᑎᔅᓴᓂᑦ ᐃᓚᒋᐊᕈᑎᔅᓴᐅᔪᓂᑦ 

ᖃᕆᓴᐅᔭᓕᕆᔾᔪᑎᔅᓴᐅᔪᓂᒡᒎᖅ. ᖃᑦᑎᓂ ᑕᕝᕙᙵᑦ ᑮᓇᐅᔭᐃᖅᓯᒪᔪᖃᓕᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᓇᖅ. ᑕᕝᕙᙵᑦ ᑮᓇᐅᔭᓂᑦ 

ᑕᐃᔭᐅᕋᑖᖅᑐᓂᑦ, ᑮᓇᐅᔭᐃᖅᓯᒪᙱᑦᑐᒍᑦ ᓱᓕ. $500,000.00-ᓂᑦ ᐃᓚᙵᖅᓯᒪᔫᒐᓗᐊᑦ ᐊᑕᐅᓯᕐᒧᑦ 

ᐱᓕᕆᓂᐅᔪᒧᑦ ᑐᕌᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᑕᐃᑲᓂ ᒪᓕᒐᓕᐅᕐᕕᐅᑉ ᐅᑭᐅᒃᑯᑦ ᐃᔅᓯᕙᓂᕆᔭᖓᓂᒃ, ᐅᖃᔪᒐᕕᑦ ᐱᓕᕆᕖᒡᒎᖅ 

“ᐱᒡᒐᓇᖅᑐᖅᓯᐅᓪᓗᐊᑲᓪᓚᔅᓯᒪᒻᒪᑕ ᓂᐅᕕᕐᕕᒐᓱᑦᑕᔅᓯᓐᓂᑦ ᐊᑲᐅᙱᓕᐅᕈᑎᖃᖅᑐᑎᒃ ᑕᐃᒫᓪᓗ 

ᑭᖑᕙᓚᕿᑎᑦᑎᓯᒪᓪᓗᑎ.” ᖃᓄᕐᓕ ᐱᓕᕆᕕᓯ ᑕᒪᑐᒥᖓ ᑲᒪᒐᓱᔅᓯᒪᕙᑦ ᐃᓱᒫᓗᓇᖅᓯᓯᒪᔪᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. . 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ.  

(ᑐᓵᔨᑎᒎᓕᖅᑐᖅ) ᐃᓱᒫᓘᑎᖃᖅᓯᒪᔪᒍᑦ ᑭᖑᕙᕐᓂᐅᖃᑦᑕᖅᓯᒪᔪᓂᑦ ᐊᒻᒪᓗᑦᑕᐅᖅ ᐊᐅᓚᑦᑎᐊᖏᓐᓂᕆᔭᖏᓐᓂᑦ 

ᓂᐅᕕᕐᕕᒋᒐᓱᑦᑕᑦᑕ, ᐅᖃᖅᑲᐅᒐᒪ ᒪᑐᐃᖅᓯᒍᑎᓐᓂ ᐊᓯᔾᔨᖅᓯᓂᕋᖅᑲᐅᒐᒪ ᖃᓄᖅ ᓇᐅᑦᑎᑐᖅᑕᐅᕙᒻᒪᖔᑕ 

ᖃᓄᖅ ᐅᐊᑦᑎᔭᐅᕙᒻᒪᖔᑕ ᐱᕙᓪᓕᐊᓂᕆᔭᖏᑦ, ᐊᒻᒪᑦᑕᐅᖅ ᐊᓯᔾᔨᖅᓯᒪᓂᕆᔭᖓᒍᑦ ᖃᓄᖅ 

ᐊᑭᓕᖅᓱᐃᕙᒻᒪᖔᑦᑕ ᑳᓐᑐᕌᒃᑕᐅᓯᒪᔪᓂᑦ, ᑕᐃᒪ ᓇᓗᓇᐃᖅᓯᕕᒋᓯᒪᔭᕗᑦ ᐃᒪᓐᓇᑎᒋ ᐱᔭᕇᓪᓗᐊᑲᓪᓚᒐᐃᒍᔅᓯᐅᒃ 

ᑭᓯᐊᓂ ᐊᑭᓕᖅᑕᐅᖃᑦᑕᓂᐊᖅᑐᓯ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᐲᑕᓴᓐ, ᑲᔪᓯᒋᑦ. 

 

ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᓯᓚᑦᑐᓴᕐᕕᐅᑉ ᐊᑭᑐᔪᖅᑐᕈᑎᔅᓴᖏᑦ 

ᓇᓗᓇᐃᖅᓯᓯᒪᓚᐅᕐᖓᑕ ᐸᕐᓇᒻᒪᑕᒎᖅ ᐊᑐᕐᓂᐊᖅᑐᒋᓪᓗᑎᑦ $1.25-ᒥᓕᐊᓐᓂᑦ ᑮᓇᐅᔭᓂᑦ “ᐊᐅᓪᓛᖅᑎᕆᓗᑎᑦ 

Fusion Cloud-ᒧᑦ” ᒐᕙᒪᒃᑯᑦ ᖃᕆᓴᐅᔭᓕᕆᔾᔪᑎᖓᓄᑦ.  

 

ᖃᖓᓕ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ ᐊᑐᓕᓛᖅᑲᑦ ᑖᔅᓱᒥᖓ ᓄᑖᕐᒥ 

ᖃᕆᓴᐅᔭᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᑖᒃᑯᐊ ᓵᙵᖅᑳᕋᑦᑎᒍᑦ, ᖃᕆᓴᐅᔭᓕᕆᔾᔪᑎᓂᑦ ᐊᑐᓕᕐᖓᑕ ᐊᑐᕋᔅᓴᐅᒍᓐᓃᓛᓕᖅᑐᒥᒃ, ᑕᐃᒫᒃ 

ᑕᕝᕙ ᑕᕝᕗᖓ ᐃᓚᓕᐅᑎᒐᓱᑉᐸᕗᑦ ᓄᓇᕗᑦ ᒐᕙᒪᖓᑕ ᖃᕆᓴᐅᔭᓕᕆᔾᔪᑎᖓᓄᑦ. ᐃᑲᔫᑎᖃᓪᓚᕆᓐᓂᐊᖅᑐᖅ 

ᒐᕙᒪᒃᑯᓐᓂ. ᓄᓇᕗᑦ ᓯᓚᑦᑐᓴᕐᕕᑦᑕᐅᖅ ᐱᕚᓪᓕᖃᑕᐅᖁᒻᒥᒐᑦᑎᒍᑦ. 

 

ᑕᐃᒃᑯᐊᓗ ᐊᓯᖏᑦ ᑯᐊᐳᕇᓴᐅᔪᑦ, ᐃᓪᓗᓕᕆᔨᕐᔪᐊᒃᑯᑦ ᖁᓪᓕᒃᑯᓪᓗ, ᒫᓐᓇ ᖃᖓ ᐃᓚᓕᐅᑎᒐᔭᕐᒪᖔᑕ 

ᐋᖅᑭᔅᓯᓯᒪᙱᑦᑐᒍᑦ; ᒫᓐᓇ ᓵᖓᑦᑎᖅᑳᕋᑦᑕ ᐊᐃᑉᐹᓂ ᐱᕙᓪᓕᐊᔭᐅᓂᖓᓂᑦ ᓴᖅᑭᖅᑕᐅᓂᖓᓂᑦ 

ᐊᑐᓕᖅᑎᑕᐅᕙᓪᓕᐊᓂᖓᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᑭᖑᓪᓕᐅᓕᕐᒥᔪᖅ ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᐅᕋᑖᖅᑐᖅ ᓯᕗᓪᓕᕐᒥ, ᐅᖃᓕᒫᖅᑐᒍ ᐱᔭᕆᐊᑐᔪᖅᓯᐅᕐᓂᒥᓂᖅ 

(ᑐᓵᔨᑎᒎᓕᖅᑐᖅ) ᐱᔭᕆᐊᑐᔪᖅᓯᐅᓪᓗᑲᓪᓚᓐᓂᕋᔅᓯᒎᖅ, ᓂᐅᕕᕐᕕᒋᒐᓱᑦᑕᓯᓐᓂᑦ ᐱᔾᔪᑎᖃᖅᑐᓂᑦ. ᑖᓐᓇ 

ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ? ᖁᔭᓐᓇᒦᒃ, ᐃᔅᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᓂᐅᕕᕐᕕᒋᓲᑦᑕ ᐊᐅᓚᓂᕆᔭᖏᑦ 

ᐱᔭᕆᐊᑐᑎᑦᑎᕙᓚᐅᖅᑐᐃᑦ ᓇᐃᓈᕐᓗᒍ, ᐃᒪᐃᑦᑐᒨᓚᐅᕋᑦᑕ ᐱᔭᕇᖅᑕᐅᖅᑳᕆᐊᓖᑦ 

ᐊᑭᓕᖅᑕᐅᓚᐅᙱᓐᓂᖓᓂᑦ ᐱᔭᐅᖃᑦᑕᓚᐅᖏᒻᒪᑕ ᑳᓐᑐᕌᖅᓯᒪᔭᑦᑎᓐᓄᑦ, ᑕᐃᒃᑯᐊ ᐊᑲᐅᙱᓕᐅᕈᑎᖃᕐᒪᖔᑕ 

ᑭᓱᒧᑦ ᖃᐅᔨᓴᒐᓱᓚᐅᖅᑕᕋᓗᐊᕗᑦ ᖃᐅᔨᒍᓐᓇᓚᐅᙱᓇᑦᑎᒍᑦ. ᐊᓯᔾᔩᒋᐊᖃᓕᓚᐅᖅᑯᒍᑦ ᑭᒃᑯᓐᓂᑦ 

ᐱᓕᕆᖃᑎᖃᕐᒪᖔᑦᑕ ᐊᓯᔾᔩᒋᐊᖃᓚᐅᖅᑐᒍᑦ. 

 

ᐃᓗᓕᖏᑦ ᐅᖃᓯᕆᓗᐊᔾᔮᖏᑕᕋᓗᐊᒃᑲ, ᐊᐅᓚᓚᐅᙱᒻᒪᑕ ᐊᐅᓚᓂᐊᖅᑐᒋᓚᐅᖅᑕᕋᓗᐊᑦᑎᓐᓂᒃ, ᑖᒃᑯᐊ 

ᐱᓕᕆᐊᕆᓂᐊᖅᑕᕗᑦ. 

ᐃᓚᖏᑦ ᑳᓐᑐᕌᒃᑕᐅᓯᒪᔪᐃᑦ ᐲᕆᐊᖃᓚᐅᕋᑦᑎᒍᑦ ᐊᓯᖔᖏᓐᓂᑦ ᐱᓪᓗᑕ. ᑕᐃᒫᓪᓗ 

ᐅᐊᑦᑎᔭᐅᑦᑎᐊᕐᓂᖅᓴᐅᖃᑦᑕᓕᖅᑐᑦ ᐱᓕᕆᐊᖑᔪᐃᑦ, ᑕᐃᒫᓪᓗ ᐊᐃᑉᐹᓂ ᓴᖅᑭᖅᑕᐅᓂᖓ 

ᐊᐅᓚᑦᑎᐊᖁᓇᓛᖅᑑᒐᓗᐊᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᐃᒃᑯᐊᓕᑭᐊᖅ ᑕᕝᕗᖓ 

ᐊᑦᑐᐊᓂᖃᖅᑐᑦ ᐱᓕᕆᐊᖑᔪᐃᑦ ᑭᖑᕙᖅᓯᒪᒻᒪᑕ ᖃᓄᑎᒋ: ᐅᓪᓗᐃᓐᓇᕐᒦᒃ, ᑕᖅᑭᓪᓗᐊᖅ, ᐊᕐᕌᒍᓪᓗᐊᖅ? 

ᐊᒻᒪᓗᑦᑕᐅᖅ ᓂᐅᕕᕐᕕᒋᖃᑦᑕᖅᑕᓯ ᐊᐅᓚᑦᑎᐊᖏᓐᓂᖏᓐᓂᑦ ᐊᖃᐅᓯᐅᓯᒪᒻᒪᑦ, ᒪᓕᒐᕐᓂᑦ 

ᒪᓕᒋᐊᖅᑎᑕᐅᒍᓐᓇᖏᒻᒪᑕᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒐᕐᓂᐊᖅᑐᓄᑦ ᐃᓱᒫᓗᓐᓇᕆᐊᖓ, 

ᑳᓐᑐᕌᒃᕗᑦ ᑎᑎᕋᖅᑕᐅᓯᒪᕙᓚᐅᕐᖓᑕ, ᐲᖅᓯᒍᓐᓇᐅᑎᖃᓚᐅᖅᑐᒍᑦ ᐊᐅᓚᑦᑎᑦᑎᐊᕈᓐᓃᖅᑲᑕ. 

ᖃᕆᓴᐅᔭᓕᕆᔾᔪᒻᒥᑦ ᐋᖅᑭᔅᓯᒋᐊᖃᓪᓚᕆᓚᐅᕋᑦᑕ ᐊᐅᓚᒍᓐᓇᖅᑐᒥᑦ. 

 

ᑕᒪᒃᑯᐊ ᖃᕆᓴᐅᔭᖏᑦ ᐊᔪᕈᓐᓃᕐᓂᖅᓴᐅᒐᔭᕐᖓᑕ ᒐᕙᒪᒃᑯᑦ ᐱᓕᕆᕕᖏᑦ. ᐊᐅᓚᑦᑎᐊᓂᖅᓴᐅᒍᓐᓇᕐᓗᑎᑦ, 

ᐸᐃᑉᐹᓕᕆᒋᐊᓕᐊᓗᖏᓪᓗ ᐃᓚᙵᕐᓗᑎᒃ, ᒐᕙᒪᒃᑯᑦ ᐸᐃᑉᐹᓕᕆᒋᐊᖃᓗᐊᖃᑦᑕᕐᖓᑕ ᐃᖅᑲᓇᐃᔭᖅᑎᖏᑦ. 

ᑕᒪᐅᖓ ᖃᕆᓴᐅᔭᕐᒧᖔᖅ ᓴᖑᑎᑉᐸᓪᓕᐊᒍᒪᒐᑦᑎᒍ ᐊᐅᓚᑦᑎᐊᕐᓂᖅᓴᐅᒍᓐᓇᕐᓂᐊᕐᖓᑕ, ᑕᕝᕙ ᑖᓐᓇ 

ᑐᕌᖅᑕᕆᔭᕗᑦ. 

 

ᐱᔭᔅᓴᐃᑦ ᐱᓕᕆᐊᖑᕙᑦᑎᓐᓇᒋᑦ ᑳᓐᑐᕌᒃᑕᐅᓯᒪᔪᓄᑦ, ᐊᓯᔾᔨᕆᐊᖃᓲᕆᒐᑦᑎᒍᑦ ᑳᓐᑐᕌᒃᓯᒪᔭᕗᑦ, ᑕᐃᒪᐃᔪᕗᒍᓪᓗ 

ᑕᐃᒫᓪᓕ ᐊᐃᑉᐹᓂ ᓴᖅᑭᖅᑕᐅᓂᖓ ᓴᖅᑭᓛᓕᖅᑯᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᐅᓇᓕ ᑭᖑᕙᕆᐊᖅᑎᑦᑎᖃᑦᑕᖅᓯᒪᓂᖏᑦ ᖃᓄᑎᒋ 

ᕿᖑᕙᕆᐊᖃᑦᑕᓂᕐᖓᑕ: ᐱᓇᓱᐊᕈᓯᖅ, ᑕᖅᑭᖅ, ᐊᕐᕌᒍᓕᒫᖅ? ᖃᓄᖅ? ᓇᓗᓇᐃᑦᑎᐊᕉᒃ ᑖᓐᓇ, ᒥᓂᔅᑕ? 

ᖁᔭᓐᓇᒦᒃ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑭᐅᒋᐊᒃᓴᖅ ᐱᔭᕐᓂᙱᓈᕆᓪᓗᒍ. 

ᑕᐃᒃᑯᐊ ᐃᓱᓕᑦᑕᕐᕕᓕᐊᕆᔭᐅᓚᐅᖅᑐᑦ, ᑕᖅᑭᒐᓴᓐᓂᖃᐃ ᑕᖅᑭ ᐊᑕᐅᓯᐅᙱᑦᑐᒥᑦ ᑭᖑᕙᕈᑎᒋᖃᑦᑕᖅᓯᒪᔪᒍᑦ 

ᐊᑕᐅᓯᐅᙱᑦᑐᓂᑦ ᐱᔾᔪᑎᖃᖅᖢᑕ, ᐊᒻᒪ ᑕᐃᒃᑯᐊ ᑲᑎᒪᔨᕋᓛᓄᑦ ᐋᖅᑭᑦᑕᐅᓯᒪᔪᑦ, ᓲᕐᓗ ᑲᑎᒪᔨᕋᓛᑯᓗᐃᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐃᒃᓯᕚᕐᕕᐅᔪᑦ. 

 

ᒫᓐᓇ ᑕᐃᓐᓇ ᑐᖏᓕᐊ ᓴᖅᑭᑕᐅᓛᕐᓂᐊᕐᓂᖓ ᑕᒪᒃᑯᐊ ᑲᒪᒋᔭᕗᑦ, ᐊᒻᒪᓗ ᓱᓕ ᑕᐃᒃᑯᐊ 

ᑭᖑᕙᐅᑎᒋᖃᑦᑕᖅᓯᒪᔭᕗᑦ ᐋᖅᑭᓱᒃᓴᕈᑦᑐᒍᑦ. 

 

ᐊᒻᒪᓗ ᓄᑖᓂᑦ ᓴᖅᑭᑦᑐᖃᕌᖓᑦ ᑖᒃᑯᐊ ᐅᓂᒃᑲᐅᔾᔭᐅᖃᑦᑕᕐᓗᑎᑦ. ᐃᓱᓕᑦᑕᕐᕕᖓ ᑐᒡᓕᐊ ᓴᖅᑭᑕᐅᓂᐊᕐᓂᖓ 

ᖃᖓᐅᓂᐊᕐᓂᖓ ᑐᑭᓯᒍᒃᑯ, ᐃᒃᓯᕙᐅᑕᐅᖃᑕᐅᔪᒧᑦ ᑐᓐᓂᖅᑯᑎᒋᓛᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᔅᑕ ᒪᐃᒃ.  

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑐᓴᖅᐸᓪᓕᐊᔭᕗᑦ ᒪᓕᑦᑐᒋᑦ, ᐊᐱᖅᓱᓕᖅᐸᓪᓕᐊᕙᒃᑲᑦᑕ. 

ᑕᖅᑲᒃᑯᐊ ᖃᐅᔨᑦᑎᐊᕆᐊᖃᕐᖓᑕ. ᐃᓛᒃ, ᑕᐃᒃᑯᐊ ᑳᓐᑐᕌᑎᒃᑯᔪᔅᓴᐅᔪᑦ ᐊᐅᓚᑦᑎᐊᖏᓐᓂᖏᓐᓄᑦ 

ᑭᖑᕙᓚᕿᑦᑕᖅᑯ, ᑭᖑᕙᖅᓯᒪᓂᖅ ᑮᓇᐅᔭᖅᑐᕐᓂᐅᓴᑐᐃᓐᓇᕐᖓᑦ. ᑕᐃᒪ ᑖᓐᓇ ᐊᑕᖏᓕᒫᕐᓗᓂ 

ᐊᑭᖃᕐᓂᐊᓕᕐᖓᑦ $61-ᒥᓕᐊᓐ ᐅᖓᑖᓄᑦ.  

 

ᒥᓂᔅᑕ ᑐᓴᖅᑎᑦᑎᒍᓐᓇᖅᑲ ᑖᒃᑯᐊ ᑭᖑᕙᕐᓂᑯᒥᓂᕐᓄᑦ, ᐊᒻᒪᓗ ᑕᐃᒃᑯᐊ ᐱᓕᕆᔫᒐᓗᐊᑦ ᐱᓕᕆᑲᒻᒪᓐᓂᖏᓐᓄᑦ 

ᑖᓐᓇᖃᐃ ᑮᓇᐅᔭᖅᑐᑲᓐᓂᕈᑎᒋᓯᒪᕙ? ᑕᐃᒫᖑᓇᖃᐃ $61-ᒥᓕᐊᕌᓕᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ ᑮᓇᐅᔭᖅᑐᕈᑕᐅᒃᑲᓂᖅᓯᒪᔪᖅ ᓂᕆᐅᒋᙱᓚᐅᒐᑉᑎᓐᓂ 

ᐊᐳᕈᑎᑦᑕᖅᓯᒪᒐᑦᑕ.  

 

ᑕᒪᓐᓇ ᑮᓇᐅᔭᖅᑐᓂᕆᔭᖓ ᑕᐅᑐᒃᖢᒍ, ᐄ’, ᑖᒃᑯᐊ ᐱᓕᕆᑎᓚᐅᕋᓗᐊᒐᖅᐳᑦ ᐱᓕᕆᒍᓐᓃᖅᑑᒐᓗᐃᑦ 

ᐱᔾᔪᑎᒋᓪᓗᒋᑦ ᑮᓇᐅᔭᖅᑐᑲᓐᓂᖅᓯᒪᔪᒍᑦ. ᑕᒪᓐᓇ ᐅᒡᒍᓇᖅᑑᒐᓗᐊᖅ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᒪᐃᒃ.  

 

ᒪᐃᒃ: ᐃᓛᒃ ᒪᓕᒐᓕᐅᖅᑏᑦ ᑕᕝᕙᓃᑦᑐᒍᑦ ᑐᔅᓯᕋᐅᑎᓂᑦ ᐊᖏᕋᓱᐊᕋᑦᑕ ᑮᓇᐅᔭᓂᑦ. ᑖᓐᓇ ᐅᖃᐅᓯᕆᔭᕗᑦ ᒫᓐᓇ, 

ᑭᖑᕙᕆᐊᖅᑎᑦᑎᓯᒪᓂᖅ ᐊᒻᒪᓗ ᑲᒪᒋᔭᐅᑦᑎᐊᖏᓐᓂᒥᓂᖏᑦ. ᑖᓐᓇᑭᐊᖅ ᖃᑦᑎᓂᑦ ᐊᑭᖃᖅᓯᒪᕙ 

ᖃᑦᑎᕌᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒪᓐᓇ ᓈᓴᐅᑎᑦ ᑕᐃᒃᑯᐊ 

ᐅᖃᓪᓚᕆᒍᓐᓇᖏᒃᑲᓗᐊᖅᖢᒋᑦ. ᐊᒻᒪ ᐅᓂᒃᑲᐅᓯᕆᓇᓱᓐᓂᐊᖅᐸᕋ ᑕᐃᒃᑯᐊ ᒫᓐᓇ ᐃᖅᑲᓇᐃᔮᕆᓕᖅᑕᕗᑦ. 

 

ᑕᐃᒃᑯᐊ ᑳᓐᑐᕌᖃᖅᑏᑦ ᐃᒪᐃᓕᐅᖃᑦᑕᓚᐅᕐᒪᑕ, ᐃᖅᑲᓇᐃᔭᖃᑎᖃᖅᑐᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ 

ᑕᐃᒪᐃᑦᑐᓕᕆᔨᐅᔪᓂᑦ ᑭᓱᓂᑦ ᑕᑯᔪᒪᒻᒪᖔᖅ, ᐊᒻᒪ ᑭᓱᓂᓪᓗ ᑭᖒᒪᔭᖃᕐᒪᖓᖅ ᑕᐃᒃᑯᐊ 

ᐃᓕᐅᖃᖅᑕᐅᖃᓯᐅᔾᔭᐅᔪᓐᓇᓂᐊᕐᒪᑕ ᖃᕋᓴᐅᔭᖏᓐᓄᑦ.  

 

ᑕᐃᓐᓇ ᑳᓐᑐᕌᒋᓚᐅᖅᑕᕗᑦ ᑕᐃᑲᓃᑦᑐᓐᓃᑦᑐᖅ, ᒐᕙᒪᒃᑯᓪᓗ ᐱᓕᕆᕝᕕᖏᓐᓂ ᑕᒪᒃᑯᓄᖓ 

ᓄᐊᑦᑎᕈᓘᔭᓚᐅᖅᖢᑎᑦ ᐃᓕᔭᐅᒋᐊᕋᒥ, ᐅᓇ ᐆᒃᑑᑎᓕᐊᕆᑐᐃᓐᓇᖅᑕᕋ. ᐅᓇ ᐅᕙᑦᑎᓐᓄᑦ ᐱᐅᔾᔮᙱᑦᑐᖅ, 

ᐱᒋᐊᑦᑎᐊᑲᓐᓂᕆᐊᖃᓕᖅᑐᑎᑦ. ᑕᐃᒃᑯᐊᓕᒫᑦᑎᐊᑦ ᐃᖅᑲᓇᐃᔮᕆᓚᐅᖅᑕᖏᑦ ᓱᓕ ᐊᑑᑎᓖᑦ. 

ᐊᑐᐃᓐᓇᕈᖅᑎᑕᐅᓚᐅᕐᒪᑕ ᑕᐃᒃᑯᐊ ᑐᓴᐅᒪᔾᔪᑏᑦ ᑖᒃᑯᓇᙵᑦ ᐱᓕᕆᕝᕕᖏᓐᓄᑦ.  

 

ᑖᓐᓇ ᐆᒃᑑᑎᒋᓪᓗᒍ, ᐅᑯᐊ ᑮᓇᐅᔭᑦ ᐊᑐᖅᑕᐅᑦᑎᐊᓚᐅᖅᑐᑦ ᐊᑐᖅᑕᐅᑦᑎᐊᒃᑲᓐᓂᕈᓐᓇᓚᐅᖅᑐᑦ. 

ᑮᓇᐅᔭᓕᕆᔨᒃᑯᑦ ᑐᑭᓯᐅᒪᔪᑦ ᑖᒃᑯᐊ Oracle ᐊᑑᑎᖃᑦᑎᐊᓂᐊᖅᑐᑦ ᓇᒧᓕᒫᖅ, ᐊᒻᒪᓗ ᑕᐃᒃᑯᐊ ᐱᓕᕆᕝᕖᑦ 

ᑕᑯᓪᓗᒋᑦ ᐱᔭᕇᕈᓐᓇᖅᑕᕗᑦ ᓱᑲᓐᓂᖅᓴᒃᑯᑦ, ᑕᐃᒪ ᐅᓪᓗᒥ ᑕᒪᓐᓇ ᐱᔾᔪᑎᒋᓪᓗᒍ ᑮᓇᐅᔭᖅᑐᕈᑏᑦ 

ᐃᓚᒋᐊᕈᑎᖏᓐᓂ ᑖᒃᑯᓂᖓ ᑐᒃᓯᕌᖃᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᐊᓯᖏᑦ ᐊᐱᖅᑯᑎᒃᓴᐃᑦ? ᐱᑕᖃᙱᒻᒪᑦ. ᐊᖏᖅᐱᓰ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ $9,700,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᐱᔭᕇᖅᑕᕗᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑏᑦ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᖅᑲᓇᐃᔭᖅᑏᑦ ᑕᕝᕙᓃᖃᑎᒋᔭᒃᑲ 

ᖁᔭᓐᓇᒦᕈᒪᓪᓗᒋᑦ ᐊᒻᒪᓗ ᐊᓯᖏᑦ ᑮᓇᐅᔭᓕᕆᔨᒃᑯᓐᓂ ᐃᖅᑲᓇᐃᔭᖅᑐᑦ ᐊᒻᒪᓗ ᑲᑎᒪᔨᕋᓛᑯᓗᐃᑦ.  

 

ᑕᐃᓐᓇ Oracle ᐱᓪᓗᒍ, ᖁᔭᓐᓇᒦᖅᐳᒍᑦ ᐱᖁᑎᕐᔪᐊᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕝᕕᖓ, ᐊᒻᒪᓗ 

ᐃᖅᑲᓇᐃᔭᖅᑐᓕᕆᔩᑦ. ᑖᒃᑯᐊ ᑲᑐᔾᔨᓪᓗᑎ ᐃᖅᑲᓇᐃᔭᖃᑎᒌᓚᐅᕐᒪᑕ, ᐊᖏᖅᓯᒪᑦᑎᐊᖅᑐᒍᑦ ᑖᓐᓇ Oracle 

ᑲᔪᓯᑦᑎᐊᕐᓂᐊᕐᒪᑦ. ᖁᔭᓐᓇᒦᒃ, ᐃᓘᓐᓇᓯ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᖃᓄᐃᓕᖓᔪᒪᓕᖅᐱᓯ? 

ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖓ ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᐊᐃᕙᐅᑕᐅᔪᓐᓇᙱᑦᑐᖅ. ᐱᖁᔨᕗᖔᕐᒧᑦ ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᐊᕋᒪ ᐃᓱᓕᑦᑎᕙᓪᓕᐊᓂᐊᓕᕋᑦᑕ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:17 ᐊᒻᒪᓗ ᑲᑎᒪᓂᖅ ᐱᒋᐊᖅᑐᖅ 17:19 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐅᖃᖅᑎ: ᐃᖏᓪᓗᓯ. ᐅᓂᒃᑳᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᖁᓕᑦᑖᓇ.  

 

ᖁᓕᑦᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 10, 

2027-2028 ᐊᒻᒪᓗ ᓄᖅᑲᖅᐸᓪᓕᐊᔪᒪᓕᖅᖢᑎᑦ.  

 

ᐅᖃᖅᑏ, ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᓂᕐᒧᑦ ᐊᖏᖅᑕᐅᖁᓪᓗᒋᑦ.  

 

ᐅᖃᖅᑎ: ᐱᖁᔨᕗᖔᕈᑦ ᐊᐃᑉᐱᖅᑕᐅᕚ? ᒥᔅ ᑕᑦᑕᐃᓂ. ᐱᖁᔨᕗᖔᕈᑎᒥ ᓈᒻᒪᒃᓴᖅᑐᑦ? ᓈᒻᒪᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 21, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᐃᑦ. 

ᐊᓪᓚᑎᒻᒪᕆ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ, ᐱᖁᔭᓕᕆᔨᒃᑯᑦ ᑲᑎᒪᔨᕋᓛᑦ 

ᑲᑎᒪᓛᖅᑐᑦ 10-ᒥ ᐅᓪᓛᒃᑯᑦ ᓇᓅᑉ ᑲᑎᒪᕕᖓᓂ ᑲᑎᒪᓂᐊᖅᑐᑦ.  

 

ᑲᑎᒪᔾᔪᑎᒃᓴᐃᑦ, ᓄᕖᕝᕙ 3, 2026: 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

o ᒪᓕᒐᒃᓴᖅ 10, 11 ᐊᒻᒪᓗ 12 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᓇᓱᐊᕈᓯᐅᑉ ᓄᙳᐊᓂ, ᑕᓪᓕᒥᕐᒥ ᑲᑎᒪᓂᖃᓚᐅᖅᑎᓪᓗᑕ, ᖁᔭᓐᓇᒦᒃ ᑕᒪᓐᓇ 

ᑲᔪᓯᑦᑎᐊᓚᐅᕐᒥᒻᒪᑦ, ᑭᓯᐊᓂ ᑐᓴᒐᒃᓴᓂᑦᑕᐅᖅ ᐅᕙᓐᓃᖔᖅᑐᒥ ᖁᕕᐊᓇᖅᑐᒥ ᖃᐅᔨᒃᑲᐃᔪᒪᓪᓗᖓ.  

 

ᐃᕐᖑᑕᖅᑖᓚᐅᕐᒥᒐᑦᑕ ᓇᔭᒻᒪ ᐸᓂᖓ ᐸᓂᓛᖅᑕᐅᖅᑐᓂ ᑕᓪᓕᕐᒥᐅᕋᑖᓚᐅᖅᑐᒥ. ᒥᔅ ᕼᐄᓕ ᐊᕿᐊᕈᕐᒥ 

ᓇᓪᓕᐅᑎᖃᑎᒋᖃᑦᑕᕐᓂᐊᓕᖅᑕᖓ.  

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᓄᕕᐱᕆ 02, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑲᑎᒪᓂᖅ ᒪᓕᒐᓕᐅᕐᕕᖕᒥ ᐃᓱᓕᓚᐅᑲᑉᐳᖅ ᐅᓪᓗᒥ, ᖃᐅᑉᐸᑦ ᐱᒋᐊᒃᑲᓂᓪᓛᕆᓪᓗᑕ ᐊᐃᑉᐱᐅᓕᖅᐸᑦ, 

ᓅᕖᕝᕙ 3, ᓯᕿᙳᔭᖅ 1:30-ᐸᑦ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:23ᒧᐊᖅᑎᓪᓗᒍ 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

ᐅᐃᒍᖓ - ᓄᕕᐱᕆ 02, 2026  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

                                                                                                                           ᓄᓇᕗᑦ 

ᒪᓕᒐᓕᐅᕐᕕᐊ 

Nunavut Maligaliurvia 

ᒪᓕᒐᓕᐅᕐᕕᒃ ᓄᓇᕗᒻᒥ 

                                                   Assemblée législative du Nunavut 

  

  

ᐅᑎᕐᕕᖃᕐᓂ ᐅᖃᐅᓯᒃᑯᑦ ᐊᐱᖅᑯᒻᒧᑦ 

  

 ᐆᒪ ᐊᐱᖅᑯᑎᒋᔮ: ᒪᓕᒐᓕᐅᖅᑎ ᐊᒡᒍᒧᑦ, ᐄᑐᐊ ᐊᑕᒍᑦᑖᓗᒃ 

  

ᐆᒧᖓ ᐊᐱᖅᑯᑕᐅᔪᖅ: ᒪᓕᒐᓕᐅᖅᑎ ᐋᓂ ᑕᑦᑐᐃᓂ, ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪᓗ ᓇᓪᓕᐅᒃᑯᒫᓂᓗ ᖃᐅᔨᓴᖅᑎᓄᑦ 

  

ᓈᓴᐅᑖ: 172-7(2) 

  

ᐅᓪᓗᖅ:  ᐅᑐᐱᕆ 28, 2026  

  

ᐱᔾᔪᑎᖓ: ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ  ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᒃᑯᑦ 

ᐱᓕᕆᐊᖏᑦ 

 __________________________________________________________________ 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑭᐅᔪᒪᓪᓗᒍ ᐃᓚᒋᐊᕈᑎᒥᑦ 

ᐊᐱᖅᑯᑎᒋᔭᐅᓚᐅᖅᑐᒥ ᐅᑐᐱᕆ 28, 2026-ᖑᑎᓪᓗᒍ.    

 

ᐅᖃᖅᑎᑦᑎᔩ, ᒥᔅᑕ ᐊᑕᒍᑦᑖᓗᒃ ᐊᐱᖅᑯᑎᖓᑕ ᐃᓚᒋᐊᕈᑎᖓ, ᐅᖃᐅᓯᕆᓗᒋᑦ 

ᐱᓗᐊᕐᓂᖏᑦ ᐊᖏᔫᑏᑦ ᐱᓕᕆᐊᔅᓴᓕᐊᖑᓯᒪᔪᑦ ᑖᒃᑯᓄᖓ ᖃᐅᔨᓴᖅᑎᑯᓐᓄᑦ ᒫᓐᓇ 

ᐱᓕᕆᐊᖑᔪᑦ ᐃᖅᑲᓇᐃᔭᕐᕕᒥᑦ ᖃᓄᐃᙱᑦᑎᐊᕐᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᓄᓇᕗᒻᒥ.  

 



 

 

ᐱᓕᕆᐊᔅᓴᓕᐊᖑᓯᒪᔪᑦ ᐃᓚᖏᑦ ᐅᖃᐅᓯᕆᒋᐊᒃᑲᓐᓂᕈᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᑎᓄᑦ 

ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᒃᑯᑦ ᒫᓐᓇ ᐱᓕᕆᐊᕆᔭᖏᑦ.  

 

2023-ᖑᑎᓪᓗᒍ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ 

ᖃᐅᔨᓴᖅᑎᒃᑯᑦ ᓴᖅᑭᑎᑦᑎᓚᐅᕐᒪᑕ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔨᓂᑦ 

ᐃᖅᑲᓇᐃᔭᕐᕕᖃᖅᑎᑦᑎᔨᐅᔪᓂᑦ ᐱᓕᕆᖃᑎᖃᖃᑦᑕᕐᓂᐊᖅᑐᓂᑦ ᐃᑲᔪᕐᓗᒋᑦ ᓴᓇᓗᑎᑦ 

ᐅᕝᕙᓘᓐᓃᑦ ᐱᐅᓯᒋᐊᖅᑎᑦᑎᓂᕐᒧᑦ ᐊᑦᑕᕐᓇᑦᑕᐃᓕᒪᑎᑦᑎᓂᕐᒧᑦ 

ᐱᓕᕆᐊᔅᓴᕆᔭᖏᓐᓂᑦ ᓇᓗᓇᐃᖅᓯᒍᑎᒋᓗᒍ ᖃᓄᖅ 

ᐅᓗᕆᐊᙱᓂᖅᓴᐅᕚᓪᓕᒃᑲᓐᓂᕈᓐᓇᕐᒪᖔᑕ ᐃᖅᑲᓇᐃᔭᕐᕕᒻᒥᑦ ᐋᓐᓂᖅᑐᖃᖁᓇᒍ.  

ᑖᒃᑯᐊ ᐱᓕᕆᔨᐅᔪᑦᑕᐅᖅ ᓴᓇᖃᑦᑕᕐᒥᔪᑦ ᐱᓕᕆᔾᔪᑕᐅᔪᓐᓇᖅᑐᓂ ᐊᒻᒪᓗ ᐃᑲᔫᑎᔅᓴᓂ 

ᐃᖅᑲᓇᐃᔭᖅᑎᑦᑎᔨᐅᔪᓄᑦ ᐃᑲᔪᕈᑕᐅᔪᓐᓇᖅᑐᓂᑦ, ᓲᕐᓗ ᐃᖅᑲᓇᐃᔭᕐᕕᒻᒥᑦ 

ᐊᑦᑕᕐᓇᖅᑕᐃᓕᒪᕐᓂᕐᒧᑦ ᐸᕐᓇᐃᓂᕐᒧᑦ ᑐᑭᒧᐊᒍᑏᑦ ᓴᖅᑭᑕᐅᓯᒪᔪᑦ ᑖᒃᑯᐊ 2025-

ᖑᑎᓪᓗᒍ.  

 

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 

ᑭᒃᑯᑐᐃᓐᓇᕐᓅᖓᔪᓂᑦ ᐅᔾᔨᖅᓴᐅᑎᓂᑦ ᑲᒪᕙᒻᒥᔪᑦ ᑖᓐᓇ ᒪᓕᑦᑕᐅᒋᐊᓪᓚᒃᑲᓐᓂᖁᓪᓗᒍ 

ᐱᒻᒪᕆᐊᓘᒻᒪᑦ ᐃᖅᑲᓇᐃᔭᕐᕕᒻᒥᑦ ᐊᑦᑕᕐᓇᖅᑕᐃᓕᒪᓂᐅᔪᖅ ᐊᒻᒪᓗ 

ᑲᔪᖏᖅᓴᐅᑕᐅᓪᓗᓂ ᐊᑦᑕᕐᓇᖅᑐᒦᑎᑦᑎᖏᓪᓗᑎᑦ ᐱᐅᓯᖃᖃᑦᑕᖁᓪᓗᒋᑦ. ᑖᓐᓇ 

‘ᐃᖅᑲᓇᐃᔭᕐᓗᑎᑦ ᐊᑦᑕᕐᓇᙱᑦᑐᒃᑯᑦ, ᑭᒃᑯᓕᒫᓄᑦ ᐃᖅᑲᓇᐃᔮᕆᐅᔭᔪᖅ” 

ᑐᓴᐅᒪᑎᑦᑎᒍᑕᐅᔪᖅ ᐱᒋᐊᑎᖅᑎᑕᐅᓯᒪᔪᖅ 2025-ᖑᑎᓪᓗᒍ ᐃᑲᔪᕈᑕᐅᓪᓗᓂ 

ᐃᖅᑲᓇᐃᔭᖅᑎᐅᔪᓂᑦ, ᐱᓗᐊᖅᑐᒥ ᒪᒃᑯᓂᖅᓴᐅᔪᓄᑦ ᐃᖅᑲᓇᐃᔭᖅᑎᐅᔪᓄᑦ, 

ᑐᑭᓯᐅᒪᑦᑎᐊᖁᓪᓗᒋᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐃᖅᑲᐃᑎᑦᑎᒋᐊᕐᓗᑎᑦ 

ᐃᖅᑲᓇᐃᔮᖃᖅᑎᑦᑎᔨᐅᔪᓂᑦ ᑲᒪᒋᔭᔅᓴᒫᕆᔭᖏᓐᓂᑦ. ᑕᒪᒃᑯᐊ ᑐᕌᒐᕆᔭᑦ 



 

 

ᑐᓴᐅᒪᑎᑦᑎᒍᑎᒋᔭᐅᔪᑦ ᓲᕐᓗ ᐃᖅᑲᓇᐃᔭᕐᕕᒻᒥᑦ ᐊᑭᓐᓇᕐᒥᐅᑕᑦ ᐊᔾᔨᒌᙱᑦᑐᖅᑎᒍᑦ 

ᑐᓴᐅᒪᖃᑦᑕᐅᑎᓕᕆᔾᔪᑎᒃᑯᑦ ᐃᖅᑲᓇᐃᔭᖅᑎᓄᑦ ᑐᓂᔭᐅᖃᑦᑕᖅᑐᑦ ᐊᒻᒪᓗ 

ᐃᖅᑲᓇᐃᔮᖃᖅᑎᑦᑎᔨᐅᔪᓄᑦ ᓄᓇᕗᓕᒫᒥ.  

 

ᐅᖃᖅᑎᑦᑎᔩ, ᐊᕐᕌᒍᑕᒫᖅᓯᐅᑎᒥ ᐃᖅᑲᓇᐃᔭᕐᕕᒋᔭᒥ ᖃᓄᐃᙱᑦᑎᐊᕋᓱᖕᓂᖅ 

ᐊᑦᑕᕐᓇᕐᑕᐃᓕᒪᓂᕐᓗ ᑮᓇᐅᔭᑦ ᐱᓕᕆᐊᒧᑦ, ᑖᒃᑯᐊ ᐃᖅᑲᓇᐃᔭᖅᑎᓄᑦ 

ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 

ᑮᓇᐅᔭᖅᑖᕈᓯᐊᔅᓴᖃᖅᑎᑦᑎᖃᑦᑕᖅᑐᑦ ᐱᓕᕆᐊᔅᓴᓕᐊᖑᓯᒪᔪᓄᑦ ᐃᑲᔪᖅᑐᓂᑦ 

ᐃᖅᑲᓇᐃᔭᕐᕕᒻᒥᑦ ᐊᑦᑕᕐᓇᖅᑕᐃᓕᒪᓂᕐᒨᖓᔪᓂᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧ 

ᓄᓇᕗᒻᒥ, ᐱᓗᐊᖅᑐᒥᑦ ᓄᓇᓕᓐᓄᑦ ᐃᖃᓗᐃᑦ ᓯᓚᑖᓃᑦᑐᓄᑦ. 2026-ᒧᑦ, 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᑕᓪᓕᒪᓂᒃ (5) 

ᑮᓇᐅᔭᖅᑖᖅᑎᑦᑎᓚᐅᖅᑐᑦ, ᑎᓴᒪᑦ (4) ᑖᒃᑯᐊ ᐱᓕᕆᐊᔅᓴᖃᖅᑎᑦᑎᔨᐅᔪᓄᑦ 

ᐃᔪᖅᑐᓂᑦ ᐃᖅᑲᓇᐃᔭᕐᕕᒻᒥᑦ ᐊᓐᓂᖅᑕᐃᓕᒪᑎᑦᑎᓂᕐᒧ ᐊᒻᒪᓗ 

ᐋᓂᐊᓕᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᓂᒃᑯᑦ, ᐊᔪᕈᓐᓃᖅᓴᖅᑎᑦᑎᓂᒃᑯᑦ 

ᐊᒻᒪᓗ ᐱᓕᒻᒪᒃᓴᐃᓂᒃᑯᑦ.  

 

ᐅᖃᖅᑎᑦᑎᔩ, ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᓴᖅᑭᓛᖅᑕᕋ ᐅᑐᐱᕆ 30-ᒥ, ᑖᒃᑯᐊ 

ᓴᖅᑭᓛᖅᑕᒃᑲ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑎᒃᑯᑦ 

ᓄᑖᖅ, ᐃᖅᑲᓇᐃᔮᖃᖅᑎᑦᑎᔨᓂᑦ ᐃᑲᔪᖅᑏᑦ ᐱᓕᕆᖃᑎᒌᖑᔪᑦ. ᐱᓕᕆᖃᑎᒌᖑᔪᑦ 

ᑖᒃᑯᐊ ᐃᖅᑲᓇᐃᔮᖃᖅᑎᑦᑎᔨᐅᔪᓂᑦ ᑐᕋᐃᓐᓇᖅᑐᒥᑦ ᐅᖃᕐᕕᖃᖅᑎᑦᑎᔪᓐᓇᖅᑐᑦ 

ᐊᒻᒪᓗ ᐃᑲᔪᖅᑕᐅᑦᑕᐅᑎᒋᓗᑎᑦ ᐃᖅᑲᓇᐃᔭᖅᑎᐅᔪᑦ ᑕᑕᑎᕆᔪᓐᓇᖁᓪᓗᒋᑦ 

ᐃᑭᐊᖅᑭᕕᒃᑯᑦ ᐊᒻᒪᓗ ᐱᓂᕐᓗᓐᓂᐅᔫᑦ ᐅᓂᒃᑳᖓᓐᓂᒃ ᐊᒻᒪᓗ ᑖᒃᑯᐊ ᑲᓱᖅᑎᑕᐅᓗᑎᑦ 

ᐊᑦᑕᕐᓇᖅᑕᓕᒪᑎᑦᑎᓂᕐᒧᑦ ᐊᒻᒪᓗ ᓄᖅᑲᖓᑎᑦᑎᓂᕐᒧᑦ ᖃᐅᔨᒪᔨᑕᐅᔪᓂᑦ 



 

 

ᐃᑲᔪᖅᑕᐅᒃᑲᓐᓂᕆᐊᖃᕐᓂᖅᐸᑕ. ᑖᓐᓇ ᐱᓕᕆᖃᑎᒌᑦᑖᖑᓯᒪᔪᖅ ᐱᒋᐊᖅᑎᑕᐅᓯᒪᔪᖅ 

ᐅᑐᐱᕆ 1, 2026-ᖑᑎᓪᓗᒍ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 


